
 རྒྱུད་སྨད་ཀྱི་བཤད་པ་གསལ་སྒྲོན་ལག་བརྒྱུད་མ།

འབྲས་སྤུངས་སྒོ་མང་གློག་རྡུལ་གཙུག་ལག་དེབ་ཨང་།༼༥༠༽
༄༅། །རྒྱུད་སྨད་ཀྱི་བཤད་པ་གསལ་སྒྲོན་ལག་བརྒྱུད་མ་ཞེས་བྱ་

བཞུགས་སོ། །

ཤེ༷ས་ར༷བ་མཁའ་ལ་ཐུགས་རྗེའི་སྤྲིན་ཕུང་འཁྲིགས། །

བཟ༷ང་པོ༷འ་ིའབྲུག་སྒྲ་བརྩེ་བའི་ཆར་རྒྱུན་གྱིས། །

ཐེག་གསུམ་བྱང་ཆུབ་མྱུ་གུ་སྐྱེད་མཛད་པའི། །

ཟླ་མེད་བླ་མ་མཆོག་ལ་སྐྱབས་སུ་མཆི། །

བླ་མའི་གསུང་རྒྱུན་ཟིན་ཐུན་དུ་བྱས་པ་དང། ཡོངས་སུ་གྲགས་པ་རྣམས་ནི་

རྡོ་རྗེ་འཛིན་པ་གཞན་དག་གིས་བྲིས་པ་ཡོད་པས་འདིར་ནི་གསལ་སྒྲོན་ནས་གསུངས་

པའི་འཕྲོས་ཐུན་མོང་མིན་པ་ཅུང་ཟད་ཅིག་བླ་མ་དྲན་པའི་ཕྱིར་བྲི་བར་བྱའ།ོ །

དེ་ལ་གསལ་སྒྲོན་གྱི་བླ་མ་ལ་ལ་དག་ནི་ལུགས་སྔ་མས་འདི་སྐད་ཅེས་སོགས་

ཀྱི་ཆག་ལོཙྪ་བ་ཆོས་རྗེ་དཔལ་གྱིས་ས་སྐྱ་པའི་འདོད་པ་འགོག་པའི་སྐབས་ཀྱི་མངོན་

བརྗོད་ལས། དེ་གཉིས་ཀ་གང་རུང་ལ་བསམ་ནས་ཞེས་པའི་མངོན་བརྗོད་ནི་སམྦུ་ཊ་

ལ་བྱེད་གསུངས་ལ། ཆག་ལོཙྪ་བ་རང་གི་འདོད་པ་དེ་ལ་ཡང་འདུས་པ་ཆེན་པོ་གཉིས་

མེད་ཀྱི་རྒྱུད་དུ་ཐལ། ཐབས་ཤེས་དབྱེར་མེད་གཙོ་བོར་སྟོན་པའི་ཕྱིར་གོང་དུ་དྲངས་

པའི་མ་རྒྱུད་ཀྱི་ལུང་གིས་གྲུབ་པའི་ཕྱིར། ཡང་བོད་ཀྱི་མཁས་པ་གཞན་དག་ནི། བླ་མེད་

ཀྱི་རྒྱུད་ལ་ཞེས་སོགས་བུའི་འདོད་པ་འགོག་པའི་སྐབས་ཀྱི་བརྗོད་བྱའི་དོན་མཆོག་

ཏུ་བྱེད་པ་འདྲ་བ་ཡིན་པས། ཞེས་པའི་གསུང་ལ་བརྟེན་ནས་བརྗོད་བྱའི་མཆོག་དང་

གཙོ་བོ་ལ་ཁྱད་བྱེད་པ་ནི་མི་འཐད་དེ། རྗེ་རང་གི་འགོ་ཏུ་རྒྱུད་གཉིས་ཀྱི་འཇོག་བྱེད་

ལ་ཐབས་ཤེས་གཉིས་བརྗོད་བྱའི་གཙོ་བོར་བྱས་ནས་སྟོན་ཅིང་གཟུགས་སྐུའི་རིགས་

འདྲའི་སྒྱུ་ལུས་བརྗོད་བྱའི་གཙོ་བོར་བྱས་ནས་མི་སྟོན་པ་མ་རྒྱུད་ཀྱི་འཇོག་བྱེད་དུ་



སྨད་རྒྱུད་ཁྲི་ཆེན་དགེ་འདུན་རྒྱལ་མཚན་གྱིས་མཛད།

འབྲས་
སྤུངས་

སྒོ་མང
་གློག་རྡུ

ལ་གཙུ
ག་ལག

་དེབ་ཨ
ང་།༼༥

༠༽

མཛད་ནས། ཕ་རྒྱུད་ལ་དེའི་ཟུར་སྔ་མ་འདྲ་བ་ལ། ཟུར་ཕྱི་མའི་ལོགས་ཕོྱགས་སྒྱུ་ལུས་

བརྗོད་བྱའི་གཙོ་བོར་བྱས་ནས་སྟོན་པ་ཞེས་གསུངས་པས་བརྗོད་བྱའི་མཆོག་དང་

གཙོ་བོ་ལ་ཁྱད་མེད་དུ་མཛད་པའི་ཕྱིར་ཞེས་གསུངས་ལ། ཡང་དུས་འཁོར་ལས་ཀྱང་

ཚུལ་གཉིས་ཀ་གསུངས་ཀྱང། རང་གི་ངོ་བོ་རྣལ་འབོྱར་མའི་རྒྱུད་དུ་སེམས་སོ་ཞེས་

པའི་སྐབས་སུ་དོགས་པའི་གནས་ལ། དུས་འཁོར་གྱི་རྒྱུད་ཀྱིས་བརྗོད་བྱའི་གཙོ་བོ་རྣམ་

བཅས་སྟོང་གཟུགས་ལ་བྱ་དགོས་ཏེ། དེ་གཏན་ལ་འབེབས་པ་མང་ཞིང་རྒྱས་པའི་ཕྱིར་

སྙམ་ན། དེའི་བརྗོད་བྱའི་གཙོ་བོ་མཆོག་མི་འགྱུར་གྱི་བདེ་བ་ལ་བྱ་དགོས་ལ། དེ་སྒྲུབ་

པ་དང་པོར་སྟོང་གཟུགས་ཀྱི་སྐུའི་རྒྱུའི་གཙོ་བོ་ཡིན་པ་ལ་དགོངས་ནས་སྟོང་གཟུགས་

ཚིག་ཟིན་ལ་མང་བར་འབྱུང་བ་ཡིན་ནོ། །དཔེར་ན་བདེ་མཆོག་ལེའུ་གསུམ་པ་ལས། 

བདེ་ཆེན་གྱི་རྒྱུ་ཕྱིའི་ལས་རྒྱ་ཚིག་ཟིན་ལ་མང་བར་བསྟན་ཀྱང་དེའི་བརྗོད་བྱའི་གཙོ་

བོ་ལྷན་སྐྱེས་ཀྱི་གཙོ་བོ་བདེ་ཆེན་ཡིན་པ་བཞིན་ཞེས་གསུངས་ལ། གུར་གྱི་ལེའུ་གསུམ་

པ་ལས། བཙུན་མོ་རྣམས་ནི་བསྡུ་བའི་ཕྱིར། །ཞེས་པའི་འཕྲོས་ལས་ཕ་རོལ་ཏུ་ཕྱིན་པའི་

ཐེག་པར་བུད་མེད་ཀྱི་རྟེན་ལ་སངས་མི་རྒྱ་བའི་རྒྱུ་མཚན་ནི་ཕར་ཕྱིར་པས་སྒྱུ་མའི་སྐུ་

སྒྲུབ་མི་ཤེས་པའི་རྒྱུ་མཚན་གྱིས་ཡིན་ནོ། །

དེས་ན་ས་སྐྱ་བ་ཕལ་ཆེ་བས་སངས་རྒྱ་ཁར་མཚན་འགྱུར་མཛད་པ་དང། པཎྜི་

ཏ་དགའ་བ་སྐྱོང་བ་ཡང་དེ་དང་མཐུན་པར་འདོད་པ་རྣམས་ཀྱིས་ཀྱང་སྒྱུ་ལུས་འགྲུབ་

ཚུལ་ཇི་ལྟ་བ་བཞིན་མ་དགོངས་པས་ལན་པ་ཡིན་གསུངས་སོ། །ཡང་འདུས་པ་ལ་ལྟོས་

ནས་དེ་ཉིད་བསྡུས་པ་རྩ་རྒྱུད་ཡིན་པ་འདི་སྤྱོད་བསྡུས་ཀྱིས་ཡང་དགོངས་པར་སྣང་

ངོ་། །ཞེས་པའི་སྐབས་སུ་འདུས་པའི་རྒྱུད་ཚིག་རེ་རེས་དོན་མི་འདྲ་བ་དུ་མ་སྟོན་པས། 

འདུས་པའི་རྒྱུད་ཀྱི་དོན་ལ་ཡང་རྣལ་འབོྱར་རྒྱུད་ནས་གསུངས་པའི་དོན་ཡང་ཡོད་པས། 

དེའི་དབང་དུ་བྱས་ནས་འདུས་པ་ལ་ལྟོས་ནས་དེ་ཉིད་བསྡུས་པ་རྩ་རྒྱུད་ཡིན་ཞེས་པའི་

དོན་དུ་བྱ་དགོས་པ་འདྲ་སྟེ། ཀུན་སྙིང་གིས་འདུས་པ་ཡོ་གར་བཀྲལ་ཞིང། ཀུན་སྙིང་

ལ་རྗེས་དགག་པ་མ་མཛད་པ་དང། མཆོག་གི་དངོས་གྲུབ་བརྙེས་པའི་ཕྱིར་གསུངས་

ལ། ཀུན་སྙིང་དེ་འདིར་ཁས་མི་ལེན་ཞེས་པ་ནི། བླ་མེད་ཀྱི་སྐབས་འདིར་ཁས་མི་ལེན་

 རྒྱུད་སྨད་ཀྱི་བཤད་པ་གསལ་སྒྲོན་ལག་བརྒྱུད་མ།

འབྲས་སྤུངས་སྒོ་མང་གློག་རྡུལ་གཙུག་ལག་དེབ་ཨང་།༼༥༠༽
ཞེས་པའི་དོན་ཡིན་ལ། ཚུལ་བཞིའི་བཤད་པའི་ཡིག་སྤྱི་གཉིས་དང་སྒྲ་ཇི་བཞིན་པ་

རྣམས་རྒྱུད་སྡེ་བཞིར་བྱས་པའི་རྣལ་འབྱོར་རྒྱུད་ཀྱི་ཡང་དགོངས་པ་ཡིན་པས། དེའི་སྒོ་

ནས་དེ་ཉིད་བསྡུས་པ་འདུས་པའི་རྩ་རྒྱུད་དུ་བྱས་གསུངས་ལ། བླ་མ་རྡོ་རྗེ་འཆང་གཞན་

གྱིས་ཀུན་སྙིང་གིས་གསང་འདུས་ཡོ་གར་བཀྲལ་བ་དེ་ཀུན་སྙིང་རང་ཉིད་མཐར་ཐུག་

གི་བཞེད་པ་མིན་ཞིང་གཞན་རྗེས་སུ་འཛིན་པའི་དྲང་དནོ་ཡིན་ལ། དཔེར་ན་རྗེ་བཙུན་

བྱམས་པས་ས་སྡེ་སོགས་སུ་སེམས་ཙམ་པ་རྗེས་སུ་འཛིན་པའི་ཕྱིར་དུ་སེམས་ཙམ་གྱི་

ལྟ་བ་གསུངས་ཀྱང། རྗེ་བཙུན་རང་གི་དགོངས་པ་ཐལ་འགྱུར་དུ་གནས་པ་བཞིན། 

འཕགས་པ་ཐགོས་མེད་ཀྱང་རྗེ་བཙུན་དང་འདྲའ།ོ །ཨ་བྷྱ་ཀ་རས་གསང་འདུས་རང་རྒྱུད་

དང། ཤནྟི་བས་སེམས་ཙམ་དུ་བཀྲལ་བ་དང། ཀུན་སྙིང་གིས་ཡ་ོགར་བཀྲལ་བ་མི་འདྲ་

སྟེ། སྔ་མ་གཉིས་ཀྱིས་ཀྱང་གསང་འདུས་ཀྱི་དོན་དེ་ལྟར་ཡིན་སྙམ་དུ་བཀྲལ་ཞིང། ཀུན་

སྙིང་གིས་གོང་ལྟར་དཔེར་བརྗོད་བཅས་ཏེ་ཡིན་པའི་ཕྱིར་ཞེས་གསུངས་ལ། ལེའུ་བཅོ་

བརྒྱད་པ་རྒྱུད་ཕྱི་མར་གསུངས་པ་མ་གཏོགས་བཤད་རྒྱུད་དུ་གསུངས་པ་མི་སྣང་ཡང། 

ཐ་ག་ན་དང་རྒྱལ་བས་བྱིན་ཞེས་པའི་སྐབས་སུ་རྒྱུད་ཕྱི་མ་ཚུལ་བཞིའི་བཤད་པ་བྱུང་

བས་དེ་རྩ་རྒྱུད་དུ་ཐལ། དེའི་དོན་བཤད་རྒྱུད་གཞན་གྱིས་བཀྲལ་དགོས་པའི་ཕྱིར། དེའི་

ཚུལ་བཞིའི་བཤད་པ་དེ་རྟོག་བཟོས་མི་ཆོག་པ་གང་ཞིག །དེ་འདྲའི་བཤད་པ་དེ་བཤད་

རྒྱུད་གཞན་ཞིག་གིས་འཆད་དགསོ་པའི་ཕྱིར་ཞེས་པའི་ལན་སྐབས་གཞན་དུ་སྟནོ་པར་

འགྱུར་རོ། །

ཡང་དེ་དག་གིས་ནི་རིམ་གཉིས་སོ་སོར་མ་ཕྱེ་བར་རིམ་གཉིས་ཐུན་མོང་གི་

བསྙེན་སྒྲུབ་ཡན་ལག་བཞི་བསྟན་ལ། ཞེས་གསུངས་པས་ནི་རིམ་གཉིས་ཐུན་མོང་བའི་

བསྙེན་སྒྲུབ་ཡན་ལག་བཞི་བསྟན་པ་མ་ཡིན་པར་རིམ་གཉིས་སོ་སོར་མ་ཕྱེ་བའི་བསྙེན་

སྒྲུབ་ཡན་ལག་བཞི་བསྟན་ཞེས་པའི་དོན་ཡིན་ཞེས་གསུངས་ལ། སློབ་དཔོན་སྦྱིན་པ་

བས་གསུང་དེས་ནི་རིམ་གཉིས་ཐུན་མོང་བའི་བསྙེན་སྒྲུབ་ཡན་ལག་བཞི་བསྟན་ལ། 

དེ་ཡང་གང་ཞེ་ན་བདེ་བས་སྟོང་ཉིད་རྟོགས་པའི་གཟུང་རྣམ་ལྷར་ཤར་ནས་སྒོམ་པ་

ཡིན་ཞེས་གསུངས་ཡང། དེ་ནི་རིམ་གཉིས་ཀྱི་དབྱེ་གཞི་རིམ་གཉིས་གང་དུ་ཡང་མ་



སྨད་རྒྱུད་ཁྲི་ཆེན་དགེ་འདུན་རྒྱལ་མཚན་གྱིས་མཛད།

འབྲས་
སྤུངས་

སྒོ་མང
་གློག་རྡུ

ལ་གཙུ
ག་ལག

་དེབ་ཨ
ང་།༼༥

༠༽

ཕྱེ་བའི་སྤྱི་ཙམ་ཡིན་གྱི། རིམ་གཉིས་ཐུན་མོང་བའི་བསྙེན་སྒྲུབ་མ་ཡིན་པའི་ཕྱིར་ཏེ། 

རིམ་གཉིས་རྟོགས་པ་ཐུན་མོང་མ་ཡིན་པའི་ཕྱིར་ཞེས་གསུངས་ལ། ཡང་ལྷ་མོ་བཞིས་

ཞུས་ཀྱིས་ནི་གཙོ་བོར་སྲོག་རྩོལ་གྱི་གནད་རྣམས་རྒྱས་པར་འཆད་ལ་ཞེས་པའི་སྐབས་

སུ་གཟུངས་དཀྱིལ་སྤྲུལ་བའི་སྐབས་སུ་སྟོན་པའི་ཞལ་ནས་ཆོས་མ་གསུངས་པར་ལྷ་

མོ་དགུ་སྤྲུལ་ནས་སྙོམས་འཇུག་མཛད་པ་ན་བྱང་སེམས་ཡུམ་གྱི་པདྨར་བབས་པའི་ཚེ་

ལྷ་མོ་བཞིས་སྟོན་པ་ལ་བྱང་སེམས་འདི་དང་པོ་གང་ནས་བྱུང། ད་ལྟ་ཅི་ལྟ་བུའི་ཚུལ་

གྱིས་གནས། མཐར་གང་དུ་འགྲོ་ཞེས་སྲོག་རྩོལ་གྱི་གནད་ཞུས་པའི་རྒྱུད་ཡིན་གསུངས་

ལ། ཡང་འདུས་པའི་ཆེ་བ་བརྗོད་པའི་སྐབས་ཀྱི་གསང་བ་གྲུབ་པ་ལས། འདུས་པ་གང་

གི་མི་ཤེས་པ། །དེ་ཡི་དངོས་གྲུབ་ཇི་ལྟར་འགྱུར། །

ཞེས་པ་འདིས་འདུས་པ་རྒྱུད་སྡེ་ཀུན་ཀྱི་རྩ་བར་འཇོག་པའི་འཇོག་བྱེད་འདོ་

ཟུང་གཉིས་སྟོན་ལ། དེ་ཉིད་བསྒྲུབ་མི་ཤེས་ན་དངོས་གྲུབ་མི་ཐོབ་ཅེས་སྟོན་ལ། འདི་

ལྟར་ཡིན་པ་ལ་ཁ་ཅིག་གིས་འདུས་པའི་ལམ་ལས་གཞན་བདེ་མཆོག་དང། ཀྱཻ་རྡོར་

གྱི་ལམ་གྱིས་སངས་མི་རྒྱ་ཞེས་ཟེར་བ་ཡིན་ནམ་ཞེས་སྨྲ་བ་བྱུང་ལ། དེ་ལྟར་སྨྲ་བ་དེ་

ལ་རེ་ཞིག་འདུས་པ་གང་གིས་མི་ཤེས་པ་ཞེས་པའི་འདུས་པ་དེ་ཁྱོད་གང་ལ་བྱེད། ལེའུ་

བཅུ་བདུན་ཡོད་པའི་གླེགས་བམ་ལ་བྱེད་ཅེ་ན་ཁ་རོག་པར་སྡོད་ཅིག  །དོན་འདི་ལས་

བརྩམས་པའི་ཆསོ་སྐད་འངོ་བའི་ཁ་སྟབས་མི་འདུག་ཅེས་ཟེར་ལ། འནོ་ཀྱང་འདུས་པའི་

གཙོ་བོ་འདོ་ཟུང་ལ་བྱེད་ཟེར་ན། དེ་ལ་ལྟོས་ནས་གང་གིས་སྒྲུབ་མི་ཤེས་ན་བདེ་མཆོག་

སགོས་རྒྱུད་བརྒྱ་ཕྲག་གི་ལམ་གྱིས་སངས་རྒྱ་མི་ནུས་ཞེས་སྨྲ་བའི་དམ་བཅའ་དེ་ལ་དུས་

གསུམ་གྱི་སངས་རྒྱས་ཀྱིས་ཀྱང་གཞིག་པར་མི་ནུས་ཞེས་གསུངས་ལ། རྒྱ་གར་དགོངས་

འགྲེལ་བྱུང་ཚུལ་གྱི་ཀུན་སྙིང་གི་འདོད་པ་བརྗོད་པའི་སྐབས་སུ་ཁྱབ་འཇུག་གི་རྗེས་སུ་

འབྲངས་ཞེས་པའི་ཁྱབ་འཇུག་མ་དག་པ་འདྲ་སྟེ། འདིར་དབང་ཕྱུག་ལ་བྱེད་དགསོ་པའི་

ཕྱིར། འཁྲིག་པ་ཆསོ་སུ་སྨྲ་བ་ལ་བྱེད་དགསོ་ཤིང། ཁྱབ་འཇུག་འཚེ་བ་ཆསོ་སུ་སྨྲ། དབང་

ཕྱུག་འཁྲིག་པ་ཆོས་སུ་སྨྲ་བའི་ཕྱིར་ཞེས་གསུངས་ལ། ཤནྟི་བའི་འདོད་པ་བཀོད་པའི་

སྐབས་སུ་གསུམ་ལྡན་གྱི་ལེའུ། ཞེས་པ་ནི་ལམ་རིམ་གཉིས་ཀྱི་ལུས་ཡོངས་སུ་རྫོགས་པ་

 རྒྱུད་སྨད་ཀྱི་བཤད་པ་གསལ་སྒྲོན་ལག་བརྒྱུད་མ།

འབྲས་སྤུངས་སྒོ་མང་གློག་རྡུལ་གཙུག་ལག་དེབ་ཨང་།༼༥༠༽
ལས་བཞི་ཆ་གཅིག་ལུས་ཤིང། སུམ་ཆ་གཅིག་དང་ལྡན་པ་དང། རིམ་གཉིས་ཀྱི་ལུས་

ལས་ཕྱེད་བསྟན་པས་ན་གཉིས་ལྡན་དང། རྫགོས་ལྡན་ནི་རིམ་གཉིས་ཀྱི་ལུས་ཡངོས་སུ་

རྫོགས་པར་བསྟན་པས་ན་རྫོགས་ལྡན་ཞེས་བྱ། རིམ་གཉིས་ཀྱི་གོ་རིམ་ངེས་པའི་སྐབས་

ཀྱི་གསང་བ་གྲུབ་པ་ལས། ཕྱག་རྒྱ་ཆེན་པོ་རྣམ་པར་བསྒོམས་ཞེས་པའི་སྐབས་སུ་སྟོང་

ཉིད་ལ་རྩེ་གཅིག་ཏུ་དམིགས་པ་ལས་རླུང་ཞུགས་གནས་ཐིམ་གསུམ་གྱིས་དྲངས་པའི་

ལྷན་སྐྱེས་ཀྱི་བདེ་ཆེན་བསྐྱེད་པའི་སྒོས་སྟོང་ཉིད་ཕྱག་རྒྱ་ཆེན་པོར་འགྲོ་བ་ལ་འཕགས་

ལམ་དནོ་གྱི་འདོ་གསལ་ཐབོ་མི་དགསོ་ཏེ། ལུས་དབེན་གྱི་སརོ་བསམ་གྱི་སྐབས་སུ་ཡང་

སྟོང་ཉིད་ཕྱག་རྒྱ་ཆེན་པོར་འགྲོ་བ་ཡོད་པར་གསུངས་པའི་ཕྱིར་ཞེས་གསུང་ལ། ཨེ་ཝཾ་

གྱི་དོན་མདོར་བསྟན་གྱི་སྐབས་སུ་རྩ་འཁོར་དྲུག་གི་དྷཱུ་ཏཱིའི་ནང་དང། ངྷཱུ་ཏཱིའི་ཡར་སྣ་

མར་སྣའི་ནང་དུ་དམིགས་པ་གཏདོ་པའི་གནས་དེ་རྣམས། ཨེ་ཡིག་གི་མཚོན་དནོ་དང། 

གནས་དེ་དག་ཏུ་དམིགས་རྟེན་ཡི་གེ་དང་ཐིག་ལེ་བཀོད་པ་དེ་ཝཾ་ཡིག་གི་མཚོན་དོན་

དང། དམིགས་རྟེན་དེ་དག་ལ་སེམས་རྩེ་གཅིག་ཏུ་དམིགས་པ་གཏོད་པ་ཐིག་ལེའི་

མཚོན་དནོ་ཡིན། འདི་ནང་གི་འདྲེན་བྱེད་ཨེ་ཝཾ་གྱི་དནོ་རྗེའི་མན་ངག་གསུང་རྒྱུན་ལས་

བྱུང་ལ། འདི་རྣལ་འབྱོར་རྫོགས་ཕྲེང་ལས། ས་བོན་གྱི་གཞི་གཅིག་གསུང་ལས་འཐོན་

འདུག་གསུངས། རྒྱས་བཤད་ཀྱི་འཁོར་བའི་རྩ་བ་ངོས་བཟུང་བའི་སྐབས་སུ། ཉནོ་སྒྲིབ་

ཀྱི་དངོས་གཉེན་བར་ཆད་མེད་ལམ་ཉན་རང་ལ་ཡང་ཡོད། ཤེས་སྒྲིབ་ཀྱི་དངོས་གཉེན་

བར་ཆད་མེད་ལམ་ཟུང་འཇུག་ཁོ་ན་ལ་ཡོད་ལ། དེ་ཡང་ཟུང་འཇུག་གི་རྒྱུན་མཐའི་ཡེ་

ཤེས་ཁ་ོན་ཡིན་ཞིང། གཞན་ཕ་རོལ་ཏུ་ཕྱིན་པའི་རང་ལམ་ཁ་ོན་ལ་ཤེས་སྒྲིབ་ཀྱི་དངསོ་

གཉེན་མེད་པ་ཡིན། ས་བཅུའི་རྒྱུན་མཐའི་ཡེ་ཤེས་ཤེས་སྒྲིབ་ཀྱི་དངོས་གཉེན་ཐ་སྙད་

ཙམ་ཞིག་གྲུབ་པའི་དབང་གིས་བློ་ཆོས་ཙམ་དུ་འདོད་གསུངས། འདི་ལ་ངེས་པ་རྙེད་པ་

གལ་ཆེ་གསུངས་སོ། །མི་འདྲ་བར་འདོད་པ་དགག་པའ།ོ །

ཞེས་པའི་ས་ཁོང་གིས་འདི་ལྟར་མདོ་སྡེ་པས་གཏན་ལ་ཕབ་པའི་གང་ཟག་

གི་བདག་མེད་དབུ་མ་ཐལ་འགྱུར་བ་མ་གཏོགས་པའི་ཐེག་ཆེན་པའི་གྲུབ་མཐའ་སྨྲ་

བ་རྣམས་ཀྱིས་ཀྱང་མཐུན་པར་ཁས་བླངས་པའི་ཕྱིར། ཞེས་པའི་གསུང་ལ་བརྟེན་ནས་



སྨད་རྒྱུད་ཁྲི་ཆེན་དགེ་འདུན་རྒྱལ་མཚན་གྱིས་མཛད།

འབྲས་
སྤུངས་

སྒོ་མང
་གློག་རྡུ

ལ་གཙུ
ག་ལག

་དེབ་ཨ
ང་།༼༥

༠༽

གང་ཟག་རང་སྐྱ་ཐུབ་པའི་རྫས་ཡོད་དུ་འཛིན་པའི་ལྟ་བ་དེ་རང་རྒྱུད་པ་མན་ཆད་ཐུན་

མངོ་བ་ཡིན་གྱི། ཐལ་འགྱུར་བ་མིན་པ་དང། དེས་ན་ཐལ་འགྱུར་བ་གང་ཟག་གི་བདག་

འཛིན་ལ་ཕྲ་རགས་མི་འབྱེད་གསུངས་ཏེ། དེ་ལ་ནི་འཇུག་ཊཱིཀ་ཏུ། ཐལ་འགྱུར་བ་རང་

ལུགས་ལ་གང་ཟག་གི་བདག་འཛིན་མཚན་ཉིད་རྫོགས་མ་རྫོགས་གཉིས་འདོད་པར་

གསུངས་པས་མ་རྫོགས་པ་རང་སྐྱ་ཐུབ་པའི་རྫས་ཡོད་ལ་བྱ་དགོས་པའི་ཕྱིར་དང། རང་

སྐྱ་ཐུབ་པའི་རྫས་ཡདོ་དུ་འཛིན་པ་ལ། ལྷན་སྐྱེས་ཡདོ་པར་ཡང་གསུངས་པའི་ཕྱིར། ཞེས་

གསུངས། སྒྱུ་ལུས་རིག་པས་བསྒྲུབ་པའི་སྐབས་ཀྱི། དེ་ནས་དེ་སངས་རྒྱ་བའི་ཚེ་ལུས་དེ་

ཉིད་ཀྱི་མཚན་དཔེའི་རིགས་འདྲ་སྔ་མས་འབྲས་བུའི་མཚན་དཔེའི་རིགས་འདྲའི་རྒྱུ་

བྱེད་པར་བཤད་ཀྱི་ཞེས་གསུངས་པའི་སྐབས་སུ། གཟུགས་སྐུའི་རྒྱུ་སྒྲུབ་པ་དེ་སྔགས་བླ་

མེད་ཀྱི་ཁྱད་ཆོས་མིན་པར་ཐལ། མདོ་སྔགས་གཉིས་ཀ་ནས་གཟུགས་སྐུ་རིགས་འདྲའི་

རྒྱུས་སྒྲུབ་པར་གསུངས་པའི་ཕྱིར།  ཕར་ཕྱིན་ཐེག་པར་ཡིད་ཀྱི་རང་བཞིན་གྱི་ལུས་

མཚན་དཔེས་སྤྲས་པ་དེ་ཉིད་རིགས་འདྲའི་རྒྱུ་བྱེད་པར་འདོད་པ་དང། ཁྱད་པར་དུ་

ཡང་གཟུགས་སྐུའི་རྒྱུ་ཡོད་དེ། བླ་མ་བསུ་སྐྱེལ་སོགས་བསོད་ནམས་ཀྱི་རྒྱུ་མཐའ་ཡས་

པ་ཡོད་པའི་ཕྱིར་རོ། །

ཞེ་ན་དེ་ཙམ་ཞིག་འདདོ་པས་འདདོ་པ་སྔ་མ་དེ་གྲུབ་མཐའི་འདདོ་པའི་དབང་

ཙམ་ཡིན་ཞིང། ཕྱི་མ་བླ་མ་བསུ་སྐྱེལ་ནི་གཟུགས་སྐུའི་ལྷན་ཅིག་བྱེད་རྐྱེན་ཙམ་ཡིན་

ལ། འདིར་ནི་གཟུགས་སྐུའི་དངོས་རྒྱུ་ཉེར་ལེན་གྱི་རྒྱུ་ལས་གཟུགས་སྐུ་རང་དང་རྣམ་

པ་མཐུན་པའི་ལྷ་སྐུ་དངོས་གནས་པ་མ་དག་པ་དང་དག་པའི་སྐུ་བསྒྲུབ་པ་ཡིན་ལ། དེ་

གཉིས་པོ་ཡང་ལུས་ཀྱི་རླུང་ཐམས་ཅད་སྙིང་གར་ལྷག་མ་མ་ལུས་པར་ཐིམ་པའི་སྐབས་

ཀྱི་ཤིན་ཏུ་ཕྲ་བའི་རླུང་སེམས་ལས་སྒྲུབ་དགོས་ཤིང། དེ་ཡང་རླུང་སེམས་ལས་བསྒྲུབ་

པ་ལ་ཕུང་པོ་རྙིང་བ་འབྲལ་བྱེད་ཁྱད་པར་ཅན་གྱི་སྒོ་ནས་སོ་སོར་ཕྲལ་ཏེ་ཕུང་པོ་རྙིང་

བའི་ཕྱི་རོལ་ཏུ་སྐད་ཅིག་དང་པོར་བསྒྲུབ་དགོས་ལ། ཕུང་པོ་རྙིང་བའི་ཕྱི་རོལ་ཏུ་སྐད་

ཅིག་དང་པོར་སྒྲུབ་པ་དེ་ཕྱི་རོལ་དེར་ཅི་ཙམ་གནས་གནས་ཀྱི་བར་བཞུགས་དགོས་ལ། 

དེར་གནས་མ་ནུས་པ་ན་ཕུང་པོ་རྙིང་བ་དམ་ཚིག་སེམས་དཔར་བལྟས་ནས། རང་ཉིད་

 རྒྱུད་སྨད་ཀྱི་བཤད་པ་གསལ་སྒྲོན་ལག་བརྒྱུད་མ།

འབྲས་སྤུངས་སྒོ་མང་གློག་རྡུལ་གཙུག་ལག་དེབ་ཨང་།༼༥༠༽
ཡེ་ཤེས་སེམས་དཔར་བྱས་ཏེ་ནང་དུ་འཇུག་པ་བསྒོམ་པ་སོགས་ཀྱི་ཐུགས་དམ་ལ་སློབ་

དགོས་པ་ཡིན་ནོ། །དེ་ལྟར་ན་ཕར་ཕྱིན་ཐེག་པར་མ་ཟད་འདུས་པ་ལས་གཞན་པའི་

རྒྱུད་སྡེ་རྣམས་སུ་འདི་འདྲའི་སྐུ། གཞིའི་འཆི་རིམ་དང་མཐུན་པའི་རླུང་ཁྱད་པར་ཅན་

ལས་བསྒྲུབ་པ་དང། འཆི་བ་འདོ་གསལ་དང་འདྲ་བའི་ལམ་གྱི་འདོ་གསལ་ཁྱད་པར་བ་

ཞིག་གིས་ལུས་ཕྲ་རགས་སོ་སོར་བྲལ་བའི་སྒོ་ནས་བསྒྲུབ་པ་དང། གྲུབ་པའི་སྐུ་ཡང་ལྷ་

སྐུ་དངོས་གནས་པ་དང། ཁྱད་པར་དུ་མི་སློབ་པའི་གཟུགས་སྐུ་འགྲུབ་པ་ལ་མངོན་དུ་

ཕྱགོས་པའི་ཚེ། དེ་འདྲ་བའི་སྐུ་དེའི་ཉེར་ལེན་གྱི་དངསོ་རྒྱུ་དེ་ཤེས་སྒྲིབ་ཀྱི་དངསོ་གཉེན་

བར་ཆད་མེད་ལམ་གྱི་ཟུང་དུ་འཇུག་པར་ཡོད་དགོས་པའི་ལྷའི་སྐུ་ཡིན་པ་སོགས་ཁྱད་

ཆསོ་དུ་མ་ཞིག་མེད་པས་མཐར་འཚང་རྒྱ་བ་ལ་རིམ་པ་འདི་ལྟར་གཏན་ལ་ཕབ་པ་ཡིན་

ལ། འནོ་ཀྱང་སྤྱིར་ནི་མ་དག་པའི་སྐུ་ངེས་པར་སྐྱེ་མི་དགོས་པའི་ཚུལ་ནི་མཐའ་ཡས་

པར་ཤེས་དགོས་སོ། །

གཞན་ལམ་གྱི་ས་བཅུ་པའི་རྣམ་སྨིན་གྱི་ལུས་དེ་ཤེས་སྒྲིབ་ཀྱི་དངོས་གཉེན་

གྱི་དུས་སུ་ཟུང་དུ་འཇུག་པ་མེད་པས། དེའི་སྐུ་དེ་གཟུགས་སྐུའི་དངོས་རྒྱུར་མི་རུང་

བ་ཡིན་ཞིང། སྐུ་དེ་མ་རིག་བག་ཆགས་ཀྱི་ས་ཤེས་སྒྲིབ་ཡིན་ལ། དེས་ན་སྐུ་ཁྱད་པར་

བ་དག་པའི་སྐུ་གཉིས་གཟུགས་སྐུའི་དངོས་རྒྱུ་ལ་དགོས་པས་སྔར་གྱི་རྩོད་པ་དེ་འདྲ་

བ་ལ་ལན་དེ་ལྟར་བྱའ་ོགསུངས་ལ། ཡང་བར་དོ་དེ་ཕུང་པོ་རྙིང་བའི་ཕྱི་རོལ་ཏུ་གྲུབ་

དགོས་ཏེ། དེ་ཕུང་པོ་རྙིང་བ་ལས་རྟེན་བརྟེན་པའི་འབྲེལ་བ་ལས་སྟོབས་ཀྱིས་བཅད་

པའི་ཕྱིར་རྒྱུ་མཚན་དེ་སྒྱུ་ལུས་འགྲུབ་པ་ལ་ཤེས་དགོས་པ་ནི་མཁས་ཤིང་གྲུབ་པ་བརྙེས་

པའི་ཚད་ལྡན་རྣམས་ཀྱི་དགོངས་པའ་ོགསུངས་ལ། བླ་མ་སྔ་མ་རྣམས་ཀྱི་མན་ངག་ཀྱང་

དེ་དག་མཐུན་པར་བཤད་དགསོ་པར་བསྟན་པའི་སྐབས་ཀྱི་རིམ་ལྔ་བསྡུས་པ་གསལ་བ་

ལས། ཐེག་པ་སྣ་ཚོགས་ཕ་རོལ་ཕྱིན། །སྲིད་པར་སྐྱེ་དང་གནས་པ་སོགས། །དུས་ཀྱི་དབྱེ་

བའི་ཁྱད་པར་གྱིས། །སྟན་གཅིག་སྟེང་དུ་སྦྱར་ཏེ་སྒོམ། །ཞེས་གསུངས་པའི་དོན་ལ་རིམ་

ལྔ་དངོས་སྟན་གཅིག་གི་སྟེང་དུ་སྒོམ་མམ། རྗེས་མཐུན་པ་བྱེད། དང་པོ་ལྟར་ན་སྟན་

གཅིག་གི་སྟེང་དུ་རིམ་ལྔ་སྒོམ་པས། སྟན་གཅིག་གི་སྟེང་དུ་མི་སློབ་པའི་ཟུང་འཇུག་གི་



སྨད་རྒྱུད་ཁྲི་ཆེན་དགེ་འདུན་རྒྱལ་མཚན་གྱིས་མཛད།

འབྲས་
སྤུངས་

སྒོ་མང
་གློག་རྡུ

ལ་གཙུ
ག་ལག

་དེབ་ཨ
ང་།༼༥

༠༽

བར་སྐྱེ་ན། དེ་ལེགས་ཏེ་དེ་མི་འབྱུང་ལ། གཉིས་པ་ལྟར་ན། དེ་སྒོམ་ཚུལ་ཇི་ལྟར་ཡིན་

ཞེ་ན། དེ་ཡང་གཉིས་པ་ལྟར་ཡིན་ལ། དེའི་སྒོམ་ཚུལ་ནི། དང་པོ་ལུས་དབེན་ལ་མཚོན་

ནས། རང་རྡོ་རྗེ་འཆང་ཡབ་ཡུམ་གྱི་ང་རྒྱལ་ལ་གནས་པའི་འགོ་སྒོའ་ིདྷཱུ་ཏཱི་གཉིས་ཕྲད་

མཚམས་སུ་ཐིག་ལེ་ལ་སེམས་འཛིན་པ་ལུས་དབེན་དང། དེར་སེམས་བཟུང་བ་ལ་

རླུང་ཞུགས་གནས་ཐིམ་གསུམ་བྱས་པས་ངག་དབེན་གྱི་རིམ་པ་དང། འདོ་གསལ་དེ་

ལས་རླུང་ཅུང་ཟད་གཡོས་པ་ན་རང་ཕུང་པོ་རྙིང་བ་ལས་གོ་ས་ལོགས་སུ་རྡོ་རྗེ་འཆང་

ཡབ་ཡུམ་གྱི་ཐུགས་ཀར་ལྡང་སྙམ་པའི་འཕེན་པ་གཏོང་བར་བྱེད། འདོ་གསལ་དེ་ལས་

རླུང་ཆེར་གཡོས་པའི་ཚེ་ཕུང་པོ་རྙིང་བའི་ཕྱི་རོལ་ཏུ་ཡིད་ངོར་རྡོ་རྗེ་འཆང་ཡབ་ཡུམ་

གྱི་སྐུར་ལངས་ཏེ་སྒྱུ་ལུས་ཀྱི་རིམ་པ་དང། དེའི་རྒྱུད་ལ་ལུགས་ལྡོག་གི་ཉེར་ཐོབ་ནས་

སྨིག་རྒྱུའི་བར་གྱི་རྟགས་རྣམས་འབྱུང་ཞིང་ཐུགས་དམ་གྱི་རིམ་པ་རྣམས་ལ་སློབ་པར་

བྱེད། དེ་ལྟ་བུའི་སྒྱུ་ལུས་པ་དེས་འདོ་གསལ་མངོན་དུ་བྱེད་པའི་མཚན་མ་བྱུང་བ་ན། 

བསམ་གཏན་གཉིས་གང་ཡང་རུང་བའི་བསྡུ་རིམ་བྱས་ཏེ་འདོ་གསལ་མངོན་དུ་བྱེད་དེ། 

དེ་ནི་འདོ་གསལ་ཀྱི་རིམ་པ་ཡིན་ལ། དེ་ལྟར་ལུས་དབེན་ནས་འདོ་གསལ་ཀྱི་བར་སྟན་

ཐོག་གཅིག་ཏུ་མཉམ་གཞག་གཅིག་ལ་བསྒོམས་པས་ན་རིམ་ལྔ་སྟན་ཐོག་གཅིག་ཏུ་

སྒོམ་པའ།ོ །དེ་སྐུ་གསུམ་ལ་སྦྱོར་ན་ལུས་དབེན་གྱི་ཕྲ་མོ་སྒོམས་པས་རླུང་ཞུགས་གནས་

ཐིམ་གསུམ་གྱིས་དྲངས་པའི་མཐར་འདོ་གསལ་ནི་ལམ་གྱི་ཆོས་སྐུ་དང། དེ་ལས་ཡིད་

ངོའ་ིརྡོ་རྗེ་འཆང་ཡབ་ཡུམ་དུ་ལངས་པ་ལོངས་སྐུ་དང་དེས་ཕུང་པོ་རྙིང་བ་དམ་ཚིག་

སེམས་དཔར་བལྟས་པའི་ཐུགས་ཀར་ཡེ་ཤེས་སེམས་དཔའི་ཚུལ་གྱིས་བཞུགས་པ་སྤྲུལ་

སྐུར་བཞེད་པ་ཡིན་ནོ། །འདིས་མཚོན་ནས་ངག་དབེན་སེམས་དབེན་གཉིས་ལའང་

ཤེས་པར་བྱའ།ོ །

ཡང་དོན་དེ་དག་ཞིབ་ཏུ་བཤད་པ་ན་ཞེས་སོགས་ཀྱི་རང་གི་རྒྱུད་གཉིས་ཀྱི་

མཚན་ཉིད་བཞག་པའི་སྐབས་སུ་མ་རྒྱུད་ཀྱི་མཚན་ཉིད་ཀྱི་ཟུར་དུ་སྒྱུ་ལུས་རྩལ་དུ་བྱས་

ནས་མི་སྟོན་པ་ཞེས་པ་འདི་མ་བྱས་ན་གསང་འདུས་མ་རྒྱུད་དུ་ཐལ་ཏེ། དེ་ལས་མ་རྒྱུད་

ཀྱི་མཚན་ཉིད། བདེ་སྟོང་དབྱེར་མེད་ཀྱི་ཡེ་ཤེས་རྩལ་དུ་བྱས་ནས་སྟོན་པའི་ཕྱིར་ཏེ། 

 རྒྱུད་སྨད་ཀྱི་བཤད་པ་གསལ་སྒྲོན་ལག་བརྒྱུད་མ།

འབྲས་སྤུངས་སྒོ་མང་གློག་རྡུལ་གཙུག་ལག་དེབ་ཨང་།༼༥༠༽
ཐབས་ཤེས་གཉིས་མེད་ཀྱི་རྒྱུད་ཡིན་པའི་ཕྱིར། དེ་ལ་ཁྱབ་པ་ཡོད་ཚུལ་གོང་དུ་བསྒྲུབས་

ཟིན། སྒྱུ་ལུས་རྩལ་དུ་མི་སྟོན་པ་ཞེས་པའི་ཟུར་འདི་རྗེའི་བུ་ཆེན་འགངས་ཆེ་བ་རྣམས་

ཀྱི་ཟིན་བྲིས་ལ་བྲིས་པ་རྣམས་ལས་མ་ཐནོ་འདུག་ཅིང། ད་ལྟ་ཡང་མི་ཐནོ་པར་འདུག ། 

ཀྱཻ་རོྡར་གྱི་ཊིཀྐཱར་ལེགས་པར་ཐོན་འདུག་པས་དེ་ལ་ཞིབ་ཏུ་དཔྱོད་གསུངས་ལ། འདིའི་

སྐབས་ཀྱི་ཕྱག་རྒྱ་ཆེན་པོ་ལྷན་ཅིག་སྐྱེས་པའི་བདེ་སྟོང་ཞེས་པའི་སྐབས་སུ་ཕྱག་རྒྱ་

ཆེན་པོ་ལ་གསུམ་དུ་ཤེས་དགོས་ཏེ། བདེ་སྟོང་དབྱེར་མེད་ལ་ཕྱག་རྒྱ་ཆེན་པོར་བྱས་པ་

དང། སྟོང་ཉིད་ལ་དེ་ལྟར་བྱས་པ་དང། ལྷ་སྐུ་ལ་ཕྱག་རྒྱ་ཆེན་པོ་བྱས་པ་ལས་འདིར་

དང་པོའ་ིདབང་དུ་བྱས་པ་གསུང་ལས་གསལ་ཞིང་དོན་ལ་ཡང་གནས་དགོས་སོ། །

དྭགས་པོ་རིན་པོ་ཆེའི་དགོངས་པའི་ཕྱག་རྒྱ་ཆེན་པོ་ཡང་འདི་དང་མཐུན་པར་

བདེ་སྟོང་དབྱེར་མེད་ལ་བྱེད་དགོས་ན་ཡང། རྗེས་འཇུག་རྣམས་ཀྱིས་ཧྭ་ཤང་གི་འདོད་

པ་དང་འདྲེས་ཏེ་གསལ་བར་མ་ཐོན་འདུག་གསུང་ཡང། རྩ་རྒྱུད་ཕྱི་མའི་དོན་དང་

བཤད་རྒྱུད་ཀྱི་དོན་དང་གྲངས་བསྟན་པ་དང་ཞེས་པའི་སྐབས་སུ་འདུས་པའི་རྒྱུད་ཕྱི་

མ་ལེའུ་བཅོ་བརྒྱད་པ་འདི་འདུས་པའི་རྒྱུད་ཕྱི་མ་ཡིན་ཏེ། འདུས་པའི་རྩ་རྒྱུད་གསུངས་

ཟིན་པས་འཁོར་འདུ་ཐེབས་གཅིག་པོ་དེ་ཉིད་ལ་འདུས་པའི་རྒྱུད་དོན་གསུང་བའི་རྒྱུད་

འདི་ཡིན་པའི་ཕྱིར་ཏེ། དེ་འདུས་པའི་རྒྱུད་ཡིན་ཏེ། འདུས་པའི་རྒྱུད་གསུང་བའི་འཁོར་

འདུ་ཐེབས་གཅིག་པ་ོདེ་ལ་འདུས་པའི་རྩ་རྒྱུད་བརྗདོ་བྱ་རིགས་གཅིག་པའི་འདུས་པའི་

དོན་གསུང་བའི་རྒྱུད་ཡིན་པའི་ཕྱིར། དེ་འདུས་པའི་བཤད་རྒྱུད་ཡིན་ཏེ། འདུས་པའི་

རྩ་རྒྱུད་ཀྱི་མཚན་དོན་ནས་བརྩམས་ཏེ་ལེའུ་རེ་རེའི་དོན་ལ་དྲི་ལན་མཛད་ནས། དེའི་

དོན་ཕྱོགས་གཅིག་ཏུ་བསྟན་པའི་རྒྱུད་ཡིན་པའི་ཕྱིར་ཞེས་གསུངས། འདུས་པའི་ཆེ་བ་

བརྗོད་པའི་སྐབས་སུ། འདུས་པ་རྒྱུད་སྡེ་ཀུན་གྱི་རྩ་བ་ཡིན་ཏེ། རྒྱུད་སྡེ་ཀུན་གྱི་བསྒྲུབ་

བྱའི་གཙོ་བོ་ཆོས་གཟུགས་གཉིས་པོ་ཡིན་ལ། དེ་བསྒྲུབ་པ་ལ་མཐར་ཐུག་གི་འདུས་པ་

འདུས་པའི་འདོ་ཟུང་ལ་ཐུག་པའི་ཕྱིར། ཡང་འདུས་པ་མདོ་སྡེ་ཀུན་གྱི་སྣོད་ཟ་མ་ཏོག་

ཡིན་ཏེ། མདོ་སྡེ་ཀུན་གྱི་བསྒྲུབ་བྱའི་གཙོ་བོ་ཐར་པ་དང་ཐམས་ཅད་མཁྱེན་པ་ཡིན་ལ། 

དེའི་ནང་ནས་ཀྱང་ཐམས་ཅད་མཁྱེན་པ་ཡིན་ཞིང། དེ་སྒྲུབ་པ་འདུས་པའི་འདོ་ཟུང་



སྨད་རྒྱུད་ཁྲི་ཆེན་དགེ་འདུན་རྒྱལ་མཚན་གྱིས་མཛད།

འབྲས་
སྤུངས་

སྒོ་མང
་གློག་རྡུ

ལ་གཙུ
ག་ལག

་དེབ་ཨ
ང་།༼༥

༠༽

ལ་འདུས་པའི་ཕྱིར། ཞེས་འདོ་ཟུང་གཉིས་ལ་མཐར་ཐུག་གི་འདུས་པར་བྱས་ནས་ཆེ་བ་

བརྗདོ་པའི་དནོ། འདུས་པ་མི་ཤེས་ན་མཆགོ་མི་འགྲུབ་པར་གསུང་བ་རྣམས་ཀྱིས་འདུས་

པ་དངོས་ཟིན་པར་བྱའ་ོཞེས་གསུངས་ལ། ཡང་བསྐྱེད་རིམ་ཅི་ཙམ་བསྒོམ་དགོས་པའི་

སྐབས་སུ་བསྐྱེད་རིམ་ལ་རྡོ་རྗེ་བཞི་བསྐྱེད་བྱས་པའི་ཚེ་དངོས་གྲུབ་ཆུང་ངུ་འབྲིང་རྡོ་རྗེ་

བཞི་བསྐྱེད་ཀྱི་ནང་དུ་མི་བགྲང་བར་ཟུར་དུ་འཇོག་དགོས་པའི་ཕྱིར། དེ་སྒྲུབ་ཆེན་དུ་

བྱེད་དགོས་པའི་ཕྱིར། ལེའུ་བཅུ་གཉིས་པ་ལས། ཡང་ན་རྡོ་རྗེ་བཞི་དག་གིས། །བརྟུལ་

ཞུགས་བརྟན་པས་བསྙེན་པར་བྱ། །དེ་ནས་ལས་རྣམས་བརྩམ་པར་བྱ། །ཞེས་རྡོ་རྗེ་བཞི་

བསྐྱེད་བྱས་ཚར་ནས། དེའི་རྗེས་སུ་དངསོ་གྲུབ་ཆུང་འབྲིང་བསྒྲུབ་པའི་ལས་གདདོ་ནས་

བརྩམས་པར་གསུངས་པས་དེ་ལྟར་ཤེས་པ་འདིར་གལ་ཆེ་གསུངས། མི་འདྲ་བའི་འདོད་

པ་དགག་ཅེས་པའི་སྐབས་སུ་ཕར་ཕྱིན་ཐེག་པར་མཉམ་གཞག་གི་རྩི་དང་མ་བྲལ་བར་

བྱས་ནས་སོ་སོར་རྟོག་པའི་ཤེས་རབ་ཀྱིས་ཡང་དང་ཡང་དུ་དཔྱོད་པར་བྱེད་ལ། སྔགས་

ལ་མཉམ་གཞག་དེ་ཉིད་ལ་ཆིག་དྲིལ་དུ་བྱེད་པའི་རྒྱུ་མཚན་དང་བདེ་བ་ངོས་འཛིན་

པའི་སྐབས་སུ། མན་ངག་སྙེ་མ་ལས་བདེ་ཆེན་ལ་སྙིང་རྗེ་ཆེན་པོ་དང་འགྲོ་བའི་དོན་

བྱེད་ཅེས་པའི་དོན་ངེས་པ་གལ་ཆེ་བ་ཡིན་གསུངས་པ་ནི་ཤིན་ཏུ་གལ་ཆེ་བ་ཡིན་པས་

སྐབས་གཞན་དུ་བཤད་པར་བྱའ།ོ །

ཚེ་འདིར་སྒྱུ་ལུས་ཐོབ་པ་ཡིན་ན། རང་གི་ཕུང་པོ་རྙིང་བ་ལ་ཕལ་ཆེར་འཇུག་

དགོས་གསུངས་ཀྱང། དེས་མ་ཁྱབ་སྟེ། གྲོང་འཇུག་ལ་བྱང་བའི་གང་ཟག་ཚེ་འདིར་སྒྱུ་

ལུས་གྲུབ་པ་དེས་རང་གི་ཕུང་པོ་རྙིང་བ་ལ་འཇུག་མི་འསོ་པའི་ཕྱིར་རོ། །ཞེས་པའི་ཞིབ་

ཆ་ཤེས་དགོས་གསུངས་ལ། བར་དོའ་ིདོད་ལ་སྒྱུ་ལུས་གྲུབ་པ་དེས་རང་གི་ཕུང་པོ་རྙིང་

བ་ལ་མི་འཇུག་པས་ཁྱབ་པ་ཡིན་ཏེ། བཟང་སྐྱོང་གི་མདོ་ལས་དེ་ལྟར་གསུངས་པ་དང། 

རང་གི་ཕུང་པོ་རྙིང་བ་ལ་རྩོག་པའི་འདུ་ཤེས་སྐྱེས་པའི་རྒྱུ་མཚན་གྱིས་རང་གི་ཕུང་པོ་

རྙིང་བ་དང། གཞན་གྱི་ཕུང་པོ་རྙིང་བ་མི་འདྲ་བ་ཡིན་གསུངས་ལ། གདམས་ངག་ལ་

བརྡར་ཤ་གཅོད་པའི་རྒྱུ་མཚན་མཐར་ཐུག་པ་བཤད་པའི་སྐབས་ཀྱི། དེ་ལ་མར་ལུགས་

ཀྱི་གདམས་ངག་འདིའི་རྩ་ཚིག་ནི། རིམ་ལྔ་བསྡུས་པ་གསལ་བ་ཡིན་ལ་ཞེས་སོགས་

 རྒྱུད་སྨད་ཀྱི་བཤད་པ་གསལ་སྒྲོན་ལག་བརྒྱུད་མ།

འབྲས་སྤུངས་སྒོ་མང་གློག་རྡུལ་གཙུག་ལག་དེབ་ཨང་།༼༥༠༽
ཀྱི་སྐབས་སུ་མ་རྒྱུད་རྩོད་མེད་ནས་བཤད་པའི་ལམ་ཐམས་ཅད་འདུས་པའི་ལམ་རིམ་

པ་ལྔའམ་དྲུག་ཏུ་བྱས་པ་དང་མཐུན་པ་གཅིག་དགོས་ཞེས་གསུངས་ལ། རྫོགས་རིམ་

གྱི་དབྱེ་བ་བཤད་པའི་དབྱེ་བ་དངོས་བཤད་པའི་སྐབས་ཀྱི་དོན་ལྔ་མར་འཕགས་པས་

བསྐྱེད་རིམ་སྒྱུ་ལུས་ལ་ཚང་བར་བཞེད་པས་མ་གསུངས་ཞེས་སོགས་ཀྱི་སྐབས་སུ། བླ་

མ་རྡོ་རྗེ་འཆང་གི་ཚིག་འདི་ལྟར་ན། འདིའི་ཡོངས་ལུགས་འདི་བྱེད་སྟངས་ངན་པས་

མར་པའི་ལུགས་འཛིན་གསེར་སྡིང་བ་སོགས་ཀྱི་འདིའི་སྐབས་ཀྱི་སྒྱུ་ལུས་ཇི་ལྟ་བ་

བཞིན་མ་ཐོན་པ་འདྲ་ལ། འནོ་ཀྱང། སྤྱོད་བསྡུས་སུ་འདི་སྐབས་ཀྱི་སྒྱུ་ལུས་ལྷ་སྐུ་ལ་ངོ་

སྤྲད་པ་གསལ་བར་ཡོད་པའི་གནད་ཀྱིས་མར་པའི་རྗེས་འབྲང་དེ་རྣམས་ཀྱིས་ལྷ་སྐུ་ལ་

ངོ་སྤྲད་པ་དོན་བཞི་མར་གསུངས་པ་ཙམ་ལ་བརྟེན་ནས་རྗེ་མར་ལུགས་ཀྱི་རྗེས་འབྲང་

རྣམས་ཀྱིས་ཐོན་པའི་ལུགས་སུ་མཛད་ཅིང་ཞབས་རྟོག་མཛད་པར་སྣང་གསུངས། ཡང་

གདམས་ངག་ལ་བརྡར་ཤ་གཅོད་པའི་རྒྱུ་མཚན་མཐར་ཐུག་པའི་ས་ཁུངས་འདི་བླ་མས་

མདོར་བསྡུས་ནས་གསུང་བ་ནི་སྤྱིར་ནི་གཞུང་ཆེན་མོ་དང། དེའི་དོན་བླ་མའི་མན་

ངག་གིས་བཤད་དགོས་པ་གཉིས་ཚོགས་པ་མེད་མི་རུང་གི་ཡན་ལག་ཏུ་དགོས་པ་ཇོ་

བོ་རྗེ་དང། རྗེའི་དགོངས་པ་གཞན་དང་མི་འདྲ་བ་ཡིན་ལ། དེས་ན་རྩ་བའི་བླ་མའི་

མན་ངག་ལ་བརྟེན་ནས་འཕགས་པ་ཡབ་སྲས་ཀྱི་གཞུང་གི་དོན་ཤེས་པར་བྱས་ནས། 

དེའི་ལྡེ་མིག་གིས་བཤད་རྒྱུད་ཀྱི་དོན་གོ་བར་བྱས་ཤིང། དེའི་ལྡེ་མིག་གིས་རྩ་རྒྱུད་ཀྱི་

དོན་གོ་བར་བྱེད་དགོས་ཀྱི། དེ་ལྟ་མ་ཡིན་པར་རིམ་ལྔའི་མན་ངག་གི་མཐར་ཐུག་པ་

ཡོད་པའི་གནད་འདུས་པ་རྩ་བའི་རྒྱུད་དོན་མི་རྙེད་དེ། དེ་ལྟར་ཡང་ཟླ་བས། རིམ་པ་

གཉིས་ཀྱི་བསྡུས་པའི་དོན། །ཤེས་ནས་མཐར་ཐུག་ལ་འཇུག་གོ །ཞེས་བསྟན་པའི་ཕྱིར། 

ཞེས་གསུངས་ལ། 

བླ་མ་སྔ་མ་རྣམས་ཀྱི་མན་ངག་ཀྱང་དེ་དང་བསྟུན་ནས་བཤད་དགོས་པའི་

ས་ཁུངས་ཀྱིས་ནི་རིམ་ལྔ་གསལ་སྒྲོན་འདི་ཙམ་རིགས་པ་ཡིན་ཏེ། རིམ་ལྔ་སྤྱོད་བསྡུས་

དང་བཤད་རྒྱུད་ནས་རྩ་རྒྱུད་ཀྱི་དོན་རྟོགས་དགོས་པ་གོང་དུ་བཤད་པ་ལྟར་གང་ཞིག་

རིམ་ལྔ་སྤྱོད་བསྡུས་ཀྱི་དོན་ཡང་མར་འགོས་ཀྱི་གཞུང་དངོས་དང། དེའི་རྗེས་འབྲང་



སྨད་རྒྱུད་ཁྲི་ཆེན་དགེ་འདུན་རྒྱལ་མཚན་གྱིས་མཛད།

འབྲས་
སྤུངས་

སྒོ་མང
་གློག་རྡུ

ལ་གཙུ
ག་ལག

་དེབ་ཨ
ང་།༼༥

༠༽

གི་གཞུང་རྣམས་ལ་ཞུས་དག་བྱས་པའི་སྒོ་ནས་དང། ཁྱད་པར་རང་གི་གདམས་ངག་

གི་རྩ་བ་རིམ་ལྔ་བསྡུས་པ་གསལ་བའི་དགོངས་པར་སོང་མ་སོང་དཔྱོད་པའི་ཕྱིར་དུ་

ཡིན་ཕྱིར་ཞེས་པའི་དོན་ཡིན་གསུངས་ལ། རིམ་ལྔའི་གོ་རིམ་གྱི་རྗེ་འགོས་ཀྱི་བཞེད་

པའི་སྐབས་སུ་དཔེ་དང་དོན་གྱི་ཆོས་མཐུན། ད་གདོད་བསྒྲུབ་དགོས་པར་སྣང་བས་

དེས་མི་ཆོག་གོ་ཞེས་གསུངས་པ་ལ་བླ་མ་རྡོ་རྗེ་འཆང་གི་སྒྲུབ་ལུགས་འདི་ལྟར་བྱེད་

གསུང་བ་ནི་དཔེར་ན་པི་ཝཾ་གི་ཁོག་པ་ཙམ་ཡོད་པས་དེའི་སྒྲ་ཙམ་འབྱུང་བའི་རྒྱུ་ཡིན་

པ་ནི་བསྐྱེད་རིམ་ངག་དབེན་གྱི་སྨིན་བྱེད་ཙམ་ཡིན་པ་དང། ཁོག་པ་ཙམ་གྱིས་མི་

ཆོག་ཁོག་ལེགས་པར་སྦྱངས་པ་ལས་པི་ཝཾ་གི་སྒྲ་ལེགས་པོ་འབྱུང་བ་བཞིན་དུ་རྫོགས་

རིམ་གྱི་བསྡུས་པའི་ལུས་དབེན་ལ་གནས་ནས་ངག་དབེན་སྒོམ་ན་ངག་དབེན་ནུས་

ལྡན་དུ་བྱེད་ལ། ཕུན་སུམ་ཚོགས་པར་བྱེད་ཅེས་པའི་སྒོ་ནས་སྒྲུབ་ཅིང་ལུས་དབེན་

ངག་དབེན་གཉིས་ཀྱི་གོ་རིམ་ཕུན་སུམ་ཚོགས་པའི་ཡན་ལག་ཡིན་གྱི་ངེས་པའི་ཡན་

ལག་མིན་གསུངས་ལ། རང་ལུགས་ཀྱི་དྲང་ངེས་བསྒྲུབ་པའི་སྐབས་སུ་ཁ་ཅིག་རིམ་ལྔ་

གསལ་སྒྲོན་ལས། མཚན་གཅིག་ལ་འདོ་གསལ་མི་སློབ་པའི་ཟུང་འཇུག་མངོན་དུ་བྱེད་

པར་གསུངས་པའི་གསུང་ལ་བརྟེན་ནས། ས་བཅུ་པ་བ་ཡིན་ན། མི་སླབོ་པའི་ཟུང་འཇུག་

མངནོ་དུ་བྱེད་པ་ལ། འདོ་ཟུང་རྒྱུད་ལ་སྐྱེ་དགསོ་པས་མ་ཁྱབ་ཅེས་གསུང་ནས་སྒྲུབ་བྱེད་

ལྟར་སྣང་འབའ་ཞིག་འགོད་པ་ལ། བླ་མ་རོྡ་རྗེ་འཆང་གི་གསུང་ནས། འདོ་ཟུང་རྒྱུད་མི་

དགོས་པར་མི་སློབ་པའི་ཟུང་འཇུག་མངནོ་དུ་བྱེད་པ་གཅིག་ཡོད་ན། རྗེས་སྒྱུ་ལུས་རིག་

པས་སྒྲུབ་པའི་སྒྲུབ་བྱེད་ཀྱི་རིགས་པ་བཞི་ཀ་ཞིག་འགྲོ་བ་དང། དྲང་ངེས་གོ་རིམ་གྱི་

སྐབས་ཀྱི་རིག་པ་ཐམས་ཅད་དང། མདོ་སྔགས་ཀྱི་ལམ་ཐམས་ཅད་མཐར་འདིའི་འདོ་

ཟུང་དུ་བྱེད་ལས་ཐམས་ཅད་འདུས་ཤིང། འདིའི་ཟུང་འཇུག་སྒྲུབ་དགོས་པ་ལ་ཁྱད་

པར་མེད་པར་གསུང་བ་ཐམས་ཅད་མ་ཁྱབ་པ་དང། ཁྱབ་ཆེ་བའི་སྐྱོན་དང་བྲལ་བའི་

རིགས་པ་མིན་པའི་སྐྱོན་དུ་འགྱུར་བ་དང། སྔགས་ཀྱི་ཆོས་སྐད་གཏིང་ཚུགས་པ་མ་

ཆགས་ཤིང། ཁྱད་པར་རྗེའི་གསུང་ལ་འདྲིས་པ་མ་བྱས་པར་རྟོག་བཟོ་འབའ་ཞིག་ཡིན་

པས་དེ་འདྲ་བའི་རྣམ་གཞག་བདག་ལེགས་སུ་འདོད་པས་རིང་དུ་སྤང་བར་བྱའ།ོ །

 རྒྱུད་སྨད་ཀྱི་བཤད་པ་གསལ་སྒྲོན་ལག་བརྒྱུད་མ།

འབྲས་སྤུངས་སྒོ་མང་གློག་རྡུལ་གཙུག་ལག་དེབ་ཨང་།༼༥༠༽
འདི་འདྲའི་གྲུབ་མཐའ་ནི་རྗེའི་འབད་པས་རྣམ་པར་གཞག་པའི་རྣམ་གཞག་

མཛད་པ་བཤིག་པར་བྱས་པ་ཡིན་གསུང་ལ། དེས་ན་མི་སློབ་པའི་ཟུང་འཇུག་དེ་རང་

རྒྱུ་རང་དང་རིགས་འདྲའི་ཉེར་ལེན་གྱིས་དངསོ་སུ་སྒྲུབ་དགསོ་པས་ཁྱབ་པས། དེ་མངནོ་

དུ་བྱེད་པ་ལ་སློབ་པའི་ཟུང་འཇུག་མངོན་དུ་བྱེད་དགོས་པས་ཁྱབ་ཅིང། དེ་འདྲ་བའི་

ཟུང་འཇུག་གི་སྐུ་དེ་ལྷན་སྐྱེས་ཀྱི་བདེ་ཆེན་གྱི་སྐུ་ཡིན་པས་རླུང་ཐམས་ཅད་གཞིའི་

ཐིམ་རིམ་བཞིན་དུ་ལྷག་མ་མ་ལུས་པར་སྙིང་གར་སྒོམ་སྟོབས་ཀྱིས་ཐིམ་པའི་དོན་གྱི་

འདོ་གསལ་གྱི་བཞོན་པའི་དག་པའི་རླུང་ལས་སྒྲུབ་དགོས་ལ། དེ་འདྲ་བའི་འདོ་གསལ་

དེ་ཕྱི་ནང་གི་སྲོག་རྩོལ་གྱི་ཐབས་ཁྱད་པར་ཅན་ལས་སྒྲུབ་དགོས་པ་དང། ཤེས་སྒྲིབ་

སྤོང་བ་ལ་རྟེན་ཟུང་འཇུག་པའི་རྒྱུད་ལ་ཡོད་པའི་རྒྱུན་མཐའི་ཡེ་ཤེས་གཅིག་གིས་སྤོང་

དགོས་པས་ཁྱབ་ཅིང། དེ་འདྲ་བའི་ཤེས་སྒྲིབ་ཀྱི་དངོས་གཉེན་འདི་སྐབས་འདི་ཁོ་ན་

མ་གཏོགས་པ་ཤེས་བྱ་ལ་ཁེགས་པ་སོགས་ཀྱི་རྣམ་གཞག་མ་ཆགས་པས་ལན་པ་ཡིན་

གསུངས་ལ། དེས་ན་ཤེས་སྒྲིབ་མ་སྤངས་པར་མི་སློབ་པའི་ཟུང་འཇུག་མངོན་དུ་བྱེད་

པ་མི་སྲིད་ཅིང། ཤེས་སྒྲིབ་ཀྱི་དངོས་གཉེན་འདི་འདྲ་བ་སྐྱེ་བ་སློབ་པའི་ཟུང་འཇུག་

ལ་རག་ལས་པ་ལ་དགོངས་ནས་རྗེས་ཡང་དག་མཐའ་མངོན་དུ་བྱེད་པ་སྔགས་ཀྱི་སྤྱོད་

པའི་སྐབས་ཞིག་ལ་རག་ལས་ཞེས་གསུང་བ། མི་སློབ་པའི་ཟུང་འཇུག་མངོན་དུ་བྱེད་

པའི་ཁྱབ་པ་ཡིན་པ་ལ། དེ་ལྟར་དགོངས་པར་གསུངས་པ་རྣམས་མ་གོ་བར་དམ་བཅའ་

འཇོག་དགོས་པ་ཡིན་གསུངས། གཞན་ཡང་ས་བཅུ་པའི་སྐབས་ཀྱི་མཚན་དཔེས་སྤྲས་

པས་རྣམ་སྨིན་གྱི་ཡིད་ཀྱི་ལུས་དེ་འདི་འདྲ་ཤེས་སྒྲིབ་ཀྱི་དངོས་གཉེན་བར་ཆད་མེད་

ལམ་གྱི་དུས་སུ་ཟུང་དུ་འཇུག་པར་ཡོང་དགོས་པ་ལས། དེ་མི་རུང་སྟེ། མ་རིག་བག་

ཆགས་ཀྱི་ས་དང། ཟག་པ་མེད་པའི་ལས་ཀྱི་རྣམ་པར་འདུ་བྱས་པའི་རྣམ་སྨིན་གྱི་ལུས་

ཡིན་ཅིང། སྒྲིབ་གཉིས་གང་རུང་གིས་དག་པའི་སྐུ་མ་ཡིན་པའི་ཕྱིར། 

དེས་ན་གྲུབ་མཐའ་དེའི་ལུགས་ལ་མི་སློབ་པའི་ཟུང་འཇུག་པའི་ཉེར་ལེན་

གྱི་དངོས་རྒྱུ་མེད་པའི་སྐྱོན་དུ་འགྱུར་གསུང་ལ། ཡང་ལུས་དབེན་རིམ་གཉིས་གང་

ཡིན་དཔྱད་པའི་རང་ལུགས་ཀྱི་སྐབས་ཀྱི། དེས་ན་དེ་ལ་ལྷ་དགོད་པ་ནི་ཞེས་པ་ནས། 



སྨད་རྒྱུད་ཁྲི་ཆེན་དགེ་འདུན་རྒྱལ་མཚན་གྱིས་མཛད།

འབྲས་
སྤུངས་

སྒོ་མང
་གློག་རྡུ

ལ་གཙུ
ག་ལག

་དེབ་ཨ
ང་།༼༥

༠༽

བཤད་པར་མི་ནུས་པས་ཞེས་པའི་གསུང་འདིའི་རྗེས་རིམ་ལྔའི་ཟིན་བྲིས་སུ་འདིའི་

ལོགས་ཕྱོགས་གོང་དུ་དེ་འཐད་མི་འཐད་དཔྱད་པའི་སྐབས་ཀྱི་གཞན་གྱི་འདོད་པ་ཐ་

མ་གཉིས་ཀྱི། དང་པོའ་ིསྒོ་ནས་ཕུང་སོགས་ལྷར་བསྒོམ་པའི་ལུས་དབེན་གྱི་རྫོགས་རིམ་

ཉིད་ལ་འཇོག་ཅེས་གསུངས་པའི་འདོད་པ་དང་གཅིག་ཆར་མཛད་པ་གསུང་འདིས་

བཀག་པ་ཡིན་གསུངས་ལ། གསུམ་པ་རང་ལུགས་བཞག་པའི་གསུང་གི་སྐབས་སུ་རླུང་

ཞུགས་གནས་ཐིམ་གསུམ་གྱིས་དྲངས་པའི་རྫགོས་རིམ་གྱི་བསྡུས་པའི་བདེ་ཆེན་གྱི་སྟངོ་

ཉིད་རྟོགས་པའི་གཟུང་རྣམ་ལྷར་འཆར་བས་མ་ཁྱབ་པ་ནི། བསྐྱེད་རིམ་སྔོན་དུ་མ་སོང་

བར་རྫོགས་རིམ་གྱི་རྟོགས་པ་ཐོད་རྒལ་དུ་སྐྱེས་པ་ལྟ་བུ་ཡིན་གསུངས་ལ། རང་གི་ལུས་

དབེན་ཁྱད་པར་ཅན་དང། བསྐྱེད་རིམ་གྱི་ཕྲ་ཐིག་གི་གོ་རིམ་གྱི་སྐབས་སུ་ཡུམ་གྱི་

པདྨར་སྤྲོས་པའི་ནང་དུ་ཞེས་སོགས་ཀྱིས་གསུངས་ལ། ལུས་དབེན་གྱི་རྫས་ཐིག་སྒོམས་

པའི་ཁུངས་འཕགས་སྐོར་གྱི་གཞུང་དང། འདུས་པ་རྩ་བཤད་ཀྱི་རྒྱུད་ཀྱི་གསལ་བར་

ཆེར་མ་ཐོན་པའི་རྒྱུ་མཚན་ནི། བསྐྱེད་རིམ་གྱི་ཕྲ་ཐིག་གིས་རྫོགས་རིམ་གྱིས་བསྡུས་

པའི་ལུས་དབེན་སྐྱེད་ནུས་པའི་དབང་དུ་མཛད་པ་ཡིན་ལ། དེ་ནུས་ཚུལ་བླ་མའི་ཞལ་

ལས་ཤེས་དགོས་སོ། །

འོན་ཀྱང་ལེའུ་དྲུག་པའི་ཨུཏྤལ་མཐིང་གའི་མདོག་འདྲ་བ། ཞེས་པ་འདིའི་

ཁོངས་སུ་གཏོགས་དགོས་ཞེས་གསུངས་ལ། ཡང་རྣམ་སྣང་གི་ལུས་དབེན་གྱི་སྐབས་སུ་

མིག་གིས་གཟུགས་གསུམ་འཛིན་ཞེས་པ་ནི་གཟུགས་གསུམ་འཛིན་པའི་མིག་གི༷ས་དེ་

ཉིད་ལ་བྱེད་དགསོ་ལ། དེས་དྲི་སགོས་ལའང་ཤེས་པ་བྱའ།ོ །ཡིད་དབང་འཇམ་དཔལ་ལ་

ཕྱེ་ན་ཞེས་པའི་དོན། འཇམ་དཔལ་དེ་སྒྱུ་ལུས་ལ་བྱ་དགོས་ཏེ། འདུས་པ་རྩ་བཤད་ལས། 

འཇམ་དཔལ་ཞེས་པ་སྒྱུ་ལུས་ལ་ཕལ་ཆེར་བྱེད་པའི་ཕྱིར་དང། སྐབས་འདིར་སྤྱོད་

བསྡུས་ཀྱི་དགོངས་པ་ཡིན་པའི་ཕྱིར། ཞེས་གསུངས་ལ། ལུས་དབེན་གྱི་སྐབས་ཀྱི་སྟོང་

པ་བཞི་དང་དགའ་བ་བཞི་བྲང་སྤྲོད་པའི་སྐབས་སུ་བྱང་སེམས་ནོར་བུའི་རྩེར་སླེབ་པ་

ཡིན་ཞིང། ལྷན་སྐྱེས་ཀྱི་འདོ་གསལ་སྙིང་གར་འཆར་བ་ཡིན་ལ། འདི་མ་གཏོགས་པ་

ལ་སྙིང་གར་འཆར་བའི་ངེས་པ་མ་གསུངས་གསུང་ལ། ངག་དབེན་རིམ་གཉིས་གང་

 རྒྱུད་སྨད་ཀྱི་བཤད་པ་གསལ་སྒྲོན་ལག་བརྒྱུད་མ།

འབྲས་སྤུངས་སྒོ་མང་གློག་རྡུལ་གཙུག་ལག་དེབ་ཨང་།༼༥༠༽
ཡིན་དཔྱད་པའི་སྐབས་སུ་ཨ་བྷྱས་ངག་དབེན་བསྐྱེད་རིམ་དུ་གསུངས་པ་ལ། འ་ོན་

སྤྱོད་བསྡུས་སུ་ངག་དབེན་བསྐྱེད་རིམ་པའི་ཡུལ་མིན་པར་གསུངས་པའི་འགལ་སྤོང་

ལ་ལྷ་རིམ་གྱིས་བསྐྱེད་པའི་བསྐྱེད་རིམ་པའི་ཡུལ་མིན་པར་གསུངས་པའི་འགལ་སྤོང་

དེ་ལ། བླ་མ་རོྡ་རྗེ་འཆང་གིས་དེ་ལྟར་སྤོང་མི་ནུས་ཏེ། ངག་དབེན་དེ་བསྐྱེད་རིམ་པའི་

ལྷ་རིམ་གྱིས་བསྐྱེད་པའི་ཡུལ་ཡིན་པར་ཐལ། དེ་ལྷ་སྐད་ཅིག་གི་བསྐྱེད་པའི་ཡུལ་གང་

ཞིག ། སྐད་ཅིག་གིས་བསྐྱེད་པ་དེས་ལྷ་རིམ་གྱིས་བསྐྱེད་པའི་ཕྱིར་རོ། །དེས་མངོན་བྱང་

ལྔ་ལས་དང་པོའ་ིམགོན་པོ་བསྐྱེད་ལ། དེའི་སྔོན་དུ་ལྷག་མོས་ཀྱི་ལྷ་བསྐྱེད་དགོས་པའི་

ཕྱིར་ཞེས་གསུང་ལ། སྔགས་ཀྱི་རྩ་བ་ཨ་ཐུང་བཤད་པའི་སྐབས་སུ། ངེས་དོན་གྱི་སྔགས་

ཀྱི་རྩ་བ་ཨ་ཐུང་གཉིས་ཡོད་དེ། རླུང་བཅུ་པོ་མི་ཤིགས་པའི་ཨ་ཐུང་ལས་བྱུང་སྟེ་མགྲིན་

པའི་ལྕེ་རྐན་དེ་དང་ཕྲད་པ་ན་ངག་ཚིག་འབྱུང་བ་དང། ངེས་དོན་གཉིས་པ་མཐར་

ཐུག་པ་ནི། དེ་འདྲ་བའི་ཤིན་ཏུ་ཕྲ་བའི་ཨ་ཐུང་ལ་རླུང་རྣམས་ཐིམ་ཞིང་བསྐྱེད་པའི་

རིམ་པ་ལས་འདོ་གསལ་འབྱུང། དེ་ལས་སྒྱུ་མའི་སྐུ་ལུས་འབྱུང་བའི་འདོ་གསལ་གྱི་

དངོས་རྒྱུར་འགྱུར་བའི་ཤིན་ཏུ་ཕྲ་བའི་རླུང་སེམས་དེ་ངེས་དོན་གཉིས་པ་མིན་གསུངས་

ལ། འདིའི་ངེས་དོན་གྱི་རླུང་བསྡུ་གཞི་དང། བསྡུས་པ་གཉིས་ཀ་རླུང་ལ་བྱེད་པ་གསལ་

སྒྲོན་གྱི་དགོངས་པའ།ོ །

འདིའི་འཕྲོས་ལ་སེམས་དབེན་གྱི་ཐུན་མོང་བའི་མིང་གི་རྣམ་གྲངས་ཀྱི་སྐབས་

སུ་མ་ནིང་ཞེས་པ་མི་བདེ་སྟེ། ཕར་ཕྱིན་ཐེག་པར་གཙོ་བོ་ཡིད་ཀྱི་ཤེས་པ་ལ་མ་ནིང་

ཞེས་པའི་ཐ་སྙད་མེད་པའི་ཕྱིར་ཏེ། དེས་ན་ཐབས་ཤེས་གཉིས་སུ་མེད་པ་ཞེས་པ་འཐད་

གསུང་ཡང། རིམ་ལྔར་སེམས་དབེན་གྱི་མཆོད་བརྗོད་ལ། ཕྱག་འཚལ་ཕྱག་འཚལ་ཞེས་

སོགས་འདོ་ཟུང་ལ་མཆོད་བརྗོད་མཛད་པ་ནི་སྟོང་ཕྱོགས་ཀྱི་རྫོགས་རིམ་འདོ་ཟུང་སྟོན་

བཞེད་ནས་དེ་ལྟར་མཛད་པ་དང། སྒྱུ་ལུས་ཀྱི་མཆོད་བརྗོད་ལ། དཔལ་རྡོ་རྗེ་སེམས་

དཔའ་ལ་མཆོད་བརྗོད་མཛད་པ་ནི། སྣང་ཕྱོགས་ཀྱི་རིགས་དྲུག་པ་སྒྱུ་ལུས་ཉིད་ལ་རྡོ་

རྗེ་སེམས་དཔར་བྱས་ནས་དེ་ཉིད་སྟོན་བཞེད་ནས་དེ་ལྟར་བྱས་པ་ཡིན་གསུངས། སྤྱོད་

བསྡུས་སུ་སེམས་དབེན་དང་འདོ་ཟུང་སྟོན་པའི་སྐབས་སུ་མདོའ་ིལུང་དང་རྣམ་སྣང་



སྨད་རྒྱུད་ཁྲི་ཆེན་དགེ་འདུན་རྒྱལ་མཚན་གྱིས་མཛད།

འབྲས་
སྤུངས་

སྒོ་མང
་གློག་རྡུ

ལ་གཙུ
ག་ལག

་དེབ་ཨ
ང་།༼༥

༠༽

མངོན་བྱང་སོགས་རྒྱུད་སྡེ་འགོ་མའི་ལུང་འདྲེན་པའི་རྒྱུ་མཚན་ནི། ཕ་རོལ་ཏུ་ཕྱིན་པའི་

ས་བཅུ་པ་དང། རྒྱུད་སྡེ་འགོ་མའི་རང་ལམ་གྱིས་བསྒྲོད་པའི་ས་བཅུ་པ་གཉིས་ཀྱིས་མི་

སློབ་པའི་ཟུང་འཇུག་མངོན་དུ་བྱེད་པ་ལ་འདོ་ཟུང་ངེས་པར་རྒྱུད་ལ་སྐྱེ་དགོས་པར་བྱ་

བའི་ཕྱིར་ཡིན་གསུངས། གཉིད་ཀྱི་བསྲེ་བའི་སྐབས་སུ་སྟངོ་པ་ལ་ངེས་པ་དྲངས་མི་ནུས་

པའི་ཕྱིར་དྲན་པ་ཉམས་པ་ཡང་མིན་པ་གཅིག་གདམས་ངག་གིས་བྱ་དགོས་སོ་ཞེས་པ་

ལ། གདམས་ངག་ནི་ཁ་ཟས་བཅུད་ལྡན་ཟ་བ་སོགས་ཡིན་ལ། གཉིད་བྱུང་ན་འཐུག་

དྲག་པས་སེལ་ཚུལ་སོགས་མན་ངག་རྣམས་ལས་མང་དུ་འབྱུང་བ་ཞེས་པའི་མན་ངག་

ནི་མགྲིན་པར་དམིགས་པ་གཏད་པའི་སེམས་འཛིན་པ་ཡིན་ལ། སྔོན་དུ་གཉིད་ཀྱི་སྟོང་

པ་བཞི་ངེས་པའི་སྒོ་ནས་རྨི་ལམ་འཛིན་མི་ནུས་པས་དེ་འཛིན་པའི་ཐབས་གཞན་མན་

ངག་རྣམས་ལས་བཤད་ད།ོ །ཞེས་གསུངས་པའི་མན་ངག་ནི་སེམས་དཔའ་སུམ་བརྩེགས་

སྒོམ་པ་དང། བསམ་གཏན་གཉིས་ཀྱི་བསྡུ་རིམ་བྱེད་པ་ཡིན་ལ། དེའི་སྟེང་ནས་སད་

འབྱམས་གཅོད་ཚུལ་ཤེས་ན་གནད་དུ་འགྲོ་སྟེ། ཞེས་གསུངས་པའི་དོན། སད་འབྱམས་

གཅོད་ཚུལ་ནི། སད་འབྱམས་འངོ་བའི་གྲབས་བྱུང་ན་སླར་ཡང་སྙིང་ཁ་ལ་དམིགས་

པའི་སྡུད་རིམ་དང། སྙིང་ཁ་ལ་དམིགས་པ་གཏོད་པ་ཡིན་ནོ། །ཞེས་གསུངས། 

ཡང་རིམ་པ་འདི་ལས་གཞན་གྱི་མཐར་འོང་ཚུལ་གྱི་སྐབས་སུ་བླ་མེད་ཀྱི་

ལུགས་ཀྱི་དེ་ཙམ་ལས་མི་སློབ་པའི་གཟུགས་སྐུ་མི་འགྲུབ་པའི་རྒྱུ་མཚན་གྱི་ཞེས་པའི་

སྐབས་སུ། ཕར་ཕྱིན་ཐེག་པའི་ས་བཅུ་པ་དང་རྒྱུད་སྡེ་འགོ་མའི་རང་ལམ་གྱིས་ས་བཅུའི་

མཚན་དཔེས་སྤྲས་པའི་རྣམ་སྨིན་གྱི་ལུས་དེ་མི་སློབ་པའི་ཟུང་འཇུག་གི་རྒྱུར་མི་རུང་

སྟེ། དེ་འདྲ་བའི་སྐུ་དེ་ཤེས་སྒྲིབ་ཀྱི་བསླད་པ་ཅན་ཡིན་པའི་ཕྱིར། དེས་ན་མི་སློབ་པའི་

ཟུང་འཇུག་གི་ཉེར་རྒྱུའི་སྐུའི་ཆ་དེ་སྒྲིབ་གཉིས་གང་གིས་ཀྱང་མ་བསླད་པ་ཞིག་དགོས་

གསུངས། ཡང་གསུང་དེའི་དེ་མ་ཐག་ཏུ་སྤྱདོ་པ་གསུམ་གཞན་ལ་སླབོ་མི་དགསོ་པའི་རྒྱུ་

མཚན་ཡང་རྒྱུ་མཚན་སྔ་མས་ཤེས་པར་ནུས་ས།ོ །ཞེས་གསུངས་པའི་ཤེས་ཚུལ་ནི། གཞན་

ལམ་གྱི་ས་བཅུ་པ་འདིས་དབང་གསུམ་པའི་ཕྱག་རྒྱས་སྤྱོད་པ་གསུམ་གྱི་དོད་ཐུབ་ནས། 

སྤྱོད་པ་གསུམ་མི་དགོས་པའི་རྒྱུ་མཚན་ཡོད་དེ། དེས་སྔགས་རང་ལམ་གྱི་སྒྱུ་མའི་སྐུའི་

 རྒྱུད་སྨད་ཀྱི་བཤད་པ་གསལ་སྒྲོན་ལག་བརྒྱུད་མ།

འབྲས་སྤུངས་སྒོ་མང་གློག་རྡུལ་གཙུག་ལག་དེབ་ཨང་།༼༥༠༽
དདོ་ཐུབ་གྲངས་མེད་གསུམ་དུ་ཚོགས་བསགས་པ་སྔནོ་དུ་སངོ་བའི་ཕྱིར་ཞེས་པའི་དནོ་

ཡིན་གསུངས། སྤྱོད་བསྡུས་ཀྱི་ཤེས་རབ་དང་ཡེ་ཤེས་ཀྱི་ཞེས་པའི་དང་སྒྲ་ཡོད་པར་བྱས་

ན་ཤེས་རབ་ཟུང་འཇུག་པའི་ཐུགས་ཀྱི་ཆ་དང། ཡེ་ཤེས་སྐུའི་ཆ་ལ་བྱས་ན་ཡང་འགྲིག་

པ་འདུག་གསུངས། དབྱེར་མེད་ཟུང་འཇུག་གི་སྐབས་སུ་བླ་མ་རོྡ་རྗེ་འཆང་གི་གསུང་

རྣམས་དྲིལ་ཏེ་གསུང་བ་ནི། ས་ལམ་གྱི་རྣམ་གཞག་གསལ་སྒྲོན་དུ་སྐབས་འདིར་གཞན་

ལམ་གྱི་རྣམ་གཞག་བཀོད་པ་རྣམས་བླ་མེད་ཀྱི་སྐབས་འདིར་ཚིག་རིས་ཙམ་ཁས་

བླངས་པ་ལ་འཛོལ་བ་མེད་དེ། དེ་རྣམས་དངོས་མི་བརྩི་བར་དོད་ཐུབ་བརྩི་བའི་ཕྱིར། 

དོད་ཐུབ་བརྩི་ཡང་སྤྱིར་ནི་ཕ་རོལ་ཏུ་ཕྱིན་པའི་ས་བཅུའི་མིང་འདོགས་དང། བཅུ་

གཅིག་ཀུན་ཏུ་འདོ་ཀྱི་སའི་མིང་འདོགས་སུ་མ་ཟད། དོན་ཡང་འདྲའ།ོ །བླ་མེད་ལམ་

གྱིས་ནི་སྤྱོད་བསྡུས་ལས་རིམ་པ་གསུམ་པའི་སྒྱུ་ལུས་པ་ས་བཅུ་པ་བར་གསུངས་པས། 

འདོ་ཟུང་ས་བཅུའི་སྨད་ལ་འཇོག་པ་དང། སེམས་དབེན་སྒྱུ་ལུས་གཉིས་ས་བཅུ་པའི་

སྟོད་ཡིན་ཞིང། བཅུ་གཅིག་ཀུན་ཏུ་འདོ་དུ་འཇོག་ལ། སྤྱོད་བསྡུས་ཀྱི་རིམ་པ་གསུམ་

པའི་སྒྱུ་ལུས་པ་ས་བཅུ་པའི་སྟོད་དུ་བཞག་པ་འདི་རྣམས་ལ་བརྟེན་ནས་ཞིབ་ཏུ་དཔྱད་

ན། ཕ་རོལ་ཏུ་ཕྱིན་པའི་ས་བཅུ་པ་དང་རྒྱུད་སྡེ་འགོ་མ་གསུམ་གྱི་རང་ལམ་གྱིས་ས་བཅུ་

པའི་བླ་མེད་ཀྱི་སྒྱུ་ལུས་ཀྱི་དོད་ཐུབ་པ་ཡིན་ཅིང། དེ་རྣམས་ཀྱིས་འདོ་ཟུང་གཉིས་ཀྱི་

དོད་ཐུབ་སོང་བའི་མཚན་གཞི་གང་ནས་ཀྱང་མ་གསུངས་པས་གསལ་སྒྲོན་གྱི་སྐབས་

འདིར་ས་ལམ་གྱི་རྣམ་གཞག་གསུངས་པ་རྣམས་མདོར་བསྡུས་ན་སྔགས་བླ་མེད་ཀྱི་

འདོ་ཟུང་གི་དོད་ཐུབ་ཀྱི་ལམ་ཤེས་བྱ་ལ་མེད་པས་ས་བཅུ་པ་བ་གཉིས་ཀྱིས་ངེས་པར་

འདོ་ཟུང་རྒྱུད་ལ་སྐྱེ་དགོས་ཞེས་ཤེས་པར་བྱ་བའི་ཕྱིར་ཡིན་ནོ། །

འདི་ལྟར་མ་ཤེས་པར་ས་བཅུ་པ་མཚན་གཅིག་ལ་མི་སློབ་པའི་ཟུང་འཇུག་

མངོན་དུ་བྱེད་པའི་གསུང་ཙམ་ལ་བརྟེན་ནས་འདོ་ཟུང་རྒྱུད་ལ་མ་སྐྱེས་པར་མི་སློབ་

པའི་ཟུང་འཇུག་མངོན་དུ་བྱེད་པའི་མཚན་གཞི་ཡོད་པར་འདོད་པ་རྣམས་ཀྱི་གསུང་

འདི་རྣམས་ཀྱི་གཏིང་མ་རྙེད་པ་ཡིན་གསུངས། ཡང་ཟུང་འཇུག་གི་སྐུ་དེ་ལ་མཐར་ཐུག་

གི་སྐུ་ཞེས་པའི་རྒྱུ་མཚན་ཡོད་དེ། དོན་གྱི་འདོ་གསལ་དང་དེའི་གོང་གི་འདོ་གསལ་



སྨད་རྒྱུད་ཁྲི་ཆེན་དགེ་འདུན་རྒྱལ་མཚན་གྱིས་མཛད།

འབྲས་
སྤུངས་

སྒོ་མང
་གློག་རྡུ

ལ་གཙུ
ག་ལག

་དེབ་ཨ
ང་།༼༥

༠༽

རྣམས་ཀྱི་གཞོན་པའི་རླུང་སེམས་གཉིས་མཐར་ཐུག་པའི་ཕྱིར། དེའི་དོན་ཡང་འདོ་

གསལ་དེ་རྣམས་ཀྱི་གཞོན་པའི་རླུང་དེ་སྒྲིབ་གཉིས་དག་པའི་ལྷའི་རོྡ་རྗེའི་སྐུ་མཚན་

ཉིད་མཐར་ཐུག་པ་དང། རླུང་དེ་དང་ངོ་བོ་དབྱེར་མེད་གཅིག་ཏུ་འདྲེས་པའི་ཤེས་པ་

དེ་བདེན་འཛིན་ས་བོན་དང་བཅས་པ་ལས་གྲོལ་ཞིང། དེ་འདྲ་བའི་སྐུ་དང་དངོས་

པོ་གཅིག་ཏུ་ཟུང་དུ་འཇུག་པའི་མཐར་ཐུག་པའ་ོཞེས་པའི་དོན། སྒྱུ་ལུས་ལོངས་སྐུ་བ་

གཉིས་པོས་སྡུད་རིམ་གྱི་ཐུགས་དམ་མཛད་པའི་ཚེ། ཐུགས་སྟོང་པ་ཉིད་དང་རོ་གཅིག་

པའི་ངང་ནས་སྒྱུ་ལུས་པ་སྔ་མས་དོན་ལ་རིམ་པ་གསུམ་པའི་རང་གི་སྐུར་ལངས་ཀྱང། 

དེའི་ཡིད་ངོར་དག་པའི་སྐུ་རྗེས་མཐུན་པར་ལངས་པ་འབྱུང་ལ། དག་པའི་སྒྱུ་ལུས་པས་

དེའི་ཚེ་དོན་ལ་དག་པའི་རང་གི་སྐུར་ལངས་ཤིང། ཡིད་ངོར་མི་སློབ་པའི་ཟུང་འཇུག་

ཏུ་ལངས་པ་འབྱུང་ལ། དཔེའི་འོད་གསལ་དང་པོ་གཉིས་ཀྱི་སྐབས་སུ་དཔེའི་འོད་

གསལ་ལས་རླུང་ཆེར་གཡོས་པ་ན་དོན་ལ་རླུང་སེམས་གང་གིས་ཡང་སྐུར་ལངས་རྒྱུ་

མེད་ཀྱང། ཡིད་ངོར་སྒྱུ་མའི་སྐུ་རྗེས་མཐུན་པར་ལངས་རྒྱུ་ཡོད་པ་ཞིག་འབྱུང་གསུངས། 

སྤྱོད་པའི་སྐབས་སུ་དཀོན་བརྩེགས་ཀྱི་ལུང་དོན་ནི། ཞེས་པ་ནས། རྒྱུར་གསུངས་ཞིང་

ཞེས་པའི་བར་ལ་སྒྲོན་གསལ་ལྟར་ན། ཕར་ཕྱིན་གྱི་བྱང་སེམས་འཁོར་བསྒྱུར་དུ་སྐྱེ་བ་

ལེན་པར་བྱེད་པའི་སྐབས་ཀྱི་ཉོན་མོངས་བྱང་ཆུབ་ཀྱི་རྒྱུར་འགྱུར་བ་ལ་བཤད། ཕར་

ཕྱིན་དར་ཊཱིཀ་ཏུ་ཕར་ཕྱིན་པའི་བྱང་སེམས་འཁོར་བསྒྱུར་དེས་སྲས་སྟོང་ལ་སོགས་པ་

བསྐྲུན་པའི་སྐབས་ཀྱི་ཉནོ་མངོས་ལ་བཤད་པས། ཡབ་སྲས་གཉིས་ལ་འདིར་གསུང་ཟུར་

མི་འདྲ་གསུངས།

འདིའི་སྐབས་སུ་ཁ་ཅིག །འཕགས་པ་ཆོས་འཕགས་བཙུན་མོ་དང་ལྷན་ཅིག་

ཏུ་འདོད་ཡོན་ལ་ལོངས་སྤྱོད་པར་གསུངས་པ་རྣམས་ལ་བརྟེན་ནས། ཕར་ཕྱིན་ཐེག་

པར་འདོད་ཡོན་ལམ་བྱེད་ཡོད་ཅེས་གསུངས་པ་ནི་གཏན་མི་རིགས་ཏེ། གསལ་སྒྲོན་

གྱི་ཁྱིམ་བདག་དྲག་ཤ ལ་ཅན་གྱི་ཞུས་པ་ལས། ཞེས་པ་ནས། སྤྱོད་པ་རྫོགས་པའི་བར་

གྱི་གསུང་ཕལ་ཆེ་བ་རྣམས་དང་འགལ་བའི་ཕྱིར་ཏེ། ཁྱད་པར་དུ་ཕ་རོལ་ཏུ་ཕྱིན་པའི་

ཐེག་པ་ཆགས་བྲལ་གྱི་ལམ་དུ་བསྡུས་པ་དང། རྒྱུད་སྡེ་འགོ་མའི་ལམ་རྣམས་ཆགས་

 རྒྱུད་སྨད་ཀྱི་བཤད་པ་གསལ་སྒྲོན་ལག་བརྒྱུད་མ།

འབྲས་སྤུངས་སྒོ་མང་གློག་རྡུལ་གཙུག་ལག་དེབ་ཨང་།༼༥༠༽
ཅན་གྱི་ལམ་དུ་སྡུད་པར་རུང་ཞེས་པ་ཙམ་ལས་མ་གསུངས་པས། རྒྱུད་སྡེ་འགོ་མ་ལས་

དེ་ཙམ་ལས་མ་གསུངས་ན་ཕར་ཕྱིན་ཐེག་པར་ལྟ་ཅི་སྨོས་པའི་ཕྱིར། དེས་ན་ཕར་ཕྱིན་

ཐེག་པར་འདོད་ཡོན་ངན་འགྲོའ་ིརྒྱུ་མི་བྱེད་པར་བྱང་ཆུབ་ཀྱི་རྒྱུ་བྱེད་པ་དང། སྐབས་

འདིར་བསྟན་གྱི་འདོད་ཡོན་ལམ་བྱེད་མི་འདྲའོ་ཞེས་གསུངས། འབྲས་བུའི་སྐབས་

སུ་དེ་འདྲ་བའི་ཟུང་འཇུག་གི་སྐུ་དེས་སྤྲུལ་བའི་སྐུ་ལ་སོགས་པའི་སྤྲུལ་བ་དུ་མ་ཞིག་

མཛད་ལ་ཞེས་གསུངས་པའི་མཆོག་གི་སྤྲུལ་བའི་སྐུ་མཛད་པ་བཅུ་གཉིས་ཀྱི་ཚུལ་སྟོན་

པའི་སྤྲུལ་བའི་སྐུ་ལ་བྱེད་དགོས་ཤིང། སྤྲུལ་པའི་སྐུའི་ཟུང་འཇུག་གཅིག་ཀྱང་བྱས་ནས་

ཟུང་འཇུག་གི་སྐུ་ལ་སྐུ་གཉིས་ཀྱི་རྣམ་གཞག་བྱས་པ་ལེགས་པར་གོའ།ོ །ཞེས་གསུངས་

པའི་སྤྲུལ་སྐུའི་ཟུང་འཇུག་པ་ནི་འདུས་པའི་དཀྱིལ་འཁོར་གྱི་ལྷའི་འཁོར་ལོ་མི་བསྐྱོད་

པ་ཡབ་ཡུམ་ལྟ་བུ་སྤྲུལ་སྐུའི་ཕྲ་བའི་ཟུང་འཇུག་གི་སྐུ་ཡིན་ལ། དེས་ན་རེག་བྱ་རྡོ་རྗེ་

མ་སོགས་ཀྱི་ལོངས་སྐུ་མེད་གསུང་ལ། འགྲོ་བ་དྲུག་ཏུ་མ་གཏོགས་ཀྱང་འགལ་བ་མེད་

ཅེས་བྱ་བའི་དོན་ལ། བར་དོའ་ིདོད་ལ་སྒྱུ་ལུས་གྲུབ་པ་དེ་འགྲོ་བ་དྲུག་པོ་གང་རུང་དུ་མ་

གཏོགས་པའི་རྟེན་དེ་ལ་སངས་རྒྱས་པ་ལ་འགལ་བ་མེད་ཅེས་པའི་དོན་ཡིན་གསུངས། 

སྐབས་གཞན་དུ་ན་དེ་འདྲ་བའི་རྟེན་དེ་འདོད་ཁམས་པའི་མིའི་རྟེན་ལ་སྡུད་པར་རུང་

བར་ཡང་གསུངས་ལ། འགོ་མིན་དུ་སངས་རྒྱ་བའི་འགོ་མིན་དེ་མཚན་ཉིད་ཐེག་པ་ནས་

བཤད་པ་དེ་སྤྱིར་ཡིན་ཀྱང། བླ་མེད་ཀྱི་སྐབས་འདིར་གསར་དུ་སངས་རྒྱ་བའི་གནས་

ངེས་པ་འགོ་མིན་དེ་མིན་ཏེ། དེ་འདོད་ཁམས་ཁོ་ན་ཡིན་པའི་ཕྱིར། ས་བཅུ་པ་སངས་རྒྱ་

བའི་གནས་གཟུགས་ཁམས་ཀྱི་འགོ་མིན་མིན་ཏེ། གཟུགས་ཁམས་ཀྱི་འགོ་མིན་ན་ཉན་

ཐོས་ཡོད་པའི་ཕྱིར་ཞེ་ན་ཁྱབ་པ་མེད་དེ། འ་ོན་ས་བཅུ་པ་བས་ལོངས་སྐུ་མངོན་དུ་བྱས་

པའི་ཚེ་འཁོར་དུ་གཟུགས་ཁམས་ན་ཐེག་ཆེན་འཕགས་པ་མེད་པར་ཐལ། དེ་འདྲ་བའི་

ལངོས་སྐུ་དེ་ཁ་སྦྱརོ་ཡན་ལག་བདུན་ལྡན་གྱི་སྐུ་གང་ཞིག །དེ་འདྲ་བའི་སྐུ་དེ་ཐེག་ཆེན་

འཕགས་པ་དེ་རྣམས་ཀྱི་ཡུལ་དུ་མ་གྱུར་བའི་ཕྱིར། ཁྱབ་པ་སོང། དེས་ན་ཁ་སྦྱོར་གྱི་

ལོངས་སྐུ་དེ་འདྲ་བའི་འཁོར་གྱི་བྱང་སེམས་ལ་མཐོང་རུང་གི་སྐུ་སྤྲུལ་བ་ལ་བྱ་དགོས་

ཞེས་མཁས་པ་དག་བཞེད་པ་ལེགས་པ་འདྲའ།ོ །



སྨད་རྒྱུད་ཁྲི་ཆེན་དགེ་འདུན་རྒྱལ་མཚན་གྱིས་མཛད།

འབྲས་
སྤུངས་

སྒོ་མང
་གློག་རྡུ

ལ་གཙུ
ག་ལག

་དེབ་ཨ
ང་།༼༥

༠༽

ལོངས་སྐུ་དང་པོར་མངོན་དུ་བྱས་པའི་གནས་དེ་ཉིད་འགོ་མིན་དུ་བྱེད་ཅེས་

འདོད་པ་ནི་མི་རིགས་ཏེ་རྟོག་བཟོ་བྱས་པ་ཡིན་པས། དེ་འདྲ་ལ་འཁྲུལ་བ་མི་བྱ་བར་

རྗེའི་དགོངས་པ་གར་གནས་ལེགས་པར་བརྟགས་ཏེ་དེ་ཉིད་ལ་ཡིད་བརྟན་པར་བྱ་

དགོས་པའི་ཕྱིར་གསུངས་སོ། །སྤྱོད་བསྡུས་ཀྱི། དང་པོ་གཅིག་ནི་དགུ་དབུས་ན། །ཞེས་

སོགས་དགོངས་པ་ལུང་སྟོན་གྱི་ངེས་དོན་ནི། དང་པོ་གཅིག་སྟེ་རྩ་བ་དང་ཡན་ལག་

གི་རླུང་རྣམས་ཀྱི་དང་པོ་གཅིག་སྟེ་སྙིང་གའི་མི་ཤིགས་པའི་དབུས་ཀྱི་ཤིན་ཏུ་ཕྲ་བའི་

རླུང་སེམས་ངོ་བོ་གཅིག་ཏུ་གནས་པ་དེ་ཡིན་ལ། དགུ་དབུས་ཏེ་སྲོག་འཛིན་རགས་པ་

བཞག་པའམ། ཡང་ན་ཁྱབ་བྱེད་བཞག་སྟེ་རྩ་བའི་རླུང་བཞི་དང། ཡན་ལག་གི་རླུང་ལྔ་

སྟེ་རླུང་དགུའི་དབུས་ན་གནས་ཤིང། དེ་རྣམས་ཀྱི་རྩ་བར་གྱུར་བའི་རྩ་བ་ཡིན་པའི་རྒྱུ་

མཚན་གང་ཞིག་བཅུས་མ་བཅིངས་པ་སྟེ་ཤིན་ཏུ་ཕྲ་བའི་རླུང་ངེས་དོན་གྱི་ཨ་ཐུང་དེ་

ལས་གཞན་པའི་རླུང་བཅུས་ཚུར་མ་བཅིངས་ཤིང། དེས་རླུང་བཅུ་པོ་དེ་ཕར་བཅིངས་

པའ་ོཞེས་པའི་དོན་ཡིན་ནོ། །དེས་ན་ངེས་དོན་གྱི་ཨ་ཐུང་དེ་རླུང་གཞན་གྱིས་བཅིངས་

པ་མིན་པར་ཐོག་མེད་ནས་རིགས་འདྲ་རྒྱུན་ཆད་པ་མེད་པ་དང། དེ་འདྲ་བའི་ངེས་

དོན་གྱི་ཨ་ཐུང་གི་དོན་ཤེས་ན་མཆོག་གི་གནས་འདོ་ཟུང་ཐོབ་ཅེས་པའ།ོ །དེས་མདོར་

བསྟན་ནས་དེ་ཉིད་རྒྱས་པར་བཤད་པ་ན། དབྱངས་དང་གསལ་བྱེད་ཡི་གེ་སྟེ། །ཞེས་

སོགས་ཀྱིས་འཆད་ལ། དེ་རྣམས་ཀྱི་དོན་ནི། དབྱངས་གསལ་གྱི་གདངས་ཅན་གྱི་རྩ་བ་

དང་ཡན་ལག་གི་རླུང་རྣམས་སོ། །དེ་ཡང་རྩ་བའི་རླུང་བཞི་དང་ཡན་ལག་གི་རླུང་ལྔ་

སྟེ་དགུའི་གྲངས་ཀྱི་རྗེས་འཇུག་པའ།ོ །དེས་ན་ངེས་དོན་གྱི་ཨ་ཐུང་གིས་བཅིངས་པས་

དབྱངས་གསལ་གྱི་གདངས་ཅན་གྱི་རླུང་རྣམས་ཕན་ཚུན་ཡང་དག་པར་སྦྱོར་བས། དེ་

རྣམས་ལ་རླུང་སྔགས་དབྱེར་མེད་ཀྱི་རོྡར་བཟླས་བྱེད་ཅེས་པའ།ོ །རོྡར་བཟླས་བྱེད་པའི་

རྣལ་འབྱོར་བ་གང་གིས་རླུང་སྔགས་དབྱེར་མེད་ཀྱི་རྡོར་བཟླས་བྱས་ཏེ་མཐར་ཕྱིན་

པས་འགྲོ་བའི་བླ་མ་སྟེ། ངེས་དོན་གྱི་གསང་འདུས་རིགས་དྲུག་པ་འདོ་གསལ་དང་ཟུང་

འཇུག་ཐོབ་ཅེས་པའ།ོ །

ཡང་དང་པོ་གཅིག་ནི་དགུ་དབུས་ཞེས་པའི་དགུའི་དོན་ནི། སྤྱོད་བསྡུས་ཀྱི་

 རྒྱུད་སྨད་ཀྱི་བཤད་པ་གསལ་སྒྲོན་ལག་བརྒྱུད་མ།

འབྲས་སྤུངས་སྒོ་མང་གློག་རྡུལ་གཙུག་ལག་དེབ་ཨང་།༼༥༠༽
འདིའི་མཚམས་སྦྱར་དུ་ད་ནི་ཡི་གེ་གསུམ་སྐྱེད་པ་དགོངས་པ་ལུང་སྟོན་ཞེས་གསུངས་

པ། རྣལ་འབྱོར་ཆེན་པོའ་ིརྒྱུད་གསུང་ཡང་ཞེས་པའི་ཡི་གེ་གསུམ་དང། འདིའི་གོང་

དུ་སྤྱོད་བསྡུས་ལས། དེ་ཡང་ཡི་གེ་རེ་རེ་ཞིང་མི་ཤིགས་པ་དང་ལྷན་ཅིག་ཡི་གེ་གསུམ་

གསུམ་ལས་འབྱུང་བ་ཡིན་ནོ། །ཞེས་པ་འདི་ལྟར་ན་རླུང་ལྡང་འཇུག་གནས་གསུམ་རེ་

རེ་ལ་རླུང་གསུམ་གསུམ་བྱས་པའི་རླུང་དགུ་ལ་བྱས་ནའང་འགྲིག་པར་སྣང་གསུངས་

སོ། །ཡི་གེ་གསུམ་གྱི་དྲང་ངེས་འཆད་པའི་སྤྱོད་བསྡུས་ལས་དྲང་དོན་དུ་གསུངས་པ་

ནི། དགོངས་པ་ལུང་སྟོན་པའི་དོན་བཤད་པ་ན། དབྱངས་གསལ་གྱི་ཡི་གེའི་དང་པོ་ཨ་

ཐུང་གཅིག་ནི། ཡི་གེ་དགུའི་དབུས་ན་སྟེ་ཨ་ཐུང་ངོ་། །གདམས་ངག་སྟེ་ཨ་ཐུང་ཡི་གེ་

བཅུས་མ་བཅིངས་པ་དང། ཨ་ཐུང་དེ་ཡི་གེས་ཚུར་བཅིངས་པ་མེད་པར་ཨ་ཐུང་དེས་

ཕར་ཡི་གེ་གཞན་རྣམས་ཀྱི་སྲོག་ཏུ་ཞུགས་པའི་སྒོ་ནས་བཅིངས་པ་ཞེས་གསུངས་ཏེ་དེ་

འདྲ་བའི་ཨ་ཐུང་ཤེས་པ་ནི་མཆོག་གི་གནས་སུ་བྱ་ལ། དེས་ན་གོང་གི་དང་པོ་གཅིག་

དང་དགུ་དབུས་ཀྱི་དགུ་དང་བཅིངས་མ་བཅིངས་གང་ཞེ་ན། དགུ་ནི་དབྱངས་དང་

གསལ་བྱེད་ཀྱི་ཡི་གེ་སྟེ་གྲངས་དགུའི་རྗེས་སུ་འཇུག་པ་ཨ་ཐུང་དེའ་ོདབྱངས་གསལ་གྱི་

ཡི་གེའི་ཁོག་ཏུ་ཨ་ཐུང་ཞུགས་ཏེ་བཅིངས་པ་ལས་དབྱངས་གསལ་ཕན་ཚུན་ཡང་དག་

པར་སྦྱོར་བ་གང་གི་ཤེས་པ་དེ་འགྲོ་བའི་ནང་ན་བླ་མ་དང། རྣམ་པར་གྲོལ་བའི་འབྲས་

བུ་ཕུན་སུམ་ཚོགས་པ་འགྲུབ་པར་འདོད་པ་དེས་ནི་དེ་ཉིད་འགྲུབ་པར་འགྱུར་རོ། །དེ་

ལྟར་ཤེས་པ་དེ་ནི་རང་བཞིན་མེད་པ་གནས་ལུགས་ཤེས་པའི་སྒོ་ནས་རང་བཞིན་གྱིས་

གྲུབ་པར་འཛིན་པའི་འཛིན་པ་སྤངས་པ་ཡིན་ནོ། །དེས་ནི་ངེས་དོན་གྱི་ཨ་ཐུང་ཤེས་

པའི་མཚོན་བྱེད་དྲང་དོན་དུ་བཤད་པའ།ོ །ཡང་གསལ་སྒྲོན་གྱི་ལྔ་པ་ངག་དབེན་སྦྱོར་

དྲུག་གི་སྲོག་རྩོལ་གྱི་ཡན་ལག་ཏུ་འགྲོ་ཚུལ་འཆད་པའི་སྐབས་སུ་དེའི་རྗེས་སུ་ཕྱག་

རྒྱ་གཉིས་སྦྱོར་བ་ལྔ ༷་སྙིང་གར་རླུང་སྡུད་པའི་ཐབས་སུ་འགྱུར་བའི་གདམས་པ་ཐུན་

མོང་མིན་པ་ཡོད་པས་སྐྱོན་མེད་དོ། །ཞེས་པའི་ཐུན་མོང་མིན་པ་ཡོད་ཚུལ་ནི་ཕྱག་རྒྱ་

དང་སྦྱར་ནས་སྙོམས་འཇུག་གི་ངང་ནས་སྡུད་རིམ་ཞིག་བྱེད་པ་ཡིན་གསུངས། སྔགས་

འཁོར་ཉི་ཚེ་བ་སྒོམ་པའི་གསལ་སྒྲོན་ནས། ལུས་དབེན་གྱི་གསང་ཆེན་རིགས་གཅིག་



སྨད་རྒྱུད་ཁྲི་ཆེན་དགེ་འདུན་རྒྱལ་མཚན་གྱིས་མཛད།

- 22 -

འབྲས་
སྤུངས་

སྒོ་མང
་གློག་རྡུ

ལ་གཙུ
ག་ལག

་དེབ་ཨ
ང་།༼༥

༠༽

པ་ཡབ་ཡུམ་བསྒོམ་ནས་བྱའ་ོཞེས་པའི་གསུང་འདིས་སྐབས་དེའི་ངག་དབེན་བསྒོམ་

པའི་རྣལ་འབྱོར་བས་སྒྲུབ་ཐབས་ཀྱི་ལྷའི་འཁོར་ལོ་ཚང་བར་བསྒོམ་མི་དགོས་པར་ཐོན་

གསུངས། དྲིལ་བུ་རིམ་ལྔ་ལས། སྒྲ་དང་ཐིག་ལེར་ལྡན་པའི་སེམས། །ཞེས་པའི་ནང་དུ་ནཱ་

ད་བསྒོམ་གསུང་བ་འདི་གནད་ཆེ་སྟེ། ད་ལྟ་ཐིག་ལེའི་སྟེང་དུ་ནཱ་ད་འཇོག་པ་ཡི་གེ་ལ་

བྲིས་འདུག་པ་དང། འདུག་པ་བཞིན་དུ་སྒོམ་པར་བྱེད་པ་ཡང་འདུག་པའི་ཕྱིར་རོ། །

ས་ཁུངས་འདིའི་སྐབས་ཀྱི་སྡོམ་འབྱུང་ལས། འཁོར་ལོའ་ིརྗེས་སུ་འགྲོ་བའི་

རླུང། །མྱ་ངན་འདས་པའི་སྟེང་དུ་བགྲོད། །ཅེས་པ་འཁོར་ལོའ་ིསྟེང་དུ་འགྲོ་བ་སྟེ། སྲིད་

པའི་མཐའ་ལ་མི་གནས་པའི་རླུང། མྱ་ངན་ལས་འདས་པའི་འགོ་ཏུ་བགྲོད་པ་སྟེ་ཞི་

བའི་མཐའ་ལ་མི་གནས་པའི་རླུང་ཞེས་པའི་དོན་ཡིན་ཏེ། འདིའི་དེ་མ་ཐག་ཏུ། རབ་

ཏུ་མི་གནས་མྱ་ངན་འདས། །ཞེས་དང། རྗེས་ཀྱང་སྲིད་ཞིའི་མཐའ་ལ་མི་གནས་པའི་

མྱ་འདས་ཀྱི་གོ་འཕང་སྟེར་བར་གསུངས། ཞེས་པའི་གསུང་གིས་གྲུབ་པའི་ཕྱིར། སྟན་

ཐོག་གཅིག་ཏུ་ཉམས་སུ་ལེན་པའི་སྐབས་སུ་སྣ་བུག་གི་རླུང་གི་རྒྱུ་བ་ཆད་པ་ལ་འཆད་

དགོས་ཤིང། རླུང་ཅུང་ཟད་ལོག་ཅེས་གསུང་བའི་གསུང་ལ། རླུང་དབང་པོའ་ིསྒོ་ནས་

ཅུང་ཟད་ལོག་པ་བསྐྱེད་རིམ་གྱི་རགས་པ་ཉེར་ལྔ་ཐིམ་པའི་དུས་སུ་ཡང་འོང་བ་ལ་

དགོངས་པ་ཡིན་གསུངས། སྲོག་རྩོལ་ལྷག་མ་བསྒོམ་པས་ཉམས་མྱོང་ཇི་ལྟར་སྐྱེ་ཚུལ་

བཤད་པའི་སྐབས་ཀྱི་དོན་དུ་ནི་རླུང་ངྷཱུ་ཏཱིར་ཚུད་པ་བྱུང་ཡང་རྩ་མདུད་ཀྱི་གནས་ཀྱི་ངྷཱུ་

ཏཱི་ནས་འགྲོ་འངོ་བྱེད་མི་ནུས་སོ་ཞེས་པའི་གསུངས་ལ་བརྟེན་ནས། བླ་མ་ཁ་ཅིག་རྡོར་

བཟླས་ཀྱི་སྐབས་སུ་རྩ་མདུད་རྫོགས་པར་མ་གྲོལ་གྱི་བར་དུ་རྩ་མདུད་ཀྱི་དྷཱུ་ཏཱིའི་ནང་

དུ་རླུང་མི་འགྲོ་གསུང་ལ། དེ་ནི་རླུང་འདིའི་དོན་གཏན་མིན་ཏེ། གསུང་འདིས་དེ་ལྟར་

འགྲོ་ནུས་པས་མ་ཁྱབ་པས། དེ་ལྟར་མ་ཁྱབ་པ་ཞིག་ཡོད་ཅེས་པའི་དོན་ཡིན་པའི་ཕྱིར་

ཏེ། དེ་ལྟར་མི་འགྲོ་བས་ཁྱབ་ན་གསལ་སྒྲོན་རང་གི་སྐབས་མང་པོ་དང་འགལ་བ་ཡོད་

པས་གསུངས། འདི་ལ་དེ་ལྟར་དུ་གོ་དགོས་གསུངས། རྒྱུད་གཉིས་ཀའི་སྐབས་སུ་ལུགས་

འབྱུང་དང་ལུགས་ལྡོག་གི་དགའ་བཞིའི་དོན་ལ། ལུགས་འབྱུང་གི་དགའ་བཞི་ལ་ལྷན་

སྐྱེས་མེད་པའི་དགའ་བཞི་ཚན་པ་དང་པོ་གཅིག་དང། ལྷན་སྐྱེས་ཡོད་པའི་ཚན་པ་

 རྒྱུད་སྨད་ཀྱི་བཤད་པ་གསལ་སྒྲོན་ལག་བརྒྱུད་མ།

འབྲས་སྤུངས་སྒོ་མང་གློག་རྡུལ་གཙུག་ལག་དེབ་ཨང་།༼༥༠༽
གཉིས་པ་ཞིག་དང་གཉིས་ལས། དང་པོ་ནི། དམིགས་རྟེན་ལ་སེམས་བཟུང་སྟེ་བསྒོམ་

པས་ལྟེ་བའི་གཏུམ་མོ་སྦར་ཏེ་སྤྱི་བོའ་ིབྱང་སེམས་ཞུ་བ་ལས། རླུང་ཞུགས་པའི་རྟགས་

ནས་ཐིམ་པའི་སྨིག་རྒྱུའི་སྐབས་སུ་དགའ་བ་དང་པོ་ཙམ་འབྱུང་ལ། བྱང་སེམས་མགྲིན་

པར་སླེབ་པ་ན་མཆོག་དགའ་ཙམ་འབྱུང་བ་དང། སྙིང་གར་སླེབ་པ་ན་ཁྱད་དགའ་

ཙམ་འབྱུང་བ་དང། ལྟེ་བར་སླེབ་པ་ན་ལྷན་སྐྱེས་ཀྱི་སྒྲས་བསྟན་ཅིང་ལྷན་སྐྱེས་མཚན་

ཉིད་པ་མིན་པའི་དགའ་བ་འབྱུང་ལ། དེ་ཡང་རིམ་པ་བཞིན་དུ་མགྲིན་པར་སླེབ་པ་ན་

དུ་བའི་རྟགས། སྙིང་གར་མཁའ་སྣང། ལྟེ་བར་མར་མེ་ལྟར་འབར་བའི་རྟགས་རྣམས་

འབྱུང་བ་ཡིན་ནོ། །ལུགས་འབྱུང་གི་དགའ་བ་ཚན་པ་གཉིས་པ་ནི་ཐུབ་པ་དཔལ་གྱིས་

ཐོན་པ་ཡིན་ལ། དེ་ཡང་བྱང་སེམས་ལྟེ་བ་ནས་རྡོ་རྗེའི་རྩ་བར་སླེབ་པ་ན། དགའ་བ་

ཙམ་འབྱུང་གི་ལྷན་སྐྱེས་ནི་མིན་ཏེ། རླུང་ཐམས་ཅད་ཐིམ་པའི་སྐབས་མིན་པའི་ཕྱིར། 

འདིའི་སྐབས་སུ་སྟོང་པ་དང་པོ་དེ་རྡང་བྲང་སྤྲོད་པ་དང། དེ་ལས་བྱང་སེམས་རྡོ་རྗེའི་

སྐེད་པར་སླེབ་པ་ན་མཆོག་དགའ་ཙམ་འབྱུང་ལ། འདི་དང་སྟོང་པ་གཉིས་པ་བྲང་སྤྲོད་

པ་དང། དེ་ལས་ནོར་བུའི་དབུས་སུ་སླེབ་པ་ན་ཁྱད་དགའ་ཙམ་འབྱུང་ལ། དེ་སྟོང་པ་

གསུམ་པ་བྲང་སྤྲོད་པ་དང། དེ་རྣམས་ཀྱི་དགའ་བ་ཡང་ལྷན་སྐྱེས་ཀྱི་དགའ་བ་མིན་ཏེ། 

དེའི་སྐབས་སུ་རླུང་ཐམས་ཅད་ཐིམ་པའི་སྐབས་ཀྱི་དགའ་བ་ནི་མིན་པའི་ཕྱིར། ཡང་དེ་

ལས་བྱང་སེམས་ནོར་བུའི་རྩེར་སླེབ་པ་ན་ལྷན་སྐྱེས་ཀྱི་དགའ་བ་མཚན་ཉིད་པ་འབྱུང་

བ་ཡིན་ཏེ། དེའི་སྐབས་ཀྱི་དགའ་བ་དེ་རླུང་ཐམས་ཅད་ཐིམ་པ་ལས་བྱུང་བའི་སྟོང་པ་

བཞི་བ་ཐམས་ཅད་སྟོང་པའི་སྐབས་ཀྱི་དགའ་བ་ཡིན་པའི་ཕྱིར། ལུགས་འབྱུང་གི་ལྷན་

སྐྱེས་ཀྱི་དགའ་བ་འདི་ཁོ་ནའི་སྐབས་ཡིན་ཞིང། འདིར་ནོར་བུའི་རྩེར་བྱང་སེམས་

སླེབ་པ་ཡིན་ཀྱང་བྱང་སེམས་ཕྱིར་འཕོས་པའི་དོགས་པ་མི་དགོས་ཏེ། འདིའི་སྐབས་སུ་

བྱང་སེམས་ཕྱིར་ཕུལ་བའི་རླུང་ཐམས་ཅད་ཐིམ་པའི་སྐབས་ཡིན་པའི་ཕྱིར། རླུང་ཐམས་

ཅད་ཐིམ་པའི་འདོ་གསལ་འདི་ལས་རླུང་ཅུང་ཟད་གཡོས་ཏེ་བྱང་སེམས་ལུགས་ལྡོག་

ཏུ་ཡར་ཕུལ་ཏེ་ལྟེ་བར་སླེབ་པ་ན་ལུགས་ལྡོག་གི་དགའ་བ་དང་པོ་ལྷན་སྐྱེས་ཀྱི་དགའ་

བ་མཚན་ཉིད་པ་འབྱུང་ལ། དེ་ལས་སྙིང་ཁ་དང། ལྷན་སྐྱེས་ཀྱི་མཆོག་དགའ་དང། དེ་



སྨད་རྒྱུད་ཁྲི་ཆེན་དགེ་འདུན་རྒྱལ་མཚན་གྱིས་མཛད།

འབྲས་
སྤུངས་

སྒོ་མང
་གློག་རྡུ

ལ་གཙུ
ག་ལག

་དེབ་ཨ
ང་།༼༥

༠༽

ལས་མགྲིན་པར་སླེབ་པ་ན་ལྷན་སྐྱེས་ཀྱི་ཁྱད་དགའ་འབྱུང་ལ། དེ་ལས་སྤྱི་བོར་སླེབ་པ་

ན་ལྷན་སྐྱེས་ཀྱི་ལྷན་སྐྱེས་འབྱུང་བ་ཡིན་པས། མས་བརྟན་གྱི་དགའ་བ་ལ་ལྷན་སྐྱེས་ཀྱི་

ཁྱབ་པ་ཡིན་ནོ།། སྟོང་པ་བཞི་དང་བྲང་སྤྲོད་པ་མི་འབྱུང་བ་ཡིན་ནོ། །མས་བརྟན་གྱི་སྤྱི་

བོར་སླེབ་པ་ན། སེམས་དབེན་པ་ཡིན་ན་འདིའི་སྐབས་ཀྱི་འདོ་གསལ་ལས་ལྡང་བར་

རྩོམ་པ་ན་འཕེན་པ་བཏང་བས་འདོ་གསལ་དེ་ལས་ལྡང་བ་དང། ཕུང་པོ་རྙིང་བའི་ཕྱི་

རོལ་ཏུ་ལྡང་བ་དང། སྒྱུ་ལུས་གྲུབ་པ་དང། དེའི་རྒྱུད་ལ་ལུགས་ལྡོག་གི་ཉེར་ཐོབ་ཤར་

བ་དུས་མཉམ་དུ་འབྱུང་བ་ཡིན་ནོ། །

དེས་ན་གོང་གི་ཡས་བབས་ནས་བརྩམས་ཏེ་མས་བརྟན་བྱང་སེམས་སྤྱི་བོར་

སླེབ་པའི་ལྷན་སྐྱེས་ཀྱི་ལྷན་སྐྱེས་དགའ་བ་བཞིའི་འདོ་གསལ་ལས་ལྡང་བར་རྩོམ་པའི་

བར་འདོ་གསལ་དཀྱུས་གཅིག་གིས་ངང་ཡིན་ཞིང། ཡས་བབས་ཀྱི་བྱང་སེམས་ནོར་

བུའི་རྩེར་སླེབ་པའི་ལྷན་སྐྱེས་ཀྱི་འདོ་གསལ་ལས་རླུང་ཅུང་ཟད་གཡོས་ཏེ་བྱང་སེམས་

ཡར་ཕུལ་ཏེ་ལྟེ་བར་སླེབ་པའི་མས་བརྟན་གྱི་དགའ་བ་དང་པོ་ནས། སྤྱི་བོར་སླེབ་པའི་

དགའ་བ་བཞིའི་བར་ལ་རླུང་གཡོས་པའི་དབང་གིས་བྱང་སེམས་ཕུལ་ནས་རྩ་འཁོར་

བཞིར་སླེབ་པར་དངོས་སུ་གསུང་བས་འདོ་གསལ་གྱི་སྐབས་སུ་རླུང་གཡོ་བ་མེད་སྙམ་

པ་ཕལ་ཆེར་ལ་ཤར་འདུག་ཅིང། དེའི་གནད་ཀྱི་སྒྱུ་ལུས་ནང་ནས་གྲུབ་པའི་འདོད་པ་

ཡང་འབྱུང་བ་ཡིན་ནོ། །བྱང་སེམས་ལུགས་འབྱུང་གི་ནོར་བུའི་དབུས་ནས་ནོར་བུའི་

རྩེར་སླེབ་པའི་ལྷན་སྐྱེས་ཀྱི་འདོ་གསལ་གྱི་ངང་ནས་རླུང་ཅུང་ཟད་གཡོས་ཏེ་ལུགས་

ལྡོག་ཏུ་བྱང་སེམས་དབུ་མའི་ནང་དུ་འཕུལ་ཏེ། ལྟེ་བ་མགྲིན་པ་སྤྱི་བོ་རྣམས་སུ་ལྷན་

སྐྱེས་མཚན་ཉིད་པ་སྐྱེས་ཤིང། ཁྱད་པར་སྤྱི་བོར་བྱང་སེམས་ཡུན་རིང་དུ་བརྟན་པ། 

བདེ་བ་ཆེ་བ་འབྱུང་བ་ཡིན་ཏེ། བྱང་སེམས་ཀྱི་གནས་མཐར་ཐུག་ཧཾ་ཡིག་གི་གནས་

ཡིན་པའི་ཕྱིར་རོ། །

ལུགས་འབྱུང་ལས་མས་བརྟན་གྱི་དགའ་བ་ཆེ་བའི་རྒྱུ་མཚན་ནི། མས་བརྟན་

གྱི་སྐབས་སུ་རྟེན་བྱང་སེམས་ཡར་ལ་ཇེ་འཕེལ་དུ་འགྲོ་བ་དང། དབུ་མའི་ནང་ནས་

ཡར་ལ་འགྲོ་བའི་གནད་ཀྱིས་ཡིན་ནོ། །འོ་ན་གཞི་ལ་འཆི་བའི་དུས་དང་ལམ་ལ་

 རྒྱུད་སྨད་ཀྱི་བཤད་པ་གསལ་སྒྲོན་ལག་བརྒྱུད་མ།

འབྲས་སྤུངས་སྒོ་མང་གློག་རྡུལ་གཙུག་ལག་དེབ་ཨང་།༼༥༠༽
ཡང་རླུང་དབུ་མར་སྡུད་པའི་ཐབས་ཕྱི་ནང་གི་སྲོག་རྩོལ་སོགས་སྒོམ་སྟོབས་ཀྱིས་མ་

གཏོགས་པ་རླུང་དབུ་མར་མི་རྒྱུ་བ་དང། ཁྱད་པར་ནོར་བུའི་རྩེར་འདོ་གསལ་ནས་

ལུགས་ལྡགོ་གི་སྤྱི་བའོ་ིབར་འདོ་གསལ་དཀྱུས་གཅིག་ཡིན་ཞིང། འདོ་གསལ་གྱི་སྐབས་

སུ་རླུང་མི་གཡོ་བས་བྱང་སེམས་ནརོ་བུའི་རྩེ་ནས་ལུགས་ལྡོག་ཏུ་སྤྱི་བོའ་ིབར་དུ་འཕུལ་

བྱེད་ཀྱི་རླུང་དེ་གང་ཡིན་ཞེ་ན་འདི་ལ་དབུ་མ་ཀུན་རྟོགས་གཅོད་བྱེད་དང། རོ་རྐྱང་

ཀུན་རྟགོས་སྐྱེད་བྱེད་དུ་གསུངས་པས་དགོས་པ་དེ་བདེན་ཡང། བླ་མའི་ཞལ་ཤེས་ལས། 

ཐུགས་རྗེའི་རླུང་ཡིན་གསུང་བས་ཞིབ་ཏུ་དཔྱད་པར་བྱའ།ོ །འ་ོན་འདིའི་རླུང་དེ་དབུ་མ་

ནས་ངྷཱུ་ཏཱིའི་ནང་དུ་འགྲོའམ། དེ་ལྟར་མིན་པར་དབུ་མ་ནས་རྩ་འདབ་ལ་གྱེས་ནས་འགྲོ་

བ་གང་ཡིན། དང་པོ་ལྟར་ན་རྩ་མདུད་རྫོགས་པར་མ་གྲོལ་བར་དྷཱུ་ཏཱིའི་ནང་ནས་རླུང་

མི་འགྲོ་བར་འདོད་པ་དང་འགལ་ལ། གཉིས་པ་ལྟར་ན་དབུ་མ་ནས་རོ་རྐྱང་ལ་གྱེས་

ནས་འགྲོ་དགོས་པས་ལུགས་ལྡོག་གི་དགའ་བ་བཞི་པོ་ལྷན་སྐྱེས་མིན་པ་སོགས་ཀྱི་སྐྱོན་

ཡོད་དོ་ཞེ་ན། འདིའི་ལན་འགོ་ཏུ་དོགས་པ་ཆེ་བ་གཅིག་བཀོད་ནས་ཕྱོགས་གཅིག་ཏུ་

སྟོན་ནོ། །

སེམས་དབེན་པ་མིན་པའི་རྫགོས་རིམ་པ་དང་པ་ོགཉིས་ཀྱི་རྣལ་འབྱརོ་བ་ཡིན་

ན་ཡང། བྱང་སེམས་ཡས་བབས་ནོར་བུའི་རྩེར་སླེབ་པའི་བར་སྔར་བཞིན་དང། དེའི་

འདོ་གསལ་ལས་རླུང་ཅུང་ཟད་གཡོས་ཏེ་བྱང་སེམས་ལྟེ་བ་ནས་སྤྱི་བོར་སླེབ་པའི་བར་

དང། འདོ་གསལ་ལས་ལྡང་བར་རྩོམ་པ་ན་ཕུང་པོ་རྙིང་བའི་ཕྱི་རོལ་ཏུ་ལོངས་སྐུར་

ལྡང་སྙམ་པའི་འཕེན་པ་བཏང་སྟེ། འདོ་གསལ་ལས་རླུང་ཆེར་གཡོས་པ་ན་ཡིད་ངོའ་ི

ལོངས་སྐུར་ལངས་པ་འབྱུང་ཚུལ་དངོས་གནས་པ་ཙམ་ཞིག་མ་གཏོགས་སེམས་དབེན་

པ་དང་འདྲའ།ོ །དེ་ཡང་སྟོང་ཉིད་རྟོགས་པའི་ཡུལ་སྟོང་ཉིད་ཀྱི་དབང་དུ་བྱས་ན་ལུགས་

འབྱུང་ལྡོག་གི་དགའ་བ་ཐམས་ཅད་ཀྱི་སྐབས་ཀྱི་ཡུལ་སྟོང་ཉིད་ཐམས་ཅད་ལྷན་སྐྱེས་

ཡིན་ལ། ཡུལ་ཅན་གྱི་དབང་དུ་བྱས་ན། ལུགས་འབྱུང་གི་རིམ་པ་དང་པོའ་ིདབང་དུ་

བྱས་པའི་སྔར་བཤད་པ་ལྟར་ཡས་བབས་ལ་བྱང་སེམས་ནོར་བུའི་རྩེར་སླེབ་པའི་འདོ་

གསལ་གྱི་སྐབས་ཁོ་ན་ལྷན་སྐྱེས་ཡིན་ལ། མས་བརྟན་ལ་དགའ་བ་བཞི་ཀའི་ཡུལ་ཅན་



སྨད་རྒྱུད་ཁྲི་ཆེན་དགེ་འདུན་རྒྱལ་མཚན་གྱིས་མཛད།

- 26 -

འབྲས་
སྤུངས་

སྒོ་མང
་གློག་རྡུ

ལ་གཙུ
ག་ལག

་དེབ་ཨ
ང་།༼༥

༠༽

ལྷན་སྐྱེས་སུ་སྔར་བཤད་པ་ལྟར་རོ། །ལྷན་སྐྱེས་ཞེས་པའི་རྒྱུ་མཚན་ཡང་ཤིན་ཏུ་ཕྲ་བའི་

རླུང་སེམས་གཉིས་ལ་ཟེར་ལ། དེ་གཉིས་ལ་ལྷན་སྐྱེས་ཟེར་བའི་རྒྱུ་མཚན་ཡང། དེ་ཉིད་

རྒྱུད་ལྡན་གྱི་གང་ཟག་དང་འཁོར་བ་ཐོགས་མེད་ནས་ལྷན་ཅིག་ཏུ་སྐྱེས་པའི་རྒྱུ་མཚན་

གྱིས་ཡིན་ནོ། །དེ་ཡང་ལྷན་སྐྱེས་ཀྱི་སྐབས་སུ་རྣམ་ཤེས་བཞོན་པའི་རླུང་དང་བཅས་

པ་གཞན་ཐམས་ཅད་ཤིན་ཏུ་ཕྲ་བའི་རླུང་སེམས་ལ་ཐིམ་སྟེ་འགག་ནས་རླུང་སེམས་ལ་

ཤིན་ཏུ་ཕྲ་བའི་རླུང་སེམས་ཙམ་འདུས་ལ་ཕྲ་བའི་གཉིས་ཀྱང་ངོ་བོ་གཅིག་ཙམ་དང། 

ཆོས་ཅན་དང་ཆོས་ཉིད་ང་ོབོ་གཅིག་པ་མིན་པར་ལྡོག་པ་ཐ་དད་ཙམ་མ་གཏོགས་ང་ོབོ་

དབྱེར་མེད་དུ་འདྲེས་ནས་གནས་པ་ཡིན། དེ་གཉིས་འདྲེས་ནས་གནས་པར་སྤྱདོ་བསྡུས་

ཀྱི་ཚིག་ཟིན་ལ་འབྱུང་བའི་ཕྱིར། དེ་གཉིས་ཀྱི་ངོ་བོ་བདེ་བའི་ངོ་བོར་གནས་པས། རླུང་

ཕྲ་བ་དེའི་ངོ་བོ་ཡང་བདེ་བ་ལས་གཞན་དུ་མེད་པས། རླུང་སེམས་དེ་ཉིད་བདེ་བའི་ངོ་

བོར་རོ་གཅིག་པ་དེས་ཉམས་སུ་མྱོང་བས་ན་བདེ་བ་ལྷན་ཅིག་སྐྱེས་པ་ཞེས་བྱའ།ོ །དེས་

ན་རླུང་དྷཱུ་ཏཱིའི་མི་ཤིགས་པའི་ཐིག་ལེ་ལ་ཞུགས་གནས་ཐིམ་གསུམ་བྱས་པས་ལྷན་སྐྱེས་

ཀྱི་བདེ་བ་ཆེན་པོ་ལ། སྙིང་རྗེ་ཆེན་པོ་དང། ཐུགས་རྗེ་ཆེན་པོ་ཞེས་པའི་རྒྱུ་མཚན་གང་

ཞེ་ན། གཞན་དོན་གྱི་གཙོ་བོ་སྒྲུབ་པ་ནི་གཟུགས་སྐུ་མཐར་ཐུག་པ་ཡིན་ལ། དེ་འདྲ་

བའི་སངས་རྒྱས་ཀྱི་གཟུགས་སྐུ་དོན་དུ་གཉེར་བའི་ཕྱིར་དུ་དེ་འདྲ་བའི་བདེ་བ་ཆེན་པོ་

སྐྱེད་པ་ཡིན་ལ། བདེ་ཆེན་རང་ལྡོག་ཆོས་སྐུའི་རིགས་འདྲ་བའི་རྒྱུ་ཡིན་ཀྱང་བདེ་ཆེན་

དེའི་སྟེང་ན་གཟུགས་སྐུའི་རིགས་འདྲ་བའི་ཐུན་མོང་མིན་པའི་རྒྱུ་ཡོད་པའི་ཕྱིར། དེས་

ན་ཕར་ཕྱིན་ཐེག་པར་བསྐལ་བ་གྲངས་མེད་གསུམ་དུ་མགོ་རྐང་ལག་སོགས་དང། དེ་

ཡང་ཤིང་གཅིག་གིས་དྲུང་དུ་མགོ་བོ་གཅིག་པུ་བཏང་བ་ལ་ཡང་བསྐལ་བ་གྲངས་མེད་

གསུམ་ལ་སགོས་པར་གཏངོ་བ་ནི་གཙོ་བརོ་གཟུགས་སྐུ་སྒྲུབ་བྱེད་ཡིན་ལ། དེ་འདྲ་བའི་

གཟུགས་སྐུ་སྒྲུབ་བྱེད་བསདོ་ནམས་ཀྱི་ཚོགས་ལྷག་པ་དང་བཅས་པ་འདི་འདྲ་བའི་ཐུན་

མངོ་མིན་པའི་བདེ་ཆེན་གཅིག་པུའི་སྟེང་ན་ཡདོ་པས། འདི་འདྲ་བའི་བདེ་ཆེན་ལ་རྒྱུད་

སྡེ་གཉིས་ནས་སྙིང་རྗེ་ཆེན་པོ་དང། ཐུགས་རྗེ་ཆེན་པོ་ཞེས་ཡང་དང་ཡང་དུ་གསུངས་

པ་ཡིན་ནོ། །

 རྒྱུད་སྨད་ཀྱི་བཤད་པ་གསལ་སྒྲོན་ལག་བརྒྱུད་མ།

འབྲས་སྤུངས་སྒོ་མང་གློག་རྡུལ་གཙུག་ལག་དེབ་ཨང་།༼༥༠༽
བདེ་ཆེན་འདིའི་སྟེང་ན་གཟུགས་སྐུའི་རིགས་འདྲ་བའི་ཐུན་མོང་མིན་པའི་

རྒྱུ་ཡོད་ཚུལ་ནི། དེ་འདྲ་བའི་བདེ་ཆེན་དེ་རླུང་ཐམས་ཅད་གཞིའི་འཆི་རིམ་བཞིན་དུ་

ལྷག་མ་མ་ལུས་པར་སྒོམ་སྟོབས་ཀྱིས་སྙིང་གར་ཐིམ་པའི་བདེ་ཆེན་ཡིན་ལ། དེའི་ཤིན་

ཏུ་ཕྲ་བའི་རླུང་སེམས་གཉིས་གཅིག་ཏུ་འདྲེས་ནས་གནས་པའི་ཤེས་པ་སྟེ་སྟོང་ཉིད་

དང་དབྱེར་མེད་གཅིག་དང། ཤེས་པ་དེ་ཉིད་སྟོང་ཉིད་རྟོགས་པའི་ཡེ་ཤེས་སུ་སོང་

བའི་འདོ་གསལ་གྱི་ཡེ་ཤེས་ཆོས་སྐུའི་རིགས་འདྲ་བའི་ཐུན་མོང་མིན་པའི་རྒྱུར་སོང་བ་

ན། དེ་འདྲ་བའི་འདོ་གསལ་དང་དབྱེར་མེད་གཅིག་ཏུ་འདྲེས་པའི་རླུང་འདོ་ཟེར་ལྔ་པ་

སྟེ་གཟུགས་སྐུའི་རིགས་འདྲ་བའི་ཐུན་མོང་མིན་པའི་རྒྱུར་མགོ་མཚུངས་བྱས་ཏེ་ལུང་

རིགས་དུ་མས་བསྒྲུབ་ལ། དེ་འདྲ་བའི་ཡེ་ཤེས་དེ་ཡིད་ངོ་ཙམ་གྱི་ཆོས་སྐུ་ཡིན་ན་ཡིད་

ངོའ་ིཆོས་སྐུ་དེ་དང་དབྱེར་མེད་གཅིག་ཏུ་ཡུལ་དུས་གནས་སྐབས་གང་དུ་ཡང་འབྲལ་

མེད་གཅིག་ཏུ་འདྲེས་ནས་གནས་པའི་རླུང་དེ་ཡིད་ངོའ་ིགཟུགས་སྐུར་འབད་མེད་རང་

ཆས་སུ་ཡོད་པ་ལུང་རིགས་ཡང་དག་དང་ཤེས་བྱའི་གཤིས་ལ་གནས་པ་ཡིན་ནོ། །དེས་

ན་དེ་འདྲ་བའི་ཡེ་ཤེས་དེ་ལམ་གྱི་ཆོས་སྐུ་དངོས་གནས་པར་སོང་ན། དེ་འདྲ་བའི་ཆོས་

སྐུ་དང་ངོ་བོ་དབྱེར་མེད་དུ་འདྲེས་ནས་གནས་པའི་རླུང་འོད་ཟེར་ལྔ་པ་དེ་ལམ་གྱི་

གཟུགས་སྐུར་རང་ཆས་སུ་གནས་པ་ཡིན་ཏེ། ལམ་གྱི་ཆོས་སྐུ་དངོས་གནས་པ་སྟེ་ལམ་

དུས་ཀྱི་གཟུགས་སྐུ་དངོས་གནས་པ་དང་གཅིག་ཏུ་མ་འདྲེས་པར་ཡ་ཁྱེར་དུ་གཅིག་

པུར་གནས་པར་མི་སྲིད་པའི་ཕྱིར་ཏེ། འབྲས་དུས་སུ་སྐུ་དང་ཐུགས་ཟུང་དུ་མ་སོང་བར་

ཐུགས་གཅིག་པུ་ཡ་ཁྱེར་དུ་གནས་པ་མི་སྲིད་པའི་ཕྱིར། གཞི་དུས་རླུང་དང་མ་འདྲེས་

པའི་ལྷན་སྐྱེས་ཀྱི་ཤེས་པ་གཅིག་པུ་ཡ་ཁྱེར་དུ་གནས་པ་མི་སྲིད་པའི་ཕྱིར། དེས་ན་

ལྷན་སྐྱེས་ཀྱི་བདེ་བ་ཆེན་པོའ་ིའདོ་གསལ་དེ་ཆོས་སྐུའི་རིགས་འདྲའི་རྒྱུར་སོང་བ་ན་

དེ་དང་ངོ་བོ་དབྱེར་མེད་དུ་འདྲེས་པའི་རླུང་དེ་གཟུགས་སྐུའི་རིགས་འདྲ་སྒྱུ་མའི་སྐུར་

ལངས་པ་འཐད་དེ། གཞི་དུས་སུ་འཆི་བ་འདོ་གསལ་གྱི་བཞོན་པའི་རླུང་ལས་བར་དོ་

བཞིན་ལག་གི་རྣམ་པ་ཅན་འབད་མེད་དུ་འགྲུབ་པ་རྒྱུ་མཚན་སྟབོས་མཚུངས་པའི་ཕྱིར་

རོ། །ལས་རྒྱ་སྲོག་རྩོལ་དུ་འགྲོ་བའི་སྐབས་སུ་ལས་རྒྱ་རིགས་བཞིས། བདྨ་ཅན་མཆོག་



སྨད་རྒྱུད་ཁྲི་ཆེན་དགེ་འདུན་རྒྱལ་མཚན་གྱིས་མཛད།

འབྲས་
སྤུངས་

སྒོ་མང
་གློག་རྡུ

ལ་གཙུ
ག་ལག

་དེབ་ཨ
ང་།༼༥

༠༽

ཡིན་པའི་རྒྱུ་མཚན་དེའི་གསང་གནས་ཀྱི་རྩ་འདབ་མ་བརྒྱད་པའི་དབུས་ཀྱི་བྱ་རོགས་

གདོང་དུ་གྲགས་པ་དབུ་མའི་མར་སྣ་སྟེ་ཐད་དྲང་ལ་ཡོད་པའི་རྩ་ཁ་དེ་ཕྱེད་སླ་བའི་རྒྱུ་

མཚན་གྱིས་ཡིན་ནོ། །དེས་ན་རང་གི་དྷཱུ་ཏཱིའི་ནང་ཡུམ་གྱི་དྷཱུ་ཏཱི་བཅུག་ནས་དྷཱུ་ཏཱི་གཉིས་

ལེགས་པར་བཅིངས་ཏེ་ཡུམ་གྱི་རླུང་དང། ཁྱད་པར་བྱང་སེམས་དཀར་དམར་དང། 

དེའི་ནང་ནས་དམར་པོ་རང་གི་དྷཱུ་ཏཱིའི་ནང་དུ་ཞུགས་པ་ན་གཏུམ་མོ་འབར་སྟོབས་

ཆེ་ཞིང། བདེ་ཆེན་བསྐྱེད་པའི་གནས་ཁམས་དཀར་དམར་གྱི་འདུ་འཕྲོ་ཤེད་ཆེ་བས་

བདེ་བ་ཆེན་པོ་སྟོབས་ཆེ་བའི་གནད་ཀྱིས་ལས་རྒྱ་ལ་བསྔགས་པ་ཆེ་བ་དང། སྲོག་

རྩོལ་དུ་འགྲོ་བའི་རྒྱུ་མཚན་དེ་དེ་ཡིན་ནོ། །དེས་ན་ཁྱབ་བྱེད་ཀྱི་རླུང་ལམ་བསྒོམ་སྟོབས་

ཀྱིས་སྡུད་ནུས་པའི་གནད་ལས་རྒྱ་མིན་པ་གཞན་མེད་པ་ལ་དགོངས་ནས་ལམ་དུས་སུ་

གཞིའི་འཆི་རིམ་བཞིན་དུ་སྡུད་ནུས་པ་ཞིག་དགོས་ཞེས་པའ།ོ །

ཡང་དཔལ་གསང་བ་འདུས་པ་དང་བདེ་མཆོག་གི་དོན་འགྲེལ་རོྡ་རྗེ་ཕྲེང་བ་

དང་དྲིལ་བུ་ཞབས་ལ་སོགས་པས་ལུས་ཀྱི་གནས་ལ་ལྷ་རྣམས་ལ་བསྐྱེད་རིམ་དང་འདོ་

གསལ་དུ་སྡུད་རིམ་གཉིས་སུ་ཡོད་པ་ནི། རྫོགས་རིམ་གྱི་སྐབས་སུ་རླུང་རྣམས་བསྐྱེད་

རིམ་དང་སྡུད་རིམ་གཉིས་ཀྱི་སྨིན་བྱེད་དུ་འགྲོ་བ་ཡིན་ལ། དེ་ལྟར་བསྐྱེད་རིམ་དང་

སྡུད་རིམ་གཉིས་སུ་བཤད་པ་ནི་སྦྱངས་གཞི་སྐྱེ་ཤི་བར་དོ་གསུམ་སྦྱོང་བྱེད་ཡིན་ལ། 

དེ་ཡང་གཞི་ལ་ལུགས་འབྱུང་གི་ཐིམ་རིམ་རྣམས་འབྱུང་བའི་རྗེས་སུ་སྟོང་པ་དང་པོ་

གསུམ་དང། དེ་ནས་འཆི་བ་འདོ་གསལ་འབྱུང་ལ། འདོ་གསལ་དེའི་རླུང་སེམས་ཙམ་

ལས་ཕུང་པོ་རྙིང་པའི་ཕྱི་རོལ་ཏུ་འགྲོ་བ་གང་དུ་སྐྱེ་འགྱུར་ཀྱི་བར་དོ་རླུང་གི་ལུས་ཅན་

བཞིན་ལག་གི་རྣམ་པ་ཅན་དེ་གྲུབ་པ་དང་དུས་མཉམ་དུ་ལུགས་ལྡོག་གི་ཉེར་ཐོབ་ནས་

སྨིག་རྒྱུའི་བར་གྱི་རྟགས་རྣམས་འཆར། དེ་འདྲ་བའི་བར་དོ་བ་དེ་འགལ་རྐྱེན་གསུམ་

དང་བྲལ་ཞིང། མཐུན་རྐྱེན་གསུམ་ཚང་བ་ན་མ་ཡི་མངལ་དུ་སྐྱེ་བ་ལེན་པའི་ཚེ་ཆགས་

སྡང་གི་དབང་གིས་འཆི་བའི་དུས་བྱས་ཏེ། སྨིག་རྒྱུ་ནས་ཉེར་ཐོབ་ཀྱི་བར་གྱི་རྟགས་ཤར་

ཏེ་འཆི་བ་འདོ་གསལ་ཉམས་སུ་མྱོང་བར་བྱེད། འདོ་གསལ་དེའི་རིགས་འདྲ་ཕྱི་མ་ཞིག་

མའི་མངལ་དུ་ཁུ་ཁྲག་གི་དབུས་སུ་སྐྱེ་བ་ལེན་པར་བྱས་པའི་སྐྱེ་སྲིད་པ་དེའི་རྒྱུད་ལ་

 རྒྱུད་སྨད་ཀྱི་བཤད་པ་གསལ་སྒྲོན་ལག་བརྒྱུད་མ།

འབྲས་སྤུངས་སྒོ་མང་གློག་རྡུལ་གཙུག་ལག་དེབ་ཨང་།༼༥༠༽
ལུགས་ལྡོག་གི་ཉེར་ཐོབ་ནས་དུ་བའི་བར་གྱི་རྟགས་རྣམས་འབྱུང་ལ། བར་དོ་དང་པོ་

ཞུགས་པའི་གནས་ཁུ་ཁྲག་གཉིས་སྙིང་གའི་ཐིག་ལེ་གའུ་ཁ་སྦྱོར་རམ། འདྲེས་ཏེ་དཀར་

ལ་དམར་བའི་མདངས་ཆགས་པ་དེ་ཡིན་ཞིང། འདི་ལ་སྙིང་གའི་རྩ་འདབ་བརྒྱད་ལ་

སོགས་པ་ཕུང་ཁམས་སྐྱེ་མཆེད་རྣམས་རིམ་གྱིས་འཕེལ་ཞིང་སྐྱེ་སྟེ་རྩའི་བར་ལ་སོགས་

པ་འབྱུང་ལ། དེས་ན་གཞིའི་སྐབས་ཀྱི་ལས་རླུང་རྣམས་སྐྱེ་བའི་ཚེ་དང་པོ་སྙིང་གའི་

མི་ཤིགས་པ་ལས་སྐྱེས། མཐར་འཆི་བའི་ཚེ་སྙིང་གའི་མི་ཤིགས་པ་ལ་ལྷག་མ་མ་ལུས་

པར་འདུས་ཤིང་ཐིམ་འགྲོ་བ་ཡིན་པས། དེ་དང་རྣམ་པ་མཐུན་པར་ལམ་གྱི་སྐབས་སུ་

ཡང་བསྐྱེད་རིམ་དང་སྡུད་རིམ་གཉིས་སྙིང་ཁ་ལས་བྱ་དགོས་ལ། དེ་ཡང་གཞིའི་འཆི་

བའི་དུས་ལ་བབས་པའི་དོད། ལམ་དུས་སུ་ཕྱི་ནང་གི་རྐྱེན་སྲོག་རྩོལ་གྱིས་དྲངས་ནས་

གཞིའི་འཆི་རིམ་གྱི་དོད་རླུང་རྣམས་ཐིམ་པའི་རིམ་པ་རྣམས་འབྱུང་ལ། གཞིའི་སྟོང་པ་

གསུམ་དང། དེ་ལས་འཆི་བ་འདོ་གསལ་གྱི་དོད་ལམ་གྱི་ཐིམ་རིམ་ལས་སྟོང་པ་གསུམ་

དང་དེ་ལས་ཐམས་ཅད་སྟོང་པ་འདོ་གསལ་གྱི་ཡེ་ཤེས་སྐྱེས་ལ། དེས་ན་རླུང་ཐམས་

ཅད་གཞིའི་འཆི་རིམ་བཞིན་དུ་སྙིང་གར་ལྷག་མ་མ་ལུས་པར་སྒོམ་སྟོབས་ཀྱིས་སྡུད་

པ་ལས་ལམ་གྱི་འདོ་གསལ་སྙིང་གར་སྐྱེས་ལ། གཞིའི་འཆི་བ་འདོ་གསལ་ལས་ཕུང་པོ་

རྙིང་བའི་ཕྱི་རོལ་ཏུ་བར་དོ་གྲུབ་པའི་དོད། ལམ་གྱི་འདོ་གསལ་ལས་ཕུང་པོ་རྙིང་བའི་

ཕྱི་རོལ་ཏུ་སྒྱུ་ལུས་དངོས་སམ་རྗེས་མཐུན་པ་འབྱུང་ལ། གཞིའི་བར་དོའ་ིརྒྱུད་ལ་ལུགས་

ལྡོག་གི་ཉེར་ཐོབ་ནས་དུ་བའི་བར་འབྱུང་བའི་དོད། ལམ་གྱི་སྒྱུ་ལུས་དངོས་སམ་རྗེས་

མཐུན་པའི་རྒྱུད་ལ་ལུགས་ལྡོག་གི་ཉེར་ཐོབ་ནས་དུ་བའི་བར་འབྱུང་བའི་རིམ་པ་འདི་

རྣམས་སྙིང་གར་རླུང་ལྷག་མ་མ་ལུས་པར་ཐིམ་པའི་དབང་གིས་ཡིན་པར་གསུངས་པས། 

སྙིང་ཁ་གནད་ཆེ་བའི་རྒྱུ་མཚན་ནོ། །དེས་ན་སྙིང་ཁ་ལས་གཞན་པའི་ལུས་ཀྱི་གནད་ལ་

དམིགས་པ་གཏོད་པ་ཐམས་ཅད་སྙིང་གར་རླུང་ཐམས་ཅད་གཞིའི་འཆི་རིམ་བཞིན་དུ་

བསྒོམ་སྟོབས་ཀྱིས་སྡུད་པའི་ཆེད་ཡིན་པས་སྙིང་ཁ་གནད་ཆེ་བར་གསུངས་པ་ལ་ངེས་

པར་རྙེད་དགོས་ཞེས་ཡང་ཡང་གསུངས་པ་རྣམས་བརྡའ་མཚོན་ཙམ་དུ་བྲིས་པའ།ོ །

ཡང་རིམ་པ་གསུམ་པའི་སྒྱུ་ལུས་པ་དེས་ཕུང་པོ་རགས་པ་མ་བཟུང་བར་ཕྲ་



སྨད་རྒྱུད་ཁྲི་ཆེན་དགེ་འདུན་རྒྱལ་མཚན་གྱིས་མཛད།

འབྲས་
སྤུངས་

སྒོ་མང
་གློག་རྡུ

ལ་གཙུ
ག་ལག

་དེབ་ཨ
ང་།༼༥

༠༽

བའི་སྐུ་གཟུང་བའི་ཚེ་སེམས་དཔའ་སུམ་བརྩེགས་དངོས་གནས་ལ་སྐྱེད་ནུས་པ་ཡིན་

ལ། སྒྱུ་ལུས་པས་སེམས་དཔའ་སུམ་བརྩེགས་བསྒོམ་པའི་ཐུགས་དམ་མཛད་པའི་རྒྱུ་

མཚན་ནི་སྒྱུ་ལུས་དང་པོར་གྲུབ་པའི་ཚེ་ཕུང་པོ་རྙིང་བ་ལས་སོ་སོར་བྲལ་ཏེ་གྲུབ་པ་

དེའི་ཚེ། ཕུང་པོ་རྙིང་བ་ལས་རིང་དུ་བྱེད་ཅིང། བྲལ་བའི་རང་གི་སྐུ་དེ་ཉིད་ལ་ཡུན་

རིང་དུ་གནས་པའི་དགོས་པ་ཡོད་ཅེས་གསུངས། ལྷན་སྐྱེས་ཀྱི་བདེ་ཆེན་གྱི་སེམས་

འཛིན་པ་ནི་སྦྲང་མའི་རྐང་ལག་འབྱར་རྩི་ལ་སྦྱར་བ་ལྟ་བུ་ཅིག་ཡོད་གསུངས། རླུང་

གིས་འཕོ་བའི་སྐབས་སུ་དུས་འཁོར་གྱི་སྣ་བུག་གི་འཕོ་བ་བཅུ་གཉིས་པོ་འབྱུང་བ་

ཆེ་བ་ལ་བྱས་ན་མི་འགྲིག་པས། འབྱུང་ཆུང་ལ་བྱ་དགོས་ལ། དེ་ཡང་སྒྲོན་གསལ་ལས། 

གཡས་ཀྱིས་ནས་གཡོན་གྱི་ནམ་མཁར་འཕོ་བ། ཞེས་གསུངས་པས་གཡས་ནས་རྒྱུ་བ་

རིལ་ལ་ས་ནས་རྒྱུ་བ་དང། གཡོན་ནས་རྒྱུ་བ་རིལ་ལ་ནམ་མཁའ་ནས་རྒྱུ་བ་བྱས་ནས་

ལྟེ་བའི་རྩ་འདབ་གཡས་ཀྱི་དྲུག་ནས་སྣ་བུག་གཡས་པ་ནས་འཕོ་བ་དྲུག་དང། དེ་

བཞིན་གཡོན་ནས་ནམ་མཁའི་འཕོ་བ་དྲུག་དང། འཕོ་མཚམས་སུ་བཞི་ལ་རྐང་བཅས་

ཏེ་བཞི་ཆའི་འཕོ་བ་དྲུག་དབུ་མ་ནས་རྒྱུ་གསུངས། ཨ་བྷྱ་ཀ་རས་འདུས་པའི་བཤད་

རྒྱུད་རྡོ་རྗེ་ཕྲེང་བ་དང་སྡོམ་འབྱུང་གཉིས་ལས། མེ་མཉམ་གཉིས་ལ་སྣ་བུག་དང་དཀྱིལ་

འཁོར་གཉིས་ཀའི་འཕོ་ཆེན་བཅུ་གཉིས། སྲོག་ཐུར་གཉིས་མཉམ་རྒྱུ་ཡིན་པས་དཀྱིལ་

འཁོར་ཁོ་ནའི་འཕོ་བ་བཅུ་གཉིས་དང་བཅས་པའི་ཞག་གཅིག་ལ་འཕོ་ཆེན་ཉེར་བཞི་

དང། སྡོམ་འབྱུང་དང་ཀྱཻ་རྡོར་གྱི་ཞག་གཅིག་ལ་འཕོ་ཆེན་བཅུ་དྲུག་ཏུ་བྱེད་པར་

གསུངས་པ་ཁས་མི་ལེན་ཏེ། མན་སྙེར་ལུགས་དེ་གཉིས་གང་ཡང་མིན་པའི་ཐུན་ཕྱེད་

པ་ཉེར་བཞིར་གསུངས་པའི་ཕྱིར། དེས་ན་ཨ་བྷྱའི་རང་ལུགས་གང་བཞེད་བརྟགས་

དགོས་གསུངས། རྩ་འདབ་དང་དཀྱིལ་འཁོར་གཅིག་ནས་གཅིག་ཏུ་འཕོ་བའི་སྐབས་

སུ་སྙིང་གར་རྩ་འདབ་བརྒྱད་ཡོད་པས་དེ་ནས་འཕོ་བ་ཐུན་ཆོད་བརྒྱད། མགྲིན་པར་རྩ་

འདབ་བཅུ་དྲུག་ཡོད་པས་དེ་ནས་ཐུན་ཕྱེད་པ་བཅུ་དྲུག་ཞེས་དང། སྤྱི་བོར་རྩ་འདབ་

སོ་གཉིས་ཡོད་པས་ཆུ་ཚོད་སོ་གཉིས་དང། ལྟེ་བར་དྲུག་ཅུ་རེ་བཞི་ཡོད་པས་དབྱུག་

གུ་རེ་བཞི་ཞེས་ཕྱི་རོལ་དང་མཐུན་པར་ཐ་སྙད་བྱས་པ་ཡིན་ལ། རྩའི་གྲངས་དེ་རྣམས་

 རྒྱུད་སྨད་ཀྱི་བཤད་པ་གསལ་སྒྲོན་ལག་བརྒྱུད་མ།

འབྲས་སྤུངས་སྒོ་མང་གློག་རྡུལ་གཙུག་ལག་དེབ་ཨང་།༼༥༠༽
སུ་རླུང་དངོས་སུ་རྒྱུ་བ་གསལ་སྒྲོན་ལས་འཐོན་པ་འདྲ་བ་ཅིག་འདུག་པ་ནི་རྒྱུ་བ་ཞེས་

དང། ཕྱི་མ་ཕྱི་མ་ལ་འབབ་ཅེས་པས་བསྟན་འདྲ་བ་ཅིག་འདུག་པ་དང། དེའི་དོན་དུ་

བྱས་ནས་སློབ་དཔོན་གྲགས་བཟང་བ་དངོས་སུ་རྒྱུ་བ་ཡིན་གསུང་ཡང། བླ་མ་རྡོ་རྗེ་

འཆང་གི་དངོས་སུ་རྒྱུ་བ་ལ་བྱས་ན་མི་འགྲིག་སྟེ། ཞག་གཅིག་ལ་རླུང་ཉི་ཁྲི་ཆིག་སྟོང་

དྲུག་བརྒྱ་རྒྱུ་བ་སྟེ། སྙིང་གའི་རྩ་འདབ་བརྒྱད་ལ་རྒྱུ་བའི་ཚེ། མགྲིན་པའི་རྩ་འདབ་བཞི་

ལ་མི་རྒྱུ་བ་དང། མགྲིན་པའི་རྩ་འདབ་བཅུ་དྲུག་ལ་རྒྱུ་བའི་ཚེ་སྤྱི་བོའ་ིབཅུ་དྲུག་ལ་མི་

རྒྱུ་བ་དང། སྤྱི་བོའ་ིསོ་གཉིས་ལ་རྒྱུ་བའི་ཚེ། ལྟེ་བའི་སོ་གཉིས་ལ་མི་རྒྱུ་དགོས་པའི་སྐྱོན་

ཡདོ་པའི་ཕྱིར་དང། གསལ་སྒྲནོ་ལས། ཞག་གཅིག་ལ་འདུས་པའི་བཤད་རྒྱུད་གཉིས་ཀྱི་

འཕོ་ཆེན་ཉེར་བཞི་དང། འཕོ་ཆུང་གོ་དྲུག་གསུངས་པ་དང། ཀྱཻ་རྡོར་སྡོམ་འབྱུང་ལས་

འཕོ་ཆེན་བཅུ་དྲུག །འཕོ་ཆུང་རེ་བཞི་གསུང་བ་དང་འགལ་བའི་ཕྱིར་དང། དེ་རྣམས་

རིམ་གྱིས་རྒྱུ་བས་སྐྱོན་མེད་སྙམ་ན། གཡས་བརྐྱངས་གཡོན་བརྐྱང་བ་ལ་དེ་འཐད་ཀྱང་

མཉམ་རྒྱུ་ལ་དེ་མི་འཐད་པའི་ཕྱིར། དེས་ན་གསལ་སྒྲོན་དགོངས་པ་སྙིང་ཁ་མགྲིན་པ་

སྤྱི་བོ་ལྟེ་བ་རྣམས་སུ་རང་རང་གི་ཐོབ་སྐལ་བརྒྱད་དང། བཅུ་དྲུག་དང་སོ་གཉིས་དང་

རེ་བཞི་ཡིན་གསུངས། གདུལ་བྱའི་དབང་གིས་གསུངས་པས་མི་འགལ་བར་བྱའ།ོ །

ཞེས་པའི་སྐབས་སུ་དུས་འཁོར་བའི་གདུལ་བྱའི་གཙོ་བོས་གསང་འདུས་

ནས་བཤད་པའི་རྩ་རླུང་རྒྱུ་བའི་དབང་དུ་བྱས་ནས་ལམ་སྒོམ་ན་རྟོགས་པ་སྐྱེ་སྟེ་རྒྱུད་

སྡེ་གསུམ་ཀའི་ལུས་ལ་གནད་དུ་བསྣུན་པ་ལས་བྱུང་བའི་ལྷན་སྐྱེས་ཀྱི་བདེ་ཆེན་སྟོན་

པས། ལྷན་སྐྱེས་ཀྱི་ལམ་གྱི་གནད་ལ་མི་མཐུན་པ་མེད་པའི་ཕྱིར་ཞེས་པའི་དོན་ཡིན། 

འནོ་ཀྱང་དོགས་པའི་གནད་ལ་རྒྱུད་སྡེ་གསུམ་གྱི་གདུལ་བྱའི་གཙོ་བོ་མིན་པའི་གང་

ཟག་གི་རྒྱུད་ལ་རྩ་རླུང་ཆགས་ཚུལ་ཇི་ལྟར་ཡོད་པ་དང། རླུང་རྒྱུ་ཚུལ་ཇི་ལྟར་ཡོད་པ་

དང། སྤྱིར་རྒྱུད་སྡེ་གསུམ་གྱི་གདུལ་བྱའི་གཙོ་བོ་མིན་པའི་སྔགས་བླ་མེད་ཀྱི་གདུལ་

བྱའི་གཙོ་བོ་ཡོད་མེད་སོགས་དཔྱོད་དགོས་གསུངས། ཡང་སྤྱོད་བསྡུས་ལས་སྒྱུ་ལུས་

སྒྲུབ་པ་དང། སེམས་ཀྱི་དེ་ཁོ་ན་ཉིད་ཤེས་དགོས་པའི་ཤེས་བྱེད་སོགས་ཀྱི་སྐབས་མང་

པོར་མདོའ་ིལུང་དྲངས་པ་ནི། དཔེར་ན་ཐེག་ཆེན་བཀའ་སྒྲུབ་ཀྱི་དོད་ལྟ་བུ་ཡིན་ལ། དེ་



སྨད་རྒྱུད་ཁྲི་ཆེན་དགེ་འདུན་རྒྱལ་མཚན་གྱིས་མཛད།

འབྲས་
སྤུངས་

སྒོ་མང
་གློག་རྡུ

ལ་གཙུ
ག་ལག

་དེབ་ཨ
ང་།༼༥

༠༽

ཡང་ཁྱོད་མདོ་ཕྱོགས་པ་རང་ཡང་འདི་ལྟར་ཁས་ལེན་ན་སྔགས་བླ་མེད་ལྟ་ཅི་སྨོས། 

ཞེས་མགོ་མཚུངས་ཀྱི་རིགས་པ་དང། མདོའ་ིམཐར་ཐུག་གི་དོན་ལ་གོང་དུ་བཤད་པའི་

རྒྱུད་སྡེ་རྣམས་ཀྱི་དོན་གནས་པའི་ཕྱིར་གསུངས། ཚེ་འདིར་སྒྱུ་ལུས་འགྲུབ་པའི་གང་

ཟག་གིས་སྒྱུ་ལུས་དང་པོར་འགྲུབ་པའི་དུས་སུ། ཕུང་པོ་རྙིང་བའི་གོ་ས་སྤངས་ཏེ་ཟུར་

དུ་བྱེ་ནས་སུ་གྲུབ་ཀྱང། ཕུང་པོ་རྙིང་བ་དང་རྟེན་དང་བརྟེན་པའི་འབྲེལ་བ་མ་ཆོད་

དེ། ལས་སྟོབས་དང་སྒོམ་སྟོབས་གང་རུང་གིས་མ་ཆོད་པའི་ཕྱིར། ལས་སྟོབས་ཀྱིས་མ་

ཆོད་དེ། འཆི་བ་མཚན་ཉིད་པ་དང་སེམས་དབེན་གྱི་དཔེའི་འདོ་གསལ་གྱི་གཞི་མཐུན་

པ་མ་མྱོང་བའི་ཕྱིར། སྒོམ་སྟོབས་ཀྱིས་མ་ཆོད་དེ། དེ་འདྲ་དེས་རིམ་པ་བཞི་པའི་དོན་

གྱི་འདོ་གསལ་མངོན་དུ་མ་བྱས། དེས་ན་ཚེ་འདིར་སྒྱུ་ལུས་འགྲུབ་པའི་སྒྱུ་ལུས་པ་དེས་

ཕྲ་བའི་སྐུའི་ཐུགས་དམ་སོགས་ཀྱི་ཚེ་ཕུང་པོ་རྙིང་བ་ལ་གཞན་གྱིས་རེག་མ་ཐག་ཏུ་

ཕུང་པོ་རྙིང་བ་ལ་འཇུག་དགོས་པའི་རྒྱུ་མཚན་རྟེན་དང་བརྟེན་པའི་འབྲེལ་བ་མ་ཆད་

པ་ཡིན་གསུངས། བར་དོའ་ིདོད་ལ་སྒྱུ་ལུས་གྲུབ་པ་དེ་ཕུང་པོ་རྙིང་བ་དང་ལས་སྟོབས་

ཀྱིས་འབྲེལ་བ་ཆད་པ་ཡིན་ལ། ལམ་སྒོམ་སྟོབས་ཀྱིས་འབྲེལ་བ་མ་ཆད་པ་དོན་གྱི་འདོ་

གསལ་མངོན་དུ་མ་བྱས་པས་ཤེས་ནུས་སོ། །

གསལ་སྒྲོན་གྱི་ཡེ་གེ་གསུམ་གྱི་བྱེད་ལས་ཀྱི་སྐབས་སུ་ས་བོན་གྱི་གཟུགས་

ཀྱི་ཕྱུང་ནས་སེམས་དབེན་གྱི་ལུས་བསྐྱེད་པར་བྱེད་ཅེས་པས། རླུང་ཐིག་ལེར་དངོས་

སུ་གྱུར་པས་བསྟན་གསུངས། གསལ་སྒྲོན་གྱིས་གདོང་གི་སྣ་རྩེར་འདོ་ཐིག་སྒོམ་པའི་

སྐབས་སུ་རྫོགས་རིམ་པའི་མིག་གི་མངོན་ཤེས་སོགས་ལྔ་བསྐྱེད་པའི་ཕྱིར་དུ། ཡན་ལག་

གི་རླུང་ལ་རྡོར་བཟླས་བྱེད་པར་གསུངས་པས། དེར་མ་ཟད་སྒྱུ་ལུས་པ་དང་ཟུང་འཇུག་

པས་ཀྱང་དེ་ལྟར་བྱེད་པ་རྣ་བའི་དབང་ཤེས་མིག་ལ་སྤོས་ནས་མངོན་ཤེས་སྒྲུབ་པ་ཡིན་

ན།ོ །དབང་པ་ོགཞན་ལའང་དེ་བཞིན་དུ་ཤེས་པར་བྱའ།ོ །གསལ་སྒྲནོ་གྱིས་ཞལ་ལུང་དང་

གྲོལ་བའི་ཐིག་ལེའི་དོན་འགྲེལ་བའི་གསུང་གི་དེ་ཉིད་དང་བྲལ་བར་བཤད་པ་བཞིན་

ནོ། །ཞེས་པའི་དང་སྒྲ་མ་དག་སྟེ། དང་སྒྲ་ཡོད་པར་བྱས་ན་གསུང་དེ་ལ་འབྲུ་སྣོན་མི་

ཐེབས་ཤིང། དེས་ན་རླུང་སྔགས་དབྱེར་མེད་དང་བྲལ་བའི་ཕྱིར་ཞེས་པའི་དོན་ཡིན་ཏེ། 

 རྒྱུད་སྨད་ཀྱི་བཤད་པ་གསལ་སྒྲོན་ལག་བརྒྱུད་མ།

འབྲས་སྤུངས་སྒོ་མང་གློག་རྡུལ་གཙུག་ལག་དེབ་ཨང་།༼༥༠༽
རླུང་དེ་གཉིས་ལྷའི་ཐུགས་ཀར་བཀོད་པའི་ཡི་གེ་བཞི་རླུང་ལྡང་འཇུག་གནས་གསུམ་

དང་བྲལ་བས་དེ་ལྟར་རྡོར་བཟླས་མི་བྱེད་པར་གསུངས་པའི་ཕྱིར། ཞེས་གསུངས་པའི་

དོན་ཡིན་གསུངས། ཡི་གེ་གསུམ་གྱི་རོྡར་བཟླས་སྐབས་སུ་མཁས་པ་བུས། རླུང་ཇི་ལྟར་

འདུག་པ་བཞིན། བཟོ་མེད་པར་འཇགོ་པས་གནས་པ་དེ་ནན་ཏན་གྱིས་མི་བྱེད་དེ། བྱེད་

ན་ཞག་གཅིག་ལ་རླུང་ཉི་ཁྲི་ཆིག་སྟོང་དྲུག་བརྒྱ་རྒྱུ་བ་མི་ཚང་བའི་ཕྱིར་ཞེས་གསུངས་

ལ། དེ་ལྟར་གནས་པ་དེ་བྱེད་ཀྱང། རླུང་དེ་ལྟར་རྒྱུ་བ་མ་ཚང་ནའང་སྐྱོན་མེད་དེ། ཞག་

གཅིག་གི་རླུང་རྒྱུ་བ་སུ་ལ་རྩིས་སྤྲོད་དགོས་པ་མེད་པའི་ཕྱིར་གསུངས་སོ། །

འདིའི་སྐབས་སུ་རྒྱལ་ཚབ་རྗེས་སྦྱོར་དྲུག་ཏུ་རླུང་ནང་དུ་འཇུག་པའི་གཞུག་

དང། ཕྱིར་ལྡང་བའི་མགོ་ནས་གནས་པར་མོས་པ་ཙམ་ཡིན་གྱི། གནས་པ་དེ་ནན་ཏན་

གྱིས་མི་བྱེད་གསུངས་པ་དང། སྔ་མའི་མཁས་པའི་བཞེད་པ་གཉིས་གསལ་སྒྲོན་ལས་

གནས་པ་རེ་ནན་ཏན་གྱིས་དགོས་པར་གསུངས་པ་དང་འགལ་གསུངས་སོ། །རྡོ་རྗེ་ཕྲེང་

བར་ཕྱག་ན་རོྡ་རྗེས་རྩའི་ཆགས་ཚུལ་ཞུས་པའི་ལན་གྱི་སྐབས་སུ། ནུ་མ་གཉིས་ཀྱི་དབུས་

ཀྱི་ཐད་སྒལ་ཚིགས་ཉེ་བའི་སྲོག་རྩ་ལ་རེག་པ་ཙམ་ན། དབུ་མ་ཡར་སྣ་མིག་དབུས་

ན་ཁ་རོག་གེར་ཡོད་ལ། མར་སྣ་ནོར་བུའི་རྩེ་དབུས་ན་ཡོད་པ་ལ་རོ་རྐྱང་གཉིས་ཀྱིས་

སྙིང་གའི་ངྷཱུ་ཏཱིའི་དམིགས་པ། ཨ་ཐུང་དང་བཅས་པ་གནས་པའི་ཐད་དུ་གཡས་གཡོན་

ནས་མདུད་པ་གསུམ་གསུམ་གྱིས་དཀྲིས་ནས་དྲུག་དཀྲིས་སུ་ཡོད་ཀྱང་བསྡུ་ན་གསུམ་

དཀྲིས་སུ་ཡོད་ལ། དེ་ཡང་སྟེང་འགོ་གི་སྲོག་ཐུར་སོགས་སྙིང་གའི་མདུད་མཚམས་མ་

གཏོགས་པར་སྒོམ་སྟོབས་ཀྱིས་མིན་པར་ཡང་དབུ་མའི་ནང་དུ་འགྲོ་བ་གསལ་སྒྲོན་གྱི་

དགོངས་པ་ཡིན་ཏེ། གསལ་སྒྲོན་ལས་མདུད་མཚམས་ཀྱི་དྷཱུ་ཏཱིའི་ནང་ནས་སྟེང་དུ་མི་

ཐར་བ་ཡིན་གྱི། ཞེས་མདུད་མཚམས་གཅིག་པུ་དམིགས་ཀྱིས་བཀར་བའི་ཕྱིར། དེས་

ན་སྲོག་ཐུར་སོགས་དྷཱུ་ཏཱིའི་ནང་ནས་སྟེང་འགོ་ཏུ་མི་ཐར་བ་ནི་དབུས་ཀྱི་མདུད་པས་

བཀག་པ་ཡིན་ལ། སྤྱིར་དབུ་མ་ནས་སྟེང་འགོ་ཏུ་འགྲོ་ཚུལ་ནི། དྷཱུ་ཏཱིའི་མདུད་མཚམས་

ཀྱི་སྟེང་ཕྱོགས་སུ་དབུ་མ་ནས་རྩ་འདབ་ཐུང་བ་ལྔ་སྐྱེས་ལ། དེ་ལྔ་ལ་ཡང་རྒྱས་པ་རྣམ་

པར་རྒྱས་པ་སོགས་ལྔ་རྒྱས་པ་འགོ་ཏུ་ཁ་ཕོྱགས་པར་གྱེས་ཡོད་ལ། མདུད་མཚམས་ཀྱི་



སྨད་རྒྱུད་ཁྲི་ཆེན་དགེ་འདུན་རྒྱལ་མཚན་གྱིས་མཛད།

འབྲས་
སྤུངས་

སྒོ་མང
་གློག་རྡུ

ལ་གཙུ
ག་ལག

་དེབ་ཨ
ང་།༼༥

༠༽

འགོ་གི་དབུ་མ་ནས་དང་པོར་རྩ་འདབ་ཐུང་བ་ལྔ་སྐྱེས་ཤིང། དེ་ལས་ཟླ་བའི་ཆ་དང་

སྣང་བ་དང། ཞེས་སོགས་རྩ་འདབ་ཁ་གྱེན་དུ་ཕྱོགས་པར་སྐྱེས་ཡོད་ལ། དེ་ཡང་མཁར་

སིལ་གྱི་རྭའི་རྣམ་པར་ཡོད་པ་རྗེ་བཙུན་ཤེས་རབ་སེང་གེས་གསུང་ལ། དེས་ན་སྟེང་

འགོ་གི་རྩ་འདབ་ལྔ་ལྔའི་སྡེ་ཚན་གཉིས་གཉིས་བྱེད་དགོས་ཏེ། རྒྱས་པ་ལ་སོགས་སྟེང་

གི་ལྔ་དང། ཟླ་བའི་ཆ་ལ་སོགས་འགོ་གི་ལྔ་མིང་མི་འདྲ་བའི་སྒོ་ནས་གསུང་བའི་ཕྱིར། 

དེས་ན་སྲོག་འཛིན་སོགས་དབུ་མའི་ནང་ནས་བརྒྱུས་ནས་མདུད་མཚམས་སུ་སླེབ་པ་

ན་དང་པོར་སྟེང་གི་རྩ་འདབ་ལས་ཐོན་ནས། དེ་ནས་འགོ་གི་རྩ་འདབ་ཁ་གྱེན་ལྟ་དང་

འབྲེལ་བ་ལས་རྒྱུས་ནས་མདུད་མཚམས་སྒྲོལ་བ་དང་ཡང་དབུ་མའི་ནང་ནས་འགོ་ཏུ་

འགྲོ་བ་ཡིན་ནོ། །དེས་ནི་འགོ་གི་ཐུར་སེལ་གྱེན་དུ་འགྲོ་བ་ཡང་ཤེས་པར་བྱའ།ོ །

དེས་ན་མདུད་མཚམས་སུ་མཁར་སིལ་གྱི་རྭ་ལྟ་བུའི་རྩ་འདབ་ཆགས་ཚུལ་

སྔར་བཤད་པ་ལྟར་བྱ་དགོས་ཏེ། སྤྱིར་སྲོག་ཐུར་དབུ་མ་ནས་རྒྱུ་བ་གོང་དུ་བསྒྲུབ་པ་

ལྟར་གང་ཞིག  །མདུད་མཚམས་ཀྱི་དྷཱུ་ཏཱིར་རྒྱུ་བ་མདུད་པས་བཅོམ་པ་སྟེ་བཀག་པའི་

ཕྱིར་ཞེས་པའི་དོན་ཡིན་གསུངས། ཡང་དོགས་པ་ཆེ་བའི་གནས་ལ་འདི་ལྟར་གསུང་བ་

ནི། གསལ་སྒྲོན་ལས། དཔེར་ན། སྙུགས་མའི་སྦུབས་ལས་འགག་པ་ལ་ཐུར་མ་རིང་པོས་

དེའི་ནང་དུ་འབྱུང་འཇུག་བྱས་པས་ཕྱེད་པ་བཞིན་དུ་ཞེས་པའི་གསུངས་ཀྱི་དོན་དཔྱད་

པ་ལ། རོྡར་བཟླས་ཀྱི་སྐབས་འདིར་ཡི་གེ་གསུམ་ལ་སོགས་པ་རོྡ་རྗེའི་བཟླས་པ་བྱས་

པས་དང་པོ་ནས་སྙིང་གའི་མི་ཤིགས་པའི་ནང་དུ་རླུང་མི་འགྲོ་བར། རོ་རྐྱང་ནས་རིམ་

གྱིས་རླུང་ཚུད་པ་ལས་མི་ཤིགས་པར་རླུང་ལན་ཅིག་ཚུད་པ་ནས་རྩ་མདུད་གྲོལ་བར་

འཇོག་པ་ཡིན་ལ། དེ་ཡང་དཔེར་ན་སྙུགས་སྦུབས་སས་འགག་པར་ཐུར་མ་སོང་བའི་ཚེ། 

ཐུར་མའི་རྩེ་རིམ་གྱིས་སྙུགས་སྦུབས་སུ་སོང་བ་ནས་མཐར་ཐུར་མའི་རྩེ་མོ་ཐལ་ཏེ་སོང་

བ་ནས་སངས་པར་འཇོག་པ་དཔེ་དོན་ཡིན་གསུང་བ་འདིའི་དགོངས་པ་ཡིན་པའམ། 

ཡང་ན་རྡོ་རྗེའི་བཟླས་པའི་ཚེ་དང་པོ་ནས་སྙིང་གའི་མི་ཤིགས་པར་རླུང་ཟ་ཟི་ཙམ་ཚུད་

ནས་མཐར་རོ་རྐྱང་གི་རྒྱུ་བ་ཆད་ནས་ར་ོརྐྱང་གི་སྲགོ་ཐུར་གཉིས་མི་ཤིགས་པའི་ནང་དུ་

རང་སྟོབས་ཀྱིས་གཅིག་ཏུ་བསྲེ་ནུས་པ་ནི་སྙིང་གའི་རྩ་མདུད་གྲོལ་བར་འཇོག་ནུས་པ་

 རྒྱུད་སྨད་ཀྱི་བཤད་པ་གསལ་སྒྲོན་ལག་བརྒྱུད་མ།

འབྲས་སྤུངས་སྒོ་མང་གློག་རྡུལ་གཙུག་ལག་དེབ་ཨང་།༼༥༠༽
ཡིན་ཏེ། དཔེར་ན་སྙུགས་སྦུབས་སས་འགག་པ་ལ་ཐུར་མ་ཕྲ་མོ་རིང་པོ་བརྫངས་ན་ཐུར་

མ་དང་པོ་ནས་ཐལ་ཏེ་འགྲོ་ཡང། དེ་ལྟར་སོང་ཙམ་ནས་སངས་པར་མི་འཇོག་པར། དེ་

ལྟར་སོང་བ་དེ་རིམ་གྱིས་འབྱུང་འཇུག་བྱས་པ་ལས་མཐར་སངས་པར་འཇོག་པ་བཞིན་

ནོ། །

ཞེས་པ་དཔེ་དོན་ཡིན་པ་གང་ཡིན། དང་པོ་ལྟར་ན་རོྡར་བཟླས་ཀྱི་སྐབས་

འདིར་སྙིང་གའི་མི་ཤིགས་པའི་ནང་དུ་རླུང་མི་འགྲོ་བ་ཡིན་ན། འ་ོན་རྡོར་བཟླས་ཀྱི་

སྐབས་འདིར་མ་ཟད་ལུས་དབེན་གྱི་དུས་སུ་ཡང་གནད་ཆེ་བ་དང། ཁྱད་པར་ངག་

དབེན་གྱི་དུས་སུ་ཡང་སྙིང་གར་ངག་དབེན་སྔགས་འཁོར་བསྒོམས་པས་སྙིང་གའི་མི་

ཤིགས་པར་རླུང་ཐིམ་པའི་འདོ་གསལ་སྐྱེས་པར་གསུངས་པ་དང་ཁྱད་པར་དུ་དགའ་

བཞི། ལུགས་ལྡོག་གི་བྱང་སེམས་དབུ་མའི་ནང་དུ་བྱང་སེམས་རླུང་གིས་ཕུལ་ཏེ། ལྷན་

སྐྱེས་ཀྱི་འདོ་གསལ་འཆར་བ་དང། མི་ཤིགས་པར་རླུང་ཐིམ་པའི་འདོ་གསལ་འཆར་

བ་ལ་དྷཱུ་ཏཱིར་རླུང་ཐིམ་པའི་འདོ་གསལ་འཆར་དགོས་པ་དང་འགལ་བའི་ཕྱིར། ལུས་

དབེན་དང་ངག་དབེན་གྱི་སྐབས་སུ་ཡང་དེ་ལྟར་སྙིང་གར་སྔགས་འཁོར་བསྒོམ་པས་

འདོ་གསལ་སྐྱེས་པ་དང། མས་བརྟན་གྱི་ལྷན་སྐྱེས་ཀྱི་དགའ་བཞི་སྐྱེ་བ་སོགས་ཀྱི་ཚེ་

རླུང་རོ་རྐྱང་ནས་རྒྱུས་པའི་དབང་གིས་ཡིན་ནོ་ཞེ་ན། འ་ོན་དེའི་ཚེ་སྣ་བུག་ནས་རླུང་

གིས་རྒྱུ་བ་ཡོད་པར་འགྱུར་དགོས་ལ། དེ་ལྟར་ན་དེའི་ཚེ་སྙིང་གའི་འདོ་གསལ་དེ་འདོ་

གསལ་མཚན་ཉིད་པ་མིན་པ་དང། དེའི་མས་བརྟན་གྱི་དགའ་བཞི་ལྷན་སྐྱེས་མཚན་

ཉིད་པ་མིན་པའི་སྐྱོན་ཡོད་དོ། །ཞེས་དོགས་པ་ཆེན་པོ་གཉིས་བསུས་ནས་དགོངས་པར་

མ་སོང་བའི་ལུགས་སུན་འབྱིན་པར་སྣང་ལ། ལུགས་དེ་གཉིས་ཀའི་ལུགས་ལ་རྩ་མདུད་

རྫོགས་པར་གྲོལ་བའི་ཚད་སྲེག་ཐུར་གཉིས་ཀྱི་རླུང་རང་དབང་དུ་དབུ་མའི་ནང་དུ་

འགྲོ་བ་ནི་རྩ་མདུད་གྲོལ་བ་དང། དེའི་ཕྱི་ནས་སྲོག་ཐུར་གཉིས་མི་ཤིགས་པ་ལ་བསྲེ་

ཐུབ་པ་དང། མཚམས་དེ་ནས་སེམས་དབེན་གྱི་རྟོགས་པ་ཐོག་མར་སྐྱེས་པར་འཇོག་

པ་མ་མཐུན་ནོ། །རང་ལུགས་བཞག་པ་དེ་ནི་རྗེ་བཙུན་ཤེས་རབ་སེང་གེ་ནས་བརྒྱུད་པ་

ཡིན་ལ། ལུགས་དང་པོ་ཆོས་ཀྱི་རྒྱལ་པོ་ཆོས་རྒྱལ་བུའི་ལུགས་ཡིན་ཞེས་བླ་མས་གསུང་



སྨད་རྒྱུད་ཁྲི་ཆེན་དགེ་འདུན་རྒྱལ་མཚན་གྱིས་མཛད།

འབྲས་
སྤུངས་

སྒོ་མང
་གློག་རྡུ

ལ་གཙུ
ག་ལག

་དེབ་ཨ
ང་།༼༥

༠༽

ངོ་། །ལུགས་གཉིས་པ་གསལ་སྒྲོན་གྱི་དགོངས་པར་འགྲོ་སྟེ། གསལ་སྒྲོན་ལས། སྙིང་གའི་

མི་ཤིགས་པ་དངོས་ལ་རླུང་ཐིམ་པ་ལ་ནི་དེའི་རྩ་མདུད་ལྷོད་པོར་སོང་བ་དགོས་ཞེས་

གསུངས་པ་རྩ་མདུད་ཀྱི་ནང་དུ་རླུང་སོང་ཙམ་ནས་རྩ་མདུད་གྲོལ་བར་མ་གསུངས་

པའི་ཕྱིར་རོ་གསུངས་སོ། །

སེམས་དབེན་གྱི་སྣང་བ་གསུམ་གྱི་མིང་གི་རྣམ་གྲངས་ཀྱི་སྐབས་སུ། ཐབས་

དང་ཤེས་རབ་དང་མ་ནིང་གི་སྒྲས་བསྟན་པའི་ཐབས་ཤེས་གཉིས་སུ་མེད་པ་དང། ཞེས་

པ་ནས། ང་ོབ་ོཉིད་གསུམ་ཞེས་པའི་བར་གྱི་གསུམ་ཚན་ལྔ་ལ་སྔགས་དང་ཕར་ཕྱིན་ཐེག་

པ་གཉིས་ཐུན་མོང་བ་ཡིན་པ་དང། སྟོང་པ་དང་ཤིན་ཏུ་སྟོང་པ་དང་སྟོང་པ་ཆེན་པོ་

དང་ཞེས་པ་ནས། སྐྱེས་པ་བུད་མེད་གཡས་གཡནོ་ཞེས་པ་དང། ཨོཾ་དང་ཨཱཿདང་ཧཱུཾ་དང་

ཞེས་པའི་བར་རྣམས་སྔགས་དང་ཕར་ཕྱིན་གཉིས་ཀའི་ཐུན་མངོ་བ་མིན་པར་སྔགས་ཀྱི་

ཐེག་པ་ཁ་ོནའི་ཐུན་མངོ་མིན་པ་ཡིན་གསུངས་པའི་གསལ་སྒྲནོ་གྱི་གསུང་འདི་བླ་མ་རྡ་ོ

རྗེ་འཆང་གི་བཀའ་ནས་བླངས་ཏེ། དེས་དཔྱད་པའི་བཀའ་གནད་བླངས་པ་ནི། ཐུན་མངོ་

དང་ཐུན་མོང་མིན་པའི་དོན། མིང་བཏགས་པའི་དོན་དེ་སྔགས་དང་ཕར་ཕྱིན་གཉིས་

ཐུན་མོང་དང་ཐུན་མོང་མིན་པ་ལ་བྱེད་དམ། འདོགས་བྱེད་ཀྱི་མིང་ཙམ་ཞིག་ཐུན་མོང་

དང་ཐུན་མོང་མིན་པ་ལ་བྱེད། དེ་ལ་དང་པོ་ལྟར་ན་བཏགས་པའི་དོན་སྣང་མཆེད་ཐོབ་

གསུམ་ལ་བྱེད་དམ། དེ་ལས་གཞན་ལ་བྱེད། དང་པོ་ལྟར་ན་མི་འགྲིག་སྟེ་ཕར་ཕྱིན་ཐེག་

པར་སྲོག་རྩོལ་གྱིས་དྲངས་པའི་སྣང་མཆེད་ཐོབ་གསུམ་གྱི་ཐ་སྙད་མེད་པའི་ཕྱིར། དེ་

ཁྱབ་སྟེ། དེ་འདྲ་བའི་སྣང་མཆེད་ཐོབ་གསུམ་སྲོག་རྩོལ་གྱིས་དྲངས་པའི་སྣང་མཆེད་

ཐོབ་གསུམ་ལ་བྱེད་དགོས་པའི་ཕྱིར། མིང་བཏགས་པའི་དོན་སྣང་མཆེད་ཐོབ་གསུམ་

ལས་གཞན་ལ་བྱེད་ན། དེ་གང་ལ་བྱེད་ངོས་འཛིན་དགོས་སོ། །རྩ་བའི་དྲི་བ་གཉིས་པ་

འདོགས་བྱེད་མིང་ཙམ་ཉིད་སྔགས་དང་ཕར་ཕྱིན་གཉིས་ཐུན་མོང་དང་ཐུན་མོང་མིན་

པ་ཡིན་ནོ་ཞེ་ན། དེ་ནི་དཔེར་ན་འདོགས་གཞི་གང་ཟག་ངོས་འཛིན་མེད་པར་ལྷ་སྦྱིན་

ཞེས་དང། མཆོད་སྦྱིན་ཞེས་གང་ཡང་བཏགས་ཆོག་པས་མིང་ཙམ་ཐུན་མོང་ཡིན་མིན་

ལས་སངོ་ལ། དེ་ལྟར་ན་སྐྱེས་པ་དང་བུད་མེད་གཡས་གཡནོ་འཇམ་རྩུབ་དང་ཏེ་བར་མ་

 རྒྱུད་སྨད་ཀྱི་བཤད་པ་གསལ་སྒྲོན་ལག་བརྒྱུད་མ།

འབྲས་སྤུངས་སྒོ་མང་གློག་རྡུལ་གཙུག་ལག་དེབ་ཨང་།༼༥༠༽
དང། ཟླ་བ་དང་རྡ་ོརྗེ་དང་པདྨ་ལ་སགོས་པ་ཡང་དེ་ལྟར་བུའི་མིང་ཙམ་ཞིག་སྔགས་ཀྱི་

ཐུན་མོང་མིན་པར་བྱེད་དགོས་པས་ཕར་ཕྱིན་ཐེག་པར་མིང་དེ་རྣམས་མེད་པར་འགལ་

བ་བཟློག་ཏུ་མེད་པ་འབྱུང་བའི་སྐྱོན་ཡོད་དོ། །

དེས་ན་བླ་མ་རྡོ་རྗེ་འཆང་རང་ཉིད་ཀྱིས་དཔྱད་པ་ལ་མིང་ཙམ་ཐུན་མོང་བ་

ཡིན་མིན་ལ་བྱེད་ན་གངོ་གི་སྐྱནོ་དེ་ཡདོ་པས་མིང་བཏགས་པའི་དནོ་ཐུན་མངོ་བ་ཡིན་

མིན་ལ་བྱེད་ལ། དེ་ལྟར་བྱེད་ཀྱང་སྲོག་རྩོལ་གྱིས་དྲངས་པའི་སྣང་བ་གསུམ་ལ་མི་བྱེད་

ཀྱི། དེ་ལྟར་བྱེད་ན་ཕར་ཕྱིན་ཐེག་པར་ཐ་སྙད་དེ་ལྟར་བྱེད་པའི་སྐྱོན་འབྱུང་བའི་ཕྱིར། 

འ་ོན་གང་སྙམ་ན་མིང་བཏགས་པའི་དནོ་དེ་གཙོ་བ་ོཡིད་ཀྱི་ཤེས་པ་ལ་དེ་ལྟར་བཏགས་

པ་ཐུན་མངོ་བ་ཡིན་མིན་ལ་བྱེད་དགསོ་ཏེ། སྐབས་དེའི་སྣང་མཆེད་ཐབོ་གསུམ་དེ་གཙོ་

བོ་ཡིད་ཀྱི་ཤེས་པ་ལ་བྱེད་དགོས་པའི་ཕྱིར། དེ་ཡིན་ཏེ་སྐབས་འདིར་ཐབས་མཁས་

དང་བྲལ་བ་ལ་འཁོར་བའི་རྒྱུ་བར་དོའ་ིསྒྲུབ་གཞི་སྣང་མཆེད་ཐོབ་གསུམ་འཆི་བ་འདོ་

གསལ་ཉེར་ཐོབ་ཏུ་བསྡུས་པ་དང་བཅས་པ་དེ་རྩ་འཁོར་ཐབས་མཁས་དང་ལྡན་པ་ལ་

འཁོར་བ་ལས་གྲོལ་བྱེད་སྒྱུ་མའི་སྐུའི་སྣང་མཆེད་ཐོབ་གསུམ་སྟོན་པ་གང་ཞིག །སྔགས་

དང་ཕར་ཕྱིན་གཉིས་ཀའི་ལུགས་ལ་འཁོར་འདས་ཀྱི་རྒྱུའི་གཙོ་བོ་ཡིད་ཀྱི་ཤེས་པའི་

སྟེང་ནས་འཇོག་པར་འདྲ་བའི་ཕྱིར། དེ་ལྟར་འདྲ་ཡང་གཙོ་བོ་ཡིད་ཤེས་ལ་ཕྲ་རགས་

ཡོད་ཚུལ་གཏིང་ཚུགས་པ་མཐའ་ཡས་པ་ཡོད་པ་རྣམས་ཤེས་དགོས་གསུང་ལ། འ་ོན་

མིང་འདོགས་པའི་གཞི་གཙོ་བོ་ཡིད་ཤེས་ལ་བྱེད་ན་སྔགས་ཀྱི་ཐུན་མོང་མིན་པའི་མིང་

གི་སྐབས་ཀྱི་གསུམ་ཚན་གསུམ་པའི་སྐབས་སུ་སེམས་བྱུང་བཤད་པས། སྔགས་ཀྱི་ཐུན་

མོང་མིན་པའི་ལུགས་ལ་ཡང་གཙོ་བོ་ཡིད་ཤེས་ལ་སེམས་བྱུང་གང་མིང་གིས་བཏགས་

པ་ཡིན་ཞེས་པར་འགྱུར་བའི་ཕྱིར་སྙམ་ན། སྐྱོན་དེ་མེད་དེ། དེའི་གསུམ་ཚན་གསུམ་

པ་ལ་སེམས་བྱུང་ཡང། སྔགས་ཀྱི་ལུགས་ལ་ཡང་གཙོ་བོ་ཡིད་ཤེས་ལ་སེམས་བྱུང་གི་

མིང་འདོགས་ཀྱང་མིང་གསུམ་ཚན་གསུམ་དུ་བྱས་པའི་མཚན་མའི་མིང་རྣམས་སྔགས་

ཀྱི་ལུགས་ལ་གཙོ་བོ་ཡིད་ཤེས་ལ་བཏགས་པ་ཐུན་མོང་མིན་པ་ཡིན་ཟེར་གྱི་གསུམ་

ཚན་གྱི་ནང་གི་མིང་གང་ཡོད་སྔགས་ཀྱི་ལུགས་ལ་གཙོ་བོ་ཡིད་ཤེས་ལ་མིང་དེ་ལྟར་



སྨད་རྒྱུད་ཁྲི་ཆེན་དགེ་འདུན་རྒྱལ་མཚན་གྱིས་མཛད།

འབྲས་
སྤུངས་

སྒོ་མང
་གློག་རྡུ

ལ་གཙུ
ག་ལག

་དེབ་ཨ
ང་།༼༥

༠༽

བཏགས་པ་ཐུན་མོང་མིན་པ་ཡིན་ཞེས་མི་སྨྲ་བའི་ཕྱིར། ཞེས་གསུངས། འདིའི་སྐབས་ཀྱི་

སྤྱོད་བསྡུས་སུ་སྐྱེས་པ་བུད་མེད་གཡས་གཡོན་འཇམ་རྩུབ་སོགས་ཐུན་མོང་མིན་པའི་

མིང་གི་བཤད་པ་དང། གླེང་གཞི་སྦས་བཤད་ཀྱི་འགྲེལ་བར། དེ་རྣམས་ལ་ཐུན་མོང་

བའི་མིང་གི་བཤད་པ་དང་འགལ་ལོ་ཞེ་ན། སྐྱོན་མེད་དེ། སྤྱོད་བསྡུས་ཀྱི་དེ་ནི་གསུང་

རབ་ཐུན་མོང་མིན་པའི་དབང་དུ་བྱས་ལ། གླེང་གཞི་སྦས་བཤད་ཀྱི་སྐྱེས་པ་སོགས་ནི་

འཇིག་རྟེན་པ་དང་ཐུན་མོང་དུ་མིང་དེ་ལྟར་འདོགས་པའི་དབང་དུ་བྱས་ཞེས་གསུངས། 

སྐབས་འདིའི་ཨཾ་ཞེས་པ་ངག་གི་སྒོ་ལ་བསྟན་ཞེས་པའི་ཨོཾ་མ་དག་པ་ཡིན་ཏེ། འདིའི་

སྐབས་ཀྱི་སྤྱོད་བསྡུས་སུ་ཨོཾ་ཞེས་བྱུང་བ་དག་པའི་ཕྱིར། འདིའི་སྐབས་ཀྱི་ཨཱ་ཞེས་པ་

ཡང་ཨཿཞེས་པ་ས་རུ་འབོད་པ་ལྟ་བུའི་རྣམ་གཅད་ཐོབ་གསུངས་སོ། །

ཐུན་མོང་བའི་མིང་གི་སྐབས་སུ་རང་ལུགས་ལ། ཀུན་བཏགས་དང་ཡོངས་

གྲུབ་གཉིས་གཙོ་བོ་ཡིད་ཤེས་ལ་མིང་དེ་ལྟར་བཏགས་པ་མེད་སྙམ་ན། ཀུན་བཏགས་ནི་

མཚན་ཉིད་ཡོངས་སུ་ཆད་པའི་ཀུན་བཏགས་མིན་པར་རྣམ་གྲངས་པའི་ཀུན་བཏགས་

དང། ཡོངས་གྲུབ་ནི་འགྱུར་མེད་ཡོངས་གྲུབ་མིན་པར་ཡུལ་ཅན་གྱི་ཡོངས་གྲུབ་ལ་

བྱེད་ཅིང། གཙོ་བོ་ཡིད་ཀྱི་ཤེས་པ་ལ་མིང་དེ་གཉིས་ཀྱིས་བཏགས་པ་ལ་འཆད་དགོས་

གསུངས། ཡང་རང་བཞིན་བརྒྱད་ཅུའི་རྟོག་པ་དེ་རགས་པ་དང། སྣང་བ་གསུམ་དེ་ལ་

ལྟོས་ཏེ་རྟོག་པ་ཕྲ་བ་ཡིན་པ་དང། རྟོག་པ་རགས་པ་རྣམས་རླུང་དང་ངོ་བོ་ཐ་དད་ཡིན་

པ་དང། ཤེས་པ་ཕྲ་མོ་རྣམས་གཞོན་པའི་རླུང་དང་ངོ་བོ་གཅིག་ཏུ་ཕལ་ཆེར་འཇོག་

གསུངས་སོ། །སེམས་དབེན་གྱི་སྐབས་ཀྱི་སྤྱོད་བསྡུས་ལས། ལང་གཤེགས་དང་བཟང་

སྐྱངོ་ལ་སགོས་པའི་མད་ོདྲངས་པ་ནི། མད་ོདེ་རྣམས་ཀྱི་སྔགས་ཀྱི་དནོ་དངསོ་བསྟན་ལ་

སྟོན་པ་མིན་ཀྱང་རྒྱུ་མཚན་མཚུངས་པའི་སྒོ་ནས་ཡིན་ཏེ། དཔེར་ན་སྤྱོད་བསྡུས་ཀྱི་སྣང་

བ་བཤད་པའི་སྐབས་སུ་ཇི་སྐད་དུ་ལངྐར་གཤེགས་པའི་མདོ་ལས་ཀྱང། ཡང་བློ་གྲོས་

ཆེན་པོ་གཞན་ཡང་བྱང་ཆུབ་སེམས་དཔའ་སེམས་དཔའ་ཆེན་པོ་རིངས། ཞེས་སོགས་

ནས། རྣམ་པར་ཤེས་པ་གསུམ་ཡིན་ནོ། །ཞེས་གསུངས་པའི་བར་རྣམས་ཀྱི་དངོས་བསྟན་

འཁོར་འདས་ཀྱི་རྩ་བ་གཙོ་བོ་ཡིད་ཤེས་གཅིག་ལ་འཇོག་པར་བསྟན་ཞིང། དགོངས་

 རྒྱུད་སྨད་ཀྱི་བཤད་པ་གསལ་སྒྲོན་ལག་བརྒྱུད་མ།

འབྲས་སྤུངས་སྒོ་མང་གློག་རྡུལ་གཙུག་ལག་དེབ་ཨང་།༼༥༠༽
གཞི་གཞི་དང་སེམས་དབེན་གྱི་སྣང་མཆེད་ཐོབ་གསུམ་འདོ་གསལ་དང་བཅས་པ་ལ་

དགོངས་ནས་གསུངས་པ་བཞིན་ནོ། །དེས་སྤྱོད་བསྡུས་སུ་མདོའ་ིལུང་དྲངས་པ་གཞན་

ཡང་དངོས་བསྟན་རང་རང་གི་དངོས་བསྟན་དེ་བསྟན་ཀྱང་དགོངས་པ་དངོས་བསྟན་

དེ་དང་རྣམ་པ་མཐུན་པའི་སྔགས་ཀྱི་ལམ་ལ་དགོངས་ནས་དྲངས་པ་ཡིན་པའི་ཚུལ་

རྣམས་ལེགས་པར་ཤེས་དགོས་གསུངས་སོ། །

སྤྱོད་བསྡུས་སུ་སེམས་དབེན་གྱི་ལས་མཐའ་རྣམ་འབྱེད་ཀྱི་སྐབས་སུ་རྡོ་རྗེ་

གཅོད་པ་ལས། ཆོས་ཀྱང་སྤང་བར་བྱ་ན་ཆོས་མིན་པ་ལྟ་སྨོས་ཀྱང་ཅི་དགོས། ཞེས་པའི་

དོན་ནི། དངསོ་བསྟན་མདོ་ཕྱགོས་ཀྱི་སྐབས་ཡིན་ཀྱང། དགོངས་གཞི་སེམས་དབེན་གྱི་

སྣང་བ་གསུམ་ནི་ཁྱད་པར་དུ་ཐམས་ཅད་སྟོང་པ་འདོ་གསལ་ལ་དགོངས་པ་ཡིན་པས། 

དེ་ལྟར་དེའི་དོན་ནི། ཆོས་ཀྱང་སྤང་བར་བྱ་ཞེས་པ་ནི། སེམས་དབེན་གྱི་སྣང་མཆེད་

ཐོབ་གསུམ་གྱིས་དྲངས་པའི་ཐམས་ཅད་སྟོང་པ་འདོ་གསལ་དེའི་སྐབས་སུ་ཆོས་ཀྱང་

སྤངས་ཏེ། དགེ་བའི་ལས་ཀྱིས་བྱས་པའི་འབྲས་བུ་འཁོར་བས་བསྡུས་པའི་དགེ་བ་དང་

བདེ་བ་ཐམས་ཅད་སྤངས་པ་ཡིན་ན། མི་དགེ་བའི་ལས་ཀྱིས་བྱས་པའི་འབྲས་བུ་མི་

དགེ་བ་དང་སྡུག་བསྔལ་རྣམས་སྤངས་པ་ལྟ་སྨོས་ཀྱང་ཅི་དགོས་ཏེ། འདོ་གསལ་དེའི་

སྐབས་སུ་འཁོར་བས་བསྡུས་པའི་ལས་རྣམས་ཟད་པའི་ས་མཚམས་ཡིན་པའི་ཕྱིར་ཏེ། 

དེ་འདྲ་བའི་འདོ་གསལ་དེ་ལས་ཆོས་གཞན་གྱིས་བར་མ་ཆོད་པར་འཁོར་བ་ལས་སྒྲོལ་

བའི་ཀུན་རྫོབ་བདེན་པ་སྒྱུ་ལུས་དེ་འགྲུབ་པའི་ཕྱིར། དེ་ཁྱབ་སྟེ། སྒྱུ་ལུས་པ་དེས་སྔགས་

ལམ་ལ་བརྟེན་ནས་འཁོར་བ་ལས་སྒྲོལ་བའི་ཐོག་མའི་སེམས་ཅན་གྱི་གང་ཟག་མཚན་

ཉིད་དྲི་ལན་གྱི་སྒོ་ནས་གསུང་བའི་ཕྱིར་དང། གཞིའི་འཆི་བ་འདོ་གསལ་ལས་དགེ་མི་

དགེ་བའི་བར་དུ་འཁོར་བས་བསྡུས་པ་ལས་ཀྱི་དབང་གིས་འགྲུབ་པར་གསུངས་པའི་

ཕྱིར་ཞེས་པའི་དོན་ཡིན་ནོ། །དེ་ལྟར་མིན་པར་མཁས་པ་འགྲོ་མགོན་གྱིས་འདོ་གསལ་

གྱི་ངོ་བོར། ཆོས་དང་ཆོས་མིན་པའི་རྟོགས་པ་མེད་པ་ཙམ་ལ་མཛད་པ་ནི། སྤྱོད་བསྡུས་

ཀྱི་ཅི་ཞིག་བསྒྲུབ་པའི་ཕྱིར་དུ་མདོ་དེ་དྲངས་པ་དང། དགོས་པའི་གཙོ་བོ་སྐབས་མ་

ཕྱེད་པའི་སྐྱནོ་ཡིན་གསུངས་ས།ོ །ཡང་བསྲེ་བའི་སྐབས་སུ་བར་དརོ་སངས་རྒྱ་བའི་གང་



སྨད་རྒྱུད་ཁྲི་ཆེན་དགེ་འདུན་རྒྱལ་མཚན་གྱིས་མཛད།

འབྲས་
སྤུངས་

སྒོ་མང
་གློག་རྡུ

ལ་གཙུ
ག་ལག

་དེབ་ཨ
ང་།༼༥

ཟག་དེ་ཆོས་རྗེ་ཤེས་རབ་སེང་གེ་བ་དང། སློབ་དཔོན་སྦྱིན་པ་དཔལ་བ་ལ་སོགས་པ་

རྣམས་ཀྱིས་སྣོད་རུང་ལྔའི་ནང་ནས་རིན་པོ་ཆེ་ལྟ་བུ་མ་གཏོགས་པའི་གང་ཟག་གཞན་

བཞི་བ་ོགང་རུང་ཞིག་ཡིན་ཏེ། དེ་འདྲ་བ་དེ་ཚོང་དང་ཞིང་ལས་ཀྱི་བྱ་བ་ངན་ཞེན་གྱིས་

གཡེང་བ་ནི་གང་ཞིག་རིན་པོ་ཆེ་ལྟ་བུའི་གང་ཟག་ལ་དེ་མི་འགྲིག་པའི་ཕྱིར། རིན་པོ་

ཆེ་ལྟ་བུའི་གང་ཟག་དེ་མཁས་ཤིང་སྒྲིན་པ་དང་རྟུལ་ཕོད་པ་ཡིན་པའི་ཕྱིར་ཞེས་གསུང་

ལ། སློབ་དཔོན་གྲགས་བཟང་བའི་གསུང་ནས། དེ་ལྟ་བུ་རིན་པོ་ཆེ་ལྟ་བུའི་གང་ཟག་

ཡིན་ཏེ། དེ་འདྲ་བ་དེ་ཚེ་འདིར་སངས་རྒྱ་ནུས་ཀྱི་གང་ཟག་ཡིན་པའི་ཕྱིར། བར་དོར་

སངས་རྒྱ་བའི་གང་ཟག་དེ་ཚེ་འདིར་སྤྱོད་པ་བྱས་ན་ཚེ་འདིར་སངས་རྒྱ་ནུས་པའི་ཕྱིར་

ཏེ། དེས་སེམས་དབེན་གྱི་དཔེའི་འདོ་གསལ་མངོན་དུ་བྱས་པའི་ཕྱིར། ཁྱབ་སྟེ། སེམས་

དབེན་པ་དེ་སྲིད་པ་ཐ་མ་བའི་གང་ཟག་ཡིན་པའི་ཕྱིར། དེས་ན་བར་དོར་སངས་རྒྱ་

བའི་གང་ཟག་དེས་ཚེ་འདིར་སྤྱོད་པ་གྲུབ་ན། ཚེ་འདིར་སངས་རྒྱ་རྒྱུ་ཡིན་པ་ལ། སྤྱོད་པ་

བྱེད་པ་མ་གྲུབ་པས་འཆི་བ་མཚན་ཉིད་པ་དགུགས་ནས་དེས་སྤྱོད་པའི་དོད་ཐུབ་བྱས་

ཏེ་བར་དོའ་ིདོད་ཀྱི་སྒྱུ་ལུས་སུ་ལངས་ཏེ། སྒྱུ་ལུས་ཀྱི་ཚེ་འདིར་སངས་རྒྱ་བ་ཡིན་ལ། དེ་

ཡང་དཔེར་ན་འཇམ་དབྱངས་སྤྱན་རས་གཟིགས་ལྟ་བུ་སངས་རྒྱ་བའི་ནུས་པ་ཐོབ་ཀྱང་

བྱང་ཆུབ་སེམས་དཔའི་ཚུལ་བཟུང་བ་ལ་འགལ་བ་མེད་པ་ལྟ་བུར་གསུང་བ་ལྟ་བུའི་

ལུགས་གཉིས་ལས་ཕྱི་མ་ལེགས་གསུངས་སོ། །

རིམ་པ་གསུམ་པའི་སྒྱུ་མའི་སྐུ་དེ་རིམ་པ་བཞི་པའི་དོན་གྱི་འདོ་གསལ་གྱིས་

དག་ནས་འགྲོ་དགོས་པའི་རྒྱུ་མཚན་ཡོད་དེ། སྐུ་དེའི་རླུང་བཞིན་ལག་གི་རྣམ་པ་ཅན་

དེ་ཉོན་སྒྲིབ་ཀྱིས་བསླད་པ་ཅན་ཡིན་ཞིང་ཉོན་སྒྲིབ་ཀྱིས་བསླད་པའི་རླུང་དེ་ཉོན་སྒྲིབ་

ཀྱི་དངོས་གཉེན་བར་ཆད་མེད་ལམ་དང་ངོ་བོ་གཅིག་ཏུ་གནས་པ་མེད་པའི་ཕྱིར་ཞེས་

པའ།ོ །དེས་ན་ཟུང་འཇུག་གི་སྐུའི་ཆ་ལ་སྒྲིབ་གཉིས་ཀྱིས་ཡང་བསླད་པ་མེད་དེ། དེ་

འདྲ་བའི་སྐུ་དེ་ཤེས་སྒྲིབ་ཀྱི་དངོས་གཉེན་བར་ཆད་མེད་ལམ་གྱི་དུས་སུ་བར་ཆད་མེད་

ལམ་དེ་དང་ངོ་བོ་གཅིག་པའི་ཚུལ་གྱིས་གནས་ཤིང། སྐུ་དེ་ཉིད་མི་སློབ་པའི་སྐུར་ལྡང་

བ་ཡིན་པའི་ཕྱིར་ཏེ། ཡང་འདོ་གསལ་གྱི་སྐབས་སུ་ཕར་ཕྱིན་ཐེག་པའི་ཆོས་གཟུགས་

 རྒྱུད་སྨད་ཀྱི་བཤད་པ་གསལ་སྒྲོན་ལག་བརྒྱུད་མ།

འབྲས་སྤུངས་སྒོ་མང་གློག་རྡུལ་གཙུག་ལག་དེབ་ཨང་།༼༥༠༽
ཀྱི་སྐུ་སྒྲུབ་ཚུལ་ལས། རྒྱུད་སྡེ་འགོ་མ་གསུམ་གྱི་ཆོས་གཟུགས་ཀྱིས་སྐུ་སྒྲུབ་པའི་ལམ་

མྱུར་བའི་རྒྱུ་མཚན་ཡོད་དེ། ཕར་ཕྱིན་ཐེག་པར་གཟུགས་སྐུ་སྒྲུབ་བྱེད་མགོ་རྐང་ལག་

སོགས་གཏོང་བའི་རིང་བའི་རྒྱུ་ལས་མེད་ཅིང་རྒྱུད་སྡེ་འགོ་མ་རྣམས་སུ་དེ་ལ་ལྟོས་ཏེ། 

གཟུགས་སྐུ་དང་རྣམ་པ་མཐུན་པའི་ཟབ་གསལ་གཉིས་མེད་ཀྱི་ངང་ནས་བསོད་ནམས་

གྱི་ཚོགས་ཕར་ཕྱིན་ཐེག་པ་ལས་ལྷག་པ་ལས་ཚོགས་དུ་མ་ཞིག་སྒྲུབ་པ་བྱེད་ཅིང། དེས་

གྲོགས་བྱས་པའི་བདེ་ཆེན་གྱི་སྟོང་ཉིད་ངེས་ན་ཤེས་སྒྲིབ་སྤོང་བ་ལ་ཕར་ཕྱིན་ཐེག་པ་

ལས་ཆེས་མྱུར་བའི་རྒྱུ་མཚན་གྱིས་ཡིན་པའི་ཕྱིར་ཞེས་གསུངས་སོ། །

དེས་མཚོན་ནས་རྒྱུད་སྡེ་འགོ་མ་གསུམ་ལས་བླ་མེད་ཆོས་གཟུགས་བསྒྲུབ་པ་

ལ་མྱུར་བའི་རྒྱུ་མཚན་ཡང་ཆོས་གཟུགས་གཉིས་ཀྱིས་ཉེར་རྒྱུའི་དབང་གིས་ཡིན་ཏེ། བླ་

མེད་ལ་ཆོས་གཟུགས་གཉིས་ཀྱི་ཉེ་རྒྱུའི་སྒྱུ་ལུས་དང་འདོ་གསལ་གཉིས་ཡོད་ཅིང། དེ་

གཉིས་པོ་ཆོས་གཟུགས་གཉིས་ཀྱི་ཉེ་རྒྱུ་ཡིན་པ་དང། དེ་འདྲ་བའི་ཉེ་རྒྱུ་གཉིས་ལ་རྗེན་

འཇུས་བྱས་ནས་ཆསོ་གཟུགས་གཉིས་བསྒྲུབ་པའི་གནད་ཡདོ་པ་དང། དེའི་གནད་ཀྱིས་

ཤེས་སྒྲིབ་སྤོང་བ་མྱུར་བ་ཡིན་པའི་ཕྱིར་གསུངས། ཡང་ཟུང་འཇུག་གི་སྐབས་སུ་སྤྱོད་

བསྡུས་ལས་དཔའ་བར་འགྲོ་བའི་ཏིང་ངེ་འཛིན་གྱི་མདོ་དྲངས་པ་ནི་དགོངས་གཞི་ཟུང་

འཇུག་ལ་དགོངས་ནས་མདོ་དྲངས་པ་ཡིན་པས། དེའི་གནད་ཀྱི་མདོ་ཕྱོགས་ལ་དཔའ་

བར་འགྲོ་བའི་ཏིང་ངེ་འཛིན་གྱི་གསུང་བའི་མདོ་ཐམས་ཅད་ཀྱི་དགོངས་གཞི་ཟུང་

འཇུག་ལ་དགོངས་པ་ཡིན་གསུངས་སོ། །ཕ་རོལ་ཏུ་ཕྱིན་པའི་ས་བཅུ་པ་དང། རྒྱུད་སྡེ་

འགོ་མ་གསུམ་གྱི་རང་ལམ་གྱིས་བསྒྲོད་པའི་ས་བཅུ་པ་རྣམས་ཀྱི་དོན་གྱི་འདོ་གསལ་དུ་

གྱུར་པའི་མངོན་བྱང་དེ་ནི་མཚན་ཕྱེད་ནས་བྱས་པས་ཁྱབ་པས་ནང་གི་མངོན་བྱང་ཁོ་

ན་ཡིན་པའི་ཕྱིར། ཕྱིའི་མངནོ་བྱང་མིན་པས་ཁྱབ་པ་ཡིན་ན།ོ །དེ་ཡང་ཐ་ོརང་གི་དུས་སུ་

མི་སློབ་པའི་ཟུང་འཇུག་མངོན་དུ་བྱེད་པ་ཡིན་ལ། སྔགས་བླ་མེད་རང་ལམ་པས་དང་

པོར་མངོན་དུ་བྱས་པའི་མངོན་བྱང་དེ་ནི་ཐོ་རངས་ཀྱི་དུས་སུ་བྱེད་པས་ཕྱིའི་མངོན་

བྱང་དུ་འཇོག་ལ། ཕྱིའི་མངོན་བྱང་ལ་ནང་གི་མངོན་བྱང་གིས་ཁྱབ་པ་ཡིན་ནོ། །དེ་

འདྲ་བའི་རང་ལམ་པ་དེས་ཟུང་འཇུག་གི་དོན་གྱི་འདོ་གསལ་ཤར་བའི་ཚེ་མངོན་བྱང་



སྨད་རྒྱུད་ཁྲི་ཆེན་དགེ་འདུན་རྒྱལ་མཚན་གྱིས་མཛད།

འབྲས་
སྤུངས་

སྒོ་མང
་གློག་རྡུ

ལ་གཙུ
ག་ལག

་དེབ་ཨ
ང་།༼༥

༠༽

ཐོ་རངས་གྱི་དུས་སུ་བྱེད་པའི་ངེས་པ་མེད་པས་ཕྱིའི་མངོན་བྱང་དུ་མ་ངེས་ཏེ། ཇི་ལྟར་

འདདོ་འདདོ་དུ་དནོ་གྱི་འདོ་གསལ་མངནོ་དུ་བྱེད་པའི་ཕྱིར། ཡང་ལུགས་འབྱུང་གི་སྣང་

བ་ནས་རླུང་དང་ཤེས་པ་དབྱེར་མེད་དུ་སོང་ལ། དེའི་གོང་དུ་དེའི་གཞོན་པའི་ཀུན་རྟོག་

རགས་པས་དབྱེར་མེད་དུ་མ་སངོ་བ་ཡིན་ཞིང། གཞིའི་སྐབས་སུ་འཆི་བའི་འདོ་གསལ་

གྱི་རླུང་ལས་བར་དོའ་ིལུས་འབད་མེད་དུ་འབྱུང་བ་ལྟར་ལམ་དུས་སུ་སེམས་དབེན་གྱི་

དཔེའི་འདོ་གསལ་ལས་སྒྱུ་མའི་སྐུར་འབད་མེད་དུ་ལངས་པ་དངོས་པའོ་ིགཤིས་ལ་ཡདོ་

པའི་གནད་དང། གཞི་ལ་ཤིན་ཏུ་ཕྲ་བའི་རླུང་དེ་ཨ་ཞེས་པའི་གདངས་ཅན་དུ་རྒྱུན་མི་

འཆད་དུ་ཡོང་བའི་རྒྱུ་མཚན་གྱིས་འབྲས་བུའི་སྐབས་སུ་སངས་རྒྱས་ཀྱི་གསུང་རྒྱུན་མི་

འཆད་དུ་འབྱུང་བའི་རྒྱུ་མཚན་དུ་གནད་རྣམས་འལོ་སྤྱི་ཙམ་མིན་པར་གཏིང་ཚུགས་

པར་ཤེས་དགོས་གསུངས། ཡང་འཕྲོས་ལ་རྡོ་རྗེ་འཕྲེང་བར་བཏང་བཟུང་སོགས་བཤད་

པའི་བཏང་བཟུང་ནི་སྲོག་འཛིན་ཡིན་ལ། དེ་རྩ་འཁོར་དྲུག་གི་རྩ་འདབ་བརྒྱད་ལ་ཉིན་

ཕྱེད་ནས་མཚན་ཕྱེད་ཀྱི་བར་ལ་ཁྱབ་བྱེད་མ་གཏགོས་པ་དགུ་དྲུག་ང་བཞི་དང། མཚན་

ཕྱེད་ནས་ཉིན་ཕྱེད་བར་དགུ་དྲུག་ང་བཞིར་རྒྱུ་བས་བརྒྱ་རྩ་བརྒྱད་རྒྱུ་བ་ཡིན་ནོ། །

འཁོར་ལོ་དྲུག་ནི། སྙིང་ཁ། མགྲིན་པ། སྤྱི་བོ། མིག་དབུས། མགྲིན་པའི་འགོ ། 

ལྟེ་བ་རྣམས་ཡིན་ལ། གཞན་རྣམས་ལ་རྩ་འདབ་བརྒྱད་ཡོད་པ་སླ་ལ། མགྲིན་པའི་འགོ་

ན་མེ་འཁོར་འདབ་མ་གསུམ་པ་ལ་འདབ་མ་བརྒྱད་ཇི་ལྟར་ཡོད་ན། གསུམ་གྱི་སྟེང་དུ་

ནུ་མ་གཡས་གཡོན་གཉིས་རོ་རྐྱང་དབུ་མ་གསུམ་བསྣན་པས་བརྒྱད་དོ། །མིག་དབུས་ན་

རླུང་འཁོར་འདབ་དྲུག་པ་གནས་པ་ལ་སྨིན་མ་གཡས་གཡོན་གཉིས་བསྣན་པས་བརྒྱད་

དོ། །དེ་ཡང་བཏང་བཟུང་སོགས་བརྒྱ་རྩ་བརྒྱད་ངོ་བོ་གཅིག་ཡིན་ལ། འནོ་ཀྱང་དོགས་

པ་ནི། དེ་རྣམས་ངོ་བོ་གཅིག་ཡིན་ན་མིང་མི་འདྲ་བར་བཤད་པ་མི་འགྲིག་སྟེ། སྟེང་གི་

ཡན་ལག་གི་རླུང་ལྔ་ལ་རྒྱུ་བ་ལ་སོགས་པ་དང་འགོ་གི་ཡན་ལག་གི་རླུང་ལྔ་ལ་ཀླུ་དང་

རུས་སྦལ་ལ་སགོས་པ་མིང་མི་འདྲ་བ་བཤད་པའི་རྒྱུ་མཚན་གྱིས་དེ་རྣམས་ང་ོབ་ོཐ་དད་

དུ་བཤད་པ་བཞིན་ན་ོཞེ་ན། ལན་བསམ་པར་བྱ་སྟེ། བཏང་བཟུང་བརྒྱ་རྩ་བརྒྱད་ང་ོབ་ོཐ་

དད་ན། དེ་རྣམས་རླུང་བཅུའི་ནང་དུ་མ་འདུས་པའི་སྐྱོན་ཡོད་པའི་ཕྱིར་ཏེ། འདིའི་ལན་



- 43 -

 རྒྱུད་སྨད་ཀྱི་བཤད་པ་གསལ་སྒྲོན་ལག་བརྒྱུད་མ།

འབྲས་སྤུངས་སྒོ་མང་གློག་རྡུལ་གཙུག་ལག་དེབ་ཨང་།༼༥༠༽
སྐབས་གཞན་དུ་འཆད་དོ། །རྡོ་རྗེ་པདྨ་མཉམ་སྦྱོར་བ། །ཞེས་པ་ནས། དེར་མི་བདེ་བས་

རྟག་ཏུ་གནས། །ཞེས་པའི་འགྲེལ་བ་མཆན་དང་བཅས་པས། ལུས་དབེན་པས་སེམས་

དབེན་གྱི་ཡེ་ཤེས་བརྒྱུད་ནས་བསྐྱེད་པར་བསྟན་གསུངས་སོ། །མཐའ་དཔྱོད་དུ་སམྦུ་ཊ་

དྲངས་པ་ལས། སྤྱི་བོ་ལྟེ་བ་སོན་འཁོར་ལོ། །ཨེ་མིག་རྣམ་པར་ཡང་དག་གནས། །ཞེས་

པ་དང། བདེ་མཆོག་ཊཀྐིར། སྤྱི་བོ་ལྟེ་བ་སོན་འཁོར་ལོ།། ཝ་ཡིག་རྣམ་པར་ཡང་དག་

གནས། །ཞེས་སོགས་གོང་གི་བཤད་པ་དེ་བཟློག་སྟེ་བཤད་པ་གཉིས་འགལ་ལམ་ཞེ་ན། 

དེ་མི་འགལ་ཏེ་དེ་གཉིས་ཀ་རྒྱུད་སྡེའི་དགོངས་པ་ཡིན་པའི་ཕྱིར་ཞེས་གསུངས།

ལེའུ་གསུམ་པའི། རིན་ཆེན་བརྟན་པར་གྱུར་ནས་ཞེས་སོགས་ཀྱི་ས་བཅད་

ལས། ཕྲ་མོ་བསྒོམ་པའི་རྟེན་ལྷའི་རྣལ་འབྱོར་བསྐྱེད་པ་དང། བསྐྱེད་ནས་ཕྲ་མོ་བསྒོམ་

པ་དང། ཞེས་པ་ལྟར་ན་འདིའི་ཕྲ་མོ་བསྒོམ་པ་བོ་རྫོགས་རིམ་པར་བཤད་པ་དང། སྤྲོ་

བའི་བདག་ཉིད་ཅན་གྱི་སྤྲོ། །ཞེས་གཞུང་རྩ་བ་ལྟར་ན་འདིའི་ཕྲ་ཐིག་བསྒོམ་པ་པོ་

བསྐྱེད་རིམ་པར་བཤད་པ་གཉིས་འགལ་སྙམ་པ་དང། འདིའི་ཕྲ་མོ་བསྒོམ་པ་པོ་རྫོགས་

རིམ་པར་བཤད་པ་དང། འདིའི་ཕྲ་མོ་བསྐྱེད་རིམ་གྱི་རྒྱུར་གསུངས་པ་གཉིས་འགལ་

སྙམ་ན། མི་འགལ་བ་རྒྱུད་འགྲེལ་ལ་ཞིབ་ཏུ་སྦྱངས་པ་ལས་ཤེས་པར་བྱའོ་གསུངས། 

གཟུངས་དཀྱིལ་སྤྲུལ་ནས་བསྡུས་དཀྱིལ་སྤྲུལ་ཚུལ་ཇི་ལྟར་ཡིན་དཔྱད་པ་ལ། བླ་མ་ཁ་

ཅིག་གཟུངས་དཀྱིལ་བསྡུས་ནས་བསྡུས་དཀྱིལ་སྤྲུལ་ཟེར། ཁ་ཅིག་གཟུངས་དཀྱིལ་དེ་

ཉིད་ལ་ལྷ་རྣམས་རང་རང་གི་གནས་སུ་བཞུགས་སུ་འཇུག་པ་པོ་མི་བསྐྱོད་པས་མཛད་

པ་ཡིན་ཟེར། ཁ་ཅིག་གཟུངས་དཀྱིལ་གྱི་སྐབས་སུ་དཀྱིལ་འཁརོ་མེད་པ་ལས། མི་བསྐྱདོ་

པས་ཕྱི་དཀྱིལ་སྤྲུལ་པ་ཡིན་ཟེར་ཏེ། དེ་རྣམས་ལ་ཡིད་བརྟན་ཆེར་མེད་དེ་གཟུངས་

དཀྱིལ་གྱི་སྐབས་སུ་རྟེན་གྱི་དཀྱིལ་འཁོར་མེད་པ་ཤིན་ཏུ་མ་གྲུབ་པའི་ཕྱིར། འགྲེལ་བར་

གཞལ་ཡས་ཁང་ཞེས་གསལ་བར་གསུངས་པའི་ཕྱིར་དང། རྟེན་གྱི་ལྷ་གྲུབ་པའི་ཚེ་

གཞལ་ཡས་ཁང་དང་བཅས་ཏེ་གྲུབ་པའི་ཕྱིར་ཞེས་གསུངས། འནོ་ཀྱང་བསྡུས་དཀྱིལ་

སྤྲུལ་ལུགས་དཀའ་བར་སྣང་སྟེ། སངས་རྒྱས་ཀྱི་མཛད་པ་བསམ་གྱིས་མི་ཁྱབ་པས་

བསམ་པར་དཀའ་གསུངས་ཀྱང་མཎྜལ་ཕུལ་ནས་ཞུ་དགོས་པའི་དོན་ཡིན་ནོ། །ལེའུ་



སྨད་རྒྱུད་ཁྲི་ཆེན་དགེ་འདུན་རྒྱལ་མཚན་གྱིས་མཛད།

འབྲས་
སྤུངས་

སྒོ་མང
་གློག་རྡུ

ལ་གཙུ
ག་ལག

་དེབ་ཨ
ང་།༼༥

༠༽

གསུམ་པའི། ནམ་མཁའི་དབྱིངས་ཀྱི་དབུས་གནས་པ། །ཞེས་པ་དྲང་དོན་དུ་འཆད་

པའི་སྐབས་སུ་ཟུང་འཇུག་པས་རྩ་བ་དང་ཡན་ལག་གི་རླུང་ལ་རྡོར་བཟླས་བྱེད་པར་

གསུངས་པའི་ཚུལ་ནི་འདི་ལྟར་བྱ་སྟེ། ཟུང་འཇུག་པ་དེས་རྩ་བའི་རླུང་ལྔ་ཀ་སྣ་བའི་སྒོ་

གཅིག་ཏུ་བྱས་ནས་རྒྱུ་བར་བྱེད་ནུས་ཤིང་དེ་ལྟར་བྱས་པ་ལ་རོྡ་རྗེའི་བཟླས་པ་བྱེད་པ་

ཡིན་ལ། ཡན་ལག་གི་རླུང་ལ་རྡོར་བཟླས་བྱེད་པ་ནི་ཡན་ལག་གི་རླུང་ལྔ་ཀ་མིག་ལྟ་

བུའི་སྒོ་གཅིག་ཏུ་བཅུག་ནས་རྡོར་བཟླས་བྱེད་པ་ཡིན་ལ། དེ་ལྟར་བྱེད་པའི་དགོས་པ་

ནི་མིག་ལྟ་བུ་གཅིག་གི་དབང་ཤེས་ལྔ་ཀའི་བྱ་བ་བྱེད་པའི་ཕྱིར་དུ་ཡིན་པ་ལེའུ་བཅོ་

ལྔ་པ་ལས་གསུངས་སོ། །སློབ་དཔོན་སྦྱིན་པས། གཉིད་ཉོན་མོངས་ཡིན་པའི་རྒྱུ་མཚན་

གྱིས་ཟུང་འཇུག་པ་ལ་གཉིད་མེད་པས་རྨི་ལམ་མི་འབྱུང་གསུངས་ལ། བླ་མ་རྡ་ོརྗེ་འཆང་

གིས་ཟུང་འཇུག་པ་ལ་གཉིད་ཀྱི་བསྲེ་བ་ཡོད་པས། དེ་ལྟར་རྨི་ལམ་འབྱུང་བ་ལ་འགལ་

བ་མེད་ཅིང་འབྱུང་བ་ཡིན་གསུངས་སོ། །

འཕྲོས་ལ་མཱ་མ་ཀཱི་ལ་རྡོ་རྗེའི་གདན་ཞེས་པའི་དགོངས་པ་དང། དེ་ལྟར་བྱེད་

པའི་ཁུངས་རྣམས་ཇི་ལྟར་ཡིན་ཞེ་ན། དེ་ཡང་མཱ་མ་ཀཱི་བཞུགས་ཚུལ་གྱིས་རིན་འབྱུང་

གི་རིགས་ཡིན་པ་རྟོགས་ཤིང། རྡོ་རྗེའི་གདན་གྱིས་མི་བསྐྱོད་པའི་རིགས་ཡིན་པ་

རྟགོས་པའི་ཕྱིར་ཡིན་ཏེ། དེ་སྐད་དུ་ཨ་བྷྱའི་རྣལ་འབྱརོ་རྫགོས་ཕྲེང་ལས་འབྱུང་གསུངས་

སོ། །ལེའུ་གཉིས་པའི་སེམས་ལུས་ལྟ་བུར་སྐྱེད་ཅིག་ཅེས་པ་རྩ་འགྲེལ་དང། དེའི་བཤད་

རྒྱུད་རྡོ་རྗེ་འཕྲེང་བ་ལས། སྙིང་པོ་གྱུར་པ་རང་སྲོག་ལས། །ཞེས་པ་རྣམས་ཀྱིས་གཞི་དུས་

ནས་སེམས་དབེན་དཔེའི་འདོ་གསལ་གྱི་བར་རླུང་སེམས་ངོ་བོ་གཅིག་པའི་ཤིན་ཏུ་ཕྲ་

བའི་རླུང་དེ་བེམ་པོ་མིན་པ་ཐོན་ལ། དེ་ཡང་བཤད་རྒྱུད་ཀྱི། སྙིང་པོར་གྱུར་པ་རང་སྲོག་

ལས། །ཁམས་གསུམ་ན་ནི་གཞན་མེད་པས། །ཞེས་པ་ལ། ཁམས་གསུམ་གྱི་རྩ་བ་ཤིན་

ཏུ་ཕྲ་བའི་རླུང་སེམས་ལས་ངོ་བོ་ཐ་དད་པའི་བེམ་པོས་བསྡུས་པའི་རླུང་མེད་ཅེས་འབྲུ་

ནནོ་མཛད་པ་དང། དེ་འདྲ་བའི་རླུང་དེ་དེ་འདྲའི་ཤེས་པ་དང། ང་ོབ་ོགཅིག་ཙམ་མིན་

པར་ངོ་བོ་དབྱེར་མེད་དུ་འདྲེས་པའི་ཚུལ་གྱིས་འབྲལ་མེད་དུ་གནས་པ་རྒྱུ་མཚན་དུ་བྱ་

གསུངས་སོ། །རིན་ཆེན་དཔལ་གྱི་བྱང་ཆུབ་ཀྱི་སེམས་དགོངས་མིན་དུ་གསུངས་པའི། 

 རྒྱུད་སྨད་ཀྱི་བཤད་པ་གསལ་སྒྲོན་ལག་བརྒྱུད་མ།

འབྲས་སྤུངས་སྒོ་མང་གློག་རྡུལ་གཙུག་ལག་དེབ་ཨང་།༼༥༠༽
བདག་མེད་ཆོས་ལས་ཀུན་ཏུ་འབྱུང། །ཞེས་པའི་འགྲེལ་བར། སྔོན་གྱི་འཕེན་པས་ཞེས་

གསུངས་པ་ད་ལྟ་ལག་རྗེས་ལ་དོན་གྱི་འདོ་གསལ་ཟུང་འཇུག་ཏུ་ལྡང་བའི་ཚེ་འཕེན་

པ་གཏོང་བ་འདུག་པ་ནི་སྒྱུ་ལུས་མན་ཆོད་དུ་འཕེན་པ་གཏོང་དགོས་པ་ཡང་འཆུག་པ་

ཡིན་པས་འདིར་མི་དགོས་ཏེ། དོན་གྱི་འདོ་གསལ་གྱི་སྐབས་སུ་འཕེན་པ་མེད་པ་དང། 

སྔོན་གྱི་འཕེན་པའི་ཤ གས་ཀྱིས་འགྲུབ་པའི་ཕྱིར་གསུངས། ལེའུ་ལྔ་པའི་རྩ་རྒྱུད་ལས། 

རེག་པ་ཙམ་གྱིས་ཞེས་པའི་འགྲེལ་བར། འདོ་ཟེར་འཕྲོས་པའི་ཞེས་པ་ལ་མཆན་ལ་ས་

བཞོན་པའི་རླུང་གི་འདོ་ཟེར་འཕྲོས་པ་དེ་ཆེར་གཡོས་པས། ཞེས་དང། རྡོ་རྗེ་ཕྲེང་བའི་

གླིང་གཞི་སྦས་བཤད་ཀྱི་སྐབས་སུ། འབྱུང་བར་གྱུར་པའི་ཞེས་སོགས་ཀྱི་མཆན་ལས། 

རླུང་ཇེ་ཆེ་ཇེ་ཆེར་གཡོས་པས། ཞེས་གསུངས་པས། འདོ་གསལ་ལས་རླུང་ཆེར་གཡོས་

པའི་སྐབས་སུ་སྒྱུ་ལུས་དང། ཟུང་འཇུག་འགྲུབ་པར་གསུང་བས་འདོ་གསལ་ལས་རླུང་

གཏན་མི་རྒྱུ་སྙམ་པ་དང། སྒྱུ་ལུས་འགྲུབ་པའི་དུས་སུ་རླུང་ཆེར་མི་གཡོ་བའི་དོགས་པ་

བསལ་བར་བྱས་པ་ཡིན་པས། འདིའི་གནད་ལ་བརྟེན་ནས་སྒྱུ་ལུས་ནང་ནས་འགྲུབ་པ་

ལ་ཡང་གནོད་པ་ཡིན་ཏེ། མི་ཤིགས་པའི་ནང་འདོ་གསལ་གྱི་སྐབས་སུ་རླུང་ཆེར་གཡོ་

བ་མི་འབྱུང་བའི་ཕྱིར་གསུངས་སོ། །

ཕྲ་ཐིག་བསྒམོ་པའི་སྐབས་སུ། རྩ་རྒྱུད་ལས། རིན་ཆེན་ཆེན་པ་ོཁ་དགོ་ལྔ། །ཞེས་

པ་ནས། རྣལ་འབྱོར་གྱིས་ནི་རྟག་ཏུ་བསྒོམ། །ཞེས་པའི་འགྲེལ་བ་མཆན་དང་བཅས་པ་

ལས། བསམ་གཏན་གཉིས་ལས་གཞན་པའི་སྡུད་རིམ་ནི་བླ་མའི་མན་ངག་ལས་ཤེས་

དགོས་ཏེ། འདི་གནད་ཅན་ཞིག་གོ །ཞེས་གསུངས་པའི་མན་ངག་ལས་ཤེས་དགོས་ཚུལ་

ནི། རོྡར་བཟླས་ལ་ནུས་པ་ཐོན་པའི་མཚམས་ནས་རླུང་ཐམས་ཅད་རང་གི་མི་ཤིགས་པ་

ལ་སྡུད་པའི་སྡུད་རིམ་ཞིག་བྱེད་པ་ཡིན་པར་ལག་རྗེས་ཀྱི་སྐབས་སུ་གསུངས་པ་ལྟར་

ཡིན་ནོ། །ཡང་འགྲེལ་བའི་འཕྲོས་ལ་གསང་བ་འདུས་པའི་རྩ་རྒྱུད་ཀྱི་ལེའུ་རེ་རེ་ནས་

རྒྱུ་མཚན་དང་ནུས་པ་མི་འདྲ་བར་རེ་རེའི་སྒོ་ནས་ལམ་འདིའི་བསྒྲུབ་བྱའི་གཙོ་བོ་ཟུང་

འཇུག་འཆད་པ་ལ། ཟུང་འཇུག་གི་གཅོ་བོ་དེ་ཡང་ཐུགས་དོན་གྱི་འདོ་གསལ་དུ་སོང་

བ་དང། དེའི་བཞནོ་པའི་རླུང་ལས་རླུང་གིས་དག་པའི་སྐུར་སངོ་བ་གཉིས་དུས་གཅིག་



སྨད་རྒྱུད་ཁྲི་ཆེན་དགེ་འདུན་རྒྱལ་མཚན་གྱིས་མཛད།

འབྲས་
སྤུངས་

སྒོ་མང
་གློག་རྡུ

ལ་གཙུ
ག་ལག

་དེབ་ཨ
ང་།༼༥

༠༽

ཏུ་སྐུ་དང་ཐུགས་སུ་ངོ་བོ་གཅིག་ཏུ་ཟུང་དུ་འཇུག་པར་ཚོགས་པ་ཡིན་ལ། དེ་འདྲ་བའི་

རིགས་དྲུག་པའི་ལོངས་སྐུ་དེ་ལམ་གྱི་མི་བསྐྱོད་པ་ལ་སོགས་པའི་རིགས་ཉི་ཚེ་བ་

རྣམས་སྤྲོ་ཞིང་སྡུད་པའི་ཁྱད་གཞི་ཡིན་ཏེ། དེས་སྤྲོས་པའི་མི་བསྐྱོད་པ་ལ་སོགས་པ་

དེའི་ཁྱད་ཆོས་ཡིན་ལ། གཞི་གཅིག་ལ་ལྟོས་པའི་ཁྱད་གཞི་ཁྱད་ཆོས་འགལ་བ་རྩ་ཤེས་

སགོས་ངེས་དནོ་གྱི་གསུང་རབ་གྱི་དགངོས་པ་ཡིན་ལ། དེ་འདྲ་བའི་རིགས་དྲུག་པ་ཀུན་

གྱི་ཁྱད་གཞི་ལོངས་སྐུ་ལམ་འདིའི་བསྒྲུབ་བྱའི་གཙོ་བོ་དེས་སྤྲོས་སྒྱུར་དང་ཐུགས་དམ་

ལ་མཁས་པ་ནི་དེས་ཁྱད་ཆོས་སུ་ཤེས་དགོས་ལ། དེ་འདྲ་བའི་ཁྱད་གཞི་དེའི་ཉེར་རྒྱུ་ལ་

རིམ་པ་གསུམ་པའི་སྒྱུ་མའི་སྐུ་དང་པོར་འགྲུབ་པའི་ལོངས་སྐུ་དེ་ཡིན་ལ། དེ་འདྲ་བའི་

ལོངས་སྐུ་དེ་ཁྱད་གཞི་དང། དེའི་སྤྲུལ་བའི་མི་བསྐྱོད་པ་སོགས་དེའི་ཁྱད་ཆོས་ཡིན་

པ་དང། དེ་འདྲ་བའི་ཁྱད་གཞི་དེའི་ཉེར་རྒྱུ་ལ་སེམས་དབེན་གྱི་སྐབས་ཀྱི་ཡིད་ངོའ་ིསྒྱུ་

ལུས་ལོངས་སྐུའི་རྣམ་པ་ཅན་དང་པོར་གྲུབ་པ་དེ་ཡིན་ལ། དེ་ཁྱད་གཞི་དང་དེས་སྤྲུལ་

བའི་མི་བསྐྱོད་པ་ལ་སོགས་པ་དེའི་ཁྱད་ཆས་སུ་བྱ་དགོས་ལ། དེས་མཚོན་ནས་ངག་

དབེན་དང་ལུས་དབེན་གྱི་སྐབས་ཀྱི་ཡིད་ངོའ་ིསྒྱུ་ལུས་ལ་ཡང་ཁྱད་གཞི་ཁྱད་ཆོས་དེ་

ལྟར་ཤེས་དགོས་ཤིང། ཁྱད་གཞི་དེའི་ཉེར་རྒྱུ་ལ་བསྐྱེད་རིམ་གྱི་ལོངས་སྐུ་ཁྱད་གཞི་

དང། དེས་སྤྲུལ་བའི་མི་བསྐྱོད་པ་ལ་སོགས་པ་རིགས་ཉི་ཚེ་བ་རྣམས་དེའི་ཁྱད་ཆོས་

དང། དེས་ན་དེ་འདྲ་བའི་ཁྱད་གཞི་རྣམས་རིགས་དྲུག་པའི་རྣམ་པ་ཅན་ཁོ་ན་ཡིན་

ཞིང། མི་བསྐྱོད་པ་སོགས་ཉི་ཚེ་བ་རྣམས་དེ་འདྲ་བའི་ཁྱད་གཞིར་མི་རུང་བས་ཁྱད་

ཆོས་ཁོ་ན་དང། མི་བསྐྱོད་པ་སོགས་རིགས་ཉི་ཚེ་བ་གནོད་མཛེས་ཀྱི་བར་དང། རེག་

བྱ་རོྡ་རྗེ་མ་གང་རུང་གཙོ་བོར་སོང་བའི་སྒྲུབ་ཐབས་ལ་ལྷག་མོས་ཀྱི་གཙོ་བོ་ལ་རིགས་

དྲུག་པ་རྡོ་རྗེ་འཆང་ཆེན་པོས་བྱེད་པས་ཁྱབ་སྟེ། ལྷག་མོས་ཀྱི་གཙོ་བོ་དེ་ཡིན་ན་མི་

བསྐྱོད་པ་ལ་སོགས་པ་རིགས་ཉི་ཚེ་བ་རྣམས་སྤྲུལ་བའི་གཙོ་བོ་ཁྱད་གཞི་དེ་ཡིན་པའི་

ཕྱིར། མི་བསྐྱོད་པ་ལ་སོགས་པ་རིགས་ཉི་ཚེ་བས་ལྷག་མོས་ཀྱི་གཙོ་བོ་ཁྱད་གཞི་དེ་ལྟ་

བུ་མི་འགྲིགས་ཏེ། དེ་རྣམས་ཁྱད་ཆོས་ཉི་ཚེ་བ་ཡིན་པའི་ཕྱིར། ཁྱབ་སྟེ། གཞི་གཅིག་ལ་

ཁྱད་གཞི་ཁྱད་ཆོས་འགལ་བའི་ཕྱིར། རྒྱུ་མཚན་དེའི་ཕྱིར་ན་གཙོ་བོ་འཕོ་ན་མངོན་བྱང་

 རྒྱུད་སྨད་ཀྱི་བཤད་པ་གསལ་སྒྲོན་ལག་བརྒྱུད་མ།

འབྲས་སྤུངས་སྒོ་མང་གློག་རྡུལ་གཙུག་ལག་དེབ་ཨང་།༼༥༠༽
ལྔ་བསྐྱེད་ནས་འཕྲ་ོབ་ཡིན་ཞིང། ལྷག་མསོ་ཀྱི་གཙོ་བ་ོལ་རིགས་དྲུག་པས་ཁྱབ་པ་ཡིན་

ནོ། །དེས་ན་རིགས་དྲུག་པ་དང་མི་བསྐྱོད་པའི་གཞི་མཐུན་འདོད་པ་རྣམས་ཀྱིས་གཞི་

གཅིག་ལ་ལྟོས་ཏེ་ཁྱད་གཞི་ཁྱད་ཆོས་འགལ་བ་དང། ཁྱད་པར་དུ་གསང་འདུས་ཀྱི་

ལམ་གྱིས་བསྒྲུབ་བྱའི་གཙོ་བོ་དྲུག་པ་ཡིན་པ་གཏན་ནས་མ་གོ་བ་ཡིན་ཏེ། དེ་འདྲ་བའི་

གཞི་མཐུན་འདོད་པའི་ཕྱིར། ཁྱབ་སྟེ། མི་བསྐྱོད་པ་དང་ཞེ་སྡང་རྡོ་རྗེ་ཡིན་ན། རིགས་ཉི་

ཚེ་བ་ཡིན་དགོས་པའི་ཕྱིར་ཏེ། དེ་རྣམས་རིགས་དྲུག་པའི་ཁྱད་ཆོས་ཡིན་གྱི། དེ་རྣམས་

ཁྱད་གཞིར་བྱས་པའི་ཁྱད་ཆོས་རིགས་དྲུག་པ་མིན་དགོས་པ་གོང་དུ་ཁྱད་གཞི་ཁྱད་

ཆོས་གཞི་གཅིག་ལ་ལྟོས་ཏེ་འགལ་བར་བསྟན་ཟིན་པའི་ཕྱིར། དེས་ན་གསང་འདུས་ཀྱི་

ལམ་གྱིས་བསྒྲུབ་བྱའི་གཙོབོ་དེ་ལ་རིགས་དྲུག་པ་གཅིག་གིས་ཁྱབ་ཅིང། མི་བསྐྱོད་པ་

དང་ཞེ་སྡང་རྡོ་རྗེ་སོགས་རིགས་ཉི་ཚེ་བས་མི་ཆོག་གསུངས། ཡང་སྒྱུ་ལུས་འགྲུབ་དུས་

ལ་རྣལ་འབྱརོ་རྫོགས་ཕྲེང་གི་འཁྲིད་ཡིག་ཆུང་བ་ལས། སྒྱུ་ལུས་འགྲུབ་པའི་དུས་སུ་ཞེས་

པ་དང། དང་པོར་གྲུབ་པའི་ཚེ་ཞེས་དང། དང་པོར་སྨོས་པ། དེ་ཡང་འདོ་གསལ་གྱི་

སྐབས་ཀྱི་རླུང་སེམས་ཙམ་ལས་སྒྱུ་ལུས་རོྡ་རྗེ་འཆང་གི་སྐུར་འབྱུང་ལུས་རགས་པ་ལས་

ལོགས་སུ་ཕྱེ་བའི་ཚུལ་གྱིས་ལྡང་བ་ཡིན་ལ། དེ་ནི་དེ་ལྟར་ལྡང་བའི་འཕེན་པ་བཏང་

བའི་མཐུས་འབྱུང་ཞིང་དེ་ཉིད་སྣང་ཕྱགོས་ཀྱི་རྫགོས་རིམ་ཡིན་པས། དེར་ལངས་པའི་སྐུ་

དེ་ཉིད་ཡུམ་དང་བཅས་པའི་རྣམ་པ་ཅན་ལ་རྩེ་གཅིག་ཏུ་མཉམ་པར་བཞག་པར་བྱའ།ོ །

དེ་ལ་གནས་མ་ནུས་ན་ལུས་སྔ་མ་དམ་ཚིག་པ་ཡབ་ཡུམ་གྱི་སྐུར་བསྒོམ་ལ། 

དེའི་སྙིང་གར་ཡེ་ཤེས་སེམས་དཔའི་ཚུལ་གྱིས་ཞུགས་ནས་དེར་གནས་པར་བྱའ།ོ །ཞེས་

གསུངས་པའི་སྒྱུ་ལུས་གྲུབ་པའི་སྐབས་མིན་པར་འགྲུབ་པའི་དུས་ཀྱི་ཚེ་ཡི་ཐུགས་དམ་

བསྟན་ལ། དེ་ཡང་དང་པོར་གྲུབ་པའི་ཚེ་ཕུང་པོ་རྙིང་བའི་ཕྱི་རོལ་ཏུ་གྲུབ་པ་དེ་ཡུམ་

དང་བཅས་པའི་རྣམ་པ་ཅན་ལ་རྩེ་གཅིག་ཏུ་མཉམ་པར་གཞག་པར་བྱའ།ོ །དེ་ལ་གནས་

མ་ནུས་ན་ཕུང་པོ་སྔ་མ་དམ་ཚིག་པ་ཡབ་ཡུམ་གྱི་སྐུར་བསྒོམ་པ་ལ་དེའི་སྙིང་གར་ཡེ་

ཤེས་སེམས་དཔའི་ཚུལ་གྱིས་ཞུགས་ནས་དེར་གནས་པར་བྱའ།ོ །ཞེས་གསུངས་པའི་

སྒྱུ་ལུས་སྐད་ཅིག་དང་པོར་འགྲུབ་པའི་དུས་སུ་ཕུང་པོ་རྙིང་བ་ལ་འཇུག་པར་གསུངས་



སྨད་རྒྱུད་ཁྲི་ཆེན་དགེ་འདུན་རྒྱལ་མཚན་གྱིས་མཛད།

འབྲས་
སྤུངས་

སྒོ་མང
་གློག་རྡུ

ལ་གཙུ
ག་ལག

་དེབ་ཨ
ང་།༼༥

༠༽

པས་ན་ནང་ནས་འགྲུབ་པ་མིན་ཏེ། ནང་ནས་གྲུབ་ན་ནང་རང་དུ་གྲུབ་གྲུབ་པ་དེ་ཡིན་

པས་ནང་དུ་འཇུག་མི་དགོས་པའི་ཕྱིར། དེས་ན་ནང་ནས་འགྲུབ་པ་ལ་སྒྱུ་ལུས་པས་

ཐུགས་དམ་ལ་རང་ཡེ་ཤེས་སེམས་དཔའ་དང། ཕུང་པོ་རྙིང་བ་དམ་ཚིག་པར་བལྟས་

པའི་ཐུགས་ཀར་འཇུག་པ་སོགས་ཀྱིས་ཐུགས་དམ་མེད་པའི་སྐྱོན་ཡོད་དོ། །དེའི་ཐུགས་

དམ་སྒྱུ་ལུས་གྲུབ་ཚར་ནས་བྱེད་དོ་སྙམ་ན་དེ་ལྟར་ན་སྒྱུ་ལུས་དང་པོར་གྲུབ་པའི་ཚེའི་

ཐུགས་དམ་སྟནོ་པའི་སྐབས་ཡིན་ཞིང། དེའི་ཐུགས་དམ་མེད་པའི་སྐྱནོ་ཡདོ་དེ། འདིའི་

སྐབས་ཀྱི་གསལ་སྒྲོན་སོགས་གསུང་དུ་མ་ལས། སྒྱུ་ལུས་གྲུབ་པའི་དུས་སུ་ཞེས་དང། 

དང་པོར་གྲུབ་པའི་ཚེ་ཞེས་ཡང་ཡང་གསུངས་པ་རྣམས་སྒྱུ་ལུས་སྐད་ཅིག་དང་པོར་

གྲུབ་པའི་དུས་ཀྱི་སྐབས་ལ་མ་གོ་དོགས་ནས། དུས་དང་དང་པོ་དང་ཚེ་ཞེས་པ་རྣམས་

གསུང་འབུར་དོད་དུ་གསུངས་ཀྱི། སྒྱུ་ལུས་གྲུབ་ནས་དུས་དུ་མ་དང་མཛད་པ་དུ་མ་སོང་

བའི་སྐབས་ལ་དགོངས་པ་མིན་ཞིང། དེ་ལྟར་གསུང་འབུར་དོད་འདི་རྣམས་ཀྱི་བཀག་

པའི་ཕྱིར། ཡང་འཁྲིད་ཡིག་ཆུང་བ་འདི་ཉིད་ལས། འདོ་གསལ་གྱི་རླུང་སེམས་ཙམ་ལ་

ཆུ་དྭངས་པ་ལ་ཉ་འཕར་བའི་ཚུལ་དུ་རྨི་ལམ་གྱི་ལུས་ཕུང་པོ་རྙིང་བ་ལས་ལོགས་སུ་ཕྱེ་

བའི་ཚུལ་གྱིས་ལྡང་བར་བྱའ།ོ །

དེ་ཡང་རྡོ་རྗེ་འཆང་ཧེ་རུ་ཀ་དཀར་པོ་ཡབ་ཡུམ་གྱི་སྐུར་ལྡང་བ་ཡིན་

ནོ། །དེ་ལུས་ལོགས་སུ་ཕྱེ་བ་དེ་ལ་དམིགས་ནས་ཅི་ཙམ་གནས་ནུས་ཀྱི་བར་མཉམ་

པར་བཞག །དེ་ལ་གནས་མ་ནུས་ན་ལུས་སྔ་མ་དམ་ཚིག་སེམས་དཔའ་ཡབ་ཡུམ་གྱི་

སྐུར་བལྟས་ལ། དེའི་ཐུགས་ཀར་ཞུགས་ཏེ་ཡེ་ཤེས་སེམས་དཔའི་ཚུལ་གྱིས་གནས་པར་

བྱའ།ོ །ཞེས་གསུངས་པས་ལགོས་སུ་ཕྱེ་བའི་དནོ་ཕུང་པ་ོརྙིང་བའི་ཕྱི་རལོ་མིན་ན་གསུང་

དེ་རྣམས་བཞོག་པར་འགྱུར་རོ། །ཕུང་པོ་རྙིང་བ་ལ་འཇུག་པར་གསུངས་པ་རྣམས་དང་

པོར་ནང་དུ་གྲུབ་སྟེ་ཕྱི་རོལ་ཏུ་དོན་ནས་དེ་ནང་དུ་འཇུག་པའི་དོན་ཡིན་སྙམ་པའི་

དོགས་པ་གོང་དུ་བཀག་ཟིན་ཏོ། །ཡང་དེ་ཉིད་ལས། སྒྱུ་མའི་ལུས་ལོགས་སུ་ཕྱེ་བ་རྣམས་

རྣམ་སྨིན་གྱི་ལུས་ལ་འཇུག་པ་ན། བར་དོས་མངལ་དུ་སྐྱེ་བ་ལེན་པ་བཞིན་དུ་བྱེད་

པ་གསུམ་དང། ཞེས་པ་ནས། དེ་ནས་ལུས་སྔ་མ་ལ་འཇུག་པ་སྐྱེ་བ་ལེན་པ་བཞིན་དུ་

 རྒྱུད་སྨད་ཀྱི་བཤད་པ་གསལ་སྒྲོན་ལག་བརྒྱུད་མ།

འབྲས་སྤུངས་སྒོ་མང་གློག་རྡུལ་གཙུག་ལག་དེབ་ཨང་།༼༥༠༽
བྱེད་པ་གསུམ་དང། ཞེས་པའི་གསུང་འདི་རྣམས་ཀྱིས་ཀྱང་སྒྱུ་ལུས་གྲུབ་ནས་མཛད་པ་

རིང་དུ་སོང་བ་མ་ཡིན་པར། སྒྱུ་ལུས་འགྲུབ་དུས་ཀྱི་ཐུགས་དམ་བསྟན་པའི་ཕྱིར། དུས་

འཁོར་གྱིས་སྟོང་གཟུགས་འགྲུབ་པ་ལ་བོགས་འབྱིན་གྱི་སྤྱོད་པ་མི་དགོས་པ་དང། སྟོང་

གཟུགས་དེ་བར་དོ་དང་ཆོས་མཐུན་མི་སྦྱོར་བའི་རྒྱུ་མཚན་ནི། སྟོང་གཟུགས་དེ་ནང་

ནས་འགྲུབ་པའི་རྒྱུ་མཚན་ཡིན་གྱི་རྒྱུ་མཚན་གཞན་མེད་པ་དང། འདུས་པའི་སྒྱུ་ལུས་

འགྲུབ་པ་ལ་བོགས་འབྱིན་གྱི་སྤྱོད་པ་དགོས་པ་དང། བར་དོ་དང་ཆོས་མཐུན་སྦྱོར་

དགོས་པའི་གནད་ནི་ཕྱི་ནས་གྲུབ་པ་ཡིན་པའི་རྒྱུ་མཚན་གྱིས་ཡིན་གྱི། དེ་ལྟ་མིན་ན། 

དུས་འཁོར་གྱི་སྟོང་གཟུགས་ལ་བོགས་འབྱིན་གྱི་སྤྱོད་པ་དགོས་པ་དང། བར་དོ་དང་

ཆསོ་མཐུན་སྦྱརོ་དགསོ་པའི་རྣམ་བཞག་གསུང་རིགས་པར་འགྱུར་ར།ོ །ཡང་མཁས་གྲུབ་

རྗེའི་ལུགས་ལ་སྒྱུ་ལུས་ནང་ནས་འགྲུབ་པ་ཡིན་ཟེར་ཏེ། མཁས་གྲུབ་རྗེ་ནས་ནེ་རིངས་

པའི་དྲི་ལན་གྱི་སྐབས་སུ་ཕུང་པོ་རྙིང་བ་ལ་གོ་ས་ལོགས་སུ་ཕྱེ་ནས་འགྲུབ་ལ། དེར་

གནས་མ་ནུས་ན་ནང་དུ་འཇུག་པར་གསུངས་པས་ནང་དུ་འགྲུབ་ན། དེར་གནས་མི་

ནུས་པའི་རྒྱུ་མཚན་མེད་པའི་ཕྱིར་དང། གྲུབ་ཚར་ནས་སྐད་ཅིག་རིང་དུ་སོང་བ་ཡང་

མིན་པར་སྐད་ཅིག་དང་པོར་གྲུབ་པའི་ཚེའི་མཛད་པ་ཡིན་ཏེ། དེ་ལྟར་མིན་ན་འདིའི་

སྐབས་སུ་ཕུང་པོ་རྙིང་བ་ལས་གོ་ས་ལོགས་སུ་ཕྱེ་ནས། ཞེས་གསུངས་པ་འབྲེལ་མེད་

ཅིང་གསུང་མི་རིགས་པའི་ཕྱིར་རོ། །

ཡང་ཁམས་གསུམ་དང་སེམས་ཅན་ཐམས་ཅད་ཀྱི་ཆོས་ཉིད་དང་ལོངས་སྤྱོད་

རྫོགས་པའི་སྐུ་རིགས་དྲུག་པའི་དེ་བཞིན་ཉིད་ཀྱི་ཡེ་ཤེས་གཉིས་རོ་གཅིག་ཏུ་སོང་བ་

རྒྱུད་འགྲེལ་དུ་ལན་དུ་མར་གསུངས་པས། རང་གི་སེམས་ཀྱི་ཆོས་ཉིད་ལོངས་སྐུའི་ཡེ་

ཤེས་རོ་གཅིག་པའི་རང་གི་སེམས་ཀྱི་ཆོས་ཉིད་ཀྱི་ངང་ནས་སངས་རྒྱས་འགྲུབ་པས་

གཞན་ནས་གཡ༷བ་མི་དགོས་ཞེས་གསུངས་པ་འདི་གནད་ཆེན་པོ་ཞིག་གོ །

དྲུག་པ་རྡོ་རྗེ་འཆང་ལས་གཞན་གྱི་གཙོ་བོ་བྱས་པའི་ཚེ་ན་ལྷག་མོས་རིགས་

དྲུག་པའི་བྱས་པ་ནས། ས་བོན་ལས་བྱང་ཆུབ་ཡན་ཆད་རིགས་དྲུག་པའི་སྒྲུབ་ཐབས་

དང་འདྲ་ལ། གཙོ་བོ་འཕོ་མཚམས་ནས། རང་གཙོ་བོར་སོང་བའི་ཕྱག་མཚན་ནས་



སྨད་རྒྱུད་ཁྲི་ཆེན་དགེ་འདུན་རྒྱལ་མཚན་གྱིས་མཛད།

འབྲས་
སྤུངས་

སྒོ་མང
་གློག་རྡུ

ལ་གཙུ
ག་ལག

་དེབ་ཨ
ང་།༼༥

༠༽

འཕོ་བ་ཡིན་ཏེ། ལེའུ་གསུམ་པའི་རྩ་རྒྱུད་ལས། ནམ་མཁའི་དཀྱིལ་འཁོར་དབུས་གནས་

པ། །ནས། གསལ་བའི་དཀྱིལ་འཁོར་དབུས་གནས་པ། །ཞེས་པ་ཡན་ཆད་རིགས་དྲུག་

པའི་གཙོ་བྱེད་པ་དང་འདྲ་བར་བསྟན་ནས། འཁོར་ལོའ་ིདཀྱིལ་འཁོར་ནས། ལྷ་རང་གི་

ཕྱག་མཚན་ནས་འཕོ་བར་བསྟན་གསུངས་སོ། །

ལེའུ་དྲུག་པའི། འཁོར་ཡང་ཁྱད་པར་དག་ཏུ་སྤྲོ། །ཞེས་པའི་འགྲེལ་མཆན་ལས། 

མགོན་པོ་རེ་རེའི་རླུང་རྒྱུ་བ་ལྷ་མོ་བཞིའི་རླུང་རྒྱུ་བ་དང་དོན་གཅིག་ཏུ་འདོད་པ་ཡང་

ལེགས་པར་བཀག་གོ་ཞེས་པའི་དགོངས་པ་བཙལ་དགོས་ཏེ། དེ་ཡང་དོན་གཅིག་པ་

གཅིག་ཡོད་པའི་ཕྱིར་ཏེ། རྩ་བའི་རླུང་བཞི་ལྷ་མོ་བཞིའི་རླུང་དུ་བྱས་པའི་ཚེ་དེ་གཉིས་

དནོ་གཅིག་ཡིན་པའི་ཕྱིར། རྩ་བའི་རླུང་བཞི་ལྷ་མ་ོབཞིའི་རླུང་དུ་བྱས་པའི་ཚེ་མཉམ་དུ་

རྒྱུ་བར་གསུངས་པའི་ཕྱིར་གསུངས་ལ། དེས་ན་མཆན་དེའི་དགོངས་པ་ནི། མགོན་པོ་རེ་

རེའི་རླུང་རྒྱུ་བ་ན། ལྷ་མོ་རེ་རེའི་རླུང་རིམ་བཞིན་དུ་ཚང་བར་རྒྱུ་བས་ཁྱབ་པས། དེས་ན་

མགོན་པོ་རེ་རེའི་རླུང་རྒྱུ་བ་ན་ལྷ་མོ་བཞིའི་རླུང་ཚང་བར་མཉམ་དུ་རྒྱུ་བ་བཀག་ཅེས་

པའི་དོན་ཡིན་གསུངས། ལེའུ་ལྔ་པའི། རྣམ་པར་མི་རྟོག་དོན་ལས་བྱུང། །ཞེས་པ་ལ། 

འགྲེལ་བའི་དགོངས་དོན་གྱི་འདོ་གསལ་དགོངས་མིན་དུ་གསུངས་པ་ལ་དགོངས་པ་

ཡིན་ཞིང། ལུང་སྟོན་ལས། དྲང་ངེས་གསུངས་པ་དོན་གྱི་འདོ་གསལ་དང། ཟུང་འཇུག་

ངེས་དནོ་དུ་གསུངས་པ་ལ་དགངོས་པ་ཡིན་པ་འགལ་བ་མེད་པར་ཤེས་དགསོ་གསུངས། 

ཡང་དོགས་པ་བཀོད་པ་ནི། དཀྱིལ་འཁོར་རྒྱལ་མཆོག་གི་གཙོ་བོ་དེ་རིགས་དྲུག་པ་

དང། མི་བསྐྱོད་པའི་གཞི་མཐུན་ཡིན་ཏེ། རྩ་རྒྱུད་ལེའུ་གཉིས་པའི། ཁྱོད་ཀྱི་སེམས་ལུས་

ལྟ་བུ་དང། ཞེས་སོགས་ཞལ་ནས་གསུང་བ་པོ་རིགས་དྲུག་པར་བཞག་དགོས་པ་གང་

ཞིག །དེ་ལྟར་གསུང་པ་བོ་དེ་དཀྱིལ་འཁོར་རྒྱལ་མཆོག་གི་གཙོ་བོ་ཡིན་པའི་ཕྱིར། ཁྱོད་

ཀྱི་ལུས་སེམས་ལྟ་བུ་ཞེས་སོགས་ཐོས་པ་བསྡུས་པ་ཡིན་པའི་ཕྱིར་སྙམ་ན། དེ་ལྟར་ཡིན་

ཀྱང། དཀྱིལ་འཁོར་རྒྱལ་མཆོག་གི་གཙོ་བོ་དེ་རིགས་དྲུག་པ་མིན་ཏེ། དེ་རིགས་དྲུག་

པས་སྤྲུལ་ཞིང་དྲུག་པའི་ཁྱད་ཆོས་སུ་གྱུར་བའི་མི་བསྐྱོད་པ་རིགས་ཉེ་ཚེ་བ་ཡིན་པའི་

ཕྱིར། དེས་ན་རྗེས་འཇུག་གི་གདུལ་བྱའི་ཉམས་ལེན་གྱི་རིམ་པ་སྟོན་པས་དཀྱིལ་འཁོར་

 རྒྱུད་སྨད་ཀྱི་བཤད་པ་གསལ་སྒྲོན་ལག་བརྒྱུད་མ།

འབྲས་སྤུངས་སྒོ་མང་གློག་རྡུལ་གཙུག་ལག་དེབ་ཨང་།༼༥༠༽
རྒྱལ་མཆོག་གི་གཙོ་བོ་དེ་རྩ་རྒྱུད་གསུང་པ་བོ་མིན་ནོ། །གཟུངས་དཀྱིལ་གྱི་གཙོ་བོས་

སྤྲུལ་བ་དེས་གསུངས་པར་འཇོག་ལ། འ་ོན་རྩ་རྒྱུད་ལེའུ་ལྔ་པའི་སྟོན་པས་དེའི་ལན་

བཏབ་པ་དང་ཞེས་པའི་སྐབས་སུ་འཁོར་རྣམས་ཀྱིས་ཞུས་པ་ལ་སྟོན་པས་ལན་བཏབ་

པ་ཡིན་ལ། འཁོར་གྱི་མི་བསྐྱོད་པ་ལ་སོགས་པས་ལན་བཏབ་པར་གསུངས་པའི་ཕྱིར། 

འགྲེལ་བར། དེ་བཞིན་གཤེགས་པས་སྟེ་མི་བསྐྱདོ་པ་ལ་སགོས་པས་དེ་ལ་འདི་སྐད་ཅེས་

བཀའ་སྩལ་ཏོ། །ཞེས་གསལ་བར་གསུངས་པའི་ཕྱིར། ལེའུ་བདུན་པའི་རྗེས་དྲན་བཅུ་

དྲུག་རྒྱས་བཤད་ཀྱི་སྐབས་ཀྱི་བྷ་ག་ཞེས་པ་དོན་གྱི་འདོ་གསལ་ཡིན་ལ། ལིང་ག་ཞེས་

པ་རྗེ་བཙུན་ཤེས་རབ་སེང་གེ་བ་སོགས་ཀྱིས་མ་དག་བའི་སྒྱུ་མའི་སྐུ་ལ་གསུངས་ཀྱང། 

དག་པའི་སྒྱུ་མའི་སྐུ་ལ་བྱ་དགོས་ཏེ། བཤད་རྒྱུད་ལུང་སྟོན་ལས། གཞུག་པ་གཉིས་མེད་

སྦྱོར་བ་སྟེ། །ཞེས་དག་པའི་སྒྱུ་མའི་སྐུ་ལ་གསུངས་པའི་ཕྱིར། ཟུང་འཇུག་པའི་རྣམ་སྣང་

ལ་སོགས་པའི་རྗེས་དྲན་བསྒོམ་པའི་ཚེ། སངས་རྒྱས་གཟུགས་ནི་བསྒོམ་པར་བྱ། །ཞེས་

རྣམ་སྣང་དུ་སྤྲུལ་བའི་ཚེ། ཟུང་འཇུག་གི་སྐུ་དེ་དག་ནས་རྣམ་སྣང་དུ་ལངས་པ་དང། 

ཟུང་འཇུག་གི་སྐུ་དེ་འཕོས་ནས་རྣམ་སྣང་སོགས་སུ་ལངས་པ་མིན་ནོ། །འ་ོན་གང་སྙམ་

ན། ཟུང་འཇུག་གི་སྐུ་དེ་ཡེ་ཤེས་སེམས་དཔའི་ཚུལ་གྱིས་ཕ་རོལ། དེ་དམ་ཚིག་སེམས་

དཔའ་རྣམ་སྣང་ལ་ཞུགས་པའི་ཚུལ་གྱིས་སྔ་མས་རགས་པའི་སྤྲུལ་སྐུར་ལངས་པ་ཡིན་

གསུངས་ས།ོ །དེ་ཡང་རྣམ་སྣང་སགོས་ཀྱི་ཟུང་འཇུག་གི་སྐུར་ལངས་པ་དེ་གསར་ལངས་

མིན་ཏེ་གསལ་སྒྲོན་དུ་སྔར་ཡོད་ལངས་པ་ཡིན་གསུངས་པས་ཟུང་འཇུག་གི་སྐུ་སྔར་

ཡོད་རྣམ་སྣང་སོགས་སུ་ཟུང་འཇུག་གི་སྐུར་བློ་ངོར་དངོས་གནས་ལ་ལངས་པ་ཡིན་

ན།ོ །བསྐྱེད་རིམ་པའི་བླ་ོང་ོདང་མི་འདྲ་གསུངས་ས།ོ །འདིའི་ལིང་ག་མ་དག་པའི་སྒྱུ་ལུས་

སུ་རྗེ་བཙུན་ཤེས་རབ་སེང་གེས་གསུངས་ལ། དེ་ལྟར་ན་འདིའི་སྐབས་ཀྱི་ཟུང་འཇུག་གི་

གསར་བཞེངས་ལ་བྱ་དགོས་ལ། འདི་གསར་བཞེངས་ལ་མི་འགྲིག་པ་གོང་གིས་གསལ་

སྒྲོན་སོགས་ཀྱིས་འགྲུབ་བོ།།

ལེའུ་དྲུག་པའི་རྩ་འགྲེལ་མཐའ་དཔྱོད་དང་བཅས་པས་བསྒྲུབ་བྱའི་གཙོ་བོ་ཇི་

ལྟ་བུ་ཞིག་སྒྲུབ་པ་དང། ཁྱད་པར་དུ་ལེའུ་དྲུག་པའི་མཆོད་པའི་ངེས་དོན་འཆད་པའི་



སྨད་རྒྱུད་ཁྲི་ཆེན་དགེ་འདུན་རྒྱལ་མཚན་གྱིས་མཛད།

འབྲས་
སྤུངས་

སྒོ་མང
་གློག་རྡུ

ལ་གཙུ
ག་ལག

་དེབ་ཨ
ང་།༼༥

༠༽

སྐབས་སུ། སྐུ་གསུང་ཐུགས་བྱིན་གྱིས་རླབས་པ་མཐར་ཐུག་པ་དང། བྱིན་གྱིས་རླབས་

པ་མཐར་ཐུག་པའི་དོན་མ་ཤེས་པ་ལ་བརྟེན་ནས་གསང་འདུས་ཀྱི་སྐུའི་གཙོ་བོ་ཞེ་སྡང་

རྡོ་རྗེ་དང། རིགས་དྲུག་པ་རོྡ་རྗེ་འཆང་ལ་ཅུང་ཟད་རྩིས་ཆུང་བའི་སྟོབས་ཀྱི་རིགས་

དྲུག་པ་དང་མི་བསྐྱོད་པའི་གཞི་མཐུན་ཡོད་པར་སྨྲ་བ་ཡང་འབྱུང་བ་ཡིན་ནོ། །དེས་ན་

གཞིའི་རླུང་རགས་པ་གཞན་རྣམས་གནས་སྐབས་པ་ཡིན་པས་རིགས་འདྲ་རྒྱུན་འཆད་

པའི་རྒྱུ་མཚན་གྱིས་བར་དོའ་ིསྒྲུབ་གཞི་མི་རུང་ལ་ཤིན་ཏུ་ཕྲ་བའི་རླུང་དེ་རིགས་འདྲ་

རྒྱུན་མི་འཆད་པའི་རྒྱུ་མཚན་གྱིས་བར་དོའ་ིསྒྲུབ་གཞི་རུང་བ་ཡིན་ལ། དེ་ཡང་རླུང་

རགས་པ་དེ་རྣམས་ཀྱིས་ལག་རྗེས་བཞག་པ་ལས་རླུང་ཕྱི་མ་ཤིན་ཏུ་ཕྲ་བའི་རླུང་དེ་

རིགས་འདྲ་རྒྱུན་མི་འཆད་པ་ཡིན་ནོ། །གཞིའི་དེ་བཞིན་དུ་ལམ་ལ་ཡང་ཡིན་པས་རླུང་

རགས་པ་སྔ་མ་རྣམས་འགག་པའི་ལག་རྗེས་བཞག་པའི་སེམས་དབེན་གྱི་དཔེ་དོན་གྱི་

འདོ་གསལ་རང་དུས་ཀྱི་ཤིན་ཏུ་ཕྲ་བའི་རླུང་ལས་སྒྱུ་མའི་སྐུ་བསྒྲུབ་པ་ནི། རླུང་དེ་ཉིད་

རིགས་འདྲ་རྒྱུན་མི་འཆད་པས། དེ་ལྟ་བུའི་སྐུའི་སྒྲུབ་གཞིར་རུང་བ་ཡིན་ནོ། །

དེས་ན་དོན་གྱི་འདོ་གསལ་དེ་ནི་སྟོང་ཕྱོགས་ཀྱི་རིགས་དྲུག་པའི་ངོ་བོ་ཡིན་

ཅིང། རིམ་པ་དང་པའོ་ིསྐབས་ཀྱི་སྐུ་གསུང་ཐུགས་བྱིན་གྱིས་རླབོ་པ་མཐར་ཐུག་པ་དང། 

དོན་གྱི་འོད་གསལ་ཟུང་འཇུག་གི་སྐུར་ལངས་པ་དེ་ནི་སྐུ་གསུང་ཐུགས་བྱིན་གྱིས་

རླབས་པ་མཐར་ཐུག་པ་ཡིན་པས་འདུས་པའི་བསྒྲུབ་བྱའི་གཙོ་བོ་སྐུ་གསུང་ཐུགས་བྱིན་

གྱིས་རློབ་པ་མཐར་ཐུག་པ་ཟུང་འཇུག་གི་སྐུ་དེ་ཡིན་ནོ། །དེས་ན་རིགས་དྲུག་པ་དང་

མི་བསྐྱོད་པ་མི་འགལ་སྐུ་གསུང་ཐུགས་བྱིན་གྱིས་རློབ་པ་མཐར་ཐུག་པ་དང། དེ་བྱིན་

གྱིས་རློབ་པ་མཐར་ཐུག་གཉིས་མི་འགལ་བ་དང། སྔགས་ཚན་ལྔ་པ་ཨད་མ་ཀ་དང། 

སྔགས་ཚན་དྲུག་པ་ཨ་ཧཾ་གི་ངེས་དོན་གཉིས་མི་འགལ་བ་དང། ལེའུ་གསུམ་པའི་ཨོྃ་

ངྷཱརྨཱ་ངྷཏུ་ཞེས་སོགས་སྔགས་ཚན་དྲུག་གི་ལྔ་པའི་ངེས་དོན་སྲོག་འཛིན་དཀར་པོ་དང། 

སྔགས་ཚན་དྲུག་པའི་ངེས་དོན་གྱི་འདོ་གསལ་གཉིས་ཀྱང་མི་འགལ་དགོས་པ་སོགས་

ཀྱིས་སྐྱོན་མཐའ་ཡས་པ་ཡོད་དེ། རྩ་རྒྱུད་ལེའུ་བརྒྱད་པའི། འདོད་ཆགས་ཞེ་སྡང་གཏི་

མུག་ཆེ།། རྡོ་རྗེ་ཐེག་པ་རབ་སྟོན་པ། །ཞེས་གསུངས་པའི་ངེས་དོན་གྱི་དོན་བཤད་རྒྱུད་

 རྒྱུད་སྨད་ཀྱི་བཤད་པ་གསལ་སྒྲོན་ལག་བརྒྱུད་མ།

འབྲས་སྤུངས་སྒོ་མང་གློག་རྡུལ་གཙུག་ལག་དེབ་ཨང་།༼༥༠༽
ལས་གསུངས་པའི་བཤད་རྒྱུད་ཀྱི་ཁུངས་གང་ཡིན་འགྲེལ་བར་མ་བྱུང་ཞིང། མཆན་དུ་

ཡང་མ་བྱུང་བས་རྩད་གཅོད་དགོས་གསུངས་སོ། །ཡང་བར་དོ་བ་དེ་སེམས་དཔའ་སུམ་

བརྩེགས་བསྒོམ་པ་གཅིག་བྱུང་ན། བར་དོ་བ་དེ་མི་གཡོ་བ་ལ་བརྟན་དུ་འགྲོ་བ་གཅིག་

ཡིན་ལ། དེ་ལྟར་བསྒོམ་རྒྱུ་མེད་ན་རང་དབང་མེད་པར་གཡོ་ཞིང་མི་གནས་པའི་རང་

བཞིན་ཅན་ཡིན་ལ། དེ་དང་འདྲ་བར་རིམ་པ་གསུམ་པའི་སྒྱུ་ལུས་པ་ཡང་དང་པོར་

གྲུབ་པའི་དུས་སུ་ཕུང་པོ་རྙིང་བའི་ཕྱོ་རོལ་ཏུ་གྲུབ་ཀྱང། དེ་མ་ཐག་རང་དབང་མེད་

པར་ཕུང་པོ་རྙིང་བ་ལ་འཇུག་དགོས་པ་གཅིག་ཡིན་ལ། སྒྱུ་ལུས་པ་དེས་སེམས་དཔའ་

སུམ་བརྩེགས་སོགས་ཐུགས་དམ་གྱི་རིམ་པ་མཛད་པས། ཕུང་པོ་རྙིང་བའི་ཕྱི་རོལ་ཏུ་

གནས་ཡུན་རིང་དུ་འགྲོ་བ་དགོས་པ་ཡིན་པ་དང། དེ་ལྟར་སོང་བ་ལ་བརྟེན་ནས་དོན་

གྱི་འདོ་གསལ་ཐོབ་པའི་མཚན་མ་མཐོང་བ་ན་བསམ་གཏན་གཉིས་ཀྱི་སྡུད་རིམ་གྱིས་

འདོ་གསལ་མངོན་དུ་བྱེད་ལ། དོན་གྱི་འདོ་གསལ་གྱིས་ཕུང་པོ་རྙིང་བ་དང་ལམ་སྟོབས་

ཀྱིས་འབྲེལ་བ་དངོས་སུ་བཅད་ནས་གཏན་བྲལ་བྱེད་པ་ཡིན་ནོ། །ཡང་འདོད་ཡོན་ལ་

ཇི་ལྟར་འདོད་འདོད་དུ་ལོངས་སྤྱོད་དགོས་ཞེས་རྒྱུད་འགྲེལ་ལས་གསུངས་པའི་དོན་

མཐར་གཏུགས་ན། འདོད་ཡོན་ལ་ལོངས་སྤྱོད་པས་དེའི་བདེ་བའི་བྱང་སེམས་རྒྱས། དེ་

རྒྱས་པའི་ཞུགས་གནས་ཐིམ་གསུམ་གྱིས་དྲངས་པའི་བདེ་ཆེན་རྒྱས། དེ་རྒྱས་པའི་རླུང་

མི་ཤིགས་པ་ལ་ཐིམ་པའི་འགགས་ཕུལ་ཆེ། དེ་ཆེ་བ་ལ་བརྟེན་ནས་ཤིན་ཏུ་ཕྲ་བའི་རླུང་

སེམས་གཉིས་ལས་གཞན་པའི་རླུང་སེམས་མ་ལུས་འདུས་པ་ན་ཤིན་ཏུ་ཕྲ་བའི་རླུང་

སེམས་དེ་ཉིད་ལས་སྒྱུ་མའི་སྐུ་འགྲུབ་པ་སོགས་རྒྱུ་ཚོགས་པ་ལས་འབྲས་བུ་བསྐྱེད་པའི་

ཚུལ་དུ་འབྱུང་བའི་ཕྱིར་དུ་ཡིན་ལ། དེ་ཡང་གཞིའི་འདོ་གསལ་ལས་བར་དོ་བ་འབད་

མེད་དུ་འགྲུབ་པ་བཞིན་ནོ། །

ཡང་མངོན་བྱང་གི་སྐབས་སུ་མངོན་བྱང་ལས་ཟུང་འཇུག་འགྲུབ་པ་ནི། མངོན་

བྱང་དང་པོར་གྲུབ་པའི་སྐད་ཅིག་དེ་ལས་འགྲུབ་པ་མ་ཡིན་པར། མངོན་བྱང་དང་པོར་

གྲུབ་ནས་རིང་དུ་ལོན་པའི་མངོན་བྱང་ལས་གྲུབ་པ་དགོས་པ་ཡང་ཡོད་པ་ཡིན་ཏེ། 

མངོན་བྱང་དང་པོར་གྲུབ་པ་ནས་མངནོ་བྱང་དེ་ཉིད་ལ་བསྐལ་བའི་བར་དུ་གནས་པར་



སྨད་རྒྱུད་ཁྲི་ཆེན་དགེ་འདུན་རྒྱལ་མཚན་གྱིས་མཛད།

འབྲས་
སྤུངས་

སྒོ་མང
་གློག་རྡུ

ལ་གཙུ
ག་ལག

་དེབ་ཨ
ང་།༼༥

༠༽

གསུངས་པའི་ཕྱིར་གསུངས་སོ། །རྩ་རྒྱུད་ལེའུ་བཅུ་དྲུག་པ་རྫོགས་མཚམས་ཀྱི་རྩ་རྒྱུད་

ལས། འདི་ནི་སྔགས་རྣམས་ཐམས་ཅད་ཀྱི། །དེ་ཉིད་གསང་བའི་ཚུལ་ཅན་ཡིན། །ཞེས་

པའི་འགྲེལ་བའི་མཆན་ནས་བསྐྱེད་རིམ་པའི་ཤིན་ཏུ་སྤྲོས་མེད་ཀྱི་སྤྱོད་པ་རྫོགས་རིམ་

གྱི་སྤྱོད་པ་དེ་དག་དང་སྤྱིའི་མཚན་ཉིད་མཚུངས་པ་བསྐྱེད་རིམ་པས་ཕུང་སོགས་འདོ་

གསལ་དུ་ཞུགས་པའི་གནས་སྐབས་སུ་དེ་རྫོགས་རིམ་པའི་ཤིན་ཏུ་སྤྲོས་མེད་དེ་ཉིད་

ཀྱི་འདོ་གསལ་དང་འདྲ་བ་ཡིན་ཞེས་པའི་དོན་ཡིན་གསུངས། ལེའུ་བརྒྱད་པའི་རྡོ་རྗེ་

དཀོན་མཆོག་དཔལ་ནི་བྱེད་སྒོ་ནས་བསྡུ་པ་པོ་ཕྱག་ན་རྡོ་རྗེ་ལ་མིང་དེ་ལྟར་བཏགས་

པ་ཡིན་གསུངས་པ་དང། ནམ་མཁའི་དབྱིངས་ཀྱི་དབུས་གནས་པར། །ཡེ་ཤེས་རྒྱ་མཚོ་

བསྒོམ་པར་བྱ། །བདག་ཉིད་ཟླ་བའི་དབུས་གནས་པར། །ཞེས་པའི་བདག་ཉིད་ཀྱི་གཞུང་

གིས་སྒྲུབ་ཐབས་ལས། རང་ཉིད་རྡོ་རྗེ་འཆང་སྔོན་པོ་ཞེས་སོགས་དང། རང་ཉིད་རྣམ་

སྣང་དཀར་པོ་ཞེས་སོགས་ཀྱི་རང་ཉིད་སྦྱོར་བའི་རྩ་བའི་ཁུངས་དངོས་ཡིན་གསུངས་

སོ། །ལེའུ་བཅུ་པའི་མཚན་སྦྱར་གྱི་འགྲེལ་བར། སྒྲུབ་པ་མཆོག་དང་ཐ་མལ་བ་ལ་གནས་

ཤིང། ཞེས་སགོས་རྩ་འགྲེལ་གྱིས་བསྐྱེད་རིམ་པའི་ཤིན་ཏུ་སྤྲསོ་མེད་ཀྱི་སྤྱདོ་པ་བྱེད་པར་

གསུངས་པ་ནི་གཉིད་ཀྱི་བསྲེ་བ་བྱེད་དམ་གསུངས་ཡང། ཐག་གཅདོ་ནི་གངོ་དུ་བཤད་

པ་དེ་ཡིན་ནོ་གསུངས། སློབ་དཔོན་གྲགས་བཟང་བས། སྒྱུ་ལུས་པའི་སེམས་དཔའ་སུམ་

བརྩེགས་དང་པརོ་སྒོམ་པ་ནི་འདོ་གསལ་གྱི་དག་ནས་ཡང་སེམས་དཔའ་སུམ་བརྩེགས་

བསྒོམ་པ་ཡིན་གསུངས་ལ། སློབ་དཔོན་སྦྱིན་པ་བས། སེམས་དཔའ་སུམ་བརྩེགས་དང་

པོར་སྒོམ་པ་ནས་སྒྱུ་ལུས་དང་མཉམ་དུ་འདོ་གསལ་དུ་སྦྱོར་བ་ཡིན་གསུང་ཡང་སྔ་མ་

ལྟར་ལེགས་གསུང་ངོ། །ལེའུ་བཅུ་གཅིག་པའི་འདོ་ཟུང་གི་དོན་དེ་ཉིད་རྒྱས་པར་འཆད་

པའི་སྐབས་སུ། སྙིང་ཁར་རྡོ་རྗེ་ཧཾ་ཞེས་པ། །བཞག་སྟེ་འདོ་ཟེར་རྣམ་པར་བསྒོམ། །ཞེས་

གསུངས་པའི་སྐབས་སུ་ཟུང་འཇུག་པས་འདིར་མངོན་ཤེས་བསྒྲུབ་པར་བཤད་པ་དང། 

འགོ་དང་མཐའ་དཔྱོད་དུ་མི་བསྒྲུབ་པར་གསུངས་པ་རྣམས་ལ་འགལ་བ་མེད་ཚུལ་དེ་

ལྟར་ཤེས་དགོས་གསུང་ངོ་། །

འདིར་ཟུང་འཇུག་པས་རགས་པའི་སྤྲུལ་སྐུ་བཟུང་བའི་ཕུང་པོ་རགས་པའམ་



- 55 -

 རྒྱུད་སྨད་ཀྱི་བཤད་པ་གསལ་སྒྲོན་ལག་བརྒྱུད་མ།

འབྲས་སྤུངས་སྒོ་མང་གློག་རྡུལ་གཙུག་ལག་དེབ་ཨང་།༼༥༠༽
རྙིང་བ་ནི་ཟུང་འཇུག་པའི་རྒྱུད་དང་འབྲེལ་བའི་ཕུང་པོ་མིན་ཏེ། ལས་སྟོབས་དང་

ལམ་སྟོབས་གཉིས་ཀའི་སྒོ་ནས་འབྲེལ་བ་ཆད་པའི་ཕྱིར། བཞག་སྟེ་འོད་ཟེར་རྣམ་

པར་བསྒོམ། །ཞེས་པའི་འགྲེལ་མཆན་ལས། འདིས་ནི་ཤིན་ཏུ་ཕྲ་བའི་རླུང་སེམས་ཀྱི་

སྐུ་ལོགས་སུ་གྲུབ་ཀྱང་སྔར་གྱི་ཕུང་པོ་རགས་པ་ད་དུང་འཛིན་པའི་གནད་ཀྱང་ཤེས་

པར་བྱའ།ོ །ཞེས་གསུངས་པས། ཕུང་པོ་རྙིང་བ་ལས་ལོགས་སུ་གྲུབ་པའི་དོན་ཕུང་པོ་

རྙིང་བའི་ཕྱི་རོལ་ཏུ་གྲུབ་པར་བྱ་དགོས་ཏེ། གྲུབ་ནས་ད་དུང་ཕུང་པོ་རགས་པ་འཛིན་

པར་གསུངས་པའི་ཕྱིར་རོ། །ཁྱབ་སྟེ། ཕུང་པོ་རགས་པའི་ནང་དུ་གྲུབ་ན་ད་དུང་ཕུང་

པོ་རགས་པ་འཛིན་དགོས་ཞེས་པ་དགོས་པ་མེད་དེ་ནང་དུ་གྲུབ་ན། ཕུང་པོ་རགས་པ་

བཟུང་བཞིན་པ་དེ་ཀ་ཡིན་པའི་ཕྱིར། འདིའི་སྐབས་ཀྱི་བསྐྱེད་རིམ་པས་མངོན་ཤེས་ལྔ་

སྒྲུབ་པའི་སྐབས་སུ། སེམས་རྟེན་བསམ་གཏན་གྱི་ཉེར་བསྡོག་མིན་ཞིང། ཉེར་བསྡོག་

གིས་བསྡུས་པས་ཞི་གནས་ལ་སེམས་རྟེན་བྱེད་ལ། ཞི་གནས་ཀྱང་བསྐྱེད་རིམ་མཐར་

སོན་པ་དེ་ཉིད་ཀྱིས་གྲུབ་པ་ཡིན་པས་ཟུར་བ་མི་དགོས་ལ། སྔགས་བླ་མེད་རང་ལམ་

པས་འདདོ་པ་ལ་ཆགས་པ་ཕལ་ཆེར་མ་སྤངས་པ་ཞིག་དགསོ་པ་དང། ཟུང་འཇུག་པས་

རྗེས་ཆགས་བྱེད་པར་གསུངས་པས་ཟུང་འཇུག་པའི་རྒྱུད་ལ་བསམ་གཏན་གྱི་དངོས་

གཞི་བསྐྱེད་པ་མེད་པའི་གནད་རྣམས་ཀྱང་ཤེས་དགསོ་གསུངས། བསྐྱེད་རིམ་པའི་མིག་

གིས་མངོན་ཤེས་ཐོབ་ཚུལ་ནི། མིག་གི་ཁོང་སྟོང་སྟོང་པར་སྦྱངས་ཏེ། ས་སྙིང་གི་ས་བོན་

ཐླཱིཾ་བཀདོ་པ་དེ་ལས་ས་སྙིང་གི་ང་ོབརོ་བསྒམོས་ཏེ། ཤེས་བྱ་ལྐགོ་གྱུར་གསལ་བར་མཐངོ་

བ་ལྟར་དུ་བསྒོམ་པས་སྐབས་ཞིག་ཏུ་མངོན་སུམ་གསལ་བར་མཐོང་བ་གཅིག་འངོས་

གསུང་ངོ་། །

ལེའུ་བཅུ་གཅིག་པའི། རྡོ་རྗེ་ཆེན་པོ་རྩེ་ལྔ་པ། །ཞེས་མངོན་ཤེས་སྒྲུབ་པའི་སྤྱི་

དོན་གྱི་སྐབས་སུ། བླ་མ་སྔ་མ་སྔ་རབས་པ་དང་རྗེའི་བུ་ཆེན་ཁ་ཅིག་ཟུང་འཇུག་པས་

མིག་སྣ་སོགས་དབང་ཤེས་རེ་རེ་ནས་མངོན་ཤེས་རེ་རེ་སྒྲུབ་པའི་ཕྱིར་དུ་རོྡར་བཟླས་

བྱེད་པར་གསུངས་པ་དང། ཡང་རྫོགས་རིམ་པས་མངོན་ཤེས་སྒྲུབ་པ་ནོར་བ་ཡིན་ཞེས་

པ་དང། ཡང་འདི་རིམ་པ་གསུམ་པའི་སྒྱུ་ལུས་པ་ལ་དགོངས་ཞེ་ན་ཚོགས་སུ་སྨྲ་བ་མི་



སྨད་རྒྱུད་ཁྲི་ཆེན་དགེ་འདུན་རྒྱལ་མཚན་གྱིས་མཛད།

འབྲས་
སྤུངས་

སྒོ་མང
་གློག་རྡུ

ལ་གཙུ
ག་ལག

་དེབ་ཨ
ང་།༼༥

༠༽

རིགས་ཏེ། དོན་གྱི་འདོ་གསལ་ཐོབ་མ་ཐག་པའི་ཟུང་འཇུག་པས་དབང་ཤེས་རེ་རེ་ནས་

མངོན་ཤེས་རེ་རེ་ཆོས་ཉིད་ཀྱིས་ཐོབ་པས་དེ་ལྟར་སྒྲུབ་མི་དགོས་པའི་ཕྱིར། འ་ོན་གང་

སྙམ་ན་རྫོགས་རིམ་པས་མངོན་ཤེས་དེ་ལྟར་སྒྲུབ་པའི་རྫོགས་རིམ་པ་ནི་རིམ་པ་གསུམ་

པ་མན་གྱི་རྫོགས་རིམ་པ་ཡིན་པ་ལེའུ་དྲུག་པ་ལས་གསུངས་སོ་གསུང་ངོ་། །འདིར་ཟུང་

འཇུག་པས་མངོན་ཤེས་སྒྲུབ་པའི་ཡན་ལག་གི་རླུང་ལ་རོྡར་བཟླས་བྱེད་ལ། དེའི་ཚུལ་

ཡང་མིག་ཤེས་གཅིག་པུས་ཀྱང་ཡུལ་ལྔ་འཇལ་བའི་ཕྱིར་དུ་ཡན་ལག་གི་རླུང་ལ་རྡོར་

བཟླས་བྱེད་ཚུལ་གོང་དུ་བཤད་པ་ལྟར་མཁས་གྲུབ་རྗེ་དང་རྗེ་བཙུན་ཤེས་རབ་སེང་གེ་

གཉིས་གསུང་མཐུན་པར་བྱུང་ལ། དེའི་ཚུལ་ཡང་ཡན་ལག་གི་རླུང་ལྔ་ཀ་ལ་རྡརོ་བཟླས་

བྱེད་ལ། དེ་ཡང་རླུང་དེ་ལྔ་ཀ་མིག་ལྟ་བུ་གཅིག་གི་དབང་པོའ་ིསྒོར་གཞུགས་ནས་རྡོར་

བཟླས་བྱས་པས། མིག་ཤེས་གཅིག་གིས་ཡུལ་ལྔ་ཀ་འཇལ་བའི་མངོན་ཤེས་ཐོབ་ལ། འདི་

ནི་རྨི་ལམ་དུ་ཡུལ་གཞན་དུ་ཕྱིན་པ་དང་མི་འདྲ་སྟེ། དེ་ནི་ཉམས་སྣང་ཙམ་ཡིན་ཞིང། 

འདིར་ནི་མཚན་ཉིད་པར་བྱ་དགོས་པའི་ཕྱིར། དེ་ཡང་བོད་ཡུལ་དུ་དབུས་ལྟ་བུ་ནས་

རྡོ་རྗེ་གདན་མིག་གིས་འཇལ་བའི་ཚེ་ཕྲད་ནས་འཇལ་དགོས་པས་རླུང་གིས་ཤེས་པ་

དེ་རྡོ་རྗེ་གདན་དུ་དྲངས་ནས་འཇལ་བ་ཡིན་པའི་ཕྱིར། འདིར་རྡོ་རྗེ་ལྔ་པའི་སྦྱོར་བ་

ཡིན་ཞེས་པའི་སྦྱོར་བ་ལ་ནུས་པ་བཏོན་ཏེ་འཆད་དགོས་པ་རྩ་འགྲེལ་གྱི་དངོས་བསྟན་

ཡིན་གསུངས། ཡང་སྔགས་བླ་མེད་རང་ལམ་པར་མ་ཟད་གཞན་ལམ་པས་ཀྱང། ཕྱིའི་

རྐྱེན་ལས་རྒྱ་ལ་མ་བརྟེན་པར་སངས་རྒྱ་ཐབས་མེད་དེ། དེས་སེམས་དབེན་གྱི་ཡེ་ཤེས་

མ་བསྐྱེད་པར་སངས་རྒྱ་བ་མི་སྲིད་པའི་ཕྱིར། རང་ལམ་པ་དེ་སངས་རྒྱ་བ་ལ་ལས་རྒྱ་

ངེས་པར་དགོས་པ། ལེའུ་བདུན་པའི་མཐའ་དཔྱོད་ལས། ཕྱིའི་ཕྱག་རྒྱ་གྲོགས་སུ་མེད་

ན་སེམས་དབེན་གྱི་ཡེ་ཤེས་མཚན་ཉིད་ཚང་བ་སྐྱེ་མི་ནུས་པས། དེའི་དོན་དུ་བརྟེན་

དགོས་སོ་ཞེས་པའི་དགོངས་པ་དམ་པ་ཡིན་པ་དང། འདིར་ངེས་པར་དགོས་པའི་

གནད་མཐར་ཐུག་པ་རྒྱས་པར་ཤེས་དགོས་གསུངས། ཡང་འདུས་པ་འདི་བདག་མདུན་

ཐ་མི་དད་ཡིན་ཀྱང། མདུན་བསྐྱེད་སྒྲུབ་པ་ལ་ཏིང་ངེ་འཛིན་གསུམ་རྫོགས་པར་བསྒོམ་

དགོས་པ་ནི། ལེའུ་བརྒྱད་པ་ལས། ཏིང་ངེ་འཛིན་གཉིས་བསྒོམ་པའི་སྐབས་སུ་མདུན་

 རྒྱུད་སྨད་ཀྱི་བཤད་པ་གསལ་སྒྲོན་ལག་བརྒྱུད་མ།

འབྲས་སྤུངས་སྒོ་མང་གློག་རྡུལ་གཙུག་ལག་དེབ་ཨང་།༼༥༠༽
བསྐྱེད་ཀྱི་སྔནོ་རལོ་དུ་དང་པ་ོསྦྱརོ་བ་དང། དཀྱིལ་འཁརོ་རྒྱལ་མཆགོ་སྒམོ་པར་དངསོ་

སུ་གསུངས་པས། ལས་རྒྱལ་མཆོག་ཀྱང་སྒོམ་དགོས་པ་ཐོན་པ་དེས་ཤེས་གསུངས་སོ། །

རྩ་བའི་རླུང་བཞི་ལྷ་མོ་བཞིའི་རླུང་དུ། ལུང་སྟོན་ལས། ཀར་ནི་ཀ་ར་མ་ལི་ཀ 

།ཞེས་སོགས་མེ་ཏོག་གི་ངེས་དོན་འཆད་པའི་སྐབས་སུ་གསལ་བར་གསུངས་པས། གོང་

དུ་བཤད་པའི་མཆན་དང་མི་འགལ་བ་དང། མཆན་དེའི་དོན་གོང་དུ་བཤད་པ་ལྟར་

ཤེས་དགོས་གསུངས། ཡང་བུམ་དབང་བསྐུར་བའི་རྡོ་རྗེ་སློབ་དཔོན་གྱིས་སློབ་མ་ལ་

བུམ་དབང་བསྐུར་བའི་སྔ་རོལ་དུ་ཏིང་ངེ་འཛིན་རྣམ་གསུམ་རྫོགས་པར་བསྒོམ་དགོས་

པར། ལེའུ་བརྒྱད་པར། ནམ་མཁའི་དབྱིངས་ཀྱི་དབུས་གནས་པར། །དཀྱིལ་འཁོར་

བཀདོ་པ་བསྒོམ་པར་བྱ། །ཞེས་སགོས་ཀྱི་རྩ་འགྲེལ་གྱི་དགོངས་པ་དམ་པ་ཡིན་གསུངས་

སོ། །ལེའུ་དགུ་པའི་རྩ་འགྲེལ་གྱི་བཤད་ཚུལ་གྱི་གཙོ་བོ་གང་གིས་བྱས་ཀྱང་མཐར་འདོ་

གསལ་མཐར་ཐུག་བསྒྲུབ་པ་དང། གྲུབ་པའི་འདོ་ཟུང་གི་ངོ་བོ་རིགས་དྲུག་པས་གཙོ་

བྱས་པའི་སྒྲུབ་ཐབས་དང་ཁྱད་པར་མེད་པར་གསུངས་པས། ཡི་དམ་གྱི་སྒྱུ་ལུས་ལོངས་

སྐུ་བ་གཉིས་སྐུ་རྡོ་རྗེ་འཛིན་པ་འཇམ་དབྱངས་ཡིན་ཞེས་ཆོས་རྗེ་བ་སོ་བས་གསུངས་

པ་ལ་རྒྱུ་མཚན་སྔ་མས་མི་བདེ་གསུངས། དེས་ན་ལེའུ་དགུ་པའི་དམ་ཚིག་གི་ངེས་དོན་

འཆད་པའི་གཞུང་རྣམས་ཀྱི་བསྐྱེད་རིམ་གྱི་སྐབས་སུ། རིགས་གང་གིས་གཙོ་བོ་བྱས་

ཀྱང་སྒྱུ་ལུས་དང་ཟུང་འཇུག་ཁོ་ན་ཡིན་ནོ། །དེས་ན་མི་བསྐྱོད་པ་གཙོ་བོར་སོང་བའི་

བསྐྱེད་རིམ་མཐར་ཕྱིན་པའི་སྒྱུ་ལུས་ཐོབ་པའི་སྒྱུ་ལུས་དང་ཟུང་འཇུག་གཉིས་པོ་དེ་མི་

བསྐྱདོ་པའི་སྒྱུ་ལུས་དང་ཟུང་འཇུག་མིན་པར་རིགས་དྲུག་པའི་སྒྱུ་ལུས་དང་ཟུང་འཇུག་

པ་ཡིན་པར་གསུངས་པས། མི་བསྐྱོད་པ་དང་རིགས་དྲུག་པ་མི་འགལ་ན། འདི་ལྟ་བུའི་

སྒྱུ་ལུས་དང་ཟུང་འཇུག་ཡང་རིགས་ཉི་ཚེ་བ་མི་བསྐྱོད་པའི་རྒྱུ་ཟུང་དུ་འགྱུར་དགོས་ཏེ། 

རིགས་ཉི་ཚེ་བ་མི་བསྐྱོད་པ་རིགས་དྲུག་པ་ཡིན་པ་གཅིག་ཡོད་པའི་ཕྱིར། ཁྱབ་སྟེ། དེ་

ཡོད་ན་སྒྱུ་ཟུང་གཉིས་ཀྱང་རིགས་ཉི་ཚེ་བ་གཅིག་ཡོད་དགོས་པའི་ཕྱིར་ཏེ། རྒྱུ་མཚན་

མཚུངས་པའི་ཕྱིར། ཡང་བསྡུས་དཀྱིལ་མདོར་བསྟན་གྱི་དགོངས་པ་ལུང་སྟོན་གྱིས་

བཤད་པའི་རྩ་བཤད་སྦྱོར་ཚུལ་དཀའ་བས་ལེགས་པར་ཤེས་པར་བྱ་དགོས་ཡོད་གསུང་



སྨད་རྒྱུད་ཁྲི་ཆེན་དགེ་འདུན་རྒྱལ་མཚན་གྱིས་མཛད།

འབྲས་
སྤུངས་

སྒོ་མང
་གློག་རྡུ

ལ་གཙུ
ག་ལག

་དེབ་ཨ
ང་།༼༥

༠༽

ངོ་། །

ལེའུ་དགུ་པའི་ཀུན་རྫོབ་སྒྱུ་མའི་སྐུ་སྒྲུབ་པ་ཡང་སྔགས་ཀྱི་སྤྱོད་པས་འགྲུབ་

པར་བཤད་པའི་སྐབས་ཀྱི་འགྲོ་བ་དང་འོང་བ་ལ་སོགས་པ་ཞེས་པའི་སོགས་པས་

སངས་རྒྱས་ཀྱི་སར་སྣང་མཆེད་ཐོབ་གསུམ་མེད་པར་ཐོན་པས། སངས་རྒྱས་ཀྱི་སར་དེ་

མེད་པའི་ཁུངས་ཚིག་ཟིན་མ་ཐོན་པ་གཞན་རྒྱུད་འགྲེལ་ལས་གསལ་བར་ཐོན་པ་མ་

བྱུང་གསུངས་སོ། །ལེའུ་དྲུག་པའི། སེམས་ལ་དམིགས་པ་བདག་མེད་པ། །ངག་དང་ལུས་

ཀྱང་རྣམ་པར་བསྒོམ། །ཞེས་པའི་ངག་དང་ལུས་ཀྱི་དེ་ཁོ་ན་ཉིད་སྒོམ་པ་ནི། མཆན་ལྟར་

ན། སེམས་དབེན་པ་ཁོ་ན་མིན་པར། ལུས་དབེན་པས་ཀྱང་ལུས་ཀྱི་དེ་ཁོ་ན་ཉིད་རྟོགས་

ནས་བསྒོམ་པས་ཡང་བསྟན་ཞེས་འཆད་དགོས་པ་ཡོད་ཞེས་གསུངས། ལེའུ་བཅུ་པའི། 

འབར་བ་དྲག་པ་ོསྤྱན་ཡངས་པས། །ཞེས་པས། རྡ་ོརྗེ་འཆང་དྲག་པ་ོམི་བསྐྱདོ་པར་བསྒྱུར་

ནས་བསྟན་ཞེས་རང་འདོད་ལྟར་མིན་པར་མི་བསྐྱོད་པ་དྲག་པོ་དེའི་རྣམ་པ་ཅན་དུ་

མཛད་དགོས་ཞེས་པའི་དོན་ཡིན། དེའི་དགོངས་པ་ཡང་སྙིང་པོ་བསྐུལ་བའི་ཕྱིར་དུ་

དྲག་ཤ ལ་གྱི་ཕུར་གདབ་བྱེད་པས་དེའི་ཕྱིར་ཡིན་གསུངས་ལ། ལེའུ་བཅུ་པའི། སྔགས་

ཀྱི་སྐྱེས་བུ་ཇི་སྙེད་པ། །ཞེས་སོགས་ཀྱི་སྤྱི་དོན་དུ། ཟུང་འཇུག་གི་སྐུར་ལྡང་སྙམ་པའི་

འཕེན་པ་གཏོང་བར་དངོས་སུ་གསུངས་ལ། མི་སློབ་པའི་ཟུང་འཇུག་གི་སྐུར་ལྡང་སྙམ་

པའི་འཕེན་པ་གཏོང་བའི་ཁུངས་གསལ་བོ་རྩ་འགྲེལ་ལས་མ་གསུངས་ལ། འནོ་ཀྱང་

ཟུང་འཇུག་པས་མཚོན་སྙམ་དུ་གསུངས་སོ།། ཟུང་འཇུག་པའི་སྤོག་ཆོག་ནི། བསྙེན་སྒྲུབ་

ཡན་ལག་བཞིའི་ནང་ནས་སྒྲུབ་པར་མི་བྱེད་པར་ཉེ་སྒྲུབ་ཏུ་བྱེད་དགོས་ཏེ། སྤོག་ཆོག་

སྙིང་པོ་བསྐུལ་བ་དང་ལྷན་ཅིག་ཏུ་བྱེད་པར་གསུངས་པའི་ཕྱིར། ལེའུ་བཅུ་གཅིག་པའི་

བྱང་ཆུབ་ཚུལ་མཆོག་འདི་ཡིན་ནོ། །

ཞེས་སགོས་ཀྱི་མངནོ་བྱང་ལྔ་ལ་དང་པའོ་ིམགནོ་པ་ོབསྐྱེད་པའི་རིགས་དྲུག་པ་

རྡོ་རྗེ་འཆང་གི་སྒྲུབ་ཐབས་འདི་མི་བསྐྱོད་པ་སོགས་རིགས་གཞན་གྱི་སྒྲུབ་ཐབས་ལས་

མཆོག་ཡིན་ཏེ། ལུགས་འདིའི་སྦྱངས་གཞིའི་གཙོ་བོ་སྐྱེ་ཤི་བར་དོ་གསུམ་ཡིན་ལ། དེ་

སྦྱོང་བའི་ནང་ནས་བར་དོ་སྦྱོང་བྱེད་བར་དོ་དང་རྣམ་པ་མཐུན་པའི་དང་པོའ་ིམགོན་

 རྒྱུད་སྨད་ཀྱི་བཤད་པ་གསལ་སྒྲོན་ལག་བརྒྱུད་མ།

འབྲས་སྤུངས་སྒོ་མང་གློག་རྡུལ་གཙུག་ལག་དེབ་ཨང་།༼༥༠༽
པོ་བསྐྱེད་ནས་བསྒོམ་པ་ཡོད་ཀྱི། གཞན་རྣམས་ལ་མངོན་བྱང་ལྔ་བསྐྱེད་ཙམ་དང། 

བར་དོ་མཚོན་བྱེད་ནཱ་ད་ལ་སོགས་པ་ཙམ་ཡོད་ཀྱང། བར་དོ་ཅོག་འདྲ་བའི་དང་པོའ་ི

མགོན་པོ་བསྐྱེད་ནས་སྒོམ་པ་མེད་པའི་ཕྱིར། གཞན་ལ་དེ་མེད་དེ། ཉི་ཟླ་པད་གསུམ་

ནི་བར་དོ་མཚོན་བྱེད་ཙམ་ཡིན་ལ། དེ་ཐམས་ཅད་གཅིག་ཏུ་འདྲེས་པ་ཟླ་བ་ལས་བྱང་

ཆུབ་པ་ནི། བར་དོ་མངལ་དུ་ཞུགས་པའི་མཚོན་བྱེད་ཙམ་ཡིན་གྱིས། ཕྱག་མཚན་ལས་

དང་པོའ་ིམགོན་པོ་བསྐྱེད་པ་མེད་པའི་ཕྱིར། དེས་ན་འདི་ལྟར་གསུངས་པ་འདིས་ནི་

རྡོ་རྗེ་འཆང་དང་མི་བསྐྱོད་པའི་གཞི་མཐུན་འདོད་པ་ལྟར་ན། མི་བསྐྱོད་པ་གཙོ་བོར་

སོང་བའི་སྒྲུབ་ཐབས་པ་ལ་ཡང་མངོན་བྱང་ལྔ་ལས་དང་པོའ་ིམགོན་པོ་བསྐྱེད་དེ་སྒོམ་

པ་ཡོད་པ་གཞུང་རྩ་འགྲེལ་འཕགས་བསྐོར་གྱི་སྒྲུབ་ཐབས་རྣམས་ལས་གསུངས་རིགས་

པར་ཐལ། དེ་འདྲ་བའི་སྒྲུབ་ཐབས་དེ་རིགས་དྲུག་པ་རྡོ་རྗེ་འཆང་གི་སྒྲུབ་ཐབས་ཡིན་

པའི་ཕྱིར། རྟགས་རེ་ཞིག་སོང། དེ་ཡིན་ཏེ། མི་བསྐྱོད་པ་དེ་རིགས་དྲུག་པ་རྡོ་རྗེ་འཆང་

ཡིན་པའི་ཕྱིར། རྟགས་རྣམས་སོང། དེར་ཐལ། མི་བསྐྱོད་པ་དང་རིགས་དྲུག་པའི་གཞི་

མཐུན་གྱི་མཚན་གཞི་ཡོད་པའི་ཕྱིར། རྩ་བར་འདོད་ན། འདིའི་འགྲེལ་བའི་མཆན་ལས། 

མི་བསྐྱོད་པ་ལ་སོགས་པ། རིགས་གཞན་ལ་མངོན་བྱང་ལྔ་ལས་དང་པོའ་ིམགོན་པོ་

བསྐྱེད་པ་གཞུང་རྩ་འགྲེལ་འཕགས་པའི་སྒྲུབ་ཐབས་སོགས་གང་ནས་དེ་འདྲ་མ་བཤད་

ཅེས་གསུངས་པ་དང་དངོས་སུ་འགལ་གསུངས། ལེའུ་བཅུ་གཉིས་པའི། འདི་ལྟ་བུ་ཡི་

སྦྱོར་བ་ཡིས། །དེ་ནི་གནས་ལས་བྱེད་པར་འགྱུར། །ཞེས་པའི་སྦྱོར་བ་ཡིས་ཞེས་པ་ལ་

སློབ་དཔོན་སྦྱིན་པ་དཔལ་བས་བཀུག་ཟིན་པའི་གང་ཟག་ལ་སྦྱོར་ཀྱང། བླ་མ་རྡོ་རྗེ་

འཆང་འགུག་པའི་སྦྱོར་བ་པོ་ལ་སྦྱོར་གསུངས་སོ། །

ལེའུ་འདི་ཟུང་འཇུག་པའི་ཕྱག་མཚན་གྱི་རིགས་འཛིན་སྒྲུབ་པའི་སྐབས་ཀྱི། རྡ་ོ

རྗེ་དམ་ཚིག་གསུམ་སྒྲུབ་མཆོག  །སྐུ་གསུམ་རོྡ་རྗེ་ཅན་དུ་འགྱུར། །ཞེས་པའི་སྐབས་སུ་

སློབ་དཔོན་སྦྱིན་པ་བས། སངས་རྒྱས་ཀུན་ལས་འཕྲོག་པ་དང། །ཞེས་དང། ལྷ་ཡི་བུ་

མོ་མཆོག་ལ་སྤྱོད། །ཅེས་སོགས་དང། སངས་རྒྱས་སྐུ་དང་འདྲ་བར་འགྱུར། །ཞེས་སློབ་

པའི་ཟུང་འཇུག་ལ་འགྲིགས་པར་སྣང་བས། འདིའི་ཕན་ཡོན་སློབ་མི་སློབ་གཉིས་ཀ་



སྨད་རྒྱུད་ཁྲི་ཆེན་དགེ་འདུན་རྒྱལ་མཚན་གྱིས་མཛད།

འབྲས་
སྤུངས་

སྒོ་མང
་གློག་རྡུ

ལ་གཙུ
ག་ལག

་དེབ་ཨ
ང་།༼༥

༠༽

ལ་འབྱུང་གསུངས་ཡང། བླ་མ་རོྡ་རྗེ་འཆང་ནི་འདིའི་མཚམས་སྦྱོར་དང། གཞན་ཡང་

རྒྱུ་མཚན་དུ་མ་ལ་བརྟེན་ནས་འདིའི་ཕན་ཡོན་འབྱུང་བའི་རྟེན་ནི་མི་སློབ་པའི་ཟུང་

འཇུག་ཁོ་ན་ལ་བྱེད་དགོས་གསུངས། ཡང་བསྙེན་པའི་དམ་ཚིག་རབ་སྦྱོར་བ། །ཞེས་

སོགས་ཀྱི་གཞུང་ལ་བརྟེན་ནས་འདུས་པའི་རྩ་རྒྱུད་འདིར་སྙིགས་དུས་ཀྱི་ཚེ་གཅིག་ལ་

སངས་རྒྱ་བའི་རིམ་གཉིས་ཚང་བ་གཅིག་དང་སྐྱེ་བ་བརྒྱུད་ནས་སངས་རྒྱ་བའི་རིམ་

གཉིས་རྣམ་བཞག་ཚང་བ་དང་བཅས་པའི་ལམ་བསྟན་པར་ག་ོདགསོ་གསུངས། དེ་ནས་

ལས་རྣམས་སྒྲུབ་པར་བྱ། །ཞེས་པའི་གཞུང་འདིས་བསྙེན་དུས་ཀྱིས་བསྐྱེད་རིམ་བསྙེན་

སྒྲུབ་ཡན་ལག་བཞི་རོྡ་རྗེ་བཞི་བསྐྱེད་དང་བཅས་པ་ཐམས་ཅད་བསྙེན་པའི་ཡན་ལག་

ཏུ་བྱས་པའི་ཚེ། འདིའི་སྒྲུབ་པ་ཆེན་པོའ་ིདངོས་གྲུབ་ཆུང་འབྲིང་སྒྲུབ་པའི་ལས་ཚོགས་

རྣམས་ལས། དེའི་སྒྲུབ་ཆེན་དུ་གསལ་བར་བསྟན་ལ། དེ་ལྟར་ཡིན་པ་སྟོན་བྱེད་འདི་

ལས་གསལ་བ་གཞན་མེད་གསུངས། རྒྱུད་ཕྱི་མར་ནཱ་རོ་པའི་འགྲེལ་བར། དེ་ལྟར་བསྟན་

ཟེར་བ་ཤེར་འབྱུང་བ་གསུང་ཡང། དེ་ལྟར་བསྟན་པ་མེད་གསུངས་སོ། །མདོ་བསྲེ་ལས། 

དངོས་གྲུབ་འབྲིང་སྒྲུབ་པའི་ལས་ཚོགས་རྣམས་ལས་རྒྱལ་མཆོག་ཏུ་བཤད་པ་ནི། སྒྲུབ་

དུས་ལ་དགོངས་པས་འགལ་བ་མེད་གསུངས། ལེའུ་གཅུ་གཉིས་པའི་ལྷ་བསྐྱེད་པའི་

དབྱེ་བ་གཉིས་ལུང་གིས་སྒྲུབ་པའི་ས་བཅད་ཀྱི་སྐབས་སུ། རྣམ་སྨིན་མངོན་བྱང་གི་

ལུང་དྲངས་པའི་མཇུག་ཏུ་འགྲེལ་བར་དགོངས་པའི་བཤད་པ་ཞེས་སོགས་གསུངས་

པའི་དནོ་བཙལ་དགསོ་ཏེ། བཤད་རྒྱུད་ཕྱི་མའི་དནོ་བཤད་པའི་སྐབས་ཡིན་པས། བཤད་

རྒྱུད་ལ་ཚུལ་བཞིའི་བཤད་པ་འཇུག་ན་བཤད་རྒྱུད་དེ་ཡང་གཞན་གྱིས་འཆད་དགོས་

པས་བཤད་རྒྱུད་ཐུག་མེད་དུ་འགྱུར་དགོས་པའི་ཕྱིར་ཏེ། འནོ་ཀྱང་ནཱ་རོ་པས་རྒྱུད་ཕྱི་

མ་ལ་ཚུལ་བཞིའི་བཤད་པ་བྱུང་བས་རྒྱུད་ཕྱི་མ་དང་བཤད་རྒྱུད་གཞན་མི་འདྲ་བར་བྱ་

དགོས་གསུངས་ལ། འདིའི་ལན་འགོ་ཏུ་བཤད་པར་འགྱུར་རོ། །

ཡང་འབྲས་བུའི་ཆོས་གཟུགས་གཉིས་པོ་དེ་སླར་འཁོར་བར་འཁོར་མི་དགོས་

པའི་རྒྱུ་མཚན་ཡོད་དེ། དེ་གཉིས་པོ་དེ་གཞིའི་སྐབས་ཀྱི་འཁོར་བར་འཁོར་བའི་རིགས་

འདྲ་རྒྱུན་མི་འཆད་པའི་ཤིན་ཏུ་ཕྲ་བའི་རླུང་སེམས་ལས་གྲུབ་པ་གང་ཞིག །ཤིན་ཏུ་ཕྲ་

 རྒྱུད་སྨད་ཀྱི་བཤད་པ་གསལ་སྒྲོན་ལག་བརྒྱུད་མ།

འབྲས་སྤུངས་སྒོ་མང་གློག་རྡུལ་གཙུག་ལག་དེབ་ཨང་།༼༥༠༽
བའི་རླུང་སེམས་དེ་གཉིས་ཐབས་མཁས་དང་ལྡན་པའི་བླ་མའི་མན་ངག་གིས་འཁོར་

བའི་རྒྱུ་བྱེད་པ་བཀག་ནས། ཆོས་གཟུགས་གཉིས་བསྒྱུར་བའི་ཆོས་གཟུགས་ཀྱི་སྐུ་

ཡིན་པའི་ཕྱིར། ཡང་ཆོས་ཀྱི་སྐུ་དེ་འཁོར་བ་ཇི་སྲིད་པར་ལྷན་སྐྱེས་ཀྱི་བདེ་ཆེན་ལ་

རྩེ་གཅིག་ཏུ་མཉམ་པར་བཞག་བཞིན་པའི་ངང་ནས། སེམས་ཅན་གྱི་དོན་དུ་སྤྲུལ་སྐུ་

བྱེ་བ་ཐེར་འབུམ་སོགས་ཕར་སྤྲོ་བ་དང། ཚུར་སྡུད་པ་ལ་སོགས་པའི་མཛད་པ་མཐའ་

ཡས་པ་མཛད་པའི་རྒྱུ་མཚན་ཡོད་དེ། སྐུ་དེ་ཉིད་ཀྱི་སྒྲུབ་གཞིའི་ཤིན་ཏུ་ཕྲ་བའི་རླུང་

སེམས་གཉིས་པོ་དེ་ལ་རིགས་འདྲ་རྒྱུན་མི་འཆད་པའི་གནད་ཀྱི་རླུང་ཐམས་ཅད་སྤྲོ་

ཞིང་སྡུད་པའི་སྒོ་ནས་འགལ་མའི་འཁོར་ལོ་བསྐོར་བ་ལྟར་འཁོར་བར་འཁོར་བའི་རྒྱུ་

བྱེད་ཅིང། དེ་འདྲའི་རྒྱུ་བྱེད་པ་དེ་ཐབས་མཁས་པ་དང་ལྡན་པའི་བླ་མའི་མན་ངག་

གིས་འབྲས་བུའི་སྤྲོ་བསྡུ་བྱེད་པའི་ངོ་བོར་གྱུར་པའི་རིགས་འདྲ་ཕྱི་མ་མཐར་ཐུག་པའི་

ཆོས་གཟུགས་ཀྱི་སྐུ་ཡིན་པར། ཞེས་གསང་འདུས་ཀྱི་གཏིངས་ཚུགས་པའི་རྒྱུ་མཚན་

གོ་དགོས་ཀྱི། དེ་ལྟར་མིན་པར་དེའི་རྒྱུ་མཚན་ལ་སངས་རྒྱས་ཡིན་པར་ཐལ། འབྲས་

བུ་ཆོས་གཟུགས་ཀྱི་སྐུ་ཡིན་པའི་ཕྱིར། ཞེས་སོགས་ཚེ་ཕྱེད་ཐབས་ཀྱི་ལམ་ཡིན་པའི་

གནད་ལ་གཏུགས་པའི་ལན་ཤེས་འདོད་མི་རྫོགས་ཞེས་གསུངས། ཡང་ཡི་གེ་གསུམ་

གྱི་རོྡར་བཟླས་ཀྱི་སྐབས་སུ། ཆོས་རྗེ་བུ་དང་རྒྱལ་ཚབ་རྗེས་ནང་དུ་འཇུག་པ་དང་ཕྱིར་

འབྱུང་བའི་འགག་གཉིས་ནས་གནས་པའི་ཆར་འཇོག་གསུངས་པ་ལ། རྗེས་དེ་ལྟར་

བྱེད་པ་དེ་འཇུག་པ་དང་ཕྱིར་འབྱུང་བ་གཉིས་ལས་མ་འདས་པས་ཨ་ཡིག་གདངས་ཀྱི་

གནས་པ་མ་ཚང་ཞེས་གསུང་ལ། འནོ་ཀྱང་ཨ་ཡིག་གདངས་ཀྱི་གནས་ཏེ་ནན་གྱིས་བྱེད་

པ་འདི་ལ་ཡང། དོགས་པ་བཀོད་ཅིང་དེ་བསལ་བ་ནི། དེ་ལྟར་གནས་པ་དེ་ནན་གྱིས་

བྱེད་པའི་རོྡ་རྗེ་བཟླས་པ་འདི་ལ་རང་གཞིན་གྱི་རྡོ་རྗེ་བཟླས་པའི་དོན་མ་ཚང་ལ། དེའི་

གནས་པ་དེ་ནན་གྱིས་བྱེད་པའི་ཕྱིར། ཞེ་ན། དེའི་སྐྱོན་མེད་ཚུལ་ནི། ཡི་གེ་གསུམ་གྱི་

རྡོར་བཟླས་གྱི་དུས་སུ་ཨའི་གནས་པ་རང་ཆས་སུ་མེད་ཀྱང། སྤྱིར་གཞི་ལ་རླུང་རང་

ཆས་སུ་ཡོད་པ་ནི་ཏིང་ངེ་འཛིན་ལ་གནས་དུས་དང། འཆི་བ་འདོ་གསལ་གྱི་སྐབས་

སུ་དང་གཞན་ཡང་གཉིད་དུ་སོང་སྐབས་མང་པོར་ཡོད་པས། སྤྱི་ཁྱབ་ལ་རང་བཞིན་



སྨད་རྒྱུད་ཁྲི་ཆེན་དགེ་འདུན་རྒྱལ་མཚན་གྱིས་མཛད།

འབྲས་
སྤུངས་

སྒོ་མང
་གློག་རྡུ

ལ་གཙུ
ག་ལག

་དེབ་ཨ
ང་།༼༥

༠༽

གྱི་བཟླས་པ་འགྲུབ་པའི་སྐབས་འདིར་རང་བཞིན་གྱི་བཟླས་པ་མེད་པའི་སྐྱོན་མེད་

གསུང། ཡི་གེ་ཐུ་བའི་སྐབས་ཀྱི་རྡོར་འཕྲེང་ལས། ཡི་གེ་ལ་སྲོག་རླུང་ཞེས་པ་དང། ཡི་

གེ་མེད་པ་ནི་ཀླད་ཀོར་རོ། །ཞེས་པའི་རྒྱུད་འདིའི་ཧཱུཾ་ཞེས་ཀླད་ཀོར་དུ་ཡོད་པའི་དོན་གྱི་

ལུགས་དགོས་པའི་ཁུངས་དངོས་ཡིན་གྱིས། ལྷ་མོ་བཞི་ཞུས་ཀྱི། ཆ་གཉིས་པ་ནི་དགུ་

པ་ཉིད་ཀྱིས་བཤད། །ཅེས་སོགས་ཆོས་རྗེ་ཤེས་རབ་སེང་གེ་བ་སོགས་འདྲེན་པ་ནི་ཅུང་

མི་འགྲིག་གསུངས། ཡང་གསལ་སྒྲོན་དུ་རྡོ་རྗེ་འཕྲེང་བ་དྲངས་པ་ལས། ཁ་སྦྱོར་དབྱེ་

བ་ཞེས་པའི་དོན་འགྲེལ་བར་ལྟེ་བ་སྙིང་གའི་རྩ་འདབ་ཁ་སྦྱོར་དུ་ཡོད་པ་དབྱེ་བ་ལ་

གསུངས་གསུང། རོ་རྐྱང་དབུ་གསུམ་ཁ་སྦྱོར་དུ་ཡོད་པ་དབྱེ་བ་ལ་བྱེད་དགོས་ལ། དེའི་

ཚུལ་ཡང་རོ་རྐྱང་གཉིས་དབུ་མ་ལུ་གུ་རྒྱུད་དུ་གདམ༷ས་པ་དབྱེ་བ་ལ་བྱེད་དགོས་པའ།ོ །

རོ་རྐྱང་གཉིས་དབུ་མ་ལ་རེ་རེ་ནས་གསུམ་གསུམ་དུ་དཀྲིས་པ་ལྟར་ན། དཀྲིས་

ནས་གདམ༷ས་པ་དབྱེ་བ་ལ་འགྲིག་པར་སྣང་གསུངས། ཡང་ཕ་རོལ་ཏུ་ཕྱིན་པ་དང་རྒྱུད་

སྡེ་འགོ་མ་གསུམ་གྱི་ས་བཅུ་པ་འདོ་ཟུང་བསྐྱེད་ནས་སངས་རྒྱ་དགོས་པའི་རྒྱུ་མཚན་

ནི། གཟུགས་སྐུ་ཅོག་འདྲ་བའི་ཉེར་ལེན་གྱིས་དངོས་རྒྱུར་གྱུར་པའི་སྐུ་གཅིག་སྔོན་དུ་

སྐྱེ་དགོས་ལ། དེ་འདྲ་བའི་སྐུ་དེ་ནི་གཞིའི་བར་དོ་ཅོག་འདྲ་བའི་རླུང་ཐམས་ཅད་ཐིམ་

ཞིང་ཟད་པའི་ཤིན་ཏུ་ཕྲ་བའི་རླུང་ལས་བསྒྲུབ་དགོས་ལ། དེ་འདྲ་བའི་རླུང་ཐམས་ཅད་

ཐིམ་པའི་ཐབས་ནི་ཕྱི་ནང་གི་སྲོག་རྩོལ་འགྲོ་དགོས་ལ། དེ་ལ་འདོ་ཟུང་སྒྲུབ་ཐབས་

ལས་གཞན་གདུལ་བྱ་ལ་མ་གསུངས་པའི་ཕྱིར། རིམ་ལྔའི། དང་པོ་བཟླས་པའི་སྦྱོར་བ་

ཡིས། །ས་བརྒྱད་པ་ནི་ཐོབ་པར་འགྱུར། །ཞེས་པའི་སྐབས་སུ་སྔགས་ཀྱི་སའི་རྣམ་བཞག་

ཕ་རོལ་དུ་ཕྱིན་པའི་རྣམ་བཞག་དང་ནུས་པ་མཚུངས་པ་ལ་རིམ་ལྔའི་ཟིན་བྲིས་སུ་

དགག་པ་མཛད་ཀྱང་ནུས་པ་མཚུངས་པའི་སྒོ་ནས་བཞག་དགོས་ཏེ། རང་ལུགས་ལ་

དོད་ཐུབ་རྩི་བ་གང་ཞིག  །དེ་ནུས་པའི་སྟེང་དུ་འགྲོ་བའི་ཕྱིར་གསུངས། དེས་ན་དོད་

ཐུབ་པ་དང་ཆོས་མཐུན་པའི་སྒོ་ནས་འཇོག་ལ། དེ་ཡང་བསྐྱེད་རིམ་གྱིས་ས་བརྒྱད་

པའི་དོད་ཐུབ་ལ། ལུས་དབེན། ངག་དབེན་གཉིས་ཀྱིས་ས་དགུ་པ་དང། སེམས་དབེན་

གྱི་ས་བཅུ་པའི་དོད་ཐུབ་དང། སྒྱུ་ལུས་ཀྱང་སེམས་དབེན་དང་མཉམ་བཞག་ཐུན་

 རྒྱུད་སྨད་ཀྱི་བཤད་པ་གསལ་སྒྲོན་ལག་བརྒྱུད་མ།

འབྲས་སྤུངས་སྒོ་མང་གློག་རྡུལ་གཙུག་ལག་དེབ་ཨང་།༼༥༠༽
གཅིག་ཡིན་པས་སེམས་དབེན་དུ་འདུས་པས་ས་བཅུ་པའི་དོད་ཐུབ་པ་དང། འནོ་ཀྱང་

དགོངས་པ་ལུང་སྟོན་ལས། སར་གྱུར་དེ་ནི་བཅུ་གསུམ་པར། །ཞེས་པ་ལྟར་ན་སྒྱུ་ལུས་

ས་བཅུ་གཅིག་པར་བྱ་དགོས་གསུངས། འདོ་གསལ་ནི་མོས་སྤྱོད་ནས་འགྲས་པའི་བཅུ་

གཉིས་པ་དང། ཟུང་འཇུག་བཅུ་གསུམ་པར་བྱ་དགོས་ལ། དེས་ན་ཕ་རོལ་ཏུ་ཕྱིན་པ་

དང་དབྱེ་བསྡུ་ཙམ་མ་གཏོགས་འདྲ་བས་སངས་རྒྱས་ཀྱི་ས་ལ་མཆོག་དམན་འདོད་པ་

གཏན་མིན་གསུངས་སོ། །

འདོ་གསལ་ལས་སྒྱུ་ལུས་གྲུབ་ནས་ཕྲ་རགས་ཀྱི་སྤྲུལ་སྐུ་མ་བཟུང་བ་ཚུན་ཆད་

འདོ་གསལ་དང་མཉམ་བཞག་ཐུན་གཅིག་ཡིན་ཞིང་ཕྲ་རགས་ཀྱི་སྤྲུལ་སྐུ་བཟུང་བ་

ནས་རྗེས་ཐོབ་ཏུ་འཇོག་གསུངས་སོ། །རིམ་ལྔའི་ཟིན་བྲིས་ལས། སེམས་དབེན་གྱི་དཔེའི་

འདོ་གསལ་གྱིས་ཕུང་པོ་རགས་པ་དེ་ཤིན་ཏུ་ཕྲ་བའི་རླུང་སེམས་གཉིས་དང་འབྲེལ་བ་

ཐིམ་རིམ་གྱིས་གཅོད་ནུས་ཤིང་མི་ཤིགས་པའི་ཐིག་ལེ་དང་འབྲེལ་བ་གཅོད་མི་ནུས་

ཞེས་ཞིབ་ཆ་མཛད་ལ། དེ་ཡང་ཚེ་འདིར་སྒྱུ་ལུས་འགྲུབ་པའི་དབང་དུ་བྱས་སོ། །ཟིན་

བྲིས་ལས། སྐུ་ཞེས་པའི་དོན། སྐུ་དེ་འབྱུང་ལུས་རགས་པ་ལྟར་མེད་ཀྱང་དེར་སྣང། སྣང་

བ་དེར་སྣང་ཡང། གནས་པ་ཡེ་ཤེས་ཀྱི་སྐུར་གནས་པས་སྣང་ཚུལ་དང་གནས་ཚུལ་མི་

མཐུན་པ་དེ་ལྟ་བུ་ཡིན་ལ། དཔེར་ན་སྒྱུ་མ་མཁན་གྱིས་རྡེའུ་ཤིང་རྟར་སྤྲུལ་པའི་རྡེའུ་ཤིང་

རྟར་མེད་ཀྱང་རྟར་སྣང་བ་བསྙོན་དུ་མེད་ལ། གནས་ཚུལ་རྡེའུ་ཤིང་རང་ལ་གནས་པས། 

སྣང་ཚུལ་དང་གནས་ཚུལ་དེ་ཙམ་ཞིག་མི་མཐུན་པས་སྒྱུ་མ་དཔེར་གསུངས་ཀྱི། དགག་

བྱ་ལ་གཏུགས་པའི་དཔེ་མ་ཡིན་ནོ། །

ཡང་སྒྱུ་མའི་སྐུ་ཞེས་པའི་དོན་ཤིན་ཏུ་ཕྲ་བའི་རླུང་སེམས་དེ་ཉིད་ཀྱིས་དགེ་

སྡིག་གི་ལས་སྣ་ཚོགས་བསགས་ནས་འཁོར་བར་འཁོར་བས་འཁོར་འདས་ཤིན་ཏུ་ཕྲ་

བའི་རླུང་སེམས་གཉིས་ཀྱི་རྣམ་སྤྲུལ་ཡིན་པས་ན་སྒྱུ་མའི་ཞེས་གསུངས་སོ། །ཀུན་སྙིང་

གི་རྣལ་འབྱོར་རྒྱུད་དུ། བཛྲ་བྷནྟ་ཏྲད་ཅེས་པ་སྦྱོར་ལམ་ཆོས་མཆོག་དང་སྦྱར་ལ། བཛྲཻ་

ཨ་བེ་ཤ་ཨཱ་ཨཱཿཞེས་ཉོན་སྒྲིབ་ས་བོན་དང་བཅས་པའི་དངོས་གཉེན་མཐོང་ལམ་དང་

སྦྱར་བའི་སྒོམ་ལམ་ས་དགུའི་རྣམ་བཞག་བྱས་ནས་ཤེས་སྒྲིབ་སྤངོ་ལ། དེ་ཡང་བར་ཆད་



སྨད་རྒྱུད་ཁྲི་ཆེན་དགེ་འདུན་རྒྱལ་མཚན་གྱིས་མཛད།

འབྲས་
སྤུངས་

སྒོ་མང
་གློག་རྡུ

ལ་གཙུ
ག་ལག

་དེབ་ཨ
ང་།༼༥

༠༽

མེད་ལམ་དུ་མི་བྱེད་པའི་རྣམ་བཞག་ཤེས་དགོས་གསུངས། སྟོན་པ་སྔགས་དང་ཕར་

ཕྱིན་ཐེག་པ་གཉིས་ཀར་བསྐལ་བ་མང་པོའ་ིགོང་ནས་སངས་རྒྱས་ཟིན་པས་དེ་ཉིད་

ཀྱིས། ས་ོསྐྱེའི་ཚུལ་བསྟན་ནས་སྔགས་ལམ་ལ་འཇུག་པའི་ཚུལ་བསྟན་པའི་དགོས་པ་ནི། 

སྔགས་བླ་མེད་ཀྱི་གདུལ་བྱའི་གཙོ་བོ་སོ་སྐྱེ་གཅིག་དགོས་པ་ཤེས་པའི་ཕྱིར་དང། ཉན་

ཐོས་སྡེ་གཉིས་ཀྱིས་སྟོན་པས་བྱང་སེམས་ཀྱི་མཛད་པ་རྣམས། བྱང་སེམས་མཚན་ཉིད་

པར་འདོད་པས་དེ་དང་མཐུན་པར་མཛད་པ་ཡིན་གསུངས། ཤཱཀྱ་བཤེས་གཉེན་གྱིས། 

འདིའི་སྐབས་ཀྱི་སྟནོ་པའི་མཛད་པ་དེ་གྲུབ་མཐའ་འགོ་མ་གཉིས་དང་མཐུན་པར་ས་ོསྐྱེ་

མཚན་ཉིད་པ་ཡིན་པའི་སྐབས་ལ་འཇོག་ལ། ཀུན་སྙིང་གིས། སྟོན་པ་བསྐལ་པ་དཔག་

ཏུ་མེད་པའི་སྔ་རོལ་ནས་སངས་རྒྱས་ཚར་བའི་མཛད་པར་བཞེད་པས། འདི་ཉིད་ལྟར་

བྱའ་ོགསུངས། ཡང་ལས་རྒྱ་དང་མཉམ་སྦྱོར་ནུས་པའི་ཡུལ་རྟེན་གཉིས་པོ་དེ་རྒྱུད་སྡེ་ལ་

མཁས་པ་ཅིག་དགོས་པར་གསུངས་པའི་རྒྱུད་སྡེ་སྤྱིར་རྒྱུད་སྡེ་བཞི་དང། ཁྱད་པར་བླ་

མེད་ལ་མཁས་དགོས་པ་ཡིན་མོད་ཀྱང། སྐབས་འདིར་གཙོ་བོར་ནི་འཁྲིག་ཐབས་ཀྱི་

སྒྱུ་རྩལ་ལ་མཁས་པ་ཡིན་ལ། དེ་ལ་མཁས་ཤིང་ཆགས་ཉམས་ཇི་ལྟར་ཆེ་བ་དང། ཡུན་

རིང་བ་ཙམ་གྱིས་བདེ་བ་ཆེ་ཞིང་ཡུན་རིང་བའི་གནས་ཡོད་པ་ཡིན་གསུངས། ཡང་

འདུས་པའི་རྩ་རྒྱུད་བསྐྱེད་རྫོགས་གཉིས་དང་བཅས་པས། ཅི་ཞིག་བསྒྲུབ་བྱའི་གཙོ་བོ་

བྱེད་ན། རིགས་དྲུག་པའི་ངོ་བོར་གྱུར་པའི་དོན་གྱི་འདོ་གསལ་དང་ཟུང་འཇུག་གིས་

སྐུ་བསྒྲུབ་པར་བྱེད་ཀྱི། རིགས་ཉི་ཚེ་བ་མི་བསྐྱོད་པ་སོགས་བསྒྲུབ་བྱའི་གཙོ་བོར་བྱེད་

པ་མིན་ནོ། །དེ་ཡང་དང་པོར་རིགས་ཉི་ཚེ་བ་རེ་རྒྱུར་གྱུར་པའི་སྒོ་ནས་བསྒྲུབ་ཅིང། དེ་

ནས་དེ་རྣམས་འདུས་པའི་རིགས་དྲུག་པའི་ངོ་བོར་གྱུར་པ་སྒྲུབས་པ་ཡིན་ནོ། །

དེ་ཡང་བསྐྱེད་རིམ་ནས་གཞི་བཙུགས་ཏེ་བསྒྲུབ་ལུགས་མཚོན་ནས་བཤད་

ན། སྐུ་གསུང་ཐུགས་བྱིན་གྱིས་བརླབ་པ་མཚོན། སྐུ་བྱིན་བརླབས་ཀྱི་སྐུ་རྡོ་རྗེ་རྣམ་སྣང་

འགྲུབ་པ་དང། གསུང་བྱིན་གྱིས་བརླབས་པས་གསུང་རྡོ་རྗེ་འདོ་དཔག་མེད་འགྲུབ་

པ་དང། ཐུགས་བྱིན་གྱིས་བརླབས་པས་ཐུགས་རྡོ་རྗེ་མི་བསྐྱོད་པ་འགྲུབ་པར་བྱེད་པ་

དང། རིན་འབྱུང་གི་ང་རྒྱལ་ལ་གནས་ནས་རྗེས་ཆགས་བྱེད་པ་ནི། རིན་འབྱུང་འགྲུབ་

 རྒྱུད་སྨད་ཀྱི་བཤད་པ་གསལ་སྒྲོན་ལག་བརྒྱུད་མ།

འབྲས་སྤུངས་སྒོ་མང་གློག་རྡུལ་གཙུག་ལག་དེབ་ཨང་།༼༥༠༽
པ་དང། དོན་གྲུབ་ཀྱི་ང་རྒྱལ་ལ་གནས་ནས་མཆོད་པ་བྱེད་པ་ནི། དོན་གྲུབ་འགྲུབ་

པར་བྱེད་པ་ཡིན་ལ། ཐུན་མོང་དུ་བྱིན་གྱིས་བརླབས་པ་དེ་རྣམས་འདུས་པའི་རིགས་

དྲུག་པ་འགྲུབ་པར་བྱེད་ལ། སྔགས་ཚན་པ་དྲུག་གིས་ཀྱང་རིགས་རྣམས་རིམ་པ་བཞིན་

དང། སྔགས་ཚན་དྲུག་པ་ཨ་ཧཾ་གིས་རིགས་དྲུག་པའི་བདག་ཉིད་འགྲུབ་པར་བྱེད་

ལ། འདི་རྣམས་བསྒྲུབ་བྱའི་གཙོ་བོ་བསྒྲུབ་པའི་རིང་རྒྱུ་ཡིན་ལ། དེ་རྣམས་ཀྱི་རྒྱུད་སྨིན་

པར་བྱས་ཏེ། དེ་ལས་ཉེ་བའི་རྒྱུ་ནི་བསྐྱེད་རིམ་གྱི་སྐབས་ཀྱི་སྐུ་བྱིན་བརླབས་ཀྱིས་རྒྱུད་

སྨིན་ཅིང་ལག་རྗེས་ཀྱི་འབྲས་བུས་ལུ ས༷་དབེན་གྱི་སྐུ་རྡོ་རྗེ་རྣམ་སྣང་འགྲུབ་པ་དང། 

གསུང་ཐུགས་གཉིས་ཀྱི་ལག་རྗེས་ལ༷ས་དབེན་པ་གཞན་གཉིས་རིམ་བཞིན་འགྲུབ་

ལ། རིན་འབྱུང་སྐུ་རྡོ་རྗེར་འདུས་པ་དང། དོན་གྲུབ་གསུང་རྡོ་རྗེར་འདུས་པ་དང། སྒྱུ་

ལུས་རིགས་དེ་རྣམས་འདུས་པའི་རིགས་དྲུག་པའི་ངོ་བོ་ཡིན་ལ། འདི་རྣམས་ཀྱི་སྐབས་

ཀྱང་བསྒྲུབ་བྱའི་གཙོ་བོ་གཉིས་ཀྱི་རིང་རྒྱུ་ཡིན་ལ། དེས་ན་ཉེ་རྒྱུ་ནི་སྒྱུ་ལུས་པས་སེམས་

དཔའ་སུམ་བརྩེགས་བསྒོམ་པ་སྐུ་གསུམ་གྱིས་རྡོ་རྗེ་གསུམ་གྱི་ལྷ་འགྲུབ་པ་དང། རིན་

འབྱུང་དོན་འགྲུབ་གཉིས་གོང་དུ་བཤད་པ་དང་འདྲ་ལ། འདིའི་སྐབས་ཀྱི་སྒྱུ་ལུས་པ་

རང་ཉིད་རིགས་དྲུག་པ་མིན་པས། འདི་བསམ་གཏན་གཉིས་ཀྱི་འདོ་གསལ་དུ་བཅུག་

པའི་འདོ་གསལ་ལ་ནི་བསྒྲུབ་བྱའི་གཙོ་བོ་རིགས་དྲུག་པའི་ངོ་བོ་སྟོང་ཕོྱགས་ཀྱི་རྫོགས་

རིམ་མཐར་ཐུག་པ་དང། སྐུ་གསུང་ཐུགས་བྱིན་གྱིས་རློབ་པ་མཐར་ཐུག་པ་ཡིན་ལ། 

དེའི་བཞོན་པའི་རླུང་ལས་དག་པའི་སྒྱུ་མའི་སྐུར་ལངས་པ་ནི། བསྒྲུབ་བྱའི་གཙོ་བོ་སྣང་

ཕྱོགས་ཟུང་འཇུག་གི་སྐུ་ཡིན་ལ། འདི་ནི་སྐུ་གསུང་ཐུགས་བྱིན་གྱིས་བརླབས་པ་མཐར་

ཐུག་པ་ཡིན་ནོ། །

དེས་འདུས་པའི་ལམ་གྱི་གཙོ་བོ་འདི་ལྟ་བུ་ཞིག་བསྒྲུབ་པ་ཤེས་ན། འདུས་པའི་

ལྷའི་གཙོ་བོ་དེ་རིགས་དྲུག་པ་གཅིག་ངེས་པར་དགོས་ཀྱི། མི་བསྐྱོད་པའམ་ཞེ་སྡང་རྡོ་

རྗེ་འཆ༷ང་སོགས་ཀྱིས་མི་ཆོག་གསུངས། དེས་ན་འདི་འདྲ་བའི་ལམ་གྱི་འགྲོས་མ་ཤེས་

པར། སྔ་རབས་པ་ཁ་ཅིག་གིས། འདུས་པའི་དཀྱིལ་འཁོར་གྱི་ལྷའི་གཙོ་བོ་ཞེ་སྡང་རྡོ་

རྗེས་བྱེད་པ་བྱུང་བ་ཡིན་གསུངས་སོ། །བསྐྱེད་རིམ་གསུང་བའི་འཕྲོས་ལ། ཚོགས་ཞིང་



སྨད་རྒྱུད་ཁྲི་ཆེན་དགེ་འདུན་རྒྱལ་མཚན་གྱིས་མཛད།

འབྲས་
སྤུངས་

སྒོ་མང
་གློག་རྡུ

ལ་གཙུ
ག་ལག

་དེབ་ཨ
ང་།༼༥

༠༽

གི་སྐབས་སུ་བསྐྱེད་རིམ་ཊིཀྐར། ཧཱུཾ་དཀར་པོ་བྱེད་ན་རང་ཉིད་རྡོ་རྗེ་འཆང་དཀར་པོ་

བྱེད་དགོས་ནའང། ཞེས་ཧཱུཾ་དཀར་པོར་བྱེད་ན་རྡོ་རྗེ་འཆང་དཀར་པོ་དང་ཟླ་གདན་

བྱེད་དགོས་པས་ཁྱབ་པ་འདྲ་ཞིག་གསུངས་ཀྱང། དེས་མ་ཁྱབ་པའི་ཚུལ་ཤེས་དགོས་

གསུངས། ཤེས་དགོས་ཚུལ་ནི། འགོ་ཏུ་གཉིས་པ་སེམས་དཔའ་སུམ་བརྩེགས་སུ་བྱ་བ་

ནི། ཞེས་པའི་སྐབས་སུ་ཡེ་ཤེས་སེམས་དཔའ་དམར་པོ་ལ་ཟླ་གདན་བྱེད་པར་གསུངས་

པའི་ཕྱིར། འགོ་གི་གནོད་མཛེས་ལ་བལྟ་དགོས་པ་ཡང་སྐབས་ཐོབ་ཀྱི་ཤེས་པ་ཡིན་ལ། 

གནོད་མཛེས་ཀྱི་ཕྱག་མཚན་ཐོ་བ་ལྕགས་ཀྱུར་བསྒྱུར་བའི་ཁུངས་སུ། ལེའུ་བཅུ་གཉིས་

པའི་བུ་མོ་འགུགས་པའི་གཞུང་དྲངས་པ་ནི་ཁུངས་སུ་མི་འགྲོ་སྟེ། དེའི་ལྕགས་ཀྱུ་ནི་

ཐུགས་ཀའི་ཧཱུཾ་ཡིག་གིས་འདོ་ཟེར་གྱི་ལྕགས་ཀྱུ་ཡིན་པའི་ཕྱིར། དེས་ན་ཐོ་བ་ལྕགས་

ཀྱུར་བསྒྱུར་བའི་ཁུངས་གསལ་བོ་མེད་ཀྱང་སྐབས་ཐོབ་དང་དོན་གྱི་རིགས་པས་ཐོབ་

གསུངས་སོ། །ཡེ་ཤེས་ཀྱི་སའི་སྟོང་ཉིད་དེ་གང་ལས་བསྐྱེད་པའི་གཞལ་ཡས་ཁང་གི་

དངོས་རྒྱུར་གྱུར་པའི་དུས་ཀྱི་སྟོང་ཉིད་ཡིན་པས། ཡེ་ཤེས་ཀྱི་ས་ཞེས་གསུངས་ལ། སྟོང་

ཉིད་གཞན་རྣམས་དང་མི་འདྲའ།ོ །

བསྐྱེད་རིམ་གྱི་སྐབས་སུ་སྟོང་ཉིད་སྒོམ་མི་དགོས་པའི་དོགས་པ་དགག་ཅེས་

པའི་སྐབས་སུ། ཚིགས་བཅད་འདིའི་དོན་ཡིག་དོན་དུ་བཤད་པ་ན་ཆོས་ཀྱི་ངོ་བོ་རྒྱུ་

འབྲས་གསུམ་རང་གི་མཚན་ཉིད་ཀྱིས་འགྲུབ་པས་སྟོང་པ་དང། སྤྱི་དོན་དུ་བཤད་པ་

ན་རྣམ་ཐར་སྒོ་གསུམ་ལ་སྒྲོན་གསལ་གྱིས་བཤད་ཅིང་ཞེས་གསུངས་པའི་གསུང་འདི་

ཀ་ལྟར་ན། འདིའི་སྐབས་ཀྱི་སྤྱི་དོན་དང། ཡིག་དོན་ལ་ཁྱད་ཡོད་པའི་ལུགས་སུ་འདུག་

ནའང། ཡིག་དོན་དུ་གསུངས་པ་དེ་ཉིད་སྒྲོན་གསལ་གྱིས་སྤྱི་དོན་དུ་གསུངས་པ་དང་

ཁྱད་མི་འདུག་པས་གསུང་དང་པོའ་ིདགོངས་པ་བཙལ་དགོས་གསུངས། ས་ཁུངས་

འདིའི་སྐབས་ཀྱི་དཀྱིལ་འཁོར་གྱི་འཁོར་ལོ་ལ་དམིགས་ནས་རྣམ་པ་རང་བཞིན་མེད་

པར་སྒོམ་པའི་བློ་དེ་ནི། ཞེས་པ་ནས། དལ་བའི་རྟེན་ལ་སྙིང་པོ་ལེན་པར་གྱིས་ཤིག་ཅེས་

པ་ཡིན་གྱིས་གསང་སྔགས་ཀྱི་དོན་ལ་ཕར་ཕྱིན་ཐེག་པར་གཟུགས་སྐུའི་རྒྱུ་བསྒྲུབ་པའི་

ཐབས་དང། ཆོས་སྐུའི་རྒྱུ་བསྒྲུབ་པའི་ཐབས་གཉིས་གསུངས་པ་ལས་སྔགས་ཀྱི་ཐེག་

 རྒྱུད་སྨད་ཀྱི་བཤད་པ་གསལ་སྒྲོན་ལག་བརྒྱུད་མ།

འབྲས་སྤུངས་སྒོ་མང་གློག་རྡུལ་གཙུག་ལག་དེབ་ཨང་།༼༥༠༽
པར། ཆོས་གཟུགས་ཀྱི་རྒྱུ་བསྒྲུབ་ཚུལ་ཐུན་མོང་མིན་པར་གསུངས་པ། ལྷག་པ་ནི་ལྷན་

སྐྱེས་ཀྱི་བདེ་ཆེན་སྟོང་ཉིད་ངེས་པའི་ཚེ། ངེས་ངོར་ཆོས་ཉིད་འབའ་ཞིག་ངེས་པ་ཆོས་

སྐུའི་རྒྱུ་དང། སྣང་ངོར་ལྷའི་འཁོར་ལོ་སྣང་ཞིང་ངེས་པ་གཟུགས་སྐུའི་ཐུན་མོང་མིན་

པའི་རྒྱུ་དང། དེ་ཡང་ཆོས་གཟུགས་གཉིས་ཀྱི་རིམ་བཞིན་དུ་རྒྱུར་འགྱུར་བའི་ངེས་ངོ་

སྣང་ངོའ་ིསྐབས་དེ་བློ་གཅིག་ལ་དེ་ལྟར་འབྱུང་བ་ཡིན་པ་དང། སྟོང་ཉིད་ཀྱི་བཟུང་

རྣམ་གཟུགས་སྐུའི་རྒྱུར་འགྱུར་བའི་ལྷར་འཆར་བའི་གནད་ཀྱིས་ཕར་ཕྱིན་ཐེག་པའི་

ཐབས་ཤེས་ལས་ཁྱད་པར་འཕགས་པ་ཡིན་ཞིང། འདི་ཡང་ཕྱོགས་ཙམ་ཞིག་ཡིན་པས་

ཆོས་གཟུགས་གཉིས་ལ་རྗེན་འཇུས་བྱས་ནས་སྒྲུབ་ཚུལ་ཞིབ་པར་ནི། གཞི་ལ་ཤིན་ཏུ་

ཕྲ་བའི་རླུང་སེམས་ཀྱི་གནས་ཚུལ། རིམ་ལྔ་ལས། རྣམ་ཤེས་རླུང་གི་བཞོན་པ་སྟེ། །ཞེས་

སོགས་ཀྱིས་བསྟན་པའི་ཚུལ་ཞིབ་ཏུ་ཤེས་དགོས་པ་དང། ལམ་གྱི་སྐབས་སུ་ལྷན་སྐྱེས་

ཀྱི་བདེ་ཆེན་གཅིག་པུའི་སྟེང་ནས་ཆོས་གཟུགས་གཉིས་ཀྱི་རྒྱུ་འབྱུང་བ་ཤེས་དགོས་པ་

དང། འབྲས་བུའི་སྐབས་སུ་ཤིན་ཏུ་ཕྲ་བའི་རླུང་གིས་རིགས་འདྲ་ཕྱི་མ་དེ་ཉིད་ལ་ཆོས་

གཟུགས་ཀྱི་རྣམ་པར་ཤར་བ་དང། སངས་རྒྱས་ཀྱི་སའི་ཡོན་ཏན་གང་ཡོད་རིགས་འདྲ་

ཕྱི་མའི་ཤིན་ཏུ་ཕྲ་བའི་རླུང་དེ་ཉིད་ལ་ཤར་བའི་སྒོ་ནས་དེ་ཉིད་ཀྱི་སྟེང་ནས་འཇོག་པ་

སོགས་ཀྱི་རྣམ་བཞག་ཞིབ་ཏུ་ཤེས་དགོས་གསུངས། གསུམ་པ་སྐབས་འདིར་སྟོང་ཉིད་

སྒོམ་པའི་དགོས་པ་ནི། ཞེས་པའི་ས་ཁུངས་ཀྱི་སྐབས་སུ་འནོ་ཀྱང། རྩ་རྒྱུད་དུ། ནམ་

མཁའི་ཁམས་ཀྱིས་དབུས་སུ་གཞལ་ཡས་ཁང་བསྒོམ་པར་གསུངས་པས་ནམ་མཁའི་

ཁམས་ཀྱི་དོན་ཞུ་བར་བཞེད་ནས། རྩ་རྒྱུད་ལེའུ་གསུམ་པ་ལས། ནམ་མཁའི་ཁམས་ཀྱི་

དབུས་གནས་པར། །ཞེས་སོགས་ལ་རྒྱུད་ཕྱི་མར་དྲི་ལན་མཛད་པའི་དོན་དུ་བཞེད་པར་

འདུག་ཀྱང། རྒྱུད་ཕྱི་མར་ལེའུ་བཅུ་གསུམ་པ་དང་བཅུ་བཞི་པར། ཁྲོ་བོ་བཅུ་གང་དུ་

འགདོ་པའི་གནས་ཀྱི་ཆསོ་འབྱུང་ལ་དྲི་ལན་མཛད་པའི་དནོ་ཡིན་གསུངས། འདོ་འཕྲེང་

ནས། སྣ་ཚོགས་རྡོ་རྗེའི་བར་བཤད་པའི་ས་ཁུངས་ཀྱི་ལྟེ་བའི་དཔང་ཚད་ངེས་པ་ཅན་

ཚད་ལྡན་གྱི་གཞུང་ལས་བཤད་པ་མེད་པས། རྭ་རྩེ་གསུམ་མ་དང། རྩ་ལྔ་པའི་དབང་

གིས་མཐ་ོདམའ་ཇི་ལྟར་མཛེས་པ་བྱས་པས་ཆགོ་གོ། ཞེས་རྩིག་པའི་དཔང་རྭ་རྩེ་གསུམ་



སྨད་རྒྱུད་ཁྲི་ཆེན་དགེ་འདུན་རྒྱལ་མཚན་གྱིས་མཛད།

འབྲས་
སྤུངས་

སྒོ་མང
་གློག་རྡུ

ལ་གཙུ
ག་ལག

་དེབ་ཨ
ང་།༼༥

༠༽

མ་དང་ལྔ་མ་གཉིས་གང་ལ་ཅི་མཛེས་བྱས་པས་ཆོག་པར་གསུངས་ཀྱང། དེས་མི་ཆོག་

སྟེ། ལྔ་པའི་དབང་དུ་བྱས་ན་སྣ་ཚོགས་རྡོ་རྗེའི་ལྟེ་བའི་སྟེགས་བུ་ལ་སྒོ་ཚད་བརྒྱད་ཀྱི་

བཟོ་ཐིག་བྱ་དགོས་པ་དང། རྟ་བབས་ཀྱི་བུམ་པའི་སྟེགས་བུ་སྒོ་ཚད་བཞི་ཙམ་གྱི་བཟོ་

ཐིག་བྱ་དགོས་པ་རྭ་ལྔའི་ཚད་ཀྱི་ཤེས་དགོས་གསུངས་སོ། །

ཇི་ལྟར་མཛེས་པར་བྱས་པའི་ཆོག་ཅེས་པའི་མཇུག་ཏུ། སྟེང་དུ་བུམ་པ་ལས་

ཐོན་པའི་ཀ་བ་སྟེ་ཐམས་ཅད་བསྡོམས་པའི་དབང་ཆ་ཆུང་ལྔའ།ོ །ཞེས་སྔགས་རིམ་དུ་

ལངྒ་རྒྱལ་བཟང་གི་ཐད་སྟོན་གསུངས་པའི་གསུང་དེའི་དོན་དུ་མཛད་སྣང་ནའང། 

གསུངས་དེའི་དནོ་སྣ་ཚོགས་རྡ་ོརྗེའི་རྭ་གསུམ་མའི་དབང་དུ་བྱས་པ་ཡིན་ལ། རྭ་ལྔ་མའི་

དབང་དུ་བྱས་ན་ནི་གོང་དུ་བཤད་པ་དེ་ལྟར་ངེས་པར་བྱ་དགོས་གསུངས། གཞལ་ཡས་

ཁང་དངསོ་གདན་དང་བཅས་པ་བཤད་པ་ནི། ཞེས་པའི་ས་ཁུངས་སུ་དཀྱིལ་འཁརོ་དེའི་

འཁོར་ལོ་གསུམ་ལ་ཀ་བ་བརྒྱད་ཚན་གསུམ་ཡོད་དུ་ཆུག་ཀྱང། ཞེས་བདེ་ཆེན་འཁོར་

ལོ་ལ་ཀ་བ་མེད་པའི་ལུགས་སུ་གསུངས་པ་འདྲ་བ་གཅིག་འདུག་ནའང། དེ་ལ་ཀ་བ་

ཡདོ་པ་འདདོ་འཇའོ་ིརྒྱས་བཤད་སྐབས་སུ་གསུངས་ལ། ཡང་ན་གསུང་འདིས་བདེ་ཆེན་

འཁོར་ལོ་བཞག་ནས་རགས་རྩིས་ཀྱི་དབང་དུ་བྱས་ཟེར་དགོས་གསུངས། གཉིས་པ་དེ་

དང་མཐུན་པར་ལྷ་བསྐྱེད་པའི་རྒྱུ་མཚན་བཤད་པ་ནི། ཞེས་པའི་ས་ཁུངས་ཀྱི་སྐབས་སུ་

བསྐལ་བ་དང་པོའ་ིམི་རིམ་གྱིས་ཐ་མལ་བ་ཁམས་དྲུག་ལྡན་དུ་གྱུར་ནས་རིམ་གྱིས་འཆི་

བ་དང། ཞེས་པ་ལ། བསྐལ་བ་དང་པོའ་ིམི་རིམ་གྱིས་ཐ་མལ་བར་གྱུར་ནས་འཆི་བར་

གསུངས་པ་དང། རྣམ་བཞག་ཊཀྐིར་བསྐལ་བ་དང་པོའ་ིམི་རྫུས་སྐྱེས་ཡིན་པས། རིམ་

གྱིས་ཐ་མལ་བར་མི་འགྱུར་བར་གཅིག་ཆར་དུ་འཆི་དགོས་སམ་དཔྱད། ཅེས་གསུངས་

པ་དང་མི་འགལ་བར་བྱ་དགོས་པས་འདིའི་སྐབས་ཀྱི་རྣམ་བཤད་ཀྱི་དགོངས་པ་ད་

དུང་ཞིབ་ཏུ་བཙལ་དགོས་གསུངས། འདི་ལ་དགག་བཞག་གཉིས་ལས། གཞན་ལུགས་

དགག་པ་ནི། ཞེས་པའི་སྐབས་སུ་སྒོང་སྐྱེས་སྐྱེ་བ་ལེན་ཚུལ་དེ་ལྟར་མི་བྱེད་པའི་ཕྱིར་

ཏེ། མངོན་པ་ས་སྡེ་ལས་འབྱུང་བ་རྣམས་དང་འགལ་བའི་ཕྱིར། ཞེས་པ་དང། ཡང་དེའི་

འཇུག་ཏུ་འ་ོན། མངོན་བརྗོད་ལས། ཞེས་པ་ནས། ཟླ་ཉིའམ་ཟླ་བ་ནི་སྒོ་ང་ལྟ་བུ་དང། 

 རྒྱུད་སྨད་ཀྱི་བཤད་པ་གསལ་སྒྲོན་ལག་བརྒྱུད་མ།

འབྲས་སྤུངས་སྒོ་མང་གློག་རྡུལ་གཙུག་ལག་དེབ་ཨང་།༼༥༠༽
དེའི་དབུས་ཀྱི་ས་བོན་ནི་ཕྲུ་གུ་ལྟ་བུ་དང། དེ་ལས་ལྷ་སྐུར་གྱུར་པ་ནི་སྒོ་ང་བཅག་ནས་

བྱེའུ་ཕྲུ་གུ་ཐོན་པ་ལྟ་བུའི་ཞེས་སོགས་ཀྱིས་གསུངས་འདི་རྣམས་ལྟར་ན། སྒོང་སྐྱེས་དང་

པོར་ཉིང་མཚམས་སྦྱོར་བའི་གནས་དེ་མངལ་ལས་གཞན་པ་སྒོ་ང་ལྟ་བུའི་ནང་ཡིན་པ་

འདྲ་བ་གཅིག་འདུག་ནའང། སྒོང་སྐྱེས་དང་པོ་ཉིང་མཚམས་སྦྱོར་བའི་གནས་མངལ་

དང་སྒོ་ང་གང་ཡིན་བརྟགས་དགོས་པ་དང། ཁྱད་པར་སྒོང་སྐྱེས་སྐྱེ་བ་ལེན་ཚུལ་

མངོན་པ་ས་སྡེ་ནས་འབྱུང་བ་རྣམས་ཤེས་དགོས་གསུངས། འགྲོ་བ་གང་དང་མཐུན་པར་

ལྷ་བསྐྱེད་པའི་སྐབས་སུ། མདོ་བསྲེ་དང་རྡོ་རྗེ་སེམས་དཔའི་སྒྲུབ་ཐབས་སུ་རྡོ་རྗེ་འཆང་

དུ་བཤད་པས་ལྷག་མོས་ཀྱི་གཙོ་བོ་ནི་མི་བསྐྱོད་པ་མིན་གྱི། རིགས་དྲུག་པ་རྡོ་རྗེ་འཆང་

ཡིན་པས་དེའི་ང་རྒྱལ་བྱ་དགོས་ལ། ཞེས་པ་དང། དཀྱིལ་འཁོར་རྒྱལ་མཆོག་གི་སྐབས་

སུ་གཙོ་བ་ོརིགས་གང་གིས་བྱེད་ཀྱང། ལྷག་མསོ་ཀྱི་གཙོ་བ་ོརིགས་དྲུག་པ་རྡ་ོརྗེ་འཆང་

དུ་ངེས་པ་ཡིན་ནོ། །

ཞེས་པའི་གསུང་འདི་རྣམས་དང་གཞན་ཡང་སྐབས་མང་པོའ་ིགསུང་ལ་

བརྟེན་ནས། མཁས་གྲུབ་རྗེའི་དགོངས་པ་རིགས་དྲུག་པ་རྡོ་རྗེ་འཆང་དང་མི་བསྐྱོད་པ་

འགལ་བ་ལེགས་པར་གྲུབ་ལ། ཞི་ཞིང་འཛུམ་ལྡན་མི་བསྐྱོད་ལ་ཕྱག་འཚལ། །ཞེས་པའི་

གསུང་གི་དོན་དྲུག་པ་རྡོ་རྗེ་འཆང་ལ་མི་བསྐྱོད་པའི་མིང་གི་སྒྲས་བཏགས་ནས་བསྟན་

པ་ཡིན་ལ། དེ་ཡང་དཔེར་ན་བཛྲ་ངྷ ྲིཀ་ཅེས་པའི་སྐབས་སུ་མི་བསྐྱོད་པ་རྡོ་རྗེ་འཆང་

གི་སྒྲས་བསྟན་པ་དང། གཞན་ཡང་རྒྱུད་འགྲེལ་གྱི་སྐབས་མང་པོར་མི་བསྐྱོད་པ་ལ་རོྡ་

རྗེ་འཆང་གི་སྒྲས་བསྟན་པ་དང། དྲུག་པ་རོྡ་རྗེ་འཆང་ལ་མི་བསྐྱོད་པའི་སྒྲས་བསྟན་པ་

མང་པོ་བཞིན་ནོ་གསུངས།

གཉིས་པ་རང་གི་ལུགས་བཞག་པ་ནི། ཚེ་འདི་ཉིད་ལ་བུད་མེད་ཀྱི་ལུས་སྤངས་

ཏེ་མཚན་དཔེས་བརྒྱན་པའི་སྐུ་འགྲུབ་སྟེ། ཞེས་གསུངས་པ་དང། རྟོགས་ལྡན་ལ་སྐྱེ་

བའི་དོགས་པའི་གནས་འགོད་པའི་སྐབས་དང། དེའི་ལན་བསྟན་པའི་སྐབས་སུ། དེ་

ལས་རླུང་སེམས་ཙམ་ལས་གྲུབ་པའི་སྒྱུ་མའི་སྐུར་ལྡང་བའི་ལམ་དུས་ཀྱི་ལོངས་སྐུ་དང་

ཞེས་སོགས་དང། དེའི་མཇུག་ཏུ། ཐ་མལ་བའི་ཕུང་པོ་བོར་ནས་བདག་ལ་བྱིན་གྱིས་



སྨད་རྒྱུད་ཁྲི་ཆེན་དགེ་འདུན་རྒྱལ་མཚན་གྱིས་མཛད།

འབྲས་
སྤུངས་

སྒོ་མང
་གློག་རྡུ

ལ་གཙུ
ག་ལག

་དེབ་ཨ
ང་།༼༥

༠༽

བརླབས་པས་རིམ་གྱིས་ལྡང་བར་བྱའ།ོ །ཞེས་བསྟན་པའི་སེམས་བསྐྱེད་དེ། ཞེས་སོགས་

གསུང་འདི་རྣམས་ཀྱི་སྒྱུ་ལུས་དང་པོར་གྲུབ་པའི་ཚེ་ཕུང་པོ་རྙིང་བའི་ཕྱི་རོལ་ཏུ་ལྡང་

བ་གསལ་བར་བསྟན་པས་མཁས་གྲུབ་རྗེའི་ལུགས་ལ་ཡང་སྒྱུ་ལུས་ནང་ནས་འགྲུབ་

པ་ཡིན་པར་འདོད་པ་ནི་ཤིན་ཏུ་ནོར་བ་ཡིན་གསུངས། འདིའི་དགོངས་པའི་དབང་དུ་

བྱས་ནས་ནང་ནས་འགྲུབ་པ་ལ་རིགས་པས་གནོད་པ་རྣམ་བཤད་འདི་ཉིད་རང་ལས་

གསལ་བར་བསྟན་པ་ནི་སྒྱུ་ལུས་དང་པོར་གྲུབ་པའི་ཚེ་ལོངས་སྤྲུལ་གཉིས་ཀྱི་ནང་ནས་

རགས་པའི་སྤྲུལ་སྐུ་མངོན་དུ་བྱེད་པར་ཐལ། འདིའི་བཞེད་པ་ལ་སྒྱུ་ལུས་དང་པོར་གྲུབ་

པའི་ཚེ། ཕུང་པོ་རྙིང་བའི་ནང་དུ་ཕུང་པོ་རྙིང་བ་དང་བཅས་ཏེ་འགྲུབ་པའི་ཕྱིར། རྟགས་

ཁས་བླངས་འདོད་ན། རྣམ་བཤད་འདི་ཉིད་ལས། དེ་ལ་རླུང་སེམས་ལས་གྲུབ་པའི་སྒྱུ་

མའི་ལོངས་སྐུར་ལངས་པའི་ལམ་དུས་ཀྱི་ལོངས་སྐུ་དང། དེ་ནས་གདུལ་བྱའི་དོན་དུ་

བསམ་བཞིན་ཏུ་ཁམས་རགས་པའི་ལུས་བཟུང་ནས་དོན་བྱེད་པའི་ལམ་དུས་ཀྱི་སྤྲུལ་

སྐུ་གསུམ་འབྱུང་ལ་ཞེས་པའི་གསུང་འདི་དང་དངོས་སུ་འགལ་བའི་ཕྱིར། གཞན་ཡང་

འདིའི་བཞེད་པ་ལ་ནང་ནས་འགྲུབ་པ་ཡིན་ན། སྒྱུ་ལུས་འགྲུབ་པའི་དུས་ཀྱི་སྔ་རོལ་འདོ་

གསལ་ལས་ལྡང་བར་རྩོམ་པའི་ཚེ་ཕུང་པོ་རྙིང་བའི་ནང་དུ་སྒྱུ་མའི་སྐུར་ལྡང་བར་བྱའ་ོ

སྙམ་དུ་འཕེན་པ་གཏོང་དགོས་ལ། འདིའི་བཞེད་པ་ལ་སྒྱུ་ལུས་དང་པོར་ཕུང་པོ་རྙིང་

བའི་ནང་ནས་འགྲུབ་པའི་ཕྱིར། རྟགས་ཁས་བླངས། ཁྱབ་སྟེ། གར་འཕེན་པ་བཏང་བར་

འདི་འགྲུབ་དགོས་པའི་ཕྱིར། འདོད་ན། རྣམ་བཤད་ལས། རྒྱ་ལམ་ན་འདོ་གསལ་བར་

ཞུགས་ནས་ཐ་མལ་བའི་ཕུང་པོ་བོར་ནས་བདག་ལ་བྱིན་གྱིས་བརླབས་པའི་རིམ་གྱིས་

ལྡང་བར་བྱའ།ོ །ཞེས་བསྟན་པའི་སེམས་བསྐྱེད་དེ། ཞེས་པའི་གསུང་འདི་དང་འགལ་

བའི་ཕྱིར། གཞན་ཡང་འདིའི་ལུགས་ལ་སྒྱུ་ལུས་དང་པོར་གྲུབ་པའི་ཚེ་བར་དོ་ཇི་ལྟ་བ་

བཞིན་དུ་འགྲུབ་པ་ཡིན་པར་ཐལ། ནང་ནས་འགྲུབ་པའི་ཕྱིར། འདོད་ན། རྣམ་བཤད་

འདི་ཉིད་ལས། དེ་ལས་ལངས་པའི་སྒྱུ་མའི་སྐུ་བར་དོ་དང་རྣམ་པ་མཐུན་པར་སྐྱེས་པ་

ཡང་འདིས་ཤེས་སོ། །ཞེས་པའི་གསུང་འདི་དང་དངོས་སུ་འགལ་གསུངས།

བཞི་པ་ལྷག་མསོ་དནོ་དམ་པའི་དཀྱིལ་འཁརོ་དུ་འཇུག་པའི་སྐབས་སུ། མདརོ་

 རྒྱུད་སྨད་ཀྱི་བཤད་པ་གསལ་སྒྲོན་ལག་བརྒྱུད་མ།

འབྲས་སྤུངས་སྒོ་མང་གློག་རྡུལ་གཙུག་ལག་དེབ་ཨང་།༼༥༠༽
བྱས་ལས། དནོ་དམ་པ་ཡི་འཁརོ་ལ་ོཡིས། །དེ་བཞིན་ཉིད་ལ་བཞག་བྱས་པས། །དེ་བཞིན་

གཤེགས་པའི་ཚོགས་བསང་ན། །དངོས་གྲུབ་རབ་མཆོག་འགྲུབ་པར་འགྱུར། །ཞེས་དང། 

མདོ་བསྲེ་ལས། དམ་ཚིག་ཁུ་བྱུང་ཆོ་ག་བཞིན། །འབྲས་བུ་འདོད་པས་བཏུང་བར་

བྱ། །ཞེས་སོགས་ཀྱི་དོན་མདོར་བསྡུས་པ་ནི་སྔགས་བླ་མེད་པས་སྟོང་ཉིད་སྒོམ་པའི་

ཚུལ་བཞིའི་འཆི་རིམ་ཇི་ལྟ་བ་བཞིན་བསྒོམ་པའི་དགོས་པ་ཡོད་དེ། གཞིའི་འཆི་བ་

འདོ་གསལ་གྱི་རླུང་སེམས་ལས་བར་དོ་འགྲུབ་པ་ལས། ལམ་དུས་སུ་འཆི་རིམ་ཇི་ལྟ་བ་

བཞིན་དུ་སེམས་དབེན་གྱི་འདོ་གསལ་གྱི་རླུང་སེམས་ཙམ་ལས་བར་དོ་ཇི་ལྟ་བའི་སྒྱུ་

མའི་སྐུ་འགྲུབ་པའི་ཕྱིར། རྣམ་པ་དེ་དང་དུས་མཉམ་དུ་རླུང་གི་ཁམས་ཐིམ་པ་ན་སྲོག་

འཛིན་ལ་སགོས་པའི་རླུང་བཅུ་རང་རང་གི་གནས་ནས་ཕྱིར་འཕ་ོབ་ོཞེས་གསུངས་པའི་

སྲོག་འཛིན་སོགས་རླུང་བཅུ་པོ་རང་རང་གི་གནས་ནས་གནས་གང་དུ་འཕོ་བ་རྣམས་

དང་རྒྱུད་སྡེ་ལ་སོགས་པས་གསལ་བར་མ་གསུངས་ཀྱང། བླ་མ་རྡོ་རྗེ་འཆང་གིས་སྙིང་

གར་འཕོ་བ་ལ་འཆད་དགོས་གསུངས། རང་བཞིན་གྱིས་ནི་སྣང་བ་ཉིད། །ཅེས་པ་ནས། 

རྟོག་པ་རང་བཞིན་བརྒྱད་ཅུ་དང། །རྟོག་མེད་ཀུན་ཏུ་སྣང་བ་གསུམ། །ཞེས་སྣང་བ་

གསུམ་རྟགོ་མེད་དུ་གསུང་བ་ནི། རང་བཞིན་བརྒྱད་ཅུའི་རྟགོ་པ་ལ་ལྟསོ་ཏེ། ཕྲ་བས་རྟགོ་

མེད་དུ་གསུང་བ་ཡིན་གྱི། སྣང་བ་གསུམ་རྟོག་མེད་ཀྱི་ཤེས་པ་ཡིན་པ་གསུངས་འདིའི་

དོན་མིན་ཏེ། སྣང་བ་གསུམ་གྱིས་སྟོང་ཉིད་དོན་སྤྱིའི་ཚུལ་གྱིས་རྟོགས་པས་རྟོགས་པ་

ཁོ་ནར་བཞག་དགོས་པའི་ཕྱིར་གསུངས། ཡང་དེའི་མཇུག་ཏུ་དེ་སྟོང་པ་གསུམ་ཐིམ་པ་

ནས། ཡིད་དབང་ཐིམ་པ་ཡིན་ལ་ཞེས་པས་སྟངོ་པ་གསུམ་ཡིད་ཀྱི་དབང་བ་ོལ་གསུངས་

པ་འདི་གནད་ཆེ་སྟེ། གསལ་སྒྲོན་གྱིས། སྟོང་པ་གསུམ་གྱི་མིང་གི་རྣམ་གྲངས་ཐུན་མོང་

དང་ཐུན་མོང་མིན་པའི་དོན་གཙོ་བོ་ཡིད་དབང་ལ་བཞག་དགོས་པ་ལ་ཕལ་ཆེ་བའི་

ཕྱིར་གསུངས། བར་དོའ་ིརྣམ་བཞག་རང་ལུགས་བཞག་པའི་སྐབས་སུ། དེ་ནས་འཆི་བ་

འདོ་གསལ་ཉམས་སུ་མྱོང་བའི་ངང་ནས་རླུང་ཅུང་ཟད་གཡོ་བར་རྩོམ་པ་ན་ཉེར་ཐོབ་

འཆར་བར་རྩོམ་ཞིང་ཞེས་གསུངས་པ་འདིས། འདོ་གསལ་འགགས་པ་དང་ཉེར་ཐོབ་

འགྲུབ་པ་དུས་མཉམ་པའི་ཚེ། རླུང་ཆེར་གཡོས་པ་ཐོན་པས་སྒྱུ་ལུས་འགྲུབ་པའི་དུས་



སྨད་རྒྱུད་ཁྲི་ཆེན་དགེ་འདུན་རྒྱལ་མཚན་གྱིས་མཛད།

འབྲས་
སྤུངས་

སྒོ་མང
་གློག་རྡུ

ལ་གཙུ
ག་ལག

་དེབ་ཨ
ང་།༼༥

༠༽

རླུང་ཆེར་གཡོ་བ་ཡིན་པའི་ཕྱིར། རྗེ་ནས་མཆན་དང་རིམ་ལྔ་གསལ་སྒྲོན་དུ་གསུངས་

པའི་འདི་ཉིད་མཁས་གྲུབ་རྗེའི་དགོངས་པ་ཡིན་པས་ནང་ནས་སྒྱུ་ལུས་འགྲུབ་པ་འདིའི་

ལུགས་ཡིན་ན་འདོ་གསལ་གྱི་དང་མི་ཤིགས་པའི་ནང་དུ་རླུང་ཆེར་གཡོ་བ་འགལ་བའི་

ཕྱིར་གསུངས། ཡང་འདིའི་མཇུག་ཏུ། བར་དོ་ཤི་ནས་ཞེས་པ་ནས། འདོ་གསལ་རྣམས་

ཁེམ་ཙམ་རེ་འཆར་ལ་ཞེས་པའི་སྐབས་སུ་བར་ད་ོདང་སྒྱུ་ལུས་པའི་རྒྱུད་ལ་ལུགས་ལྡགོ་

གི་སྣང་བ་རྣམས་འབྱུང་བ་ནི། རླུང་ཕྲ་རགས་ཀྱི་དབང་གིས་སྣང་བ་ཕྲ་རགས་འབྱུང་བ་

ཡིན་པའི་དབང་གིས་བྱུང་བའི་གནད་རྣམས་ཤེས་དགོས་གསུངས། ཡང་འདི་ཉིད་ལས། 

འབྱུང་ལུས་རགས་པ་སྤངས་པའི་ཤིན་ཏུ་ཕྲ་བའི་ལུས་དབེན་ཡིན་པས། ཞེས་གསུངས་

པ་འདི་བར་དོ་ཕུང་པོ་རྙིང་བ་སྤངས་ནས། འགྲུབ་པར་དངོས་སུ་གསུངས་པས་དགོངས་

པ་ཡང་དེ་ལྟར་རོ་གསུངས། དང་པོའ་ིམགོན་པོ་བསྐྱེད་པའི་རང་གི་གནས་པའི་ཕྱོགས་

བཞག་པའི་སྐབས་སུ། བོད་ཀྱི་བླ་མ་ཁ་ཅིག །

ཞལ་གཅིག་ཕྱག་གཉིས་པར་ཐུབ་པ་དཔལ་གྱི་འགྲེལ་བར་བཤད་པ་ན། ཞེས་

པ་ནས། བློ་ཁ་མ་ཕྱོགས་པའ།ོ །ཞེས་པའི་བར་གྱི་རྩོད་ལན་གྱི་དོན་ནི། དོར་བ་སོགས་ཁ་

ཅིག་ན་རེ་བར་དོ་ཞལ་གཅིག་ཕྱག་གཉིས་པ་ཡིན་པས་དེ་སྦྱོང་བྱེད་དང་པོའ་ིམགོན་

པོ་ཞལ་གཅིག་ཕྱག་གཉིས་པར་བྱེད་དགོས་ཞེས་པ་པཎ་ཆེན་ཨ་བྷྱཿལ་སྐྱོན་འཛིན་པ་

ནི་ཤིན་ཏུ་མི་རིགས་ཏེ། དེ་ལྟར་ཡིན་ན་ཨ་བྷྱཿབར་དོ་མཚོན་བྱེད་ལ་བཞིན་ལག་གིས་

རྣམ་པ་ཅན་དུ་མ་ཟད། ཆེད་དུ་གཉེར་ནས་ཧཱུཾ་ཡིག་དང་ཡི་གེ་གསུམ་དང། ནཱ་ད་

འཇོག་པར་གསུངས་པས། དེ་རྣམས་ཀྱང་བར་དོ་མཚོན་བྱེད་དུ་མི་རུང་བར་ཐལ་བའི་

ཕྱིར་རོ། །འདིར་དང་པོའ་ིམགོན་པོ་ཞལ་གསུམ་ཕྱག་དྲུག་ལུང་སྟོན་གྱིས་རྡོ་རྗེ་ཐལ་མོའ་ི

ངེས་དོན་རྗེ་ཡབ་སྲས་ཀྱིས་གསུངས་པ་ལས་ཤེས་དགོས་ཤིང། འདི་ལྟར་གསུང་འདིས་

འདུས་པའི་དཀྱིལ་འཁོར་ལ་བཀོད་བྱའི་ལྷ་ལ་ཞལ་གསུམ་ཕྱག་དྲུག་པས་ཁྱབ་པ། ལེའུ་

བཅུ་གསུམ་པར། མི་བསྐྱོད་པའི་ལས་ཚོགས་ཀྱི་སྐབས་སུ་ཞལ་བཞི་མཆེ་བ་གཙིགས། 

ཞེས་པ་ནི་འགྱུར་མ་དག་པ་ཡིན་ཏེ་ཞལ་མཆེ་བ་བཞི་གཙིགས་ཞེས་པའི་དོན་ཡིན་

གསུངས། གཉིས་པ་བསྒྱུར་བའི་ལུས་ལ་ལྷ་འགོད་པ་སོགས་སྦྱངས་གཞི་དང་སྦྱོར་ཚུལ་

 རྒྱུད་སྨད་ཀྱི་བཤད་པ་གསལ་སྒྲོན་ལག་བརྒྱུད་མ།

འབྲས་སྤུངས་སྒོ་མང་གློག་རྡུལ་གཙུག་ལག་དེབ་ཨང་།༼༥༠༽
བཤད་པའི་སྐབས་སུ་སེམས་དཔའ་སུམ་བརྩེགས་ཀྱི་ཆོས་མཐུན་ཞིབ་པར་རྫོགས་རིམ་

གྱིས་གནད་ཁྱད་པར་ཅན་ཞིག་ཤེས་པ་ལ་རག་ལས་ཤིང་ཞེས་གསུངས་པའི་དོན་སྒྱུ་

ལུས་པས་སེམས་དཔའ་སུམ་བརྩེགས་སྒོམ་པ་ཙམ་ལ་མི་ཟེར་གྱིས། སྒྱུ་ལུས་པའི་ཕུང་

པོ་རགས་པ་བཟུང་བའི་ཚེ། ཕུང་པོ་རགས་པ་དམ་ཚིག་སེམས་དཔར་བྱས། ནང་དུ་རང་

ཡེ་ཤེས་སེམས་དཔའི་ཚུལ་དུ་ཡོད་པའི་གནད་ཁྱད་པར་ཅན་ཡོད་ཅེས་པའི་དོན་ཡིན་

གསུངས་སོ། །

གསུམ་པ་ལུས་ཀྱི་ལྷ་སྒོམ་ཚུལ་བྱེ་བྲག་ཏུ་བཤད་པའི་གཞན་ལུགས་དགག་

པའི་སྐབས་སུ། ཐོག་མར་ཕུང་སོགས་རྣམས་ལྷ་དེ་དང་དེའི་ས་བོན་དུ་བསྐྱེད། དེ་ནས་

ས་བོན་ལས་བྱུང་བའི་ལྷ་གནས་དེ་དང་འདིར་འགོད་ཅེས་པའི་དོན་ཡིན་གྱི། ཞེས་པའི་

གསུང་འདིའི་དགོངས་པ་ལྟར་ན། མདོར་བྱས་ལས། ཚོར་བ་དག་ནི་རྒྱུ་ཅན་གྱི། །ཞེས་

པའི་དོན་དུ་མཛད་པ་དང། རྡོ་རྗེ་འཆང་གི་ལུས་རྩ་རྒྱུད་ཐམས་ཅད་ལ་ཞེས་པའི་དོན་

དུ་མཛད་ནས་དང་པོར་ཕྱག་མཚན། དེ་ནས་ལུས་ལྷ་དེ་དང་དེའི་ས་བོན་དུ་བསྐྱེད། དེ་

ནས་ས་བོན་དེ་དང་དེས་བསྐྱེད་པའི་ཆོ་ག་གསུམ་བསྐྱེད་དུ་མཛད་ལ།  ཁ་ཅིག་གསུམ་

ཚན་གསུམ་བྱུང་ཚད་ལ་ཆོ་ག་གསུམ་བསྐྱེད་དུ་འདོད་ཀྱང། ཆོ་ག་གསུམ་བསྐྱེད་ཀྱི་

དོན་ནི། དང་པོར་ཕྱག་མཚན། དེ་ནས་ས་བོན། དེ་ལས་སྐུ་རྫོགས་པ་རྣམས་བསྐྱེད་པ་ལ་

བྱེད་པ་ཡིན་ནོ། །འདིའི་སྐབས་སུ་རྗེས་འདི་དང་ཟུར་མི་འདྲ་བ་གསུང་བ་ནི། རྣམ་སྣང་

ལ་མཚོན་ན་གཟུགས་ཕུང་གིས་ངོ་བོར་གྱུར་པའི་ས་བོན་ཨོཾ་ཡིག་དང་བཅས་པ་ལས་

རྣམ་སྣང་དུ་བསྐྱེད་པ་མཛད་ལ། དེས་གཞན་ལ་རིགས་འདྲ་བས་ཡབ་སྲས་འདིར་ཟུར་

མི་འདྲ་བ་ཡོད་གསུངས། ཡབ་སྲས་ལ་ཟུར་མི་འདྲ་བ་གཞན་ཡང་སྤྱོད་བསྡུས་ལས། སྐྱེ་

བ་ཞེས་བྱ་ཀུན་རྫོབ་བདེན་པ་སྟེ། །འཆི་བའི་མིང་ཡང་དོན་དམ་བདེན་པ་ཡིན། །རིམ་

གཉིས་འདི་དག་བླ་མའི་དྲིན་གྱིས་ནི། །རྙེད་པ་འདི་ནི་མ་འངོས་སངས་རྒྱས་ཡིན། །ཞེས་

གསུངས་པའི་དོན་ལ་རྗེས་རིམ་གཉིས་ཞེས་པའི་དོན་སྨིན་བྱེད་བསྐྱེད་རིམ་དང། གྲོལ་

བྱེད་རྫོགས་རིམ་རང་རྒྱུད་ལ་ཐོབ་ཟིན་ལ་བྱེད་ལ། རང་རྒྱུད་ཐོབ་ཟིན་ལ་མཛད་དགོས་

པ་ཡང། བླ་མའི་དྲིན་གྱིས་ནི་ཞེས་པའི་ཚིག་ལ་ནུས་པ་སྟོན་པ་ཡིན་གསུངས། མཁས་



སྨད་རྒྱུད་ཁྲི་ཆེན་དགེ་འདུན་རྒྱལ་མཚན་གྱིས་མཛད།

འབྲས་
སྤུངས་

སྒོ་མང
་གློག་རྡུ

ལ་གཙུ
ག་ལག

་དེབ་ཨ
ང་།༼༥

༠༽

གྲུབ་རྗེས། འདིའི་རིམ་གཉིས་དེ་ལྟར་མིན་པར་འཆི་རིམ་སེམས་དབེན་གྱི་དཔེའི་འདོ་

གསལ། བསྐྱེད་རིམ་འདོ་གསལ་དེ་ལས་བྱུང་བའི་སྒྱུ་མའི་སྐུ་ལ་མཛད་ལ། ཡང་ཟིལ་

གནོན་རྡོ་རྗེའི་གཞུང་འཆད་པ་ན། རྗེས་ཟིལ་གྱིས་གནོན་པའི་དོན་ཕ་མ་གཉིས་ཀྱི་རྩ་

སྟོང་ཕྲག་དོན་གཉིས་ནས་བྱང་སེམས་བབས་པ་ལ་མཛད་ལ། མཁས་གྲུབ་རྗེས། དེ་ལྟར་

བྱང་སེམས་བབས་པས་ཕ་མ་གཉིས་ཀྱི་ཕུང་ཁམས་བདེ་བས་ཚིམ་པ་ལ་མཛད་པས་

ཟུར་མི་འདྲ་གསུངས། 

གཉིས་པ་ལུས་ཀྱི་གནས་གང་དུ་ལྷ་གང་ས་བོན་ལས་བསྐྱེད་པ་བྱེ་བྲག་ཏུ་

བཤད་པའི་སྐབས་སུ། རང་གི་ལྟོ་བ་དཀྱིལ་འཁོར་གྱིས་ནང་གི་བུམ་པར་བསྐྱེད་དེ་

བསྒོམ་པའི་ཁུངས་རྒྱུད་འགྲེལ་གཞན་ལས་གསལ་བར་མ་བཤད་ལ། རོྡ་རྗེ་འཕྲེང་བར། 

བུམ་པ་ལྟ་ོབར་ཡང་དག་བཤད།། ཅེས་པས་བསྟན་གསུངས། ཡང་དང་པ་ོསྒ་ོགསུམ་བྱིན་

གྱིས་རློབ་པ་ནི་ཞེས་པའི་སྐབས་སུ། དང་པོ་སྐུ་བྱིན་གྱིས་རློབ་པ་ནི། མདོར་བྱས་ལས། 

ཞེས་པ་ནས། དེ་ནས་ལྷ་མོ་འབྱུང་བ་ནི། །བདག་པོ་དང་ནི་རབ་སྦྱོར་བས། །ཞེས་པའི་

སྐབས་ཀྱི་དོན། བདག་པོ་རྣམས་སྣང་གི་གཙོ་བྱས་པའི་རིགས་ལྔའི་ཚོགས་དང་བཅས་

པའི་བདག་པོ་རྣམ་སྣང་སྦྱོར་བའི་དབུས་ན་གནས་པ་དང་འདྲ་བ་ཞིག་འདུག་ནའང། 

འདིར་བདག་པོ་རྣམ་སྣང་རང་གི་ཚོགས་དཔག་ཏུ་མེད་པའི་དབུས་ཀྱི་བདག་པོ་རྣམ་

སྣང་དང་སྦྱོར་བའི་མདུན་ན་རང་ཉིད་གནས་པ་ལ་བྱ་དགོས་ཏེ། མདོར་བྱས་ལས། སྤྱན་

ནི་དུ་མ་བསམ་ནས་ནི། །ཞེས་པའི་སྤྱན་མ་དུ་མ་བསམ་པར་གསུང་བ་དང། གསུང་

བྱིན་གྱིས་རློབ་སྐབས་སུ་སྔགས་པས་གསུང་རྡོ་རྗེ་ནམ་མཁའ་གང་བ་བཞུགས་པ་ལ། 

ཞེས་གསུང་རྡོ་རྗེ་རྐྱང་བའི་ཚོགས་དང་བཅས་པའི་བདག་པོ་འོད་དཔག་མེད་གོས་

དཀར་མོ་དང་སྦྱོར་བའི་མདུན་ན་རང་ཉིད་གནས་པར་གསུང་བ་དང། ཐུགས་བྱིན་

གྱིས་བརླབས་ཀྱི་སྐབས་སུ་ཐུགས་རྡོ་རྗེ་མི་བསྐྱོད་པའི་ཚོགས་ནམ་མཁའ་གང་བ་སྤྱན་

དྲངས་པའི་དབུས་ན་བཞུགས་ཞེས་མི་བསྐྱོད་པ་འབའ་ཞིག་གི་ཚོགས་ཞེས་པ་རྣམས་

ཀྱིས་འགྲུབ་པའི་ཕྱིར་གསུངས། བཞི་པ་རྡོ་རྗེ་གསུམ་དབྱེར་མེད་པའི་རྡོ་རྗེ་འཆང་དུ་ང་

རྒྱལ་བྱ་བ་ནི་ཞེས་པའི་སྐབས་ཀྱི། ཨོཾ་སརྦ་ཏ་ཐཱ་ག་ཏ་ཀཱ་ཡ་ཝཱཀ་ཙིཏྟ་བཛྲ་སྭ་བྷཱ་ཝ་ཨངྨ་

 རྒྱུད་སྨད་ཀྱི་བཤད་པ་གསལ་སྒྲོན་ལག་བརྒྱུད་མ།

འབྲས་སྤུངས་སྒོ་མང་གློག་རྡུལ་གཙུག་ལག་དེབ་ཨང་།༼༥༠༽
ཀོཉྲ་ཧཾ། ཞེས་པའི་སྔགས་ཚན་དྲུག་པའི་སྐབས་སུ། སློབ་དཔོན་སྦྱིན་པ་བས་ང་རྒྱལ་

འཕོ་བ་ཡིན་གྱི་རྣམ་པ་མི་འཕོ་གསུངས། སློབ་དཔོན་གྲགས་བཟང་བས་ང་རྒྱལ་དང་

རྣམ་པ་གཉིས་ཀ་འཕོ་དགོས་ཏེ། ལུས་བྱིན་གྱིས་རློབ་པ་ལུས་དབེན་འགྲུབ་བྱེད་དང། 

ངག་བྱིན་གྱིས་རློབ་པ་ངག་དབེན་འགྲུབ་བྱེད་དང། སེམས་བྱིན་གྱིས་རློབ་པ་སེམས་

དབེན་འགྲུབ་བྱེད་ཡིན་པ་གང་ཞིག །དེ་གསུམ་རིམ་པ་བཞིན་དུ་རྒྱུ་འབྲས་ཡིན་པའི་

རྒྱུ་མཚན་གྱིས་ཡིན་པར་གསུངས། དེ་གཉིས་ལས་ཕྱི་མའི་ཕྱོགས་ལེགས་གསུངས། 

གཉིས་པ་རྗེས་ཆགས་དང་མཆོད་པ་བྱ་བ་ལ་ཐོག་མ་རྡོ་རྗེ་དང་པདྨ་འདུ་བྱ་

བ་ནི་ཞེས་པའི་སྐབས་སུ། ཁ་ཅིག་ཕཊ་ཡིག་བརྗོད་པ་དང་མཉམ་དུ་ཐིག་ལེ་ཡུམ་གྱི་

པདྨར་ཕྱུང་ནས། ཞེས་པ་ནས། དང་པོ་སྦྱོར་བའི་ཏིང་ངེ་འཛིན་བཤད་ཟིན་ཏོ། །ཞེས་

པའི་བར་དངོས་སུ་བྱུང་བ་ལ་དགག་པ་མཛད་ནས་རང་ལུགས་བཞག་པ་ལེགས་པར་

འཐད་པ་ཡིན་ལ། འནོ་ཀྱང་སྡོམ་འབྱུང་ནས་ཕྱོགས་སྔ་དེ་འདྲ་བ་གཅིག་འངོ་ལ་ཁང་

བ་གཅིག་འདུག་ནའང། ཀྱཻ་རྡོར་ཊིཀྐར། འདིའི་སྐབས་སུ་ཐིག་ལེ་ཡིད་ཀྱིས་དབྱུང་བ་

གཅིག་དགོས་ཀྱི་དངོས་སུ་འབྱུང་བ་མིན་ཞེས་རྣམ་བཤད་འདི་ལ་རང་ལུགས་བཞག་

པ་དང་འདྲ་བ་གཅིག་དེར་ཡང་བཞག་དགོས་པའི་ཕྱིར་གསུངས། ཡང་དེའི་དང་པོ་

བསྐྱེད་པའི་སྒོ་བཤད་པ་ནི་ཞེས་པའི་སྐབས་སུ་མདོར་བྱས་ལས། ཞེ་སྡང་རོྡ་རྗེའི་ཏིང་

འཛིན་གནས། །ལྷ་རྣམས་ཐམས་ཅད་སྤྲོ་བར་བྱས། །ཞེས་གསུངས་པ་འདིས་ཀྱང་མི་

བསྐྱོད་པ་དང་རྡོ་རྗེ་འཆང་འགལ་བར་བསྟན་ཏེ། དེ་ལྟར་མིན་པར་དེ་གཉིས་མི་འགལ་

ན། ཞེ་སྡང་རྡོ་རྗེའི་ཏིང་འཛིན་གནས། །ཞེས་འབུར་དོད་དུ་གསུང་བ་དགོས་པ་མེད་

པར་ཐལ། འདིའི་སྐབས་སུ་རིགས་དྲུག་པ་སྤྲུལ་སྐུ་རོྡར་སེམས་ཀྱིས་ང་རྒྱལ་ལ་གནས་

ནས་ལྷ་རྣམས་སྤྲོས་ཆོག་པའི་ཕྱིར། རྟགས་རེ་ཞིག་སོང། དེར་ཐལ། སྤྲུལ་སྐུ་རྡོར་སེམས་

དང་ཞེ་སྡང་རྡོ་རྗེ་གཉིས་མི་འགལ་བའི་ཕྱིར་རྟགས་སོང། དེར་ཐལ། རིགས་དྲུག་པ་རྡོ་

རྗེ་འཆང་དང་མི་བསྐྱོད་པ་མི་འགལ་བའི་ཕྱིར། གཉིས་པ་ཟུང་འཇུག་གི་དབང་དུ་བྱས་

པའི་ངེས་དོན་ནི་ཞེས་པའི་སྐབས་སུ་ཤེས་རབ་དོན་གྱིས་འདོ་གསལ་ཞེས་པ་ནས། རྩལ་

དུ་སྟོན་ནས་འཆད་མ་དགོས་ཀྱིས་ཞེས་པའི་བར་གྱིས་གསུང་གི་དོན་ལ་ནུས་པ་འདོན་



སྨད་རྒྱུད་ཁྲི་ཆེན་དགེ་འདུན་རྒྱལ་མཚན་གྱིས་མཛད།

འབྲས་
སྤུངས་

སྒོ་མང
་གློག་རྡུ

ལ་གཙུ
ག་ལག

་དེབ་ཨ
ང་།༼༥

༠༽

ལུགས་ཅིག་དགོས་པས། དེའི་ཚུལ་ནི་མ་རྒྱུད་ལ་ལྷན་སྐྱེས་ཀྱི་བདེ་ཆེན་རྩལ་དུ་བཏོན་

ནས་འཆད་ཀྱང། གཞིའི་འཆི་རིམ་བཞིན་དུ་བདེ་ཆེན་འདྲེན་ཐབས་དཔལ་གསང་བ་

འདུས་པ་བཞིན་དུ་རྩལ་སྟོན་མ་བྱུང་ཞིང། གསང་འདུས་སུ་དེ་ལྟར་རྩལ་སྟོན་བྱུང་ལ། 

དེ་ལྟར་འབྱུང་དགོས་པའི་རྒྱུ་མཚན་ཡང་སྒྱུ་མའི་སྐུ་དེ་གཞིའི་བར་དོ་བཞིན་དུ་བསྒྲུབ་

དགོས་ལ། དེ་ལྟར་སྒྲུབ་པ་ལ་རླུང་ཐམས་ཅད་གཞིའི་འཆི་རིམ་བཞིན་དུ་སྙིང་གར་ལྷག་

མ་མ་ལུས་པར་སྒམོ་སྟོབས་ཀྱིས་སྡུད་པའི་སྒོ་ནས་སྒྲུབ་དགོས་པའི་རྒྱུ་མཚན་གྱིས་ཡིན་

པར་གསུངས། དེའི་མཇུག་དེ་མ་ཐག་ཏུ་རྣམ་བཤད་ལས། དེ་ལྟ་ན་ཡང་སྔོན་སྒྱུ་མའི་སྐུ་

མཚན་ཉིད་ཚང་བ་གྲུབ་ནས། ཞེས་པ་ནས། མངོན་སུམ་དུ་རྟོགས་པའི་འཕགས་པའི་ཡེ་

ཤེས་སྐྱེ་བའི་དབང་དུ་བྱས་ན་ཡང། ཞེས་པའི་བར་གྱིས་སྔགས་བླ་མེད་རང་ལམ་ལ་

ཡང་རིམ་པ་གསུམ་པའི་སྒྱུ་མའི་སྐུ་སྔོན་དུ་མ་སོང་བར་སྟོང་ཉིད་མངོན་སུམ་དུ་རྟོགས་

པ་འངོ་བ་འདྲ་བ་གཅིག་འདུག་ཅིང། གསུང་འདི་ལ་བརྟེན་ནས་ཆོས་རྗེ་བ་སོ་བས་

འདི་ལྟར་འངོ་བ་ལྟར་འདྲ་བ་གཅིག་འབྱུང་གསུང་ལ། དེ་ལྟར་འངོ་བ་ནི་གནས་མེད་

དེ། དེ་འངོ་བ་རྣམ་བཤད་མཛད་པ་པོ་རང་གི་གསུང་མང་པོ་ཞིག་དང། ཁྱད་པར་རྗེས་

སྔགས་བླ་མེད་ཀྱི་གཞི་ལམ་འབྲས་གསུམ་གྱི་རྣམ་བཞག་གསུང་བ་ཐམས་ཅད་དང་མི་

མཐུན་ཞིང་རྣམ་བཞག་དེ་ཐམས་ཅད་ཞིག་འགྲོ་བའི་ཕྱིར་གསུངས།

གསུམ་པ་ལས་རྒྱལ་མཆོག་ལ་ཞེས་ཕྲ་ཐིག་གི་སྐབས་སུ་སྔར་བཤད་པ་ལྟར་

རང་དོན་སྐུ་གསུམ་བརྙེས་ནས། དེས་གཞན་དོན་དུ་ཆགས་ཅན་གྱི་སྤྱོད་པ་བསྟན་ནས་

དོན་མཛད་པ་ལ་ཞེས་ཕྲ་ཐིག་སྒོམ་པ་དང། ལས་རྒྱལ་མཆོག་སྒོམ་པ་རྣམས་ཆགས་

ཅན་གྱི་སྤྱདོ་པར་མཛད་པ་འདྲ་བ་གཅིག་འདུག་ནའང། ཕྲ་ཐིག་དང་ལས་རྒྱལ་མཆགོ་

སྒོམ་པ་འདི་གཉིས་ནི་ཆགས་བྲལ་གྱི་སྤྱོད་པར་བྱ་དགོས་ཏེ། ཕྲ་ཐིག་སྒོམ་པ་སྟོན་པ་

ནང་དུ་ཡང་དག་པར་འཇོག་པ་དང་ཆོས་མཐུན་ལ། ལས་རྒྱལ་མཆོག་སྒོམ་པ་ནི་སྟོན་

པའི་མཛད་པ་དང་ཆོས་མཐུན་པའི་ཕྱིར་གསུངས་ནས། རྣམ་བཤད་འདིའི་དགོངས་པ་

བླངས་ནས་འཆད་པ་པོས་འཆད་ཤེས་དགོས་ཀྱི། ཚིག་ཟིན་ལྟར་ཁས་ལེན་མི་འཕེར་བ་

མང་དུ་ཡོད་གསུངས། ས་ཁུངས་འདིའི་འགོ་ཏུ། གསང་བའི་སྔགས་ཀྱི་བརྟགས་པ་ཡི།། 

 རྒྱུད་སྨད་ཀྱི་བཤད་པ་གསལ་སྒྲོན་ལག་བརྒྱུད་མ།

འབྲས་སྤུངས་སྒོ་མང་གློག་རྡུལ་གཙུག་ལག་དེབ་ཨང་།༼༥༠༽
ཞེས་པའི་དོན་བཤད་པ་ན། རྣམ་བཤད་ལས། རྐང་བ་གསུམ་པ་དེ་ཉིད་སྣོད་མིན་ལ་

གསང་བར་བྱ་བ་རྟོགས་པའི་རྣལ་འབྱོར་གྱི་སྔགས་ཀྱི་སྐུར་བསྟན་ཅིང། ཞེས་པའི་དོན་

འདི། གསལ་སྒྲོན་ལས། རྫོགས་རིམ་གྱི་བཤད་པ་ཡིན་པས། སྐབས་འདིར་འདི་ལྟར་མ་

མཛད་པས། ཚིག་རྐང་འདིའི་བཤད་པ་ལ་ད་དུང་ཞིབ་ཏུ་དཔྱོད་དགོས་གསུངས། ཡང་

འདིའི་སྐབས་སུ་དཀྱིལ་འཁོར་རྒྱལ་མཆོག་གི་སྐབས་སུ་རྣམ་སྣང་སོགས་རེ་རེ་བསྐྱེད་

པར་བཤད་པ་དེ་ལ་ཡང། ལྷ་སོ་གཉིས་ཀྱི་ལྷག་མོས་བསྒོམ་པར་བཤད་པའི་ཕྱིར། ཞེས་

གསུངས་པ་འདི་ལ་དཀྱིལ་འཁོར་རྒྱལ་མཆོག་གི་ལྷ་བསྐྱེད་པའི་སྐབས་སུ་གསུང་ན་

སྐྱོན་མེད་ཅིང་དེ་ལ་ཡང་འགྲིག་པས་དགོངས་པ་དེ་ལྟར་ཡིན་གྱི། དེ་ལྟར་མིན་པར་

དཀྱིལ་འཁོར་རྒྱལ་མཆོག་གི་སྐབས་སུ་ཚིག་རིས་ལྟར་བྱས་ན་སྐྱོན་འཇུག་སྟེ། དཀྱིལ་

འཁོར་རྒྱལ་མཆོག་ལ་ལྷ་རྫོགས་པར་འགོད་པའི་ཕྱིར་གསུངས། ངག་བཟླས་པའི་སྐབས་

སུ་འདིར་དཔལ་འབྲས་རྡོ་རྗེས་བཤད་པ་ལྟར་བཟླ་དགོས་ཀྱང། སྤྱིར་བསྐྱེད་རིམ་པས་

རྫོགས་རིམ་པ་ལྟར་རླུང་སྔགས་དབྱེར་མེད་དུ་བཟླས་པ་ཡོད་པ་ནི། བསྐྱེད་རིམ་པའི་ལྷ་

ལ་སྙིང་པོ་བསྐུལ་བའི་ཕྱིར་དུ་གསུང་ལ། 

གཉིས་པ་མཆོད་པ་ནི་ཞེས་པའི་སྐབས་སུ་མཐེ་བོང་སུམ་ལས་རི་རབ། མིང་

མེད་ཀླུཾ་ལས་རྒྱ་མཚོ་བསྐྱེད་པ་སོགས་ཀྱི་ཁུངས། ཆོས་རྗེ་ཤེར་འབྱུང་བས་གདན་བཞི་

ལས་ཀྱང་གསུངས་ཏེ། དེའི་ཁུངས་གདན་བཞི་ལས་དེ་ལྟར་བཤད་པ་མི་སྣང་གསུངས་

པས། འདིའི་ཁུངས་བཙལ་བར་བྱའ།ོ །མེ་ལོང་ནང་གི་ཆོས་འབྱུང་དབུས་སུ་དཀྱིལ་

འཁོར་གྱི་ཞེས་སོགས་ཀྱི་ཁུངས་ནི། དུས་འཁོར་ལ་བརྟེན་པ་ཡིན་ལ། འདིར་དེ་མེད་མི་

རུང་གི་ཡན་ལག་མིན་གསུངས། ཨོཾ་ཡིག་གི་འདོ་ཟེར་ལྕགས་ཀྱུ་ལྟར་བཀུགས་ནས་མང་

པོར་སྤེལ་བའི་སྐབས་སུ། ནཱ་རོ་པས། ཡབ་ཡུམ་གྱི་སྦྱོར་མཚམས་ནས་འདོ་ཟེར་སྤྲོས་ཏེ་

བཀུག་ནས་མང་པོར་སྤེལ་བའི་ཚུལ་གསུང་བ་སྐབས་འདིར་འཆད་གསུངས་ལ། དེས་

ན་ནཱ་རོ་བས་གསུངས་པ་དེ་ཡང་སྐབས་འདིར་བྱ་ཞིང། ཐུབ་པ་དཔལ་གྱིས་ཡི་གེ་འབྲུ་

གསུམ་ལན་བདུན་བརྗོད་པར་གསུངས་པ་ཡང་བྱ་གསུངས། གཏོར་མའི་རྫས་ནི། ཕྲེང་

བ་ལས། ཟན་དང་ཞེས་ཕྱོགས་ཀྱིས་སྐབས་སུ་གཏོར་མའི་དབྱིབས་མ་བྱུང་ལ་རྩིས་པོ་



སྨད་རྒྱུད་ཁྲི་ཆེན་དགེ་འདུན་རྒྱལ་མཚན་གྱིས་མཛད།

འབྲས་
སྤུངས་

སྒོ་མང
་གློག་རྡུ

ལ་གཙུ
ག་ལག

་དེབ་ཨ
ང་།༼༥

༠༽

ཆེར་བྱས་ནས། དབྱིབས་ལེགས་ཉེས་ལ་གཙོ་བརོ་བྱེད་པ་ནི་དེ་ཙམ་གཙོ་མི་ཆེ་སྟེ། ཆང་

དང་ཆུ་དང་ཞེས་སོགས་མན་ཆད་གཏོར་མའི་རྫས་ཡིན་པས། དེ་རྣམས་ལ་དབྱིབས་ཀྱི་

ངེས་པ་མེད་པའི་ཕྱིར་གསུངས། དེ་ཡང་དབང་པོ་ལ། རྡོ་རྗེ་མཚོན་ཆ་ཞེས་པ་ནི་གསང་

མཚན་ཡིན་པར་བཤད་ལ། ཞེས་པའི་སྐབས་སུ་སྤྱིར་ཕྱོགས་སྐྱོང་དེ་ལ་གསུམ་ལས། རྡོ་

རྗེ་འཆང་དང་རྒྱུད་གཅིག་པ་ནི་དཀྱིལ་འཁོར་གྱི་དུར་ཁྲོད་ན་བཞུགས་པའ།ོ །

ལམ་དུ་ཞུགས་ནས་སྒྲུབ་པ་པོའ་ིགྲོགས་མཛད་པ་ནི་ཚོགས་ཞིང་དང་གཏོར་

མའི་སྐབས་ཀྱི་འདི་རྣམས་སོ། །ལམ་དུ་མ་ཞུགས་པའི་གེགས་སུ་གྱུར་པ་ནི་ཕུར་གདབ་

ཀྱི་ཡུལ་རྣམས་ཡིན་པས་སྐབས་སུ་གང་ཡིན་བྱེད་དགོས་གསུངས། འདིར་ནི་བསྙེན་

སྒྲུབ་ཡན་ལག་བཞི་དང། ཞེས་པའི་སྐབས་སུ། དེས་ན་འདིར་བསྙེན་པ་དངོས་ནི། ལྷག་

མོས་འདོ་གསལ་དུ་བསྡུས་པའི་དེ་ཉིད་ལས་བྱང་ཆུབ་པ་ཡིན་ལ། ཞེས་པ་ནས། ཚིག་

གི་ནུས་པས་འཕངས་སོ་ཞེས་པ་རྣམས་ཀྱིས་ཡེ་ཤེས་ཀྱི་ས་བསྒོམ་པ་བསྙེན་པ་མིན་པ་

འདྲ་བ་ཞིག་འདུག་ཀྱང། ཡེ་ཤེས་ཀྱི་ས་བསྒོམ་པ་ཡང་བསྙེན་པ་ཡིན་ཏེ། ཡེ་ཤེས་ཀྱི་ས་

དེ་ཡུལ་ཅན་དོན་དམ་པའི་བྱང་ཆུབ་ཀྱི་སེམས་ཀྱི་ཡུལ་སྟོང་པ་ཉིད་ལ་བསྙེན་ཅིང་རོ་

གཅིག་ཏུ་ཞུགས་པའི་སྒོ་ནས་དམིགས་པའི་ཕྱིར་ཞེས་གསུངས། སྒྲུབ་པ་ཆེན་པོའ་ིཡན་

ལག་ནི་ཞེས་པའི་ཡན་ལག་ཡིན་པར། སྒྲོན་གསལ་ལས་གསུངས་སོ་ཞེས་པའི་སྐབས་

སུ། བསྙེན་སྒྲུབ་ཡན་ལག་བཞི་ཀ་བསྙེན་པའི་ཡན་ལག་ཏུ་བྱས་པའི་ཚེ། དངོས་གྲུབ་

ཆུང་འབྲིང་གཉིས་སྒྲུབ་ཆེན་དུ་མི་བྱེད་ལ། འ་ོན་དངོས་གྲུབ་ཆུང་འབྲིང་གཉིས་མདོ་

བསྲེ་དང་རོྡ་རྗེ་སེམས་དཔའི་སྒྲུབ་ཐབས་ལས། སྒྲུབ་ཆེན་དུ་བཞག་པ་ཇི་ལྟར་ཡིན་ཞེ་

ན། དེ་ནི་ལས་རྒྱལ་མཆགོ་ལ་དགངོས་པ་ཡིན་གསུངས། ཕྲ་མའོ་ིརྣལ་འབོྱར་མཐར་ཕྱིན་

པའི་ཚད་ནི། ཞེས་པའི་སྐབས་སུ་ཕྲ་མོའ་ིརྣལ་འབྱརོ་ནི་རྒྱལ་ཚབ་རྗེས་མ་འངོ་བར་ཐོབ་

བྱའི་ང་རྒྱལ་ལ་གནས་པས་ལོག་ཤེས་མིན་གསུངས། མཁས་གྲུབ་རྗེས་སྟོང་ཉིད་རྟོགས་

པའི་གཟུང་རྣམ་རྡོ་རྗེ་འཆང་དུ་ཤར་བས་ལོག་ཤེས་ཡིན་གསུངས། དེ་ལས་ད་དུང་སྟོང་

ཉིད་རྟོགས་པའི་གཟུང་རྣམ་རོྡ་རྗེ་འཆང་དུ་ཤར་བ་དེ་ཉིད་རྡོ་རྗེ་འཆང་དངོས་གནས་

པ་ཡིན་མིན་བརྟགས་པ་ན། མིན་པས་ལོག་ཤེས་མིན་པ་དཀའ་གསུངས་ལ། སློབ་

 རྒྱུད་སྨད་ཀྱི་བཤད་པ་གསལ་སྒྲོན་ལག་བརྒྱུད་མ།

འབྲས་སྤུངས་སྒོ་མང་གློག་རྡུལ་གཙུག་ལག་དེབ་ཨང་།༼༥༠༽
དཔོན་སྦྱིན་པ་དཔལ་གྱིས་ལོག་ཤེས་ཡིན་གསུངས་ལ། བླ་མ་རྡོ་རྗེ་འཆང་ནི། འདི་ལྟར་

གསུངས་ཏེ། བསྐྱེད་རིམ་ཕྲ་མོའ་ིརྣལ་འབྱོར་གྱི་གསལ་སྣང་ནི། རྟོགས་མེད་ལོག་ཤེས་སུ་

བྱ་དགོས་ཏེ། དེ་རྟོགས་མེད་གང་ཞིག་ལོག་ཤེས་སུ་བྱ་དགོས་པའི་ཕྱིར། དེ་རྟོགས་མེད་

དུ་བྱ་དགསོ་ཏེ། དགྲ་ནག་གི་འགྲེལ་བ་ལས། དེའི་སྐུ་རྡ་ོརྗེ་ལ་སགོས་ལག་མཐིལ་གྱི་ཤིང་

ཐོག་ལྟར། རང་དབང་དུ་མཐོང་བ་ན་ཞེས་དང། དེའི་དེ་མ་ཐག་རྣམ་བཤད་འདི་ཉིད་

ལས། ཞལ་ཕྱག་གི་གྲངས་དང། སྤྱན་གྱི་དཀར་ནག་ཚུན་ཆད་ཀྱི་རྣམ་པ་མ་འདྲེས་པར་

གཅིག་ཆར་དུ་ཡིད་ཀྱི་ཤེས་པ་ལས་མངོན་སུམ་དུ་གསལ་བོར་སྣང་ཞིང་ཞེས་གསུངས་

པས། དེ་ཉིད་བསྡུས་པའི་སྟོད་འགྲེལ་ལས། དེ་ལྟར་ཇི་སྲིད་རྡོ་རྗེའི་དབྱིངས་ཀྱི་དཀྱིལ་

འཁོར་ཆེན་པོ་མངོན་སུམ་མཐོང་བར་གྱུར་པ་དེ་སྲིད་ཀྱི་བར་ཉིན་རེ་བཞིན་བསྒོམ་

པར་བྱའ།ོ །ཞེས་གསུངས་པ་དང། གཞན་ཡང་ཤེས་བྱེད་མང་བའི་ཕྱིར། དེ་ལོག་ཤེས་

ཡིན་ཏེ། དེའི་ཡུལ་དེ་ད་ལྟ་ཡུལ་དུ་བྱེད་པའི་མངོན་སུམ་དུ་མི་བྱེད་པའི་ཕྱིར། དེས་

ན་ལོག་ཤེས་ལ་སྒྱུ་མའི་བུད་མེད་ལ་བུད་མེད་མཚན་ཉིད་པར་བཟུང་བའི་ལོག་ཤེས་

དང། བསྐྱེད་རིམ་གྱི་འབྲས་བུ་ལམ་བྱེད་ནི་ལོག་ཤེས་ཀྱི་མིང་ཙམ་མཚུངས་གསུངས། 

འབྲས་བུ་མི་མཚུངས་ཏེ། སྔ་མའི་ཡུལ་དེ་གྲུབ་པའི་དུས་གནས་སྐབས་སུ་གང་དུ་ཡང་

མེད་ཅིང། ཕྱི་མའི་ཡུལ་ད་ལྟར་གྲུབ་པ་མེད་ཀྱང། སྤྱིར་གྲུབ་པའི་དུས་སྲིད་པའི་ཕྱིར། 

དཔེར་ན། ནོར་བུ་རིན་པོ་ཆེ་ལ་ཐག་རིང་ནས་ལྟ་བའི་ཚེ་གཞན་དུ་སྣང་ཡང། དེ་ཉིད་

ཀྱི་རྗེས་སུ་ཕྱིན་པ་ན་ནོར་བུའི་རྩ་བར་སླེབ་པ་ནི་ཕྱི་མའི་དཔེའ།ོ །ནོར་བུ་རིན་པོ་ཆེ་

ལས་གཞན་ནོར་བུ་རིན་པོ་ཆེར་སྣང་ལ་རྗེས་འབྲངས་ཏེ་དེར་ཕྱིན་པ་ན་ནོར་བུའི་རྩ་

བར་སླེབ་པ་མིན་པ་ནི་སྔ་མའི་དཔེའ་ོགསུངས། རྒྱལ་ཚབ་རྗེའི་ལུགས་ལ། འདི་ནི་རྣལ་

འབྱོར་མངོན་སུམ་དུ་བྱ་དགོས་གསུངས། ཡང་འཕྲོས་ལ། རྡོ་རྗེ་འཕྲེང་བར། འ་ོབྱེད་པ་

དང་འཇིབས་པ་དང། །ཞེས་གསུངས་པས། འ་ོབྱེ་བ་མ་དག་གསུངས་ལ། རྡོ་རྗེ་འཕྲེང་

བ་ལས། བདུད་རྩི་ལྔ་ཡི་བཟའ་བ་འདི། །དངོས་གྲུབ་ཀུན་བྱེད་དེ་ཉིད་མཆོག  །ཅེས་

གསུངས་པས། དངོས་གྲུབ་ཀུན་ཞེས་པ་མ་དག་གསུངས། ཡང་རྡོ་རྗེ་ཕྲེང་བར། མཱ་མ་

ཀཱིའི་མཛད་པར་ཞི་བ་དང། གོས་དཀར་མོའ་ིམཛད་པ་རྒྱས་པ་དང། རྩ་རྒྱུད་དུ་ཡང་



སྨད་རྒྱུད་ཁྲི་ཆེན་དགེ་འདུན་རྒྱལ་མཚན་གྱིས་མཛད།

འབྲས་
སྤུངས་

སྒོ་མང
་གློག་རྡུ

ལ་གཙུ
ག་ལག

་དེབ་ཨ
ང་།༼༥

༠༽

དེ་ཉིད་གསུངས་པས། མཱ་མ་ཀཱི་ལ་ཞི་བའི་མཛད་པ་དང། གོས་དཀར་མོ་ལ་རྒྱས་པའི་

མཛད་པར་སྦྱོར་དགོས་གསུངས། བདེ་མཆོག་གི་སྐུ་འཁོར་ནས། བདེ་ཆེན་འཁོར་ལོའ་ི

བར་ཀ་བ་འཛུགས་པ་ལ། ཁ་ཅིག་གིས། བཟོ་ཐིག་གིས་ཀ་བ་འཁོར་ལོའ་ིརྩིབས་ཀྱི་ཕྱི་

མཐའི་ཕོྱགས་སུ་བཙུགས་ནས་ལྕམ་སྣེ་ནང་མ་གསུང་འཁོར་གྱི་གདུང་ལ་སླེབ་ཀེ་བྱས་

ནས། དེ་ལ་འགེལ་བར་བྱེད་པ་ནི་མི་འགྲིག་སྟེ། དེ་ལྟ་ཡིན་ན་གསུང་འཁོར་གྱི་ཐོག་

དང་སྐུ་འཁོར་གྱི་ཐོག་གཉིས་གཅིག་ཏུ་ཐལ་བའི་སྐྱོན་ཡོད་པའི་ཕྱིར། ཡང་ཁ་ཅིག་

གིས་བཟོ་ཐིག་གི་ཀ་བ་འཛུགས་པ་སྔ་མ་དང་འདྲ་བ་ལ་སྐུ་འཁོར་གྱི་ལྕམ་སྣེ་ནང་མ་

གསུང་འཁོར་གྱི་ཕྱི་མཐའི་རྩིབས་ཀྱི་མཚམས་སུ་བཙུགས་པའི་ཀ་བ་ལ་དང་ཀེ༷་བྱས་པ་

ལ་གདུང་བཀལ་བ་བྱས་འདུག་པ་དང། དེ་ལྟར་བྱེད་པར་འདོད་པ་ཡང་མི་འགྲིག་སྟེ། 

དེ་ལྟར་ཡིན་ན་སྐུ་འཁོར་གྱིས་ཀ་བ་དང་གསུང་འཁོར་གྱི་ཀ་བ་གཉིས་གཅིག་ཏུ་ཐལ་

བའི་སྐྱོན་ཡོད་པའི་ཕྱིར། 

དེས་ན་རང་ལུགས་ལ། སྐུ་འཁོར་གྱི་ཀ་བའི་ནང་ལོགས་གསུང་འཁོར་གྱི་

རྩིབས་ཀྱི་ཐད་སོར་བཙུགས་པ་ལྕམ་སྣེ་ནང་མ་བཀལ། ལྕམ་སྣེ་ཕྱི་མ་བཟོ་ཐིག་གི་ཀ་

ཆུང་བྲེ་ཕུལ་དང་བཅས་པ། དམ་ཚིག་འཁོར་ལོའ་ིཁ་གདངས་ཀྱི་བརྩེགས་སྟེངས་སུ་

ཡོད་པ་ལ། གདུང་ཟླུམ་འཁརོ་མར་བཏང་བ་ལ་འགེལ་བར་བྱེད་ལ། དེ་བཞིན་དུ་འཁོར་

ལོ་གཞན་གསུམ་གྱི་ཀ་བ་ནང་ཕོྱགས་སུ་བཙུགས་པ་ལ་ལྕམ་སྣེ་ནང་མ་དང། ལྕམ་སྣེ་

ཕྱི་མ་རྣམས་རིམ་བཞིན་དུ་སྐུ་འཁོར་གྱི་ཁ་གདངས་དང་གསུང་འཁོར་གྱི་ཁ་གདངས་

སྟེངས་རྣམས་སུ་ཀ་ཆུང་བྲེ་ཕུལ་དང་བཅས་པ་ལ་གདུང་ཟླུམ་འཁོར་མར་བཏང་བའི་

སྟེང་དུ་འགེལ་བ་ཡིན་ཏེ། གསང་འདུས་ཀྱི་ནང་གི་ཐོག་གི་ལྕམ་སྣེ་ཕྱི་མ་ཕྱིར་ཁྱམས་

གྲུ་བཞིའི་ཁ་གདངས་ཀྱི་སྟེང་དུ་ཀ་ཆུང་བྲེ་ཕུལ་དང་བཅས་པས་བཏེགས་པའི་གདུང་

ཟླུམ་འཁོར་མར་བཏང་བ་ལ་འགེལ་བར་བྱེད་པ། བསྐྱེད་རིམ་རྣམ་བཤད་དུ་དངོས་སུ་

གསུངས་པ་གང་ཞིག དེ་ནས་བདེ་མཆོག་ལ་རྒྱུ་མཚན་མཚུངས་པའི་ཕྱིར། ལུགས་སྔ་

མ་འདི་ལྟར་ན། བདེ་ཆེན་འཁོར་ལོའ་ིལྕམ་སྣེ་ནང་མ་འགེལ་ས་མེད་པའི་སྐྱོན་ཡོད་

པའི་ཕྱིར། ཚད་ལྡན་གྱི་བཤད་པ་མེད་པར་རྟོག་གཟོ་རེ་བྱས་ན་ཆོས་ལ་དབང་ཟོས་



- 81 -

 རྒྱུད་སྨད་ཀྱི་བཤད་པ་གསལ་སྒྲོན་ལག་བརྒྱུད་མ།

འབྲས་སྤུངས་སྒོ་མང་གློག་རྡུལ་གཙུག་ལག་དེབ་ཨང་།༼༥༠༽
པས་ཡིད་བརྟན་པར་མི་བྱའ།ོ །རྩོད་མེད་ཀྱི་རྒྱུད་དངོས་བཟུང་བའི་སྐབས་སུ། ཉུང་

བའི་རྒྱུད་འདི། མཁའ་འགྲོ་རྒྱ་མཚོ་ལས། འབུམ་ཕྲག་གསུམ་པ་ལས་བསྡུས་པར་བཤད་

པ་དང། ཀུན་སྤྱོད་ལས། འབུམ་དུ་བརྗོད་པའི་རྒྱུད་ལས་ནི། །ཞེས་འབུམ་ཕྲག་གཅིག་

པ་ལ་བསྡུས་པ་དང། ནམ་མཁའ་དང་མཉམ་པའི་རྒྱུད་འབུམ་ཕྲག་གཅིག་པར་བསྡུད་

པར་གསུངས་པ་རྣམས་ལས་མཁའ་འགྲོ་རྒྱ་མཚོའི་འབུམ་གསུམ་དང། ཀུན་སྤྱོད་

འབུམ་གཅིག་རྒྱས་བསྡུས་ཙམ་ཡིན་པས་དོན་གཅིག་ཡིན་ལ། ནམ་མཁའ་དང་མཉམ་

པའི་འབུམ་གཅིག་དང། འདི་བསྡུས་པའི་ཀུན་སྤྱོད་ཀྱི་འབུམ་གཅིག་གཉིས་དོན་མི་

གཅིག་པ་ཊིཀྐའི་དགོངས་པ་ཡིན་གསུངས། དཀར་རྒྱལ་ཟླ་བས། མཁའ་འགྲོ་འབྱུང་བ་

ཀུན་སྤྱོད་དང། །ཞེས་པའི་འབྱུང་བ་སྡོམ་འབྱུང་ལ་བྱ་དགོས་ལ། བཤད་རྒྱུད་ནི་རྩ་རྒྱུད་

འདིའི་དནོ་གྱི་གཙོ་བ་ོངསོ་བཟུང་བའི་སྐབས་སུ། མཁའ་འགྲ་ོརྒྱ་མཚོ་ལས། ས་ོསརོ་སྡུད་

པ་ཁྭ་གདོང་མ། །ཞེས་སོགས་ལ་ཁྭ་གདོང་མ་སོགས་དྲུག་སྐོར་དྲུག་ཏུ་བཤད་པའི་དོན་

ལ། ཁྭ་གདོང་མ་སོགས་སོར་སྡུད་སོགས་ཡིན་ཞེས་པ་དང། སོར་སྡུད་སོགས་ཁ་གདོང་

མ་སོགས་ཡིན་ཞེས་པའི་དོན་མ་ཡིན་ལ། འ་ོན་གང་སྙམ་ན་སོར་སྡུད་སོགས་ལ་ཁ་

གདོང་མ་སོགས་ཀྱི་མིང་བཏགས་ནས་བསྟན་པ་ཡིན་པ། དེའི་རྒྱུ་མཚན་ཡང་ཁ་གདོང་

མ་སོགས་ཀྱི་རླུང་སྲོག་རྩོལ་དུ་སྡུད་ནུས་པ་བཞིན་དུ། སོར་སྡུད་སོགས་དྲུག་གིས་ཀྱང་

རླུང་སྲོག་རྩོལ་དུ་སྡུད་ནུས་ཞེས་པའི་དོན་ཡིན་གསུངས། འདིའི་བསྐྱེད་རིམ་བཤད་

རྒྱུད་དུ་གསལ་བར་མ་བྱུང་ཡང། རྩ་རྒྱུད་དུ་སྦས་ནས་མི་གསལ་བའི་ཚུལ་དུ་ཡོད་པས། 

རྩ་རྒྱུད་དུ་བསྐྱེད་རིམ་རྫོགས་པར་མ་བསྟན་སྙམ་དུ་ཡང་མི་བཟུང་སྟེ། རྩ་རྒྱུད་དུ་སྦས་

ནས་རྫོགས་པར་བསྟན་པའི་ཕྱིར། དེ་ཡིན་ཏེ། བསྐྱེད་རིམ་གྱིས་རྫོགས་རིམ་མཚོན་དེ་

བསྟན་པའི་ཕྱིར། དེས་ན་བསྐྱེད་རིམ་གྱིས་རྫོགས་རིམ་མཚོན་དགོས་ཤིང། བསྐྱེད་རིམ་

ཀྱང་རྩ་རྒྱུད་དུ་སྦས་ནས་བསྟན་པས་ཉིང་སྦས་ཞེས་བྱའ།ོ །

བསྐྱེད་རིམ་གྱིས་རྫོགས་རིམ་མཚོན་ཚུལ། གྲུབ་ཆེན་ནག་པོ་སྤྱོད་པའི་དཔྱིད་

ཐིག་ལས་ཤེས་དགོས་གསུངས། ཡང་ཀྱཻ་རྡོར་གསུང་བའི་འཕྲོས་ལ། ཀྱཻ་རྡོར་ཊིཀྐར། མ་

དག་པའི་སྒྱུ་ལུས་བསྒྲུབ་དགོས་པ་ཉོན་སྒྲིབ་སྤོང་བ་ཡིན་པ་འདྲ་བ་གཅིག་འདུག་ཀྱང། 



སྨད་རྒྱུད་ཁྲི་ཆེན་དགེ་འདུན་རྒྱལ་མཚན་གྱིས་མཛད།

འབྲས་
སྤུངས་

སྒོ་མང
་གློག་རྡུ

ལ་གཙུ
ག་ལག

་དེབ་ཨ
ང་།༼༥

༠༽

དེའི་དགངོས་པ་ཤེས་སྒྲིབ་སྤངོ་བ་ཡིན་ཏེ། ཐེག་ཆེན་པས་ཉནོ་སྒྲིབ་སྤངོ་བ་གཙོ་བརོ་མི་

བྱེད་པར་ཤེས་སྒྲིབ་སྤོང་བ་གཙོ་བོར་བྱེད་པའི་ཕྱིར་གསུངས། བླ་མེད་དུ་ཤེས་སྒྲིབ་སྤོང་

ཚུལ་ལ་གཉེན་པོ་རེས་སྤོང་ཐེབས་དུ་མ་མི་བྱེད་པར། སློབ་པའི་ཟུང་འཇུག་གི་དོན་གྱི་

འདོ་གསལ་ཐ་མ་ཤེས་སྒྲིབ་ཀྱི་དངོས་གཉེན་གཅིག་གིས། དུས་གཅིག་ཏུ་སོྤང་བ་ཡིན་

གསུངས། ཊིཀྐར་ས་བཅུའི་ཡིད་ཀྱི་རང་བཞིན་གྱི་ལུས་དེ་བེམ་པོ་ཡིན་གསུངས་ཡང་

ཅུང་མི་བདེ་སྙམ་གསུངས། ས་སྐྱ་བས། ཕར་ཕྱིན་ཐེག་པའི་སངས་རྒྱས་ལས་བླ་མེད་

ཀྱི་སངས་རྒྱས་ཁྱད་པར་འཕགས་ཞེས་པ་འགོག་པའི་སྐབས་ཀྱི་རྗེ་ཡབ་སྲས་ཀྱི་ལུང་

རིགས་འདི་རྣམས་ཀྱི་དནོ་བསྡུ་ན། ཕར་ཕྱིན་ཐེག་པའི་སངས་རྒྱས་དེ་ཁ་སྦྱརོ་ཡན་ལག་

བདུན་ལྡན་གྱི་སྐུ་ཡིན་པ་དང། དེ་ཕ་རོལ་དུ་ཕྱིན་པའི་ལམ་གྱི་ཐོབ་པ་དང། བླ་མེད་

རང་ལམ་གྱིས་ཐོབ་པའི་སངས་རྒྱས་དང་ཁྱད་པར་མེད་པ་དང། སངས་རྒྱས་ཡིན་ན་

སྔགས་ལམ་ལ་བསྟེན་ནས་ཐོབ་པས་ཁྱབ་པ་རྣམས་མི་འགལ་བར་བྱ་བ་ཡིན་གསུངས། 

ཊིཀྐར། རྒྱུད་སྡེ་འགོ་མ་རྣམས་ཀྱི་གདུལ་བྱ་གཞན་ལམ་ས་བཅུ་མཐར་ཕྱིར་ནས་སྔགས་

ཀྱི་འདོ་ཟུང་བསྣན་ནས་སངས་རྒྱ་བ་ཡིན་གསུང་བ་དང། གསལ་སྒྲོན་དུ། རྒྱུད་སྡེ་འགོ་

མའི་གདུལ་བྱས་རང་ལམ་གྱི་ས་བཅུ་མཐར་ཕྱིན་ནས་འོད་ཟུང་བསྣན་ནས་སངས་

རྒྱ་དགོས་སམ་དཔྱད་གསུང་ཡང། དཔྱད་རྒྱུ་གཞན་མེད་པས་དེ་ཀ་ལྟར་བྱ་གསུངས། 

ཊིཀྐར་ས་བཅུ་པ་བ་སངས་རྒྱ་བའི་གནས་འགོ་མིན་དེ། གཟུགས་ཁམས་ཀྱི་འགོ་མིན་

ལས་གཞན་པའི་འགོ་མིན་ལ་མཛད་ནའང། གསལ་སྒྲོན་དུ། གཟུགས་ཁམས་ཀྱི་འགོ་

མིན་ལ་མཛད་པ་ལྟར་བྱས་ཏེ། གཟུགས་ཁམས་ཀྱི་ས་བཅུ་པ་ལས་རྒྱ་དང་སྦྱོར་བ་མི་

འཐད་སྙམ་པའི་དོགས་པ་གསལ་སྒྲོན་དང་ཊིཀྐ་གཉིས་ཀ་ལས་གསུངས་ཤིང། འགོ་

མིན་གཞན་ཡིན་ན་གཟུགས་ཁམས་པའི་རྟེན་ལ་དོགས་པ་བསལ་བའི་ལན་དེ་ལྟར་མི་

དགོས་པའི་ཕྱིར་དང། ལན་འབྲེལ་མེད་དུ་འགྱུར་བའི་ཕྱིར། གཞན་ལམ་གྱིས་སངས་

རྒྱ་བའི་གནས་ལ་འགོ་མིན་གྱིས་ཁྱབ་པ། སྔགས་རང་ལམ་གྱི་སངས་རྒྱ་བའི་གནས་ལ་

འདདོ་ཁམས་ཀྱིས་ཁྱབ་པ་གསལ་སྒྲནོ་ལས་གསུངས་ལ། དང་པརོ་སངས་རྒྱ་བའི་གནས་

གཞན་ཡས་ཁང་ལ་འགོ་མིན་དུ་བྱེད་ཟེར་བ་ནི་རྟོག་བཟོ་འབའ་ཞིག་ཡིན་གསུངས། 

 རྒྱུད་སྨད་ཀྱི་བཤད་པ་གསལ་སྒྲོན་ལག་བརྒྱུད་མ།

འབྲས་སྤུངས་སྒོ་མང་གློག་རྡུལ་གཙུག་ལག་དེབ་ཨང་།༼༥༠༽
ལམ་ལ་རིགས་ངེས་ཀྱི་མཚམས་ལ་སློབ་དཔནོ་གྲགས་བཟང་བས། ཕ་རོལ་ཏུ་ཕྱིན་པའི་

སྦྱོར་ལམ་ཆེན་པོ་ནས་ས་བཅུ་མ་ཐོབ་པར་སྔགས་ལམ་ལ་འཇུག་པ་མེད་དེ། དེ་ནས་

ཆསོ་རྒྱུན་གྱི་ཏིང་ངེ་འཛིན་ཐབོ་ཅིང། དེ་ལ་བསམ་གཏན་གྱི་དངསོ་གཞི་ཐབོ་དགསོ་ལ། 

དེ་ལ་འདོད་པ་ལ་འདོད་ཆགས་དང་བྲལ་དགོས་ཤིང། དེ་འདྲ་བའི་འདོད་ཆགས་དང་

བྲལ་བའི་རྟེན་དང་པོ་སྔགས་ལམ་ལ་འཇུག་པའི་རྟེན་དུ་མི་རུང་བའི་ཕྱིར་གསུངས་

གསུང་ནས། རང་ལུགས་ལ་སྦྱོར་ལམ་ཆུང་ངུ་ནས་རིགས་ངེས་སམ་གསུངས། འཕྲོས་ལ་

བརྗོད་བྱ་དོན་གྱི་རྒྱུད་ཡིན་ན་རྒྱུད་ཡིན་པས་མ་ཁྱབ་སྟེ། རྒྱུད་ཡིན་ན་འདུས་བྱས་ཡིན་

པས་ཁྱབ་ཅིང། སེམས་ཅན་གྱི་སེམས་ཀྱི་ཆོས་ཉིད་བརྗོད་བྱ་དོན་གྱི་རྒྱུད་ཡིན་པར་

གསུངས་ལ། ཟླ་གསང་ཐིག་ལེ་དང། གཉིས་མེད་རྣམ་རྒྱལ་དག་པ་གཉིས་རྗེ་ཡབ་སྲས་

ཀྱིས་འདུས་པའི་ཕོྱགས་མཐུན་གྱི་རྒྱུད་དུ་གསུངས་མེད་ཀྱང་དེ་ལྟར་བྱ་དགོས་གསུངས། 

འདུས་པའི་རྒྱུད་ཕྱི་མ་ལེའུ་བཅོ་བརྒྱད་པ་རྩ་རྒྱུད་དུ་ཐལ། དེའི་དོན་བཤད་རྒྱུད་གཞན་

གྱིས་མཐའ་དྲུག་ཚུལ་བཞིས་བཤད་དགོས་པའི་ཕྱིར། དེ་ལ་ནཱ་རོ་པས་མཐའ་དྲུག་ཚུལ་

བཞིས་བཤད་པ་མཛད་པའི་ཕྱིར། འདོད་ན། རྩ་རྒྱུད་ཐུག་མེད་དུ་ཐལ་བའི་སྐྱོན་ཡོད་

ཅེ་ན། དོགས་པ་དེའི་ལན་ནི། འདུས་པའི་ལེའུ་བཅོ་བརྒྱད་པ་ལ་ནཱ་རོ་པས་མཐའ་དྲུག་

ཚུལ་བཞིའི་བཤད་པ་མཛད་པས་དེ་ལྟར་རིགས་ལ། འནོ་ཀྱང་སྔར་གྱི་སྐྱོན་དེ་མེད་དེ་

འདུས་པའི་ལེའུ་བཅོ་བརྒྱད་པ་འདི་འདུས་པའི་རྒྱུད་ཀྱང་ཡིན། འདུས་པའི་བཤད་རྒྱུད་

ཀྱང་ཡིན་པའི་གཞི་མཐུན་པ་ཡིན་པས། འདུས་པའི་བཤད་རྒྱུད་གཞན་དང་མི་འདྲ་

བའི་རྒྱུད་དེ་ཚུལ་བཞིའི་བཤད་པ་འཇུག་པ་ནི་བཤད་རྒྱུད་འདིའི་དགོས་ཀྱི་ཁྱད་ཆོས་

ཡིན་པའི་ཕྱིར། འ་ོན་རྒྱུ་མཚན་དེ་ཡང་མ་ངེས་པར་ཐལ། སྤྱོད་བསྡུས་སུ། སྔགས་ཀྱི་

བརྡའ་དང། སྔགས་ཀྱི་དོན་དང། སྔགས་ཀྱི་དོན་དམ་དང། སྔགས་གྱི་རྩ་བ་ཨ་ཐུང་

འཆད་པའི་སྐབས་སུ་ཡི་གེ་གསུམ་འཐུ་བའི་ཚེ། བཤད་རྒྱུད་དགོངས་པ་ལུང་སྟོན་གྱི་

ལུང་དྲངས་ནས་ལུང་དེ་ལ་དྲང་ངེས་ཀྱི་བཤད་པ་མཛད་པའི་ཕྱིར་ཞེ་ན། དེ་ནི་སྔ་མ་ལ་

མི་མཚུངས་ཏེ་དགོངས་པ་ལུང་སྟོན་གྱི་ལུང་ལ་དྲང་ངེས་ཀྱི་བཤད་པ་མཛད་པ་དྲང་བ་

དང་ངེས་པའི་དོན་ནི། མཚོན་བྱེད་དྲང་དོན་གྱིས་མཚོན་བྱ་ངེས་དོན་གྱི་སྒོ་ནས་ངེས་



སྨད་རྒྱུད་ཁྲི་ཆེན་དགེ་འདུན་རྒྱལ་མཚན་གྱིས་མཛད།

འབྲས་
སྤུངས་

སྒོ་མང
་གློག་རྡུ

ལ་གཙུ
ག་ལག

་དེབ་ཨ
ང་།༼༥

༠༽

པར་བྱེད་པའི་མཚན་མཚོན་གྱི་དོན་གྱི། ཚུལ་བཞིའི་བཤད་པ་འཇུག་པའི་དྲང་ངེས་

ཀྱི་དོན་མིན་པའི་ཕྱིར་ཏེ། སྤྱོད་བསྡུས་ལ་ལུང་སྟོན་གྱི་ལུང་དེ་དྲང་བའི་འགོ་ཏུ་ལང་

གཤེགས་དྲངས་ནས། མཚོན་བྱེད་འཛུབ་མོས་མཚོན་བྱ་ཟླ་བ་སྟོན་པའི་ཚེ་མཚོན་བྱ་ཟླ་

བ་ངེས་དགོས་ཀྱི། མཚོན་བྱེད་འཛུབ་མོ་ངེས་པས་མི་ཆོག་པའི་ཕྱིར་གསུངས། ཐུབ་པ་

དཔལ་གྱིས། ཐོན་པའི་དགའ་བཞི་འཆད་པའི་སྐབས་སུ། ལུགས་འབྱུང་གི་དགའ་བཞི་

དང་པོ་བཞི་ལྷན་སྐྱེས་མིན་པ་དང། ལུགས་འབྱུང་གི་དགའ་བཞི་ཚན་པ་གཉིས་པ་

ཡང། བྱང་སེམས་ནོར་བུའི་རྩེར་སླེབས་པ་ཁོ་ནའི་སྐབས་ལྷན་སྐྱེས་མཚན་ཉིད་པར་

བཞག་པ་ནི། ལུས་ཀྱི་གནད་དུ་དང་པོར་དམིགས་པ་གཏད་ནས་རླུང་ཐིམ་སྟོབས་ཀྱིས་

དགའ་བཞི་ཐོག་མར་འདྲེན་པའི་དབང་དུ་བྱས་ལ། ལུགས་འབྱུང་གི་ལྷན་སྐྱེས་ལུགས་

ལྡོག་གི་སྤྱི་བོར་ཕྱིན་པའི་རྒྱུ་མཚན་དེ་ནས་ལུགས་འབྱུང་དུ་སླེབ་པའི་ལུགས་འབྱུང་གི་

དགའ་བ་ཚན་པ་གཉིས་ཀ་ལྷན་སྐྱེས་མཚན་ཉིད་པ་རང་དུ་བཞག་དགོས་པ་ནི། འདོད་

འཇོ་ལས་གསུང་ལ། དགའ་བཞི་ལུགས་འབྱུང་ནས་ལུགས་ལྡོག་ཏུ་ཕྱིན་པའི་ལུགས་

ལྡོག་ནི།

ལུགས་འབྱུང་གི་འདོ་གསལ་དེའི་རྒྱུན་ཡིན་ལ། སྟངོ་བཞིའི་ལུགས་འབྱུང་ནས་

ལུགས་ལྡོག་ཏུ་ཕྱིན་པའི་ཚེ། འདོ་གསལ་གྱི་རྒྱུན་མི་རུང་སྟེ། སྟོང་བཞིའི་འདོ་གསལ་

ལས་ལུགས་ལྡོག་ཏུ་ཕྱིན་པའི་ཚེ་འདོ་གསལ་དེ་ལས་ལངས་པའི་ཕྱིར། དེ་ལངས་ཀྱང་

དེའི་ཚེ་སྔ་མའི་འདོ་གསལ་དང་མཉམ་བཞག་རྒྱུན་གཅིག་ཡིན་ཅིང། སྟོང་པ་བཞི་

པོ་དགའ་བ་བཞིའི་ངོ་བོར་འབྱུང་བ་ཡིན་གསུངས། ཡང་སྔགས་ཀྱི་དངོས་གྲུབ་བླ་མ་

མཉེས་པ་ལ་རག་ལས་པའི་རྒྱུ་མཚན་ངེས་ཤེས་འདྲོངས་པ་ཕྱོགས་ཙམ་ཞིག་ནས། ཕར་

ཕྱིན་ཐེག་པའི་ལམ་ལ་བསྐལ་བ་གྲངས་མེད་གསུམ་དུ་ཚོགས་བསགས་པ་དང། དེ་

ཡང་ཤིང་བུ་གཅིག་གི་དྲུང་དུ་མགོ་སྟོང་གཏོང་བ་སོགས་བསོད་ནམས་ཀྱི་དོད། སྔགས་

ལ་རྡོ་རྗེ་སློབ་དཔོན་གཅིག་པུ་མཉེས་པར་བྱས་པས་ཡུན་ཐུང་ངུ་གཅིག་ལས་འགྲུབ་པ་

ཡིན་ལ། དེ་ཡང་དཔེར་ན་མི་ལ་བདག་མེད་མས་རྔོག་གི་སར་མ་བཏང་བར་མཁར་

རྩེགས་པ་སོགས་ཀྱིས་འཕྲོ་བྱས་ན། བྲག་དམར་སོགས་སུ་ཟས་འབུ་དང་ནོར་བ་ལྟ་

 རྒྱུད་སྨད་ཀྱི་བཤད་པ་གསལ་སྒྲོན་ལག་བརྒྱུད་མ།

འབྲས་སྤུངས་སྒོ་མང་གློག་རྡུལ་གཙུག་ལག་དེབ་ཨང་།༼༥༠༽
བུའི་དཀའ་སྤྱད་མི་དགོས་པ་ཡིན་པས། སྔགས་ཀྱི་བླ་མ་བསྟེན་ཚུལ་གཞན་དང་མི་

འདྲ་བ་གཅིག་དགོས་ལ། དེ་ལྟ་བུ་ཡོང་བ་ལ་ཡང། དང་པོར་འདུལ་བའི་བླ་མ་བསྟེན་

ཚུལ་ཚུལ་བཞིན་དུ་བྱས་པའི་རྒྱུ་ལས་འབྲས་བུ་བྱང་སེམས་ཀྱི་བླ་མ་བསྟེན་ཚུལ་ཚུལ་

བཞིན་བྱས་པ་གཅིག་ལ་རགས་པ་རྟེན་འབྲེལ་རྒྱུ་འབྲས་ཀྱི་རིམ་པ་དང། རྗེ་ཡབ་སྲས་

ཀྱི་ལམ་གཅིག་ཆར་བའི་འདོད་པ་འགོག །རིམ་གྱིས་ཚུལ་བསྒྲུབ་པའི་སྐབས་ལ་ངེས་པ་

རྙེད་དགོས་གསུང་ཡང། གང་ཟག་དམན་པ་བཞི་པོའ་ིརྒྱུད་དབང་པོ་སྦྱངས་མ་སྦྱངས་

ནི། ཚུལ་ཁྲིམས་ལྡན་ཅིང་མཁས་ལ་སྒྲིན། །ཞེས་སོགས་ཀྱི་རིན་པོ་ཆེའི་ཡོན་ཏན་དང་

ལྡན་པའི་མཚམས་ནས་སྦྱངས་པ་དང། དེ་དང་མི་ལྡན་པའི་མཚམས་ཡན་མ་སྦྱངས་

པར་འཇོག་ལ། ཙནྡན་དྲི་ཆུང་ངུར་གསུངས་པ་ནི། བསྲེག་ན་དྲི་ཆེན་པོ་འབྱུང་ཡང། 

མ་བསྲེག་པར་དྲི་ཆེན་པོ་མི་འབྱུང་བ་ལ་དགོངས་པ་ཡིན་གྱི། བདུགས་སོྤས་དང་སོྤས་

ཀྱི་ཁྱད་པར་ལ་མདོ་དང་དེའི་འགྲེལ་བ་རྣམས་ལས་བསྲེག་ན་དྲི་འབྱུང་དགོས་པ་དང། 

མ་བསྲེག་པར་དྲི་མི་འབྱུང་བ་ལྟ་བུ་ཡིན་པའི་ཕྱིར། དེ་ལྟར་མིན་ན་སྤྱིར་ཙནྡན་དྲི་ཆེན་

པོ་ལྡན་པའི་དཔེར་གསུངས་པ་ཡིན་ནོ། །

དབང་པོའ་ིརིམ་པ་དང། སྣོད་ཀྱི་ཁྱད་པར་གྱིས། མཐའ་དཔྱོད་དུ། སྔ་མའི་

འདོད་པ་བཀོད་པ་ལ་ཨུཏྤལ་དང་པད་དཀར་ཞེས་གསུངས། ཨུཏྤལ་པདྨ་ཞེས་འདོད་པ་

བཀོད་པ་དེའི་འདོད་པ་ལ་འངོ་དགོས་རྒྱུ་ཡིན་གསུངས། སྔགས་བླ་མེད་ཀྱི་གཞལ་བའི་

ཚེ་ཕ་རོལ་ཏུ་ཕྱིན་པའི་ལམ་ལ་བསྐལ་བ་གྲངས་མེད་གསུམ་དུ་ཚོགས་བསགས་པའི་

ལམ་གྱིས་སངས་རྒྱ་བ། སྔགས་རིམ་དུ་ཆོས་སྐུ་རང་དང་རྣམ་མཐུན་གྱིས་བསྒྲུབ་དགོས་

ན། གཟུགས་སྐུ་ཡང་རང་དང་རྣམ་མཐུན་གྱིས་བསྒྲུབ་དགོས་ཞེས་པའི་སྒོ་ནས་རྒྱ་གར་

བ་ཐམས་ཅད་ཀྱིས་ཕར་ཕྱིན་ཐེག་པའི་ལམ་གྱི་སངས་རྒྱ་བ་གཞིར་བཞག་པ་དང། རྗེ་

ཡབ་སྲས་རྣམས་ཀྱིས་ཕར་ཕྱིན་ཐེག་པའི་སངས་རྒྱས་ལས་སྔགས་བླ་མེད་ཀྱི་སངས་

རྒྱས་ཁྱད་པར་འཕགས་པར་འདོད་པའི་འདོད་པ་འགོག་པའི་སྐབས་སུ་ལམ་དེ་ཉིད་ཀྱི་

སངས་རྒྱས་པའི་སངས་རྒྱས་ལ་ཁྱད་པར་མེད་གསུངས་པའི་ཕྱིར། དེས་ན་ཕ་རོལ་པོའ་ི

འདོད་པ་དེས་སམྦུཊ་ལས། གང་གིས་དམ་པའི་བདེ་བས་ཁྱོད། །ཡང་ན་རྡོ་རྗེ་འཛིན་



སྨད་རྒྱུད་ཁྲི་ཆེན་དགེ་འདུན་རྒྱལ་མཚན་གྱིས་མཛད།

འབྲས་
སྤུངས་

སྒོ་མང
་གློག་རྡུ

ལ་གཙུ
ག་ལག

་དེབ་ཨ
ང་།༼༥

༠༽

པའི་ས། །ཞེས་སོགས་ཀྱི་ལུང་ལ་ཕ་རོལ་པོས་ཁུངས་མཛད་པ་ཡིན་པས། རང་ལུགས་

ཀྱི་འབྲུ་རྣོན་དགོས་པ་ཞེས་གསུངས་པས། དེའི་ཚུལ་ནི་གཞུང་འདིའི་སྔགས་རང་ལམ་

གྱི་སངས་རྒྱ་ཚུལ་སྟོན་པ་ཡིན་པས། སེམས་དབེན་པ་ཕལ་ཆེར་ཚེ་དེ་ལ་སངས་རྒྱ་ཞེས་

པ་ཚིག་རྐང་དང་པོའ་ིདོན་དང། ཡང་ན་སྤྱོད་པ་བྱེད་པ་མ་གྲུབ་ན། བར་དོར་སངས་རྒྱ་

ཞེས་པའི་དོན་ཡིན་གསུང་ལ། འབྲུ་བསྣོན་ཚུལ་འདིས་ནི་བར་དོར་སངས་རྒྱ་བའི་རྟེན་

ཏེ་རིན་པོ་ཆེ་ལྟ་བུའི་གང་ཟག་ཡིན་པ་བསྟན་ཀྱང། དེ་འདྲ་བ་དེ་ཚེ་དེ་ལ་སངས་རྒྱ་

ནུས་ཡིན་པར་བསྟན་པའི་ཕྱིར། བོགས་འབྱིན་པའི་སྤྱོད་པ་མ་གྲུབ་ན་བར་དོར་སངས་

རྒྱ་དགོས་པ་ཙམ་ཡིན་གྱིས། ཚེ་དེ་ལ་བོགས་འབྱིན་གྱི་སྤྱོད་པ་ལས་རྒྱ་མ་གྲུབ་པ་ཙམ་

གྱིས་རིན་པོ་ཆེ་ལྟ་བུའི་གང་ཟག་མིན་པ་དང། ལས་རྒྱ་མ་རྙེད་ནས་ཕོངས་པ་ཡང་

མིན་ཏེ། བསམ་བཞིན་དུ་བོགས་འབྱིན་གྱིས་ལས་རྒྱ་དགོས་པའི་དབང་གིས་མ་བསྟེན་

པ་ཡོད་པའི་ཕྱིར། དཔེར་ན། རྗེས་འདོ་གསལ་མངོན་དུ་མཛད་པའི་ཚེ་ལས་རྒྱའི་བོགས་

འབྱིན་མ་མཛད་པ་བཞིན་ཞེས་གསུངས། ཡང་འཕྲོས་ལ་མགོན་པོའ་ིརིམ་པ་གཉིས་པ་

སེམས་དམིགས་ལས། སྲིད་པའི་གཟེབ་ལས་ཡོངས་སུ་གྲོལ། །ཞེས་པ་ཡན་མགོན་པོའ་ི

གསུང་ཡིན་ལ། དེ་ཡན་ལ་སྤྱོད་བསྡུས་སུ་དོན་འགྲེལ་ཡང་ཡོད་པ་དང། དེ་མན་ཤཱཀྱ་

བཤེས་གཉེན་གྱིས་མཛད་པ་ཡིན་ཅིང། དེའི་མཇུག་ཏུ་མགོན་པོས་སྣོད་དང་སྣོད་མིན་

བརྟགས་པའི་གསུང་ཡང་ཡདོ་ལ། དེའི་མཇུག་ཏུ་ཤཱཀྱ་བཤེས་གཉེན་གྱིས་སྣདོ་དང་སྣདོ་

མིན་བརྟགས་པ་ཡང་ཡོད་ལ།

དེ་ལྟར་སྤེལ་བའི་དགོས་པ་ནི་ཤཱཀྱ་བཤེས་གཉེན་གྱིས་གཞན་ལམ་གྱི་མཐར་

འོད་ཟུང་གཉིས་ཀྱིས་སྣོན་པ་བཏབས་པ་ནས་སངས་རྒྱ་བའི་རྣམ་བཞག་གསུང་བ་

ནི། རིམ་ལྔའི་གཞུང་དོན་ཚན་པ་གཅིག་ཏུ་མ་སོང་དོགས་ནས་དེ་ལྟར་མཛད་པ་ཡིན་

གསུང་ལ། ཡང་སྔགས་རིམ་དུ། རྒྱུད་སྡེ་འགོ་མ་གསུམ་གྱི་གདུལ་བྱ་བླ་མེད་ཀྱི་བསྐྱེད་

རིམ་ལ་ལྟོས་ཞེས་དེ་ལྟ་བུའི་གདུལ་བྱ་སྔགས་ལ་བསྐྱེད་རིམ་ནས་འཇུག་པའི་ལམ་ལ་

རིགས་མ་ངེས་པར་གསུངས་པ་འདྲ་བ་གཅིག་སྣང་བ་ལ་བརྟེན་ནས། ཁ་ཅིག་རྒྱུད་སྡེ་

འགོ་མ་གསུམ་གྱི་གདུལ་བྱ་བསྐྱེད་རིམ་ནས་འཇུག་པར་འདོད་པ་ནི། སྔགས་རིམ་གྱི་

 རྒྱུད་སྨད་ཀྱི་བཤད་པ་གསལ་སྒྲོན་ལག་བརྒྱུད་མ།

འབྲས་སྤུངས་སྒོ་མང་གློག་རྡུལ་གཙུག་ལག་དེབ་ཨང་།༼༥༠༽
གསུང་ཙམ་ཞིག་མཐོང་ནས་དགོངས་པ་མཐར་ཐུག་མ་ལོན་པའི་ཚེ་ཕྱིད་ཐབས་ཙམ་

ཡིན་ཏེ། རྗེ་ཡབ་སྲས་ཀྱི་གཞུང་དུ་མར་ལམ་ལ་རིགས་ངེས་འབད་པས་སྒྲུབ་པ་དང་

འགལ་བའི་ཕྱིར་འཕགས་པ་ལྷ། ཤཱཀྱ་བཤེས་གཉེན། ཨ་བྷྱཿ ཡེ་ཤེས་ཞབས་ལ་སོགས་པ་

གྲུབ་ཆེན་དུ་མའི་གཞུང་ནས། ཕ་རལོ་དུ་ཕྱིན་པ་དང། རྒྱུད་སྡེ་འགོ་མ་གསུམ་གྱི་གདུལ་

བྱས་རང་ལམ་གྱི་ས་བཅུ་པ་མཐར་སོན་ནས་འོད་ཟུང་གཉིས་ཀྱིས་སྣོན་པ་བཏབས་

ནས་སངས་རྒྱ་བའི་ཚུལ་ཁོ་ན་གསུངས་པ་དང་འགལ་བའི་ཕྱིར་དང། དེ་ལྟ་བུ་བསྐྱེད་

རིམ་ནས་འཇུག་ན་དེ་ལ་དབང་བསྐུར་བའི་ཚུལ་འདི་ལྟ་བུ་ཞིག་བྱེད་ཅེས་སྨྲ་དགོས་

ལ། འདི་ལྟར་བྱེད་ཅེས་སྨྲས་ཀྱང་ཡིད་བརྟན་པར་མི་བྱ་སྟེ། དེ་ལྟར་བྱེད་པའི་ཚུལ་མདོ་

བསྟན་བཅསོ་རྗེ་ཡབ་སྲས་ཚད་ལྡན་སུས་ཀྱང་གང་དུ་ཡང་མ་བཤད་པའི་ཕྱིར་གསུངས། 

དེ་ལྟ་བུ་བསྐྱེད་རིམ་ནས་འཇུག་པ་རྗེའི་སྔགས་རིམ་ལས་གསུངས་པའི་ཕྱིར་ཞེ་ན། དེ་

ནི་དགོངས་པ་མཐར་ཐུག་བཙལ་དགོས་ལ་དེ་ལྟ་མིན་ན། དེ་མིན་པར་ཐལ། རིམ་ལྔ་

གསལ་སྒྲོན་སོགས་དུ་མ་ལས། རང་ལམ་ལ་གནས་སྐབས་རིགས་ངེས་པར་བཤད་པའི་

ཕྱིར་དང། ལེགས་བཤད་གསེར་འཕྲེང་ལས་ཁས་ལེན་མི་ཐུབ་པའི་དབང་གིས་གསུང་

བ་མང་བ་དང། ཚིག་གསལ་གྱི་ནག་འཇམ་བར་མའི་ཕྱིན་ཅི་ལོག་མ་ལོག་གི་དོན་ལ། 

ལམ་རིམ་ཆེན་མརོ། འཁྲུལ་མ་འཁྲུལ་གྱི་ཤེས་པ་ལ་མཛད་ནས། དེ་ལྟར་མཛད་པ་དེ་དྲང་

ངེས་རྣམ་འབྱེད་ཀྱིས་བཀག་པའི་ཕྱིར། ཡང་ལམ་རིམ་ཆེན་མོ་དང། རྩ་ཤེས་ཊིཀ་ཆེན་

དང། དྲང་ངེས་རྣམ་འབྱེད་གསུམ་ལས་ཇི་ལྟ་ཇི་སྙེད་ཀྱི་མཁྱེན་པ་འགལ་བར་གསུངས་

པས་འགལ་དགོས་པར་ཐལ་བའི་ཕྱིར་དང། དེ་ལྟར་འགལ་བར་འདོད་ན་དེ་མི་འགལ་

བར་ཐལ། འཇུག་པའི་ཊིཀྐ་ཆེན་མོ་དང། ལམ་རིམ་ཆུང་བ་ནས་དེ་ལྟར་མི་འགལ་བར་

གསུངས་པའི་ཕྱིར། རང་སྐྱ་ཐུབ་པའི་རྫས་ཡདོ་དུ་འཛིན་པའི་འཛིན་པ་ལ་ཀུན་བཏགས་

ཀྱིས་ཁྱབ་པར། དེ་ལྟར་སྔགས་རིམ་ལས་གསུངས་པའི་ཕྱིར། འདོད་ན། དེ་ལྟར་མ་ཁྱབ་

པར་ཐལ། འཇུག་ཊིཀ་ཆེན་མོར། དེ་འདྲའི་འཛིན་པ་ལ་ལྷན་སྐྱེས་ཡོད་པ་ས་བཅུ་པའི་

མདོའ་ིདགོངས་པར་གསུངས་པའི་ཕྱིར། གཞན་ཡང་སྒྱུ་མའི་སྐུ་དང་པོར་གསར་དུ་གྲུབ་

པའི་ཚེ་ལུགས་ལྡོག་གི་སྣང་བའི་མཐར་གྲུབ་པར་ཐལ། དེ་ལྟར་སྔགས་རིམ་དང། རྣམ་



སྨད་རྒྱུད་ཁྲི་ཆེན་དགེ་འདུན་རྒྱལ་མཚན་གྱིས་མཛད།

འབྲས་
སྤུངས་

སྒོ་མང
་གློག་རྡུ

ལ་གཙུ
ག་ལག

་དེབ་ཨ
ང་།༼༥

༠༽

བཞག་རིམ་པའི་ཊིཀྐ་དང། འདུས་པའི་དཀྱིལ་ཆོག་རིམ་ལྔའི་ཟིན་བྲིས་དང་བཞི་ལས་

གསུངས་པའི་ཕྱིར། འདོད་ན། དེ་མིན་པར་ཐལ། རིམ་ལྔ་གསལ་སྒྲོན་འགྲེལ་བའི་མཆན། 

མཐའ་དཔྱོད་རྣམས་ལས། ལུགས་འབྱུང་གི་འདོ་གསལ་འགག་པ་དང། ལུགས་ལྡོག་གི་

ཉེར་ཐོབ་ཤར་བ་དང། སྒྱུ་མའི་སྐུ་འགྲུབ་པ་དུས་མཉམ་པར་གསུངས་པའི་ཕྱིར།

གཞན་ཡང་ཤ གས་རྟོགས་ཡོད་མེད་དཔྱོད་པའི་སྐབས་སུ། ཤགས་རྟོགས་མེད་

པ་རྗེའི་དགོངས་པ་མཐར་ཐུག་ཏུ་གསལ་ལོ། །རྩ་ཤེས་ཊཱིཀ་ཆེན་ནས་དེ་ལྟར་གསུངས་

པའི་ཕྱིར། འདོད་ན། དེ་མིན་པར་ཐལ། འཇུག་ཊཱིཀ་ལས་ཤ གས་རྟོགས་ཡོད་པར་

གསུངས་པའི་ཕྱིར། རས་བྲིས་ལ་སྟ་གོན་མི་དགོས་པར་ཐལ། དེ་མི་དགོས་པར་སྔགས་

རིམ་ལས་གསུངས་པའི་ཕྱིར། འདོད་ན། དེ་ལྟར་དགོས་པར་ཐལ། དེ་ལྟར་དགོས་པར་

འདུས་པའི་དཀྱིལ་ཆོག་ལས་གསུངས་པའི་ཕྱིར། འདི་རྣམས་ཀྱི་ཁྱབ་པ་རིམ་པ་ལྟར་

སོང། དེ་རྣམས་ཀྱི་མཚོན། རྗེ་རང་གི་གསུང་ལས་དགག་བྱ་དང་དགོས་པའི་དབང་

གིས་མི་འདྲ་བ་དྲང་དོན་གྱི་ཚུལ་དུ་གསུང་ཚུལ་དུ་མ་ཞིག་སྣང་བ་ནི་སངས་རྒྱས་

ཀྱི་མཛད་པར་འདུག་པས། གསུང་ཕྱོགས་རེ་བ་མཐོང་བ་རྒྱུ་མཚན་དུ་བྱས་ནས་ཐག་

གཅོད་པ་མ་སྔ་ཞིག་གསུངས། ཡང་དྷཱུ་ཏཱིའི་མདུད་མཚམས་སུ་རོ་རྐྱང་གི་མདུད་ཐོག་

ནས་རྩ་འདབ་གྱེས་པ་ཡོད་ལ། རོ་རྐྱང་གིས་དབུ་མ་ལ་མདུད་པའི་མཚམས་ནས་དབུ་

མ་ལ་ཕུགས་ནས་ཡོད་པར་ཊིཀྐར་གསུངས་པ་ནི་མཚམས་དེ་ནས་དབུ་མ་ཐལ་མར་

ཕུགས་པ་མིན་ཏེ། དེ་ལྟར་ན་དབུ་མའི་ནང་ལ་རྒྱུ་བའི་དོན་མ་ཚང་བའི་ཕྱིར། དེས་ན་

རོ་རྐྱང་ནི་དབུ་མའི་ནང་གི་ཤ་སྐྱིའི་བར་ལ་ཟུག  །དེ་ལས་རྩ་འདབ་གྱེས་ཏེ། དབུ་མའི་

ནང་ལ་ཕུགས་ཏེ་ཟུག་པ་ཡིན་ལ། རྩ་འདབ་ཕྱི་མ་དེས་རོ་རྐྱང་གིས་རླུང་དབུ་མའི་ནང་

དུ་ཐལ་མར་འགྲོ་བ་བཀག་པར་བྱ་དགོས་གསུང་རང་གི་བདག་འཇུག་བླངས་པ་དང་

སློབ་མ་ལ་མདུན་བསྐྱེད་རྒྱས་པ་བསྒྲུབ་པའི་སྔོན་དུ་ཏིང་ངེ་འཛིན་རྣམ་གསུམ་རྫོགས་

པའི་བདག་བསྐྱེད་རྒྱས་པ་སྒོམ་དགོས་པ་གསང་འདུས་ཀྱི་ལེའུ་བརྒྱད་པ་ལས་གསུངས་

ལ། ལྷ་སྟ་གོན་དང། སྦྱིན་སྲེག་དང། བསམ་གཏན་སྒྲུབ་མཆོད་རྣམས་ལ་ངེས་པར་

མདུན་བསྐྱེད་མི་དགོས་པར་མཁས་གྲུབ་རྗེའི་ལྷན་ཐབས་ལས་སོ། །སམྦུཊ་ལས། སྤྱི་བོ་

 རྒྱུད་སྨད་ཀྱི་བཤད་པ་གསལ་སྒྲོན་ལག་བརྒྱུད་མ།

འབྲས་སྤུངས་སྒོ་མང་གློག་རྡུལ་གཙུག་ལག་དེབ་ཨང་།༼༥༠༽
ལྟེ་བ་སོན་འཁོར་ལོ། །ཞེས་སོགས་ལས་གཞན་པའི་ཊིཀྐ་དྲངས་པ་ནི་སྤྱི་བོའ་ིརྩ་འཁོར་

ཟླུམ་པོ་དང། མགྲིན་པའི་རྩ་འཁོར་གྲུ་གསུམ་དུ་བཤད་པ་དང། བདེ་མཆོག་ཊིཀྐར་

ཡང་དེ་བཞིན་དུ་བཤད་ལ། རྣལ་འབྱོར་ཆེན་པོར་སྤྱིར་བོའ་ིཟླུམ་པོ་དང། མགྲིན་པའི་

གྲུ་གསུམ་དུ་བཤད་པ་བླ་མ་ཁ་ཅིག་མ་དག་པ་ཡིན་གསུང་ལ། བླ་མ་ཁ་ཅིག་སམྦུཊར། 

སྤྱི་བོའ་ིགྲུ་གསུམ་དུ་བཤད་པ་རྩ་འདབ་ལ་དགོངས། ཡང་སྤྱི་བོའ་ིཟླུམ་པོར་བཤད་པ་

ནི་རྩ་བའི་མདུད་པ་ལ་དགོངས་པས་འགལ་བ་མེད་གསུངས། འདུས་པའི་གླེང་གཞིའི་

འགྲེལ་བར། ཀུན་དགའ་བོ་ཉན་ཐོས་རང་མཚན་པ་ཡིན་ན་མདོ་སྡེའི་ཆོས་ཕུང་བརྒྱད་

ཁྲི་བཞི་སྟོང་ལན་གཅིག་ལ་མི་ཐོས་ཞེས་པའི་འགྲེལ་བའི་ཐལ་འགྱུར་ལ། ཀུན་དགའ་

བོ་ཉན་ཐོས་རང་མཚན་པ་ཡིན་ཀྱང་སྟོན་པའི་མཐུས་ལན་ཅིག་ལ་ཐོས་ནུས་པ་ཡིན་

ཏེ། དཔེར་ན་རབ་འབྱོར་སྟོན་པ་དང་རྒྱུད་ཐ་དད་ཡིན་ཀྱང་སྟོན་པའི་མཐུས་ཤེར་ཕྱིན་

སྟོན་ནུས་ཀྱི། སྟོན་པའི་མཐུས་མིན་ན་ཁོ་བོས་སྟོན་མི་ནུས་ཞེས་གསུང་བ་ལྟ་བུ་ཡིན་

པས་འགྲེལ་བའི་ཐལ་འགྱུར་དེའི་དོན་ད་དུང་བསམས་དགོས་གསུངས། སྟོན་པ་དང་

སྡུད་པ་པོ་ཐུན་མོང་མ་ཡིན་པ་གསང་བའི་ལུང་གིས་བསྒྲུབ་པའི་སྐབས་སུ་ལུང་དྲངས་

པའི་དོན་ནི་སྔོན་བྱུང་བའི་འཁོར་ཀུན་བཟང་དང་སྟོན་པ་རྒྱུད་གཅིག་པར་ཡོངས་སུ་

གྲགས་ལ། ཀུན་བཟང་དང་ཀུན་དགའ་བོ་སྟོན་པ་དང་རྒྱུད་གཅིག་པར་ལུང་དེས་གྲུབ་

པའི་ཕྱིར་ཞེས་པའི་དནོ་ཡིན། ལྷའི་དབང་བ་ོནི་བཤད་རྒྱུད་ཞུ་བ་པ་ོཡིན་པའི་རྒྱུ་མཚན་

གྱིས་རྒྱུད་གཅིག་པར་བསྒྲུབ། ཊིཀྐར། རྩ་རྒྱུད་ཀྱི་ཨེ་ཝཾ་རྣམས་ལ་རྩ་རྒྱུད་རང་ནས་དྲི་བ་

དང། དེའི་དྲི་ལན་རྩ་རྒྱུད་སྡུད་མ་ཟིན་པར་དོགས་པ་བཀོད་པ་འདྲ་བ་ཞིག་འདུག་

པས་ད་དུང་དགོས་གཅདོ་དགསོ་གསུང་ལ། ཡང་ཊིཀྐར། བླ་མེད་ཀྱི་ལྷན་སྐྱེས་བདེ་ཆེན་

ནི་ལམ་གཞན་ལས་མཆོག་ཏུ་གྱུར་པ་ཡིན་པས་ཞིབ་ཆ་ཤེས་པ་གལ་ཆེ་ཞེས་གསུངས་

པ་ནི་ཤིན་ཏུ་ཡང་དེ་ལྟར་ཡིན་པས་སླར་ཡང་བརྗོད་པར་བྱ། དེ་ལ་ཐེག་ཆེན་པ་གཉིས་

བྱེད་ལས་ཀྱི་གཙོ་བོ་གཞན་དོན་ཡིན་པར་སེམས་བསྐྱེད་པ་ནི་གཞན་དོན་ཕྱིར། ཞེས་

སགོས་ཀྱི་གསུང་བ་ལྟར་ཡིན་ལ། གཞན་དནོ་བསྒྲུབ་པའི་གཙོ་བ་ོཡང་གཟུགས་སྐུ་ཡིན་

པར་ཐེག་ཆེན་པ་གཉིས་ཀ་འདྲ་ལ། དེ་བསྒྲུབ་པའི་ཐབས་ལ་ཕར་ཕྱིན་ཐེག་པར་བསྐལ་



སྨད་རྒྱུད་ཁྲི་ཆེན་དགེ་འདུན་རྒྱལ་མཚན་གྱིས་མཛད།

འབྲས་
སྤུངས་

སྒོ་མང
་གློག་རྡུ

ལ་གཙུ
ག་ལག

་དེབ་ཨ
ང་།༼༥

༠༽

བ་གྲངས་མེད་གསུམ་ལ་སོགས་པར་བསོད་ནམས་ཀྱི་ཚོགས་བསགས་ཞིང། ཡུན་དེ་

སྲིད་བསགས་པའི་བསོད་ནམས་དེ་ལ་གཟུགས་སྐུ་དང་རྣམ་པ་མཐུན་པའི་ཉེར་ལེན་

གྱི་རྒྱུ་མེད་པས། གཟུགས་སྐུ་ལ་ཕན་པ་ཙམ་མ་གཏོགས་དེའི་དངོས་རྒྱུ་མེད་ལ། དེ་ཡང་

འཁོར་ལོས་བསྒྱུར་བའི་གཟུགས་ལྟ་བུ་རྣམ་སྨིན་གྱི་ལུས་ལ་རང་དང་རྣམ་པ་མཐུན་

པའི་རྒྱུ་སྔོན་དུ་མི་དགོས་ཀྱང། ཆོས་གཟུགས་གཉིས་ལྟ་བུ་རྒྱུ་མཐུན་གྱི་འབྲས་བུ་ལ་

རང་རང་དང་རྣམ་པ་མཐུན་པའི་རིགས་འདྲ་བའི་ཉེར་ལེན་གྱི་དངོས་རྒྱུ་དགོས་པས་

ལྷན་སྐྱེས་ཀྱི་བདེ་ཆེན་རང་ལྡོག་རྣམ་མེད་ཀྱི་རིགས་དྲུག་པ་ཆོས་སྐུ་རིགས་འདྲ་བའི་

རྒྱུ་ཡིན་ཅིང། དེའི་སྟེང་ན་རྣམ་བཅས་ཀྱི་གཟུགས་སྐུའི་རིགས་འདྲ་བའི་རྒྱུ་ཡོད་དེ། 

དེ་འདྲ་བའི་བདེ་ཆེན་དེ་གཞིའི་རླུང་སྙིང་གར་ལྷག་མ་མ་ལུས་པར་ཐིམ་པའི་འཆི་བ་

འདོ་གསལ་གྱི་བཞོན་པའི་རླུང་ལས་བར་དོའ་ིལུས་གྲུབ་པ་བཞིན་དུ་རླུང་ཐམས་ཅད་

ལམ་སྒོམ་སྟོབས་ཀྱིས་སྙིང་གར་ལྷག་མ་མ་ལུས་པར་ཐིམ་པའི་ལྷན་སྐྱེས་ཀྱི་བདེ་ཆེན་

དེའི་བཞོན་པའི་རླུང་དེ་གཟུགས་སྐུའི་རིགས་འདྲ་བའི་རྒྱུར་ལངས་རྒྱུའམ། ལངས་པའི་

ལྷ་སྐུ་དངོས་གནས་པར་ལངས་པ་སྟེ་བདེ་ཆེན་དེ་ལས་བྱུང་བས་ན། དེ་འདྲ་བའི་བདེ་

ཆེན་དེ་ལ་ཐུགས་རྗེ་ཆེན་པོ་དང་སྙིང་རྗེ་ཆེན་པོ་ཞེས་པའི་རྒྱུ་མཚན་ཡང་དེ་ལྟར་དུ་བྱ་

དགོས་གསུངས། སྤྲོས་བཅས་ཀྱིས་སྤྱོད་པའི་སྐབས་སུ་རྗེས་ཐོབ་ཏུ་ཨར་ལི་སྟེ། གླུ་དང་

གླུའི་ལན་དང་གར་དང་གར་གྱི་ལན་ལ་སགོས་པ་རྩེད་མ་ོབྱེད་པའི་དགསོ་པ་ནི། མཉམ་

བཞག་ལྷན་སྐྱེས་ཀྱི་བདེ་ཆེན་གྱི་རྩིས་ཟིན་པར་བྱེད་པས་མཉམ་བཞག་གིས་ལྷན་སྐྱེས་

ཀྱི་བདེ་ཆེན་ཡུན་རིང་བྱེད་པའི་དགོས་པའ་ོཞེས་གསུངས། འགྲེལ་བར། ཏིང་འཛིན་

དེ་ནི་རེ་རེ་ཡིས། །ཞེས་སོགས་ཀྱིས་སྐབས་སུ་རླུང་རྣམ་ཤེས་ཀྱིས་བཞོན་པ་དང། དེ་

བསྐྱེད་ཅེས་དང། དེ་གྲོགས་སུ་དགོས་གསུང་ན་རླུང་ནི་གཞན་ཡང་མིན་པར་གསུངས་

པས། སྔ་མ་གསུམ་དགོས་ན་ཕྱི་མ་གཞན་དབང་དགོས་སམ་སྙམ་པ་འབྱུང་ལ། དེ་ནི་

དཔེའི་སྒོ་ནས་ཁྱད་པར་དབྱེ་བ་ནི། མིས་རྟ་ལ་ཞོན་ཏེ་འགྲོ་བའི་ཚེ། རྟ་དེ་མིའི་ཞོན་པ་

དང། དེས་བསྐྱོད་ནས་འགྲོ་བ་ཡིན་པ་དང། དེའི་གྲོགས་སུ་དགོས་པ་ཡིན་ཀྱང། རྟ་

དེ་གཞན་དབང་གི་འགྲོ་བ་མིན་པར། མི་རང་གི་དབང་གིས་འདོད་པའི་ཕྱོགས་སུ་འགྲོ་

 རྒྱུད་སྨད་ཀྱི་བཤད་པ་གསལ་སྒྲོན་ལག་བརྒྱུད་མ།

འབྲས་སྤུངས་སྒོ་མང་གློག་རྡུལ་གཙུག་ལག་དེབ་ཨང་།༼༥༠༽
བ་ལྟ་བུའ།ོ །འནོ་ཀྱང་མི་རྟ་ངོ་བོ་ཐ་དད་པ་ལྟར་ཤིན་ཏུ་ཕྲ་བའི་རླུང་སེམས་གཉིས་ངོ་

བོ་ཐ་དད་པ་མིན་ཞིང། ངོ་བོ་གཅིག་ཚུལ་ཡང་རྫས་གཞན་བཀག་ཙམ་གྱིས་ཕར་ཕྱིན་

ཐེག་པ་དང་ཐུན་མོང་བའི་ངོ་བོ་གཅིག་ཚུལ་ལས། ཁྱད་ཞུགས་པའི་ལྡོག་པ་ཐ་དད་

པའི་སྒོ་ནས་འབྱེད་པ་ཙམ་མ་གཏོགས་དབྱེར་མེད་གཅིག་ཏུ་འདྲེས་པའི་ཚུལ་གྱིས་ངོ་

བོ་གཅིག་ཏུ་ཡོད་ཚུལ་ལ་ངེས་པ་རྙེད་པ་གལ་ཆེ་སྟེ། འབྲས་བུའི་ཆོས་གཟུགས་གཉིས་

ཀྱིས་གནས་ཚུལ་དང། དེ་གཉིས་ཀྱིས་འགྲུབ་ཚུལ་ལ་གནད་ཆེ་བ་ཡིན་པར་གསུངས། 

རིམ་ལྔ་སྤྱོད་བསྡུས་ནས་གསུངས་པའི་སྒྱུ་ལུས་དེ་རིགས་པ་ཡང་དག་གི་བསྒྲུབ་དགོས་

པའི་ཚུལ་གཟུགས་སྐུའི་རིགས་འདྲ་བའི་གནད་ལ་བརྟེན་ནས་བསྒྲུབ་པ་ནི། གཟུགས་

སྐུའི་རིགས་འདྲ་བའི་གནད་ལ་བརྟེན་ནས་རྫོགས་རིམ་གྱི་ལམ་དུས་སུ་སྒྱུ་མའི་སྐུ་ངེས་

པར་ཁས་བླངས་དགོས་ཏེ། རྒྱུད་སྡེ་འགོ་མ་གསུམ་དང་ཕར་ཕྱིན་ཐེག་པ་དང། བསྐྱེད་

རིམ་དང་དབེན་གསུམ་མན་ཆད་ལ་མེད་པའི་རྫོགས་རིམ་གྱི་ལམ་མཐོན་པོའ་ིསྐབས་

སུ། གཟུགས་སྐུའི་རིགས་འདྲ་བའི་ཉེར་རྒྱུ་ཞིག་ངེས་པར་དགོས་ཤིང། དེ་ནི་རིམ་ལྔ་

སྤྱོད་བསྡུས་ནས་གསུངས་པའ།ོ། སྒྱུ་མའི་སྐུ་འགྲུབ་ཚུལ་ཤེས་ན་འབྱུང་གི །དེ་མི་ཤེས་ན་

མི་འབྱུང་བའི་ཕྱིར། སྦྱངས་གཞིའི་གནད་ལ་བརྟེན་ནས་ལམ་དུས་ཀྱི་སྒྱུ་མའི་སྐུ་ངེས་

པར་ཁས་བླངས་དགོས་ཏེ། སྔགས་བླ་མེད་ཀྱི་ལམ་གྱི་སྐྱེ་ཤི་བར་དོ་གསུམ་སྦྱོང་བར་

བྱེད་པ་རྒྱུད་སྡེ་དུ་མ་ནས་གསུངས་ཤིང། འཆི་བ་དང་རྣམ་པ་མཐུན་པའི་ལམ་གྱི་འདོ་

གསལ་གྱི་ཡེ་ཤེས་ལམ་དུ་བསྐྱེད་ནུས་པ་ལ་བརྟེན་ནས་འདོ་གསལ་གྱི་བཞོན་པའི་རླུང་

ལས་བར་དོ་དང་འདྲ་བའི་སྒྱུ་མའི་སྐུ་ལམ་དུས་སུ་སྐྱེ་ནུས་པ་དང་རྒྱུ་མཚན་མཚུངས་

པར་རིགས་པས་འགྲུབ་པའི་ཕྱིར། དེ་ཡང་རིམ་ལྔ་སྤྱོད་བསྡུས་ནས་ཞེས་སོགས་གོང་

བཞིན་ནོ། །

ལྷ་བསྐྱེད་ཚུལ་གྱིས་གནད་ལ་བརྟེན་ནས་སྒྲུབ་པ་ནི། ལྷ་བསྐྱེད་ཚུལ་གྱི་

གནད་ལས་ལམ་གྱི་སྒྱུ་མའི་སྐུ་ངེས་པར་ཁས་བླངས་དགོས་ཏེ། སྔགས་ཀྱི་ལམ་བསྒོམ་

པ་ནི་དང་པོར་ཆོས་སྐུ་དང་རྣམ་པ་མཐུན་པའི་སྟོང་ཉིད་བསྒོམ་དེ་ནས་གཟུགས་སྐུ་

དང་རྣམ་པ་མཐུན་པའི་ལྷའི་རྣལ་འབྱོར་བསྒོམ་པ་ཡིན་ལ། རྫོགས་རིམ་གྱི་ལམ་མཐོན་



སྨད་རྒྱུད་ཁྲི་ཆེན་དགེ་འདུན་རྒྱལ་མཚན་གྱིས་མཛད།

- 92 -

འབྲས་
སྤུངས་

སྒོ་མང
་གློག་རྡུ

ལ་གཙུ
ག་ལག

་དེབ་ཨ
ང་།༼༥

༠༽

པོའ་ིསྐབས་སུ་ཆོས་སྐུ་དང་རྣམ་པ་མཐུན་པའི་འདོ་གསལ་གྱི་ཡེ་ཤེས་སྐྱེས་པ་གྲུབ་པ་

ལ་བརྟེན་ནས་གཟུགས་སྐུ་དང་རྣམ་པ་མཐུན་པའི་ལྷའི་རྣལ་འབྱོར་བསྒོམ་པས། འདོ་

གསལ་གྱི་བཞོན་པའི་རླུང་ལས་གཟུགས་སྐུ་དང་རྣམ་པ་མཐུན་པའི་སྒྱུ་མའི་སྐུ་འགྲུབ་

པ་རྒྱུ་མཚན་མཚུངས་པའི་རིགས་པས་འགྲུབ་པའི་ཕྱིར། དེ་ཡང་རིམ་ལྔ་སྤྱོད་བསྡུས་

སོགས་སྔར་དང་འདྲའ།ོ །

ཐབས་ཤེས་ཁྱད་པར་ཅན་གྱི་གནད་ལ་བརྟེན་ནས་བསྒྲུབ་པ་ནི། ཐབས་ཤེས་

ཁྱད་པར་ཅན་གྱི་གནད་ལ་བརྟེན་ནས་སྒྱུ་མའི་སྐུ་ངེས་པར་ཁས་བླངས་དགོས་ཏེ། ཐེག་

ཆེན་པ་གཉིས་ཀས་ཐབས་ཤེས་གཉིས་ཀྱིས་ཆོས་གཟུགས་བསྒྲུབ་པ་ལ་ཁྱད་པར་མེད་

ཅིང། ཕར་ཕྱིན་པའི་ས་བརྒྱད་པ་སགོས་ཀྱི་ཆསོ་སྐུའི་རིགས་འདྲ་བའི་རྒྱུ་སྟངོ་ཉིད་སྒམོ་

པའི་ཚེ་སངས་རྒྱས་རྣམས་ཀྱིས་བསྐུལ་ནས། གཟུགས་སྐུའི་རྒྱུ་བསྒྲུབ་པའི་ཕྱིར་དུ་ཏིང་

ངེ་འཛིན་ལས་སློང་བར་གསུངས་ལ། བླ་མེད་ཀྱི་ལྷན་སྐྱེས་ཀྱི་བདེ་ཆེན་ལ་མཉམ་པར་

བཞག་པའི་ཚེ། ཕྱག་སྐོར་བ་སོགས་བྱ་བ་ཕྲན་ཚེགས་འགའ་ཞིག་ཁྱད་དུ་བསད་ནས། 

བདེ་ཆེན་ཉིད་ལ་ཆིག་དྲིལ་བྱེད་པར་གསུངས་ལ། དེ་གཉིས་ལ་རྣམ་དཔྱོད་ཅན་གྱིས་

བལྟས་པའི་ཚེ། སྔ་མའི་སྟོང་ཉིད་བསྒོམ་པའི་སྟེང་ན་གཟུགས་སྐུའི་རིགས་འདྲའི་རྒྱུ་

མེད་པ་དང། ཕྱི་མའི་བདེ་ཆེན་གྱི་སྟེང་ན་ཆོས་སྐུའི་རིགས་འདྲའི་རྒྱུ་ཡོད་པར་གྲུབ་ལ། 

དེ་ནི་རིམ་ལྔ་སྤྱོད་བསྡུས་ལས་གསུངས་པའི་སྒྱུ་མའི་སྐུ་འགྲུབ་ཚུལ་ཤེས་ན་འབྱུང་གི་

མི་ཤེས་ན་མི་འབྱུང་བའི་ཕྱིར། ཞེས་རིམ་ལྔ་སྤྱོད་བསྡུས་ཀྱི་བསྒྲུབ་ཚུལ་དངོས་པོ་སྟོབས་

ཤགས་ཀྱིས་རིགས་པས་བསྒྲུབ་ཚུལ་རྗེའི་གསུང་བ་ཁས་བླངས་ཏེ་བླ་མ་རྡོ་རྗེ་འཆང་

གསུངས་པའ།ོ །ཐབས་མཁས་དང་ལྡན་པའི་བླ་མའི་མན་ངག་གི་ལམ་གྱི་ངོ་བོར་འགྱུར་

ཞེས་པའི་གོ་རྒྱུ་ལ། ཐེག་ཆེན་སེམས་བསྐྱེད་ལྟ་བུ་བླ་མས་བརྡ་སྤྲད་པ་ཁོ་ན་ལས་གསར་

དུ་སྐྱེ་བ་ལྟ་བུ་མིན་པར། གཞི་ལ་ཡོད་པའི་ཆོས་གཅིག་ལམ་གྱི་ངོ་བོར་བསྒྱུར་བ་ཡིན་

ལ། དེ་ཡང་གཞི་དང་ཞག་གཅིག་གིས་རིམ་ལྔར་བསྒྱུར་བ་ཡིན་ནོ། །

འནོ་ཀྱང་ཐེག་ཆེན་སེམས་བསྐྱེད་ཀྱི་ས་བོན་སེམས་ཅན་ཐམས་ཅད་ལ་ཡོད་

པར་རྒྱལ་ཚབ་རྗེའི་དབུ་མའི་ཟིན་བྲིས་སུ་བསྒྲུབ་པ་ནི། སེམས་ཅན་ཐམས་ཅད་ཕན་

 རྒྱུད་སྨད་ཀྱི་བཤད་པ་གསལ་སྒྲོན་ལག་བརྒྱུད་མ།

འབྲས་སྤུངས་སྒོ་མང་གློག་རྡུལ་གཙུག་ལག་དེབ་ཨང་།༼༥༠༽
ཚུན་དུ་ཕ་མ་བྱེད་མ་མྱོང་བ་མེད་པ་ནས་སེམས་ཅན་ཐམས་ཅད་ཐོག་མར་གྲུབ་པའི་

མཚམས་མི་ཟིན་ལ། དེ་ནི་འཁོར་བ་ལ་ཐོག་མ་མེད་པའི་རིགས་པས་གྲུབ་ཅིང། ཕ་མ་

བྱས་པ་དེའི་ཚེ་བརྩེ་སེམས་ཀྱིས་ཀུན་ནས་བླངས་པའི་ཞེས་གསུངས། གཞིའི་རིམ་ལྔ་

སོགས་ལམ་གྱི་རིམ་ལྔར་བསྒྱུར་བའི་དཔེ་ནི། པིར་བཟུང་བའི་རི་མོ་མཁན་གྱིས་ཁྱི་ལྟ་

བུའི་གཟུགས་བརྙན་འབྲི་ལ་ཁད་པ་དང། གཞན་ཞིག་གིས་དེ་ལས་གཞན་སངས་རྒྱས་

ཀྱི་སྐུ་བྲིས་ཤིག་ཅེས་པ་ན་སངས་རྒྱས་ཀྱི་སྐུ་འདྲ་བྲིས་པ་ལྟ་བུར་འཆི་བ་འདོ་གསལ་གྱི་

རླུང་སེམས་ལས་ཁྱི་ལྟ་བུའི་བར་དོ་འགྲུབ་རྒྱུ་ལ། དེ་འདྲ་བའི་རླུང་སེམས་ཀྱི་སྒྱུ་མའི་སྐུ་

དང། དེ་ལས་འབྲས་བུའི་ཆོས་གཟུགས་སྒྲུབས་ཤིག་ཅེས་བླ་མས་གསུངས་པ་ན་དེ་ལྟར་

བསྒྲུབ་པ་ལྟ་བུ་ཡིན་གསུངས། སྔགས་རིམ་དུ་རྣལ་འབྱོར་རྒྱུད་ཀྱི་ལམ་རྫོགས་ལ་ཁད་པ་

དང། དེ་ལྟར་ན་དང་པོར་དངོས་གྲུབ་ཀྱི་འབྱུང་གནས། ཞེས་པ་ནས། དེ་ནས་ཐུན་མོང་

དང་ཐུན་མོང་མ་ཡིན་པའི་དངོས་གྲུབ་རྣམས་བསྒྲུབས་ནས་ལམ་གྱི་ས་སྤྱོད་པའི་ཚུལ་

འདི་རྒྱུད་སྡེ་འགོ་མ་གསུམ་ལས་ཤེས་དགོས་ཀྱི་ཞེས་སོགས་གསུང་བ་འདིས། རྒྱུད་སྡེ་

འགོ་མ་གསུམ་གྱིས་ལམ་གྱིས་སངས་རྒྱ་བའི་རིམ་པ་ལ་ཉོན་སྒྲིབ་མཐོང་སྤངས་སུ་བྱས་

པའི་མཐོང་ལམ་དང་སྒོམ་ལམ་ས་དགུའི་རྣམ་བཞག་བྱས་ནས་བསྒྱུར་བའི་ལམ་དང་

ཕལ་ཆེར་མཐུན་པ་ཅིག་དགོས་སམ་གསུངས། 

གསུང་དེ་རྣམས་ཀྱིས་རྒྱུད་སྡེ་འོག་མ་གསུམ་གྱི་ལས་ཚོགས་མཐའ་ཡས་པ་

ཞིག་བསྒྲུབ་པའི་དགོས་པ་ནི། དཔེར་ན་ཕར་ཕྱིན་ཐེག་པར་རྗེས་ཐོབ་ཏུ་བསོད་ནམས་

ཀྱི་ཚོགས་ཀྱི་རྒྱབ་ཚན་གྱིས་མཉམ་བཞག་གིས་ཤེས་རབ་ཀྱི་ནུས་པ་མཐུ་ཅ༷ན་དུ་བྱེད་པ་

ལྟར། ལས་ཚོགས་ཀྱི་བསོད་ནམས་ཀྱི་ཚོགས་བསགས་པ་ལས། ལྷན་སྐྱེས་ཀྱི་བདེ་ཆེན་

ལས་སྒྱུ་མའི་སྐུ་བསྒྲུབ་སྟེ་ཤེས་སྒྲིབ་མྱུར་ཏུ་ཟད་དེ་ཆོས་གཟུགས་གཉིས་བདེ་བླག་ཏུ་

ཐོབ་པ་ལ་རྫོགས་རིམ་གྱི་ལམ་མཐུ་ཅན་དུ་བྱེད་པར་བསྟན་གསུངས། ཡང་སྒྲོན་གསལ་

གྱི་ལེའུ་དང་པོར་རྫོགས་རིམ་རིམ་པ་བཞིར་མཛད་པ་ནི་བསྐྱེད་རིམ་རིམ་པ་གཅིག་ཏུ་

མཛད་བཞེད་པའི་ཕྱིར་ཡིན་ལ། དེའི་དགོས་པ་ནི་རྒྱུ་དོན་ཐམས་ཅད་ལམ་རིམ་གཉིས་

སུ་འདུས་པར་སྟོན་པའི་ཕྱིར་ཡིན་གསུངས་པས། འདིས་མཚོན་ནས་རྩ་འགྲེལ་གྱི་ཚིག་



སྨད་རྒྱུད་ཁྲི་ཆེན་དགེ་འདུན་རྒྱལ་མཚན་གྱིས་མཛད།

འབྲས་
སྤུངས་

སྒོ་མང
་གློག་རྡུ

ལ་གཙུ
ག་ལག

་དེབ་ཨ
ང་།༼༥

༠༽

རིས་དང་ཚིག་དོན་ཙམ་ཞིག་གོ་བས་མི་ཆོག་པར་རྒྱུ་མཚན་ཐེག་པ་གལ་ཆེ་གསུངས། 

ཊིཀྐར་ཡབ་ཀྱི་ཕྱག་མཚན་གྱི་དག་པའི་སྐབས་སུ། ཕྱག་མཚན་བྱ་སྒྲུབ་ཡེ་ཤེས་ལ་སྦྱར་བ་

ནི་ཡབ་ཡུམ་གཉིས་ཀའི་སྐབས་སུ། རྒྱུད་རང་ལས། རང་ལྷའི་ས་བནོ་ཕྱག་མཚན་ནི།། ས་ོ

སོར་རྟོག་པ་ཡིན་ཞེས་བརྗོད། །ཅེས་སོར་རྟོག་ཡེ་ཤེས་སུ་དངོས་སུ་གསུངས་པ་དགོངས་

པ་ཡིན་པས་དེ་ལྟར་བྱ་གསུངས། ཊིཀྐར་དཀྱིལ་ཆོག་གི་ཆོ་གའི་བཟླས་པ་ལས། བཅུ་

ཆའི་སྦྱིན་སྲེག་དགོས་པར་གསུངས་ཀྱང། སྔགས་རིམ་དུ། དཀྱིལ་འཁོར་གྱི་ཆོ་གའི་སྔ་

རོལ་གྱི་བཟླས་པ་ལ་བཅུ་ཆའི་སྦྱིན་སྲེག་དགོས་པར་ཚད་ལྡན་སུས་ཀྱང་མ་བཤད་པས་

མི་དགོས་གསུངས་པས་འདི་ཉིད་དགོངས་པ་མཐར་ཐུག་ཡིན་གསུངས།

བདེ་ཆེན་འདྲེན་བྱེད་ཀྱི་ཐབས་ཕྱི་ནང་གཉིས་ལས་ཕྱིའི་ལས་རྒྱ་ནི་ནང་གི་

རྩ་རླུང་ཡི་གེ་ཐིག་ལེ་རྡོར་བཟླས་སོགས་ལས་ཆེས་སྟོབས་ཆེ་ཞིང་གནད་ཆེ་བའི་རྒྱུ་

མཚན་རིགས་པས་བསྒྲུབ་པ་ནི། སེམས་དབེན་པས་ལས་རྒྱ་ལ་བརྟེན་པའི་སྤྱོད་པ་བྱེད་

པ་མ་གྲུབ་པའི་ཚེ་ནང་གི་རྐྱེན་ཕུན་སུམ་ཚོགས་པ་ཇི་སྙེད་ཅིག་ཡོད་ཀྱང། ལས་རྒྱ་

འབོགས་འབྱིན་མེད་པས་འཆི་བ་མཚན་ཉིད་པར་དགུགས་ནས་ལས་རྒྱའི་དོད་ཐུབ་

བྱེད་དགོས་པར་གསུངས་པའི་ཕྱིར་དང། གཟུངས་དཀྱིལ་གྱི་བདེ་བ་ཆེན་པོའ་ིལམ་

འདིའི་གནད་དུ་བསྟན་པའི། རྩ་འགྲེལ་མཆན་དང་བཅས་པ་དང། རྗེའི་གསུང་ལས་

ཡང་དག་མཐའ་མངོན་དུ་བྱེད་པ་སྔགས་ཀྱི་སྤྱོད་པའི་སྐབས་ཞིག་ལ་རག་ལས་ཤིང། 

དེ་ཡང་ལས་རྒྱ་ལ་རག་ལས་པར་གསུངས་པ་དང། ས་བཅུ་པ་འགོ་མིན་དུ་ལས་རྒྱ་ལ་

བརྟེན་དགོས་པར་གསུངས་པས་ངེས་པ་གཏིངས་ཚུགས་པ་རྙེད་དགོས་པ་དང། ལས་

རྒྱ་སྲོག་རྩོལ་གྱི་གནད་བསྡུས་པ་བླ་མའི་ཞལ་ནས་ལྐོག་ཏུ་གསུང་དགོས་གསུངས། ཡང་

རིམ་ལྔར་མ་གསུངས་པ་སྤྱོད་བསྡུས་ལས། ལུས་དབེན་སྒོམ་ཚུལ་གསུང་བ་ནི། ཡེ་ཤེས་

རྡོ་རྗེ་ཀུན་ལས་བཏུས་པ་ལས་གསུང་བའི་དོན་དུ་མཛད་ལ། སྤྱོད་བསྡུས་ལས། ལུས་

དབེན་པའི་གཞི་ལུས་རྒྱས་པར་བཤད་པ་ནི། བཤད་རྒྱུད་རྡོར་ཕྲེང་གི་དོན་དུ་མཛད་

པ་ཡིན་ལ། དེ་ཡང་རྩ་བཤད་སྦྱོར་དཀའ་བ་ཡོད་གསུངས། ཡང་རྟོག་པ་བདེ་བ་ཆེན་པོ་

བསྐྱེད་པའི་གེགས་ཡིན་ཏེ། རྟོག་པ་འཕྲོས་པ་ལས་རླུང་གཡོ་བ། དེའི་དབང་གིས་བདེ་

 རྒྱུད་སྨད་ཀྱི་བཤད་པ་གསལ་སྒྲོན་ལག་བརྒྱུད་མ།

འབྲས་སྤུངས་སྒོ་མང་གློག་རྡུལ་གཙུག་ལག་དེབ་ཨང་།༼༥༠༽
ཆེན་འདྲེན་མི་ནུས་པ་དང། བདེ་ཆེན་ཡུན་ཐུང་བར་བྱེད་པ་ཡིན་ལ། འདི་ལྟར་བྱེད་

པའི་རྣམ་དབྱེ་མ་ཕྱེད་པར། མཻ་ཏྲིའི་རྗེས་འབྲངས་ཨ་མ་ན་སེཏི་རྟོག་པ་བཀག་བསྒོམ་

སྙིང་པོར་འདོད་པ་དང། དེའི་ལུགས་སུ་བྱས་པ་བོད་རྟོག་པ་བཀག་བསྒོམ་བྱེད་པ་

རྣམས་ཀྱི། སྔགས་བླ་མེད་ཀྱི་འདི་ལྟ་བུའི་དམིགས་བསལ་ཅན་གྱི་སྐབས་སུ་མ་མཐོང་

བར་ལུགས་ངན་པ་བརྒྱུད་པའ།ོ །

དེ་ཡང་མདོ་སྔགས་གཉིས་ཀར་མཉམ་བཞག་གི་སྐབས་འགའ་ཞིག་མ་རྟོགས་

པར། སོ་སོར་རྟོག་པའི་ཤེས་རབ་ཀྱིས་དཔྱད་ནས་འཇོག་པ་ཤ་སྟག་ཏུ་གསུངས་པ་དང། 

ཁྱད་པར་དུ་ལས་དང་པོ་བ་ལམ་ལ་བསླབ་པའི་སྐབས་ཐམས་ཅད་དུ་ཕལ་ཆེར་རྟོག་

པས་བྱེད་དགོས་པར་སྟོན་པའི་ཡོངས་འཛིན་དང་བྲལ་བས་ལན་པ་ཡིན་གསུངས། 

བརྟག་པ་གཉིས་པའི་རྒྱུད་ལས། ཤྲཱི་ལ་ག་བུར་ཡང་དག་ལྡན། །ཞེས་པ་འདིའི་ཡུམ་ལ་

ཡང་བདེ་ཆེན་སྟེར་བའི་གཞིའི་གཙོ་བོ་ནི་ཀུནྡ་ལྟར་དཀར་བའི་བྱང་སེམས་དཀར་

པོས་བྱེད་པ་དང། ཡུམ་གྱི་ཁམས་དཀར་པོ་གཙོ་ཆེར་རང་གི་དྷཱུ་ཏཱིའི་ནང་དུ་འདྲེན་པ་

ནི། མ་བྱིན་པར་བླང་ཞེས་སོགས་ཀྱི་ཚིག་དོན་གྱིས་བསྟན་ཀྱང། ཀྱཻ་རོྡར་གྱི་སྨོན་ལམ་

ལས། ཡུང་དཀར་ཆང་ལ་ཞུགས་ཞེས་པ་མ་དག་སྟེ། རྒྱུད་ལས། ཉུང་ཟད་ཆང་ལ་ཞུགས་

པ་སྟེ། །ཞེས་གསུངས་ཞིང། དེ་ལྟར་དོན་ལ་ཡང་ཐོབ་སྟེ། ཆང་གིས་མྱོས་པའི་རྒྱུ་ཆང་

གིས་བྱེད་པ་ལྟར། རྣམ་རྟགོ་ཟད་པའི་བདེ་ཆེན་གྱི་ཆང་གིས་མྱསོ་པའི་རྟེན་ཆང་སྟེ་བྱང་

སེམས་ཡིན་ནོ་ཞེས་པའི་དོན་ཡིན་པའི་ཕྱིར། འབྱུང་བཞིའི་རི་རབ་དང་བཅས་པའི་རི་

རབ་ཀྱི་སྟེང་གི་སྣ་ཚོགས་རྡོ་རྗེའི་འགོ་གཞིའི་སྣ་ཚོགས་པདྨའི་གོང་རས་ཀྱི་མདོག་ནི་

རི་རབ་དང་མཐུན་པར་ཕྱོགས་མདོག་བྱེད་དགོས་གསུངས། སྒྱུ་ལུས་ལུང་རིགས་ཀྱིས་

བསྒྲུབ་ཚུལ་བརྟགས་གཉིས་ཁོ་ནའི་ཆོག་གིས། བསྐྱེད་རིམ་མི་དགོས་སམ་སྙམ་པའི་

དོགས་པ་རྡོ་རྗེ་སྙིང་པོས་ཞུས་པ་ལྟར་ཡིན་པས་དེ་ལྟར་ཤེས་དགོས་གསུངས། སྔགས་

བླ་མེད་ཀྱི་ལམ་གྱི་སྙིགས་དུས་ཀྱིས་ཚེ་ཐུང་གཅིག་ལ་སངས་རྒྱ་བའི་རྟེན་ལ་འཛམ་བུ་

གླིང་བའི་མི་མངལ་སྐྱེས་ཁམས་དྲུག་ལྡན་པ་དགོས་པའི་ཕྱིར་རྒྱུ་མཚན་དུ་རྣམ་བཞག་

རིམ་པ་དང་བསྐྱེད་རིམ་ཊིཀྐ་སོགས་སུ་ལྷན་སྐྱེས་ཀྱི་བདེ་ཆེན་བསྐྱེད་པའི་ཕྱིར་ཡིན་



སྨད་རྒྱུད་ཁྲི་ཆེན་དགེ་འདུན་རྒྱལ་མཚན་གྱིས་མཛད།

འབྲས་
སྤུངས་

སྒོ་མང
་གློག་རྡུ

ལ་གཙུ
ག་ལག

་དེབ་ཨ
ང་།༼༥

༠༽

པར་གསུངས་ལ། དེ་ལྟར་ཡང་ཡིན་མོད་ཀྱང། བླ་མ་རྡོ་རྗེ་འཆང་གིས་རྒྱུད་འདི་ལ་

བརྟན་ནས་ནུས་པ་སྟོན་པ་ནི། དེ་འདྲ་བའི་མངལ་སྐྱེས་དགོས་པའི་རྒྱུ་མཚན་སྙིགས་

དུས་ཀྱི་ཚེ་གཅིག་ལ་གཟུགས་སྐུར་འགྲུབ་པའི་རྟེན་གྱི་དབང་དུ་བྱས་པ་ཡིན་ལ། དེ་

ཡང་གཟུགས་སྐུ་རང་དང་རྣམ་མཐུན་གྱི་སྒྱུ་ལུས་སྒྲུབ་དགོས་ཤིང། དེ་ལ་འཛམ་གླིང་

བའི་བར་དོ་བ་མའི་མངལ་དུ་ཞུགས་པའི་ཚེ། རླུང་ལུས་དང་བཅས་ཏེ་བཞིན་ལག་གི་

རྣམ་པར་འགྲུབ་རུང་གི་ལུས་སུ་འཇུག་ལ། དེས་ན་གཞི་ལ་བཞིན་ལག་གི་རྣམ་པ་ཅན་

གྱི་ལུས་རང་ཆས་སུ་ཡོད་པ་དེའི་ལུས་བསྐྱེད་རིམ་གྱི་ལྷའི་ངོ་བོར་བསྐྱེད། དེའི་རིགས་

འདྲའི་རྒྱུན་ལ་རྫོགས་རིམ་པའི་ལུས་དབེན་བྱེད། དེའི་རིགས་འདྲའི་རྒྱུན་ལ་ལྷ་སྐུ་རྗེས་

མཐུན་པ་ལས་རིགས་འདྲ་ཕྱི་མ་སྒྱུ་ལུས་དངསོ་གནས་པ་བསྐྱེད། དེ་ལས་རིགས་འདྲ་ཕྱི་

མ་དག་པའི་སྒྱུ་མའི་སྐུ་བསྐྱེད། དེ་ལྟ་བུའི་ཟུང་འཇུག་གི་སྐུ་དེས་རིགས་འདྲ་ཕྱི་མ་མི་

སློབ་པའི་ཟུང་འཇུག་གི་སྐུ་བསྐྱེད་པ་ཡིན་པའི་སྒོ་ནས་ནུས་པ་འདོན་དགོས་གསུངས། 

བརྟག་པ་གཉིས་པའི་སྐད་ཅིག་མ་འཆད་པའི་སྐབས་སུ། ཕྱག་རྒྱ་ལ་འཁྱུད་པ་དང། 

ཙུམྦྷན་བྱེད་པའི་སྐབས་ཀྱི་བདེ་བས་དྲངས་པའི་བྱང་སེམས་དྷཱུ་ཏཱིའི་ནང་དུ་འདྲེན་

པ་ཡིན་པ་ནི། དེའི་སྐབས་ཀྱི་རྒྱུད་ལས། བདེ་བའི་ཡེ་ཤེས་བཟོས་པའ།ོ །ཞེས་པ་དང། 

བདག་གི་བདེ་བ་ཟ་བའ།ོ །ཞེས་གསུངས་པའི་དོན། ཟོས་པ་དེའི་སྐབས་ཀྱི་བདེ་བ་མྱང་

བ་ལ་བཤད་པས། དྷཱུ་ཏཱིའི་ནང་དུ་བྱང་སེམས་ཞུ་བ་ཐོན་པས། ལུས་དབེན་གྱི་སྐབས་ཀྱི་

དགའ་བ་དང་པོ་བཞི་ནས་བརྩམས། དེའི་བྱང་སེམས་ཡང་དྷཱུ་ཏཱིའི་ནང་དུ་བབས་པ་

ཡིན་པར་མཐུན་གསུངས། 

རྡོ་རྗེ་སློབ་དཔོན་གྱི་དབང་གི་ངོ་བོ་ནི། སློབ་དཔོན་གྱིས་སློབ་མ་རིགས་དྲུག་

པར་བསྐྱེད་ནས། རང་ཉིད་ལོ་བཅུ་དྲུག་མའི་རྣམ་པ་ཅན་གྱིས་ཡེ་རྒྱ་དང་སྙོམས་འཇུག་

བྱས་པའི་བདེ་སྟོང་དབྱེར་མེད་ཀྱི་ཡེ་ཤེས་ལ་རྡོ་རྗེ་སློབ་དཔོན་གྱི་དབང་གི་ངོ་བོར་

འཇགོ་ལ། འདི་རྗེའི་དཀྱིལ་ཆོག་དུ་གསལ་བར་མ་བྱུང་བའི་གནད་ཀྱི། མཁས་གྲུབ་རྗེའི་

གསང་འདུས་ཀྱི་ལྷན་ཐབས་དང་པོ་དང་ཐ་མ་གཉིས་ལས་དེ་ལྟར་མ་ཐོན་ཅིང་བར་བ་

ལས་ཐོན་འདུག་གསུངས། དབང་བཞི་པའི་དོན། བརྟག་པ་གཉིས་པ་ལས། དངོས་དང་

 རྒྱུད་སྨད་ཀྱི་བཤད་པ་གསལ་སྒྲོན་ལག་བརྒྱུད་མ།

འབྲས་སྤུངས་སྒོ་མང་གློག་རྡུལ་གཙུག་ལག་དེབ་ཨང་།༼༥༠༽
ཞེས། རྣམ་བཅས་མཚན་དཔེས་སྤྲས་པའི་དག་པའི་སྐུ་དང། དངོས་མེད་དེ་རྣམ་མེད་

ཐུགས་དོན་གྱི་འདོ་གསལ་གཉིས་སྐུ་དང་ཐུགས་སུ་ཟུང་འཇུག་དག་པའི་སྒྱུ་མའི་སྐུ་

ཡིན་པར་གསུངས་པའི་དོན། རྗེ་ཐམས་ཅད་མཁྱེན་པ་ཁོ་ནའི་རྒྱུད་དོན་གསལ་བ་ལས་

ཐོན་པ་འདི་ཁོ་ནས་སྐལ་ལྡན་ལ་སྐུ་དྲིན་ཆེ་བར་བསམས་དགོས་གསུངས། ཀྱཻ་རྡོར་གྱི་

བདག་པོ་དཔལ་ལྡན་ས་སྐྱ་བ་དང། རྔོག་རྟོག༷ས་པ་རྣམས་ཀྱིས་དབང་བཞི་པའི་བདེ་

སྟོང་དབྱེར་མེད་ཁོ་ནའི་སྟེང་ནས་ཨེ་ཐོན་གཟིགས་ཤིག །ཟུང་འཇུག་ལ་ངོ་སྤྲོད་པ་མ་

ཐོན་པའི་རྒྱུ་མཚན་ནི། སྤྱིར་མ་རྒྱུད་དུ་སྒྱུ་ལུས་གཙོ་བོར་མི་སྟོན་ཅིང། གསང་འདུས་

ཀྱི་སྒྱུ་ལུས་ལ་འདྲིས་ཆ་ཆུང་བའི་གནད་ཀྱིས་སྒྱུ་ལུས་ཀྱི་རྣམ་བཞག་ལ་རྩལ་འདོན་མི་

མཛད་པའི་གནད་ཀྱིས་ཡིན་ལ། དེའི་རྒྱུ་མཚན་གྱིས་བརྟག་པ་གཉིས་པར་དབང་བཞི་

པའི་དོན་ཟུང་འཇུག་ལ་མཛད་པ་དང། སྒྱུ་ལུས་བསྒྲུབ་ཚུལ་གསལ་བར་གསུངས་ཀྱང་

བླ་མ་དེ་རྣམས་ཀྱིས་གསལ་བར་མ་ཐོན་པ་ཡིན་གསུངས། དཀྱིལ་ཆོག་ཟུང་འཇུག་

གསལ་བར་མཛད་པ་པོ་རང་གི་དབང་བཞིའི་དོན་ཟུང་འཇུག་ལ་ངོ་སྤྲད་ཐོན་པ་འདྲ་

ནའང་ད་ལྟར་འགྱུར་བའི་དཀྱིལ་ཆོག་ཟུང་འཇུག་གསལ་བ་ན་དེ་ལྟར་མ་ཐོན་འདུག་

པ་ནི་རྗེ་ས་སྐྱ་བ་སྒྱུར་བ་པོ་ཡིན་པས། དེའི་གནད་ཀྱི་སྒྱུར་བ་པོས་རང་འདོད་དུ་བསྒྱུར་

བ་འདྲ་གསུངས། དམ་ཚིག་འབྱུང་བའི། ཞལ་གསུམ་པ་ལྟ་བུར་གཟིགས་པར་གྱུར་

ཏ།ོ །ཞེས་པའི་དྲང་ངེས་གཉིས་ཕྲ་བའི་སྤྲུལ་སྐུ་ལ་བྱེད་དགསོ་ཀྱི། རགས་པའི་སྤྲུལ་སྐུ་ལ་

བྱེད་པ་མིན་གསུངས། ཊིཀྐར་ལས་རྒྱའི་དྷཱུ་ཏཱིའི་རྩེ་མོ་གཡོན་ཕྱོགས་སུ་ཡོད་པར་གསུང་

བས། རྩ་འཚོལ་བའི་གནས་ཤེས་དགོས་གསུང་ལ། བརྟག་པ་གཉིས་པར། རྩ་དང་ཡི་གེ་

སྤོང་བར་གསུངས་པའི་སྐབས་སུ། སྤོང་རྒྱུའི་རྩ་རྡུལ་བྲལ་མ་ཡིན་ལ། ཡི་གེ་དབྱངས་ཀྱི་

བཅུ་དྲུག་པ་ཨཿཡིག་ཡིན་ནོ། །

དེ་ཡང་རྩ་སོ་གཉིས་དང་ལྷ་མོ་བཅོ་ལྔ་ཡོད་པས་ལྷ་མོ་རེ་རེ་དང་རྩ་གཉིས་

སྦྱོར་ལ། དེ་ཡང་བདག་མེད་མ་དང་རྩ་གསུམ་སྦྱོར་ལ། གོང་དུ་བཤད་པའི་རྩ་ཡིག་དེ་

གཉིས་ལྷ་མོ་དང་མི་སྦྱོར་བ་ནི། ལྷ་མོ་ནི་བདེ་ཆེན་བསྐྱེད་པའི་གཞིའི་བདེ་བའི་ངོ་

བོ་ཡིན་ཞིང། རྩ་ཡིག་གི་དེ་གཉིས་ལ་དེའི་དགོས་པ་མེད་པའི་ཕྱིར། རྡུལ་བྲལ་མ་ལ་



སྨད་རྒྱུད་ཁྲི་ཆེན་དགེ་འདུན་རྒྱལ་མཚན་གྱིས་མཛད།

འབྲས་
སྤུངས་

སྒོ་མང
་གློག་རྡུ

ལ་གཙུ
ག་ལག

་དེབ་ཨ
ང་།༼༥

༠༽

བདེ་བའི་རྟེན་ཀུནྡ་ལྟར་དཀར་བ་གཞི་ལ་མི་རྒྱུ་བའི་ཕྱིར་དང། དབྱངས་ཀྱི་བཅུ་དྲུག་

པ་ཨཿལ་བདེ་བའི་ཆ་ནས་མཚོན་རྒྱུ་མེད་པའི་ཕྱིར་དང། དཔེར་ན་ཚེས་བཅུ་དྲུག་ལ་

དཀར་ཆ་བཅུ་དྲུག་གི་ཆ་ཡོད་དུ་ཟིན་ཀྱང། བཅོ་ལྔ་ལས་བཅུ་དྲུག་འཕེལ་རྒྱུ་མེད་པ་

བཞིན་ནོ། །འནོ་ཀྱང་ཨ་ཡིག་ལ་བདེ་བའི་ཆ་ནས་ལྷ་མོ་ལ་སྦྱོར་རྒྱུ་མེད་ཀྱང། སྟོང་པ་

མཚོན་པའི་ཆ་ནས་སྤྱི་ཁྱབ་ལ་སྦྱར་དུ་རུང་གསུང་ལ། རང་བྱིན་བརླབས་ཞེས། རིམ་ལྔ་

སྤྱོད་བསྡུས་སུ། བདག་བྱིན་བརླབས་ལ་གཙོ་ཆེར་འཇུག་ཀྱང། རང་བྱིན་བརླབས་ཞེས་

པ་རྣམས་རང་གི་འགྲེལ་བ་འགྲེལ་བཤད་ལ་བརྟེན་ནས་སྐབས་གང་ཡིན་ཤེས་དགོས་

ཏེ། དཔེར་ན། བརྟག་པ་གཉིས་པས། རང་བྱིན་བརླབས་ཀྱི་རིམ་པས་ཀྱང་བྱང་ཆུབ་

ཀྱི་སེམས་ཀྱི་བདེ་བ་བསྐྱེད་པར་བྱའོ་ཞེས་གསུངས་པའི་རང་བྱིན་བརླབས་ཏེ་ཡབ་

ཀྱིས་རང་གི་ལས་རྒྱ་བྱིན་གྱིས་རླབས་ཏེ། སྙོམས་འཇུག་བྱེད་ཅེས་གསུངས་པ་ལྟ་བུའ་ོ

གསུངས། ལས་རྒྱ་བསྟེན་པའི་དགོས་པ་ལྷན་སྐྱེས་ཀྱི་བདེ་ཆེན་འདྲེན་པའི་ཕྱིར་ཡིན་པ་

ལ། 

རྒྱུ་མཚན་དང་གོ་རྒྱུ་མཐར་ཐུག་པ་གཅིག་དགོས་པ་དེའི་ཚུལ་ནི། རྡོ་རྗེ་མཁའ་

འཕྲོ་ལས། འདི་དག་ནི་བཅུད་འཆིང་བ་ལ་དབང་བྱེད། ཅེས་གསུངས་པས། པདྨ་ཅན་

ལ་སོགས་པའི་ལས་རྒྱ་འདི་དག་གི་བདེ་བའི་རྟེན་བྱང་སེམས་དཀར་དམར་མི་ཉམས་

པ་དང། མི་ཟད་པར་བྱེད་པ་དང། མི་འཆརོ་བར་བྱེད་པས། ཡབ་ཀྱི་བྱང་སེམས་འཕེལ་

བར་བྱེད་ལ། དེ་འཕེལ་བས་དེ་ལ་བརྟེན་པའི་བདེ་ཆེན་འཕེལ་བའི་ཕྱིར། འ་ོན་ལས་རྒྱ་

དང་སྙམོས་པར་འཇུག་པས་བྱང་སེམས་མི་ཟད་པར་འཕེལ་བའི་རྒྱུ་མཚན་ཅི་ཡིན་སྙམ་

ན། དེ་ནས་ཡབ་ཀྱི་དྷཱུ་ཏཱིའི་ཁ་ནང་དུ་ལས་རྒྱའི་བྱ་རོག་གདོང་དུ་གྲགས་པ་དྷཱུ་ཏཱིའི་རྩེ་

མོར་བཅུག་སྟེ་བསྡམས་ཤིང་བཅིངས་པས། བྱང་སེམས་འཕོ་བ་མེད་ཅིང་དྷཱུ་ཏཱིའི་གཉིས་

ཀྱི་ནང་ཁོ་ནར་འཁོར་ཞིང་འཕེལ་བར་བྱེད་པའི་གནད་ཡོད་པའི་ཕྱིར། འདི་ལྟར་མི་

ཟད་པར་བྱེད་པ་རླུང་གི་གནད་ཀྱིས་ཀྱང་ཐབས་མཁས་ཡོད་པ་ཤེས་དགོས་པ་དང། 

འདིའི་ཚེ་ཐེག་ཆེན་སེམས་བསྐྱེད་ཀྱི་སེམས་དང། བདེ་བའི་བློ་དེས་སྟོང་ཉིད་དྲན་

ལམ་དུ་བྱས་པའི་ངོ་བོར་སོང་བ་གལ་ཆེ་བ། རྒྱུད་གཉིས་ཀའི་བདེ་སྟོང་སྦྱོར་བ་ལ་སྔ་

 རྒྱུད་སྨད་ཀྱི་བཤད་པ་གསལ་སྒྲོན་ལག་བརྒྱུད་མ།

འབྲས་སྤུངས་སྒོ་མང་གློག་རྡུལ་གཙུག་ལག་དེབ་ཨང་།༼༥༠༽
རབས་པ་རྣམས་ཀྱིས་གསལ་བར་མཐོན་འདུག་པས་དེ་ཐོན་པ་གནད་ཆེ་ཤོས་སུ་འདུག་

གསུངས། ཡང་འདིའི་འཕྲོས་ལ་གསོལ་བ་བཏབ་པའི་འགོ་ཏུ་དཀྱིལ་འཁོར་སྤྲུལ་བའི་

གཞུང་དེ་ནས་བཅོམ་ལྡན་འདས་ཞེས་པ་དང། སྐུ་དང་གསུང་ཐུགས་རྡོ་རྗེ་ལ་ཞུགས་

ཞེས་པའི་ཡེ་ཤེས་སྒྲོན་མའི་གཞུང་འདི་རྣམས་སྔོན་བྱུང་གི་དབང་བསྐུར་བའི་དཀྱིལ་

འཁོར་སྤྲུལ་བའི་སྐབས་སུ་གཙོ་བོའ་ིདྲུག་པ་རྡོ་རྗེ་འཆང་དེ་མི་བསྐྱོད་པར་བསྒྱུར་བ། 

གཞུང་འགྲེལ་དང། མཆན་མཐའ་དཔྱོད་སོགས་ཚད་ལྡན་སུས་ཀྱང་མ་བཤད་པ་དང། 

སྔོན་བྱུང་ལ་གཙོ་བོ་འཕོས་པ་མ་བཤད་པས། རིགས་དྲུག་པ་ཉིད་སྔོན་བྱུང་གི་དཀྱིལ་

འཁོར་རྒྱལ་མཆོག་གི་གཙོ་བོ་ཡིན་ལ། རྗེས་འཇུག་ལ་ཡུམ་གྱི་མངལ་དུ་དཀྱིལ་འཁོར་

སྤྲུལ་པའི་མི་བསྐྱོད་པ་རང་གི་ཐུགས་ཀར་དྲངས། བཛྲ་ངྷ ྲིཀ་ཐུགས་ཀ་ནས་ཕྱིར་ཕྱུང། 

སྤྱི་དགོས་ཀྱི་མཛད་པ་མཛད། རང་ལ་བཅུག་པ་ནས་མི་བསྐྱོད་པར་གཙོ་བོ་འཕོས་པ་

ཡིན་པས། རྗེས་འཇུག་ལ་མི་བསྐྱོད་པ་ཡིན་གྱི་རིགས་དྲུག་པ་མིན་ནོ། །

དེས་ན་རྗེས་འཇུག་གི་དཀྱིལ་འཁོར་རྒྱལ་མཆོག་གི་གཙོ་བོ་དེ་མི་བསྐྱོད་པ་

དང། རིགས་དྲུག་གི་གཞི་མཐུན་ཡིན་ནམ་སྙམ་པའི་དོགས་པ་འབྱུང་བ་ནི་དཀྱིལ་

འཁོར་སྤྲུལ་བའི་ཡེ་ཤེས་སྒྲོན་མའི་གཞུང་གི་སྔོན་བྱུང་ལ་གཙོ་བོ་འཕོས་ཏེ། མི་བསྐྱོད་

པར་བསྒྱུར་བ་མ་གསུངས་པ་དང། རྗེས་འཇུག་ལ་དེ་ལྟར་གསུངས་པའི་ཚུལ་སོ་སོར་

ཕྱེ་ན། རྗེས་འཇུག་གི་དཀྱིལ་འཁོར་རྒྱལ་མཆོག་གི་གཙོ་བོ་མི་བསྐྱོད་པས་རྩ་རྒྱུད་

གསུང་ངམ་སྙམ་པའི་དོགས་པའི་གནས་མེད་ཅིང། སྔོན་བྱུང་བའི་དཀྱིལ་འཁོར་རྒྱལ་

མཆོག་གི་གཙོ་བོ་རིགས་དྲུག་པ་གང་དུ་ཡང་མ་འཕོས་པ་དེ་ཉིད་ཀྱི་ཞལ་ལས་གསུང་

བས་དོགས་པ་སྔ་མའི་གནས་མེད་གསུངས། ཡང་རྗེས་འཇུག་གི་སྐབས་སུ་དྲུག་པ་རྡོ་

རྗེ་འཆང་ལ་མི་བསྐྱོད་པ་བཅུག་ཅིང་བསྒྱུར་ཏེ་དཀྱིལ་འཁོར་རྒྱལ་མཆོག་གི་གཙོ་བོར་

སོང་ནས། གཞལ་ཡས་ཁང་ཡང་རྒྱལ་མཆོག་གི་གཞལ་ཡང་ཁང་དུ་སོང་ལ། དེ་ལྟར་

གཙོ་བོར་སོང་བ་ཡན་དང་པོ་སྦྱོར་བའི་གཞལ་ཡས་ཁང་དུ་བྱ་གསུངས། ཡང་བརྟག་

པ་གཉིས་པ་ལས། རྩ་འཁོར་བཞི་དང་སྡེ་བ་བཞི་ཆོས་མཐུན་སྦྱོར་བའི་སྐབས་སུ་ཕར་

ཕྱིན་ཐེག་པའི་ཚོགས་ལམ་ནས་ས་བཅུའི་བར་དང། གཞི་ལ་སྐྱེ་བ་གཞན་དུ་སྐྱེ་འགྱུར་



སྨད་རྒྱུད་ཁྲི་ཆེན་དགེ་འདུན་རྒྱལ་མཚན་གྱིས་མཛད།

འབྲས་
སྤུངས་

སྒོ་མང
་གློག་རྡུ

ལ་གཙུ
ག་ལག

་དེབ་ཨ
ང་།༼༥

༠༽

གྱི་ལས་བསོགས་པ་ནས་བཙས་པའི་བར་དང། སྔགས་བླ་མེད་རང་ལམ་གྱི་བུམ་དབང་

བསྐུར་ནས་མི་སློབ་པའི་བར་སྤྱི་དང་བཅས་པའི་གསུམ་ཚན་གསུམ་པོ་དེ་ཆོས་མཐུན་

སྦྱོར་ཚུལ་ཊིཀྐ་ལྟར་ཡིན་ལ། སྡེ་བ་བཞི་དང་ཆོས་མཐུན་སྦྱོར་བའི་དགོས་པ་རྣམས་

ཉམས་ལེན་ལ་སྦྱར་ན་སྔགས་བླ་མེད་ཀྱི་མགོ་ནས་ཞུགས་ཏེ་སྙིགས་དུས་ཀྱི་ཚེ་གཅིག་

ལ་སངས་རྒྱ་བའི་རྟེན་གྱི་གཙོ་བོ་དེ་འཛམ་བུའི་གླིང་བའི་མི་མངལ་སྐྱེས་ཁམས་དྲུག་

ལྡན་པ་ཞིག་དགོས་ལ། དེ་ཡང་རྟེན་དགེ་སློང་རྡོ་རྗེ་འཛིན་པ་ཞིག་ངེས་པར་དགོས་

ཞེས་པའི་དོན་ཡིན་གསུང་ལ། སྐྱེས་མ་ཐག་ཨཱ་ཧཾ་ཞེས་རང་ཆས་སུ་སྒྲོག་པའི་རྒྱུ་མཚན་

ཅི་ཡིན་ཞེ་ན། གཞི་ལ་དེ་ལྟར་བྱེད་པ་ནི་འཆི་བ་འདོ་གསལ་གྱི་རང་དུས་སུ་ཤིན་ཏུ་ཕྲ་

བའི་ཤེས་པའི་ཡུལ་དུ་སྟངོ་ཉིད་དང་རྣམ་པ་མཐུན་པའི་མེད་དགག་དེའི་དུས་སུ་བདག་

ཆད་ཀྱི་དོགས་པས་ཐོག་མ་མེད་པ་ནས་ངའམ་བདག་ལ་ཞེན་པའི་སྟོབས་ཀྱི་ཨཱ་ཧཾ་སྟེང་

ཞེས་པའི་དོན་དུ་སྒྲོག་གོ་གསུངས། ལམ་དུས་སུ་གསང་འདུས་ལྟར་ན་ཨཱ་ཧཾ་གི་ངེས་

དོན་སྲོག་ཐུར་གཉིས་ཡིན་ལ། དེ་གཉིས་ཀྱི་དྷཱུ་ཏཱིའི་ནང་དུ་གཅིག་བསྲེས་པ་ནི་ལམ་ཨ་

ཐུང་གི་ངེས་དོན་ཡིན་ལ། མ་རྒྱུད་ལྟར་ན། ལྟེ་བར་ཨའི་ངེས་དོན་གཏུམ་མོ་དང། སྤྱི་

བརོ་ཧཾ་གི་ངེས་དནོ་ཀུནྡ་ལྟར་དཀར་བའི་བྱང་སེམས་ཡདོ་པས། དེ་གཉིས་འབར་འཛག་

ཨ་ཐུང་གི་ངེས་དོན་ཡིན་གསུངས། ཡང་སྔགས་བླ་མེད་ཁྱད་པར་དུ་ཡང་གསང་འདུས་

སུ་སྒྲིབ་གཉིས་ཀྱི་ངོས་འཛིན་དང་སྒྲིབ་གཉིས་སོྤང་ཚུལ་ཕལ་ཆེར་ཐལ་འགྱུར་བ་དང་

འདྲ་ཞིང། འདོད་ཆགས་སོགས་ཆགས་པ་གཞན་སྤོང་ཚུལ་ཕར་ཕྱིན་ཐེག་པར་འཛིན་

སྟངས་དངོས་སུ་འགལ་བའི་སྒོ་ནས་སོྤངས་ལ། འདུས་པ་སོགས་བླ་མེད་དུ་ཆགས་

སོགས་རང་དང་རྣམ་པ་མཐུན་པ་ཙམ་དུ་མ་ཟད། ཆགས་སོགས་དེ་ཉིད་ལ་བརྟེན་ནས་

ཉནོ་མོངས་པ་ཐམས་ཅད་སྤོང་བའི་ཐབས་མཁས་ཡོད་ཅིང། སྒྲིབ་གཉིས་ནི་རང་དང་

འཛིན་སྟངས་འགལ་བའི་ལམ་གྱིས་སོྤང་དགོས་པ་ལ། ཕར་ཕྱིན་པ་དང་འདྲ་ལ། འནོ་

ཀྱང་ཕར་ཕྱིན་པ་དང་ཁྱད་པར་ཆེ་སྟེ་ཕར་ཕྱིན་པས་སྒྲིབ་གཉིས་ཀྱི་དངོས་གཉེན་ཡང་

ཡང་བསྒོམ་ནས་སྤོངས་ལ། འདིར་ནི་ཕྲ་མོའ་ིརྣལ་འབྱོར་ལ་མཚོན་དེ་བཤད་ན་ཕྲ་

ཐིག་བསྒོམ་པས་རླུང་ཞུགས་གནས་ཐིམ་གསུམ་བྱས་ཏེ་གཏུམ་མོ་སྦར་ཏེ་བྱང་སེམས་

 རྒྱུད་སྨད་ཀྱི་བཤད་པ་གསལ་སྒྲོན་ལག་བརྒྱུད་མ།

འབྲས་སྤུངས་སྒོ་མང་གློག་རྡུལ་གཙུག་ལག་དེབ་ཨང་།༼༥༠༽
ཞུ་བ་ནས་དགའ་བཞི་སྟོབས་བཞི་ལུགས་འབྱུང་གི་སྐབས་སུ་ལྷན་སྐྱེས་ཀྱི་བདེ་ཆེན་

བསྒོམས་པ་ཆོས་སྐུའི་ཐུན་མོང་མ་ཡིན་པའི་རྒྱུ་དང། ལུགས་འབྱུང་གི་ཐམས་ཅད་སྟོང་

པ་འདོ་གསལ་ལས་རླུང་ཅུང་ཟད་གཡོས་པ་ན། ལུགས་ལྡོག་གི་སྟོང་པའི་རྣམ་བཞག་

བསྒོམ་ནས་རླུང་གཡོས་པས་བསྐྱེད་རིམ་གྱི་གནད་ཀྱི་གཟུགས་སྐུའི་ཐུན་མོང་མ་ཡིན་

པའི་རྒྱུ་བསྒོམ་པ་དང། ལུགས་ལྡོག་གི་མཉམ་བཞག་དེ་ལས་ལྡང་བར་རྩོམས་ཤིང་

ལངས་པ་ན་སྣ་སྦུག་ནས་རླུང་རྒྱུ་དབང་ཤེས་ཡུལ་ལ་འཇུག །གང་སྣང་སྟོང་པ། སྟོང་པ་

བདེ་བ། བདེ་བ་ལྷ་སྐུར་འཆར་བ་ལ་བསླབས་པས། ལུགས་འབྱུང་གི་མཉམ་བཞག་གི་

སྐབས་སུ་རིམ་གྱིས་ཆསོ་གཟུངས་གཉིས་ཀྱི་ཉེར་རྒྱུ་དང་རྣམ་མཐུན་གྱི་བདེ་སྟངོ་བསྒམོ་

པ་དང། དེ་ལས་ལངས་པའི་ཚེ་ཆོས་གཟུགས་གཉིས་དང་རྣམ་པ་མཐུན་པའི་བདེ་སྟོང་

དང་ལྷའི་རྣམ་རོལ་དུ་བསྒོམས་པས་ཉོན་སྒྲིབ་ལྟ་ཅི་སྨོས་ཤེས་སྒྲིབ་ཀྱང་སྡོད་གླགས་

མེད་པས་སྒྲིབ་གཉིས་སྤོང་ལུགས་དང་ཆོས་གཟུགས་ཐོབ་པ་ལ་མྱུར་བའི་གནད་ཡོད་

ཚུལ་དེ་ལྟར་དུ་དགོས་གསུངས།

ཡང་འཕྲོས་ལ་མཁས་གྲུབ་རྗེའི་བཀའ་འབུམ་ལས། དེས་ན་གསང་འདུས་

ཀྱི་གཏོར་སྔགས་གསུང་བའི་གཏོར་མ་བདེ་མཆོག་ལྟ་བུ་ལ་འབུལ་མི་རུང་སྟེ། གཏོར་

སྔགས་སོགས་བྱིན་གྱིས་རླབས་ཚུལ་མི་འདྲ་བའི་ཕྱར་ཞེས་གསུངས། དེ་ནི་རུང་བ་

ཡིན་ཏེ། བྱིན་གྱིས་བརླབས་པའི་གཏོར་སྔགས་སོགས་མི་འདྲ་ཡང། བྱིན་གྱིས་བརླབས་

པའི་གཏོར་མའི་ངོ་བོ་བདུད་རྩིར་བྱས་པ་འདྲ་བ་ཡིན་པར་གསུངས། ཡང་རྨི་ལམ་གྱི་

ལུས་ཁྱད་པར་ཅན་དང། བར་དོ་དང་མ་དག་པའི་སྒྱུ་མའི་སྐུ་དང། དག་པའི་སྒྱུ་མའི་

སྐུ་རྣམས་ཀྱི་སྒྲུབ་གཞི་སྲོག་འཛིན་ཕྲ་མོ་གཅིག་ལས་སྒྲུབ་པར་འདྲ་ཡང། དེ་རྣམས་

ཀྱི་སྒྲུབ་གཞི་སྲོག་འཛིན་ཕྲ་མོ་དེ་ལ་ཡང་ཕྲ་རགས་དུ་མ་ཡོད་པས་སྔ་མ་སྔ་མའི་སྒྲུབ་

གཞི་དང་སྒྲུབ་གཞི་དེ་ལས་སྒྲུབ་པའི་ལུས་རྣམས་ཀྱང་སྔ་མ་སྔ་མ་རགས་ཤིང། ཕྱི་མ་ཕྱི་

མ་ཕྲ་བའི་ལུས་ཡིན་གསུངས། དེ་ལ་རྨི་ལམ་གྱི་ལུས་ཁྱད་པར་ཅན་ལས་བར་དོའ་ིལུས་

ཕྲ་བའི་རྒྱུ་མཚན་ཡོད་དེ། བར་དོའ་ིལུས་དེ་རླུང་ཐམས་ཅད་ལྷག་མ་མ་ལུས་པར་ཐིམ་

པའི་གཞིའི་འཆི་བ་འདོ་གསལ་གྱི་བཞོན་པའི་རླུང་ཕྲ་ཤོས་ལས་གྲུབ་པའི་ལུས་ཡིན་ལ། 



སྨད་རྒྱུད་ཁྲི་ཆེན་དགེ་འདུན་རྒྱལ་མཚན་གྱིས་མཛད།

འབྲས་
སྤུངས་

སྒོ་མང
་གློག་རྡུ

ལ་གཙུ
ག་ལག

་དེབ་ཨ
ང་།༼༥

༠༽

རྨི་ལམ་གྱི་ལུས་ཁྱད་པར་ཅན་དེ་སྲོག་འཛིན་ཕྲ་མོ་ལས་གྲུབ་པའི་བཞིན་ལག་གི་རྣམ་

པ་ཅན་ཡིན་ཀྱང། རླུང་ཐམས་ཅད་ལྷག་མ་མ་ལུས་པར་ཐིམ་པའི་སྲོག་འཛིན་ཕྲ་ཤོས་

ལས་གྲུབ་པ་མིན་ཏེ་དེའི་ཚེ་ཁྱབ་བྱེད་མ་ཐིམ་པའི་ཕྱིར། ཁྱབ་བྱེད་འཆི་དུས་དང་ལམ་

ལ་སེམས་དབེན་པས་ལས་རྒྱ་བསྟེན་པའི་སྐབས་མིན་པར་སྡུད་མི་ནུས་པའི་ཕྱིར་ཞེས་

གསུངས། བར་དོའ་ིལུས་ལས་མ་དག་པའི་སྒྱུ་ལུས་དང། དེ་ལས་ཀྱང་དག་པའི་སྒྱུ་ལུས་

ཕྲ་བའི་རྒྱུ་མཚན་ནི། སྤྱིར་ལམ་གྱི་ལས་རླུང་སྦྱངས་མ་སྦྱངས་པ་དང། ལམ་གྱི་ལས་རླུང་

སྦྱངས་པ་ལ་ཡང་ལས་རླུང་ཐམས་ཅད་སྦྱངས་པ་དང་མ་སྦྱངས་པའི་རྒྱུ་མཚན་གྱིས་

ཡིན་ལ། དག་པའི་སྒྱུ་མའི་སྐུ་དག་ཅེས་པའི་གོ་རྒྱུ་ཐམས་ཅད་ཧྲིལ་གྱི་དྲིལ་ན་དག་པའི་

སྒྱུ་མའི་སྐུ་སྒྲུབ་པའི་རྒྱུར་གྱུར་པའི་མ་དག་པའི་སྒྱུ་མའི་སྐུའི་སྟེངས་སམ། དེ་འདྲ་བའི་སྐུ་

དེའི་ངོ་བོ་ལས་ཀྱི་རླུང་ལས་གྲུབ་པ་ཡིན་པས། ལས་རླུང་དེ་ལས་གྲུབ་པའི་ལྷ་སྐུ་དངོས་

གནས་པ་དེ་ད་དུང་མི་སློབ་པའི་ཟུང་འཇུག་གི་སྐུའི་དངོས་རྒྱུར་མི་རུང་བས་དེ་འདྲ་

བའི་ལས་རླུང་ལས་གྲུབ་པའི་སྐུའི་ཆ་དེ་བསམ་གཏན་གཉིས་ཀྱི་འདོ་གསལ་དུ་བཅུག་

པའི་དོན་གྱི་འདོ་གསལ་དེས། ལས་རླུང་ལས་གྲུབ་པའི་སྐུ་དེ་སྦྱངས་ཤིང་དག་པར་བྱས་

ནས། དོན་གྱི་འདོ་གསལ་དེའི་བཞོན་པའི་རླུང་ལས་རླུང་གིས་དག་པའི་རླུང་ཕྲ་མོ་ལས་

གྲུབ་པའི་དག་པའི་སྐུ་ཡིན་པས། དག་པའི་སྐུ་ཞེས་པ་དང། སྐུ་དེ་ད་དུང་འདོ་གསལ་

གྱི་སྦྱངས་པའི་དགོས་པ། མི་སློབ་པའི་ཟུང་འཇུག་གི་སྐུའི་ཉེར་ལེན་གྱི་སྐུའི་དངསོ་རྒྱུར་

རུང་བ་ཡིན་གསུང། མ་དག་པ་དང་དག་པའི་སྐུ་རིགས་འདྲ་རྒྱུན་ཆད་པ་དང་མ་ཆད་

པའི་གོ་རྒྱུ་ཡང་དེ་ལྟར་གོ་དགོས་གསུང།

ཡང་ཡི་དམ་ལྟ་བུ་ལ་རང་ཉིད་བདག་བསྐྱེད་ཀྱི་གཙོ་བོའ་ིང་རྒྱལ་ལ་གནས་

པ་དེ་མར་མེ་གཅིག་ལས་གཉིས་ཆད་ཀྱི་ཚུལ་དུ་མདུན་བསྐྱེད་ཀྱི་གཙོ་བོའ་ིང་རྒྱལ་ལ་

གནས་པ་དེ་བདག་མདུན་གཅིག་པའི་དོན་ཡིན་ལ། དེ་ཡང་ཡི་དམ་ལྟ་བུ་གཤེད་སྐོར་

ལ་བདག་བསྐྱེད་བསྒོམ་པ་དང་མཉམ་དུ་མདུན་བསྐྱེད་བསྒོམ་པས་ཆོག་པས། མདུན་

བསྐྱེད་ཟུར་དུ་བྱེད་མི་དགསོ་པ་ཡང་ཡདོ་ལ། གསང་འདུས་མི་བསྐྱདོ་པ་ལྟ་བུ་གངོ་ལྟར་

བདག་འདུན་ཐ་མི་དད་པ་ཡིན་ཀྱང། བདག་བསྐྱེད་མདུན་བསྐྱེད་ཕྱོགས་གཅིག་ཏུ་མི་

 རྒྱུད་སྨད་ཀྱི་བཤད་པ་གསལ་སྒྲོན་ལག་བརྒྱུད་མ།

འབྲས་སྤུངས་སྒོ་མང་གློག་རྡུལ་གཙུག་ལག་དེབ་ཨང་།༼༥༠༽
བྱ་བར་སོ་སོར་བྱ་དགོས་པ་ནི། སློབ་མ་ལ་དབང་བསྐུར་བའི་དཀྱིལ་འཁོར་བསྒྲུབ་པ་ལྟ་

བུའི་སྐབས་ཡིན་གསུངས། ཀུན་རིགས་ལྟ་བུ་ནི་བདག་མདུན་ཐ་དད་པའི་ཕྱོགས་ཡིན་

ལ། མཁས་གྲུབ་རྗེས་ནེ་རིངས་པའི་དྲིས་ལན་དུ། བུམ་ལྷ་ལ་ཕྱག་རྒྱ་བཞིའི་རྒྱས་འདེབས་

བྱས་ནས་ཕྱག་རྒྱ་མ་བཀྲོལ་བར་ལྷ་ཞུ་བར་མི་བྱེད་པའི་ཁྱབ་པ་བཅས་པ་འདྲ་བ་ཞིག་

སྣང་ནའང། མ་ཁྱབ་པ་ནི་རས་བྲིས་ཀྱི་སྐབས་སུ་ཕྱག་རྒྱ་བཞིའི་རྒྱས་འདེབས་བྱས་

ཀྱང་ཕྱག་རྒྱ་མ་བཀྲོལ་པར་ལྷ་ཞུ་བས་ཆོག་པར་བརྟན་བཞུགས་ཀྱི་སྐབས་སུ་གསུངས་

པའི་ཕྱིར་གསུངས། ནེ་རིངས་པའི་དྲིས་ལན་ལ་གསང་འདུས་ཀྱི་མདུན་བསྐྱེད་ཀྱི་ལྷ་

རྣམས་བསྐྱེད་པ་ལ་རང་ཉིད་སྦྱོར་བའི་ཁུངས་དྲིས་པས། དྲི་ལན་གྱི་ཁུངས་སུ་སྔོན་བྱུང་

གི་གཙོ་བོས་རང་ཉིད་འཁོར་གྱི་ང་རྒྱལ་འཛིན་པར་གསུངས་པ་དེ་ཉིད་རྗེས་འཇུག་གི་

མདུན་བསྐྱེད་ཀྱི་ལྷ་བསྐྱེད་པ་ལ་ར༷ང་སྦྱོར་དགོས་པ་འདྲའ་ོགསུངས་པ་ནི་སྤྱིར་ཁུངས་

ཙམ་ཡིན་མོད་ཀྱང། དེ་ལ་ཡང་སྔོན་བྱུང་ལྟར་ན་བདག་བསྐྱེད་ལ་ཡང་རང་ཉིད་སྦྱོར་

དགོས་པར་འགྱུར་ཏེ་རྒྱུ་མཚན་མཚུངས་པའི་ཕྱིར་ཞེ་ན། མཚུངས་རྐང་ཅོ༷ག་ཐབས་

དགོས་གསུངས།

འནོ་ཀྱང་དྲི་བ་དེའི་ལན་དངོས་ནི། ལེའུ་བརྒྱད་པའི་རྩ་འགྲེལ་ལས། བདག་

མདུན་གྱི་ལྷ་བསྐྱེད་པ་ལ་རང་ཉིད་སྦྱོར་དགོས་པ་ཚིག་ཟིན་ལས་གསལ་བར་གསུང་ལ། 

ཡང་ནེ་རིངས་པའི་དྲི་ལན་དུ་མཁས་གྲུབ་རྗེ་ནས། རྨི་ལམ་གྱི་ལུས་ཁྱད་པར་ཅན་ཏེ་

དངོས་གནས་སུ་བཞིན་ལག་གི་རྣམ་པ་ཅན་མིན་པའི་ཡིད་ངོ་མི་འདྲ་བ་ཞིག་གསུང་

ནའང། སྤྱོད་བསྡུས་དང་རིམ་ལྔ་གསལ་སྒྲོན་སོགས་སུ་དངོས་གནས་པར་གསུངས་པ་

ལ་ཞིབ་ཏུ་དཔྱད་ན་དངོས་གནས་པར་གསལ་བར་གསུངས་ཡོད་དོ། །དེ་དངོས་གནས་

པ་མིན་ན། རྨི་ལམ་གྱི་ལུས་ཁྱད་པར་བ་དེ་སྒྱུ་ལུས་ཀྱི་བསྒྲུབ་གཞིར་མི་རུང་བར་འགྱུར་

ལ། དེ་འདདོ་ན། སྤྱདོ་བསྡུས་ཀྱི་སྒྱུ་ལུས་ཀྱི་དཔེ་བཅུ་གཉིས་ཀྱི་ནང་ནས་རྨི་ལམ་གྱི་ལུས་

ཁྱད་པར་ཅན་དེ་དང་བར་དོ་གཉིས་དཔེ་གཞན་ལས་ཁྱད་པར་འཕགས་ཆོས་སུ་དེ་

གཉིས་ཀྱི་ལུས་ཀྱི་དཔེ་དང། དེས་དེ་ཉིད་ལུས་ཀྱི་སྒྲུབ་གཞིར་གསུངས་པ་དང་གསལ་

སྒྲོན་ནས་ཀྱང་དེ་ལྟར་གསུངས་པ་དང་འགལ་བའི་ཕྱིར། རྨི་ལམ་གྱི་ལུས་ཁྱད་པར་ཅན་



སྨད་རྒྱུད་ཁྲི་ཆེན་དགེ་འདུན་རྒྱལ་མཚན་གྱིས་མཛད།

འབྲས་
སྤུངས་

སྒོ་མང
་གློག་རྡུ

ལ་གཙུ
ག་ལག

་དེབ་ཨ
ང་།༼༥

༠༽

དེ་དངོས་གནས་པ་ཡིན་ཞིང། ཡིད་ངོམ་ཡིན་པར་ཐལ། དེ་ལ་དབང་པོ་ཀུན་ཚང་བ་

སྤྱོད་བསྡུས་ལས་གསལ་བར་གསུངས་པའི་ཕྱིར། དེ་ལ་ཁྱབ་པ་ཡོད་པ་རྗེས་དངོས་སུ་

གསུང་སྟེ། ལེའུ་གསུམ་པའི། མཆོད་པ་རྣམ་པ་ལྔས་བརྒྱན་པ། །ཞེས་པའི་འགྲེལ་བའི་

མཆན་ལས། སྒྱུ་ལུས་དེ་དངོས་གནས་པ་ཡིན་པར་ཐལ། དེ་ལ་མཆོད་པ་ལྔས་མཚོན་

པའི་དོན་དབང་པོ་ལྔ་ཚང་བའི་ཕྱིར་ཞེས་གསུངས། གསལ་སྒྲོན་གྱིས་རྣམ་ཤེས་རླུང་གི་

བཞོན་པ་སྟེ་ཞེས་པའི་སྐབས་སུ་རླུང་གི་གཡོ་བའི་ཏིང་ངེ་འཛིན་ལྟ་བུའི་སྐབས་སུ་རླུང་

མི་གཡོ་བའི་ཏིང་ངེ་འཛིན་ལྟ་བུའི་སྐབས་སུ་གཡོ་བའི་སེམས་ཅན་ཞེས་པ་མི་འཐད་

དེ། རླུང་སེམས་མི་གཡོ་བའི་ཕྱིར་སྙམ་ན་སྐྱོན་མེད་དེ། དེའི་ཚེ་གཞན་ཤེས་པ་ལ་འཆར་

ཚུལ་མི་འདྲ་བ་ཤེས་པ་སྐད་ཅིག་སྔ་ཕྱི་ལ་འབྱུང་བ་རླུང་གིས་བྱས་པར་འདོད་པས་

གཡོ་བའི་སེམས་ཅན་ཞེས་བྱའ།ོ །རླུང་རྩ་འདབ་ཀྱིས་འཕོ་བའི་སྐབས་སུ། ལུང་སྟོན་

ལས། འཕོ་ཆེན་ཉེར་བཞི་དང། ཐུན་ཚོད་ཉེར་བཞི་གསུངས་པ་དང་མཐུན་པར་རྡོ་རྗེ་

ཕྲེང་བའི་དགོངས་པ་ཡིན་པར་རྗེས་ལུགས་གཞན་བཀག་ནས་བསྒྲུབ་ལ་རྡོ་རྗེ་འཕྲེང་

བའི་དགོངས་པ་ཡིན་པའི་ཤེས་བྱེད་དེ་སྒྲུབ་དཀའ་བར་ཡོད་ཅིང། འནོ་ཀྱང་ལེའུ་བཅུ་

གཉིས་པ་དང་བཅོ་ལྔ་པ་གཉིས་ལས་རྡོ་རྗེ་འཕྲེང་བའི་རླུང་གི་འཕོ་ཚུལ་གསུངས་པས་

ལེའུ་དེ་གཉིས་ལེགས་པར་སྒྲིགས་ནས་ཤེས་དགོས་པ་ཡོད་གསུངས། རླུང་ལ་གནད་དུ་

བསྣུན་དགསོ་པའི་རྒྱུ་མཚན་ནི། རླུང་འཁརོ་བའི་རྩ་བ་ཡིན་པས་རྒྱུ་མཚན་གྱིས་ཡིན་ལ། 

དེའི་དོན་ཡང་འཁོར་བའི་རྩ་བ་བདེན་འཛིན་གྱི་བཞོན་པ་རླུང་གིས་བྱས་ནས་ཡུལ་ལ་

བདེན་པར་འཛིན་པར་བྱེད་ལ། དེས་ན་རླུང་གི་བདེན་འཛིན་གྱི་ལྷན་ཅིག་བྱེད་རྐྱེན་

བྱས་ནས་འཁོར་བར་འཁོར་ལ་རླུང་ལ་གནད་དུ་བསྣུན་ནས་མི་ཤིགས་པའི་ཐིག་ལེ་ལ་

ཐིམ་པའི་ཚེ། བདེན་འཛིན་ཡུལ་ལ་བདེན་པར་འཛིན་པའི་ལྷན་ཅིག་བྱེད་རྐྱེན་མེད་

པས་ཡུལ་གཡོ་བར་བྱེད་པ་དང་བྲལ་བས་ལོང་བ་བཞིན་དུ་ལུས་ནས་འགྲོ་བ་ཡིན་ནོ། །

དེས་ན་མི་ཤིགས་པ་ལ་རླུང་ཐམས་ཅད་ཐིམ་པའི་བདེ་ཆེན་སྐྱེ་བའི་ཚེ་བདེ་

ཆེན་ཡུན་རིང་བ་ན་རླུང་འགགས་ཕུལ་ཆེ་ཞིང། བདེ་ཆེན་གྱི་སྟོང་ཉིད་འཛིན་སྟངས་

ཀྱི་ཡུལ་དུ་བྱས་པས་ཆོས་སྐུའི་ཐུན་མོང་མ་ཡིན་པའི་རིགས་འདྲ་དང། བདེ་ཆེན་དེས་

 རྒྱུད་སྨད་ཀྱི་བཤད་པ་གསལ་སྒྲོན་ལག་བརྒྱུད་མ།

འབྲས་སྤུངས་སྒོ་མང་གློག་རྡུལ་གཙུག་ལག་དེབ་ཨང་།༼༥༠༽
བཞོན་པའི་རླུང་འདོ་ཟེར་ལྔ་པ་དེ་གཟུགས་སྐུའི་རིགས་འདྲ་བའི་སྒྱུ་མའི་སྐུར་ལྡངས་

པའི་གནད་ཀྱི་རླུང་ལ་གནད་དུ་བསྣུན་པའི་རྒྱུ་མཚན་ཡོད་གསུངས། སློབ་དཔོན་

གྲགས་བཟང་བ། དབང་བཞི་པ་ཚིག་གིས་བསྐུར་བ་ནི་སྔར་ཐོབ་ཟིན་པ་དེ་ཉིད་ཚིག་

གིས་བརྡའ་སྤྲོད་པ་ཡིན་པས་གསར་ཐོབ་མིན་གསུང་ལ། འདི་གསར་ཐོབ་མིན་པ་དེ་

ཉིད་བདེའམ་གསུངས། རྫགོས་རིམ་གྱི་ཐགོ་མར་དབང་བསྐུར་བའི་སྐབས་སུ། གང་ཟག་

གི་རིགས་འགའ་ཞིག་ལ་ལས་རྒྱ་ལ་བསྟེན་པའི་སྐབས་སུ་ལས་རྒྱའི་མཐུ་ལས། ལས་རླུང་

དབུ་མར་ཐིམ་པའི་རྫོགས་རིམ་གྱིས་རྟོགས་པ་སྐྱེས་པ་དེས་ཀྱང་བསྐྱེད་རིམ་ཕྲ་རགས་

མཐར་མ་སོན་པར་རྫོགས་རིམ་གྱི་རྟོགས་པ་སྐྱེ་བ་མེད་པ་ནི་རིམ་གཉིས་རྒྱུ་འབྲས་སུ་

བཞག་པའི་རྒྱུ་མཚན་གྱིས་འགྲུབ་གསུངས། ལེའུ་ལྔ་པ་ལས། སེམས་ཅན་མཚམས་མེད་

ལ་སོགས་པའི། །ཞེས་པ་དང། སྡིག་པ་ཆེན་པོ་བྱེད་པ་ཡང། །ཞེས་པ། གཞུང་ལྟར་ན་

མཚམས་མེད་པ་དང་ཕམ་པ་བཞི་ཆར་བྱས་པའི་རིན་པོ་ཆེ་ལྟ་བུའི་གང་ཟག་མཚན་

གཞི་ཡོད་པར་བསྟན་ཏེ། དེ་ལྟར་བྱེད་པའི་གང་ཟག་དེས་སྙིགས་དུས་ཀྱི་ཚེ་གཅིག་ལ་

ལམ་འདི་ལ་ཞུགས་ཤིང། རྡ་ོརྗེ་སླབོ་དཔནོ་མཚན་ཉིད་དང་ལྡན་པ་གཅིག་དང་ཕྲད་ན་

མཆོག་འགྲུབ་པར་གསུངས་པའི་ཕྱིར།

ལེའུ་བཅུ་གསུམ་པ་ལས་ཐོགས་མེད་ཀྱི་བཟླས་པ་ཞེས་བྱ་བའི་དོན་ནི། དེ་

དང་ཡི་གེ་གསུམ་གྱི་གདངས་སུ་ཡོད་པའི་རླུང་སྔགས་དབྱེར་མེད་ཀྱིས་བཟླས་པ་ཞེས་

གསུངས་པའི་དོན་ནི། དེ་དང་ཡི་གེ་གསུམ་གྱི་གདངས་སུ་ཡོད་པའི་རླུང་སྔགས་དབྱེར་

མེད་ཀྱིས་བཟླས་པ་བྱས་ནས་རླུང་ངྷཱུ་ཏཱིར་ཞུགས་གནས་ཐིམ་གསུམ་གྱིས་དྲངས་པའི་

འདོ་གསལ་བསྐྱེད། འདོ་གསལ་དེ་ལས་ལྡངས་པར་བརྩོམ་པ་ན་རླུང་ཅུང་ཟད་གཡོས་

པ་ནས་བཟུང་སྟེ། རླུང་དེ་རྣམས་མིག་སོགས་དབང་པོའ་ིསྒོ་ལ་བཅུག་སྟེ། ཡན་ལག་གི་

རླུང་ལ་རྡོར་བཟླས་བྱས་པས་བདེ་ཆེན་འབར་བ་བྱེད་པའི་བཟླས་པ་ཡིན་ལ། དེ་ཡང་

འོད་གསལ་སྔ་མ་ལས་རླུང་ཅུང་ཟད་གཡོས་པའི་མཚམས་འོད་གསལ་སྔ་མའི་ངང་

ནས་རླུང་ཡན་ལག་ལ་འཇུག་པ་ཡིན་གསུངས། སེམས་དབེན་དཔེ་དོན་གྱི་འདོ་གསལ་

ལས་སྒྱུ་མའི་སྐུ་འགྲུབ་པའི་ཚེ། ལུགས་ལྡོག་གི་བསྐྱེད་རིམ་གྱི་སྣང་བ་སྨིག་རྒྱུའི་བར་



སྨད་རྒྱུད་ཁྲི་ཆེན་དགེ་འདུན་རྒྱལ་མཚན་གྱིས་མཛད།

འབྲས་
སྤུངས་

སྒོ་མང
་གློག་རྡུ

ལ་གཙུ
ག་ལག

་དེབ་ཨ
ང་།༼༥

༠༽

ཤར་བའི་རིམ་པ་ཡང་ཡང་བྱུང་བ་ན་མཐར་ལུགས་ལྡོག་གི་སྨིག་རྒྱུ་ནས་ལུགས་འབྱུང་

གིས་ཐིམ་རིམ་དང་པོ་སྨིག་རྒྱུ་ཤར་བ་ནས་སྟོང་པ་གསུམ་པ་ཉེར་ཐོབ་ཐིམ་པས། ལུགས་

འབྱུང་གི་འདོ་གསལ་ཐམས་ཅད་སྟོང་པར་ཤར་བའི་ཚེ། རླུང་ཐམས་ཅད་ཁྱབ་བྱེད་དང་

བཅས་པ་ལྷག་མ་མ་ལུས་པར་ཤིན་ཏུ་ཕྲ་བའི་རླུང་སེམས་ལ་ཐིམ་ལ། དེའི་ཚེ་ངེས་ངོར་

སྟོང་ཉིད་ངེས་པས་གཉིས་སྣང་རགས་པ་མེད་ཅིང། སྟོང་ཉིད་མངོན་སུམ་དུ་རྟོགས་

པ་མིན་པའི་གཉིས་སྣང་ཕྲ་མོ་ཡོད་པས། བློ་ངོར་ནམ་མཁའ་གཡའ་དག་ལྟ་བུའི་སྣང་

བ་ཡོད་ལ། འདོ་གསལ་དེ་ལས་རླུང་ཅུང་ཟད་གཡོས་པ་ན་ལུགས་ལྡོག་གི་འདོ་གསལ་

གྱི་ཐ་སྙད་བྱེད་ཅིང། ལུགས་འབྱུང་གི་འདོ་གསལ་གྱི་ངང་ཡིན་པས། ལུགས་ལྡོག་གི་

ཉེར་ཐོབ་བར་ལ་ལུགས་འབྱུང་ཞེས་གཅིག་ཏུ་བསྡུས་ནས་ཡིག་ཆ་རྣམས་ལས་ཐ་སྙད་

བྱས་པ་ཡིན་ལ། འདོ་གསལ་དེ་ལས་རླུང་ཅུང་ཟད་གཡོས་པ་ནས་བརྩམས་ཏེ་ཕུང་པོ་

རྙིང་བའི་ཕྱི་རོལ་ཏུ་རྡོ་རྗེ་འཆང་ཡབ་ཡུམ་དུ་ལྡང་སྙམ་པའི་འཕེན་པ་བཏང་སྟེ། རླུང་

ཆེར་གཡོས་པ་དང་རླུང་སེམས་ལས་སྒྱུ་མའི་སྐུ་འགྲུབ་པ་དང། སྐུ་དེའི་རྒྱུད་ལ་ལུགས་

ལྡགོ་གི་ཉེར་ཐབོ་ཤར་བ་དུས་མཉམ་དུ་འབྱུང་ལ། དེ་ནས་ལུགས་ལྡགོ་གི་མཆེད་པ་ནས་

སྨིག་རྒྱུའི་བར་གྱིས་རྟགས་རྣམས་འབྱུང་བ། སྒྱུ་མའི་སྐུ་དེ་བསམ་གཏན་གཉིས་གང་

ཡང་རུང་བས་འདོ་གསལ་དུ་བཅུག་སྟེ་ལུགས་འབྱུང་གི་སྟོང་པ་དང་པོ་ནས་ཐམས་

ཅད་སྟོང་པའི་བར་རྣམས་ཤར་ནས། ཐམས་ཅད་སྟངོ་པའི་སྐབས་སུ་ཁྱབ་བྱེད་ལ་སགོས་

པའི་རླུང་ཐམས་ཅད་ལྷག་མ་མ་ལུས་པར་ཤིན་ཏུ་ཕྲ་བའི་རླུང་སེམས་ལ་ཐིམ་ནས། སྟོང་

ཉིད་མངོན་སུམ་དུ་རྟོགས་པའི་སྣང་ངོ་ངེས་ངོ་གང་དུ་ཡང་གཉིས་སྣང་ཕྲ་མོ་ཙམ་ཡང་

མེད་ལ། འདོ་གསལ་དེའི་ཚེ་ཉོན་སྒྲིབ་ཀྱི་དངོས་གཉེན་བར་ཆད་མེད་ལམ་དུ་སོང་བ་

དང། འདོ་གསལ་དེ་རྒྱུད་ལྡན་འཕགས་པར་སོང་བ་དང། ཉནོ་སྒྲིབ་ཟད་པ་གསུམ་

དུས་མཉམ་དུ་འབྱུང་ལ། འདོ་གསལ་དེ་ལས་ཅུང་ཟད་གཡོས་པ་ན་ལུགས་ལྡོག་གི་

འདོ་གསལ་ཞེས་ཐ་སྙད་སྔར་དང་འདྲ། རླུང་ཅུང་ཟད་གཡོས་པ་ན། སྔོན་རིམ་པ་དང་

པོ་གསུམ་གྱི་སྐབས་སུ་དངོས་སུ་འཕེན་པ་བཏང་བའི་སྟོབས་སམ་ཤ གས་ཀྱིས་འདིར་

དངོས་སུ་འཕེན་པ་མེད་པ་རླུང་ཆེར་གཡོས་པ་དང། ཕུང་པོ་རྙིང་བའི་ཕྱི་རོལ་ཏུ་དག་

འབྲས་སྤུངས་སྒོ་མང་གློག་རྡུལ་གཙུག་ལག་དེབ་ཨང་།༼༥༠༽
པའི་སྒྱུ་མའི་སྐུར་ལངས་པ་དང། ལུགས་ལྡོག་གི་ཉེར་ཐོབ་སྐུ་དེའི་རྒྱུད་ལ་ཤར་བ་དུས་

མཉམ་དུ་འབྱུང་ལ། དེ་ནས་ལུགས་ལྡོག་གི་རྟགས་ལྷག་མ་རྣམས་འབྱུང་ལ། དེ་ནི་དག་

པའི་སྒྱུ་ལུས་པ་དེས་སྟོང་ཉིད་ལ་དངོས་སུ་མཉམ་པར་བཞག་པའི་ཚེ་ཐུགས་དོན་གྱི་

འདོ་གསལ་དུ་སོང་བ་དང་སྐུ་དག་པའི་རྡོ་རྗེ་སྐུ་མཚན་ཉིད་པར་སོང་བས་དངོས་པོ་

གཅིག་ཏུ་འཇུག་པས་ཟུང་འཇུག་གི་སྐུ་དངོས་གནས་པ་སོང་བ་ཡིན་ནོ། །

དེས་ན་རིམ་ལྔ་གསལ་སྒྲོན་ལ་ཞིབ་ཏུ་དཔྱད་ནས་དེའི་རྣམ་བཞག་ཐོན་པ་

དགོས་ལ། བཤེས་གཉེན་ཁ་ཅིག་གིས་ཤེས་སྒྲིབ་ཀྱི་དངོས་གཉེན་བར་ཆད་མེད་ལམ་དུ་

བྱས་ནས། ཤེས་སྒྲིབ་སྤངོ་ཐེབས་དུ་མ་མཛད་པ་ནི་གསལ་སྒྲནོ་ལ་འདྲིས་ཆུང་བའི་སྐྱནོ་

ཡིན་གསུངས། དེ་འདྲ་བའི་ཟུང་འཇུག་པ་དེས་ཤེས་སྒྲིབ་སྤོང་བར་ནུས་པའི་མཚན་མ་

བྱུང་བ་ན། བོགས་འབྱིན་སོགས་སྤྱོད་པ་དུ་མ་བྱས་ཏེ་འདོ་གསལ་ལ་མཉམ་པར་བཞག་

པ་ན་སྔར་བཞིན་ལུགས་འབྱུང་གི་རྟགས་རྣམས་རིམ་བཞིན་ཤར་ནས་ཐམས་ཅད་སྟོང་

པ་འདོ་གསལ་གྱི་སྐབས་སུ་རླུང་ཐམས་ཅད་ཐིམ་ཞིང་ཟད་པས་འདོ་གསལ་དེ་ལས་སྔ་

མ་བཞིན་རླུང་ཅུང་ཟད་ཙམ་གཡོ་རྒྱུ་མེད་པ་ཡིན་ཞིང། འདོ་གསལ་འདི་ཁོ་ན་ཤེས་

སྒྲིབ་ཀྱི་དངོས་གཉེན་བར་ཆད་མེད་ལམ་ཡིན་གྱི། འདི་མ་གཏོགས་ཤེས་སྒྲིབ་ཀྱི་དངོས་

གཉེན་བར་ཆད་མེད་ལམ་ཤེས་བྱ་ལ་ཁེགས་པ་ཡིན་ལ། འདོ་གསལ་འདི་སྐད་ཅིག་དང་

པརོ་ཐབོ་པའི། སྐད་ཅིག་གཉིས་པར་འདོ་གསལ་ལྡགོ་པ་གཅིག་པ་དེ་ཉིད་ཀྱི་ཇི་སྙེད་པ་

ཐམས་ཅད་གཅིག་ཆར་དུ་མངོན་སུམ་དུ་རྟོགས་པའི་རྣམ་གྲོལ་ལམ་དུ་གྱུར་པའི་རྣམ་

མཁྱེན་སྐད་ཅིག་དང་པོར་འབྱུང་ལ། ཤེས་སྒྲིབ་ཀྱི་དངོས་གཉེན་བར་ཆད་མེད་ལམ་དུ་

སོང་བའི་དུས་ཀྱི་སྐད་ཅིག་དེ་ལས་འཁོར་བ་ཇི་སྲིད་མ་སྟོང་བར་དུ་རླུང་ལྡང་མི་སྲིད་

པའི་གནད་ཀྱིས་འདོ་གསལ་དེ་ལས་འཁོར་བ་ཇི་སྲིད་ཀྱི་བར་དུ་ལྡང་མི་སྲིད་པ་ཡིན་

ལ། དེའི་ཚེ་རླུང་ཅུང་ཟད་ཙམ་ཡང་ལྡང་མི་སྲིད་པའི་རྒྱུ་མཚན་གྱིས་སངས་རྒྱས་ཀྱི་

སར། ལུགས་ལྡོག་གི་ཉེར་ཐོབ་སོགས་མེད་པར། འདུས་པའི་རྩ་རྒྱུད་ལས་གསུངས་པ་

ཡིན་ནོ། །

དེས་ན་སངས་རྒྱས་ཀྱི་སར་རླུང་མེད་པའི་རྒྱུ་མཚན་ཡང་དེ་ལྟར་དུ་གོ་དགོས་



སྨད་རྒྱུད་ཁྲི་ཆེན་དགེ་འདུན་རྒྱལ་མཚན་གྱིས་མཛད།

- 108 -

འབྲས་
སྤུངས་

སྒོ་མང
་གློག་རྡུ

ལ་གཙུ
ག་ལག

་དེབ་ཨ
ང་།༼༥

༠༽

པ་དང། ཁྱད་པར་དུ་ཤེས་སྒྲིབ་ཀྱི་དངོས་གཉེན་བར་ཆད་མེད་ལམ་གྱི་འདོ་གསལ་

རླུང་ཅུང་ཟད་ཙམ་ཡང་ལྡང་མི་སྲིད་པའི་རྒྱུ་མཚན་གྱིས། འཁོར་བ་མ་སྟོང་བར་དུ་

འོད་གསལ་དེ་ལས་ལྡང་མི་སྲིད་པའི་རྒྱུ་མཚན། ལུགས་འདིའི་རྒྱུ་མཚན་ཐུན་མོང་

མིན་པ་འགོད་དགོས་ཤིང། དེ་ལྟར་མ་ཡིན་པར་སྒྲིབ་གཉིས་ཟད་པ་སོགས་འགོད་པ་

ནི། ཕྱིའི་འལོ་སྤྱི་ཙམ་ཡིན་པས་ཞིབ་ཏུ་ཤེས་དགོས་གསུངས་ལ། འདི་རྣམས་ཀྱི་གོ་རིམ་

དང། སླར་ཡང་བཏབ་སྟེ་བཤད་པ་སོགས་ངེས་པ་མེད་པ་ནི། བླ་མས་ཆོས་ཐོག་རེ་རེའི་

དབང་གིས་ཡིན་པས་འགལ་བར་མི་སེམས་སོ། །དགེ་བ་འདི་ཡིས་སེམས་ཅན་ཐམས་

ཅད་ནི། །ལམ་གསུམ་རིམ་པས་ཕྲ་རགས་སྔགས་ཀྱི་སྐུ། །སྐུ་གསུམ་རྣལ་འབྱོར་རྫོགས་

པའི་འདོ་གསལ་གྱི། །བདེན་གཉིས་དབྱེར་མེད་ཟུང་འཇུག་ཡེ་ཤེས་སྐུ། །འབྲས་བུའི་ཟུང་

འཇུག་མཆོག་སྟེ་མྱུར་ཐོབ་ཤོག  །སརྦ་ཀཱ་ལ་བུ་ལཀྵྨཱི་སཱ་ག་རེ་ཎ་བཱུ་རྞཾ་བྷ་ཝནྟཱུ། །མངྒལཾ། 

དགེའ།ོ །

ཆོས་སྲིད་འབྱོར་བའི་མཛོད་དང་དགེ་བཅུ་ལྡན། །དགའ་ལྡན་རབ་རྒྱས་ཞེས་

བྱའི་རྒྱུད་གྲྭ་ཆེར། །ཀུན་མཁྱེན་འཇམ་དབྱངས་བཞད་པ་ཡབ་སྲས་ཀྱི། །ཐུགས་རྗེས་ཆསོ་

སྦྱིན་འཛད་མེད་རྒྱུན་འདི་སྤེལ། །

 རྒྱུད་སྨད་ཀྱི་བཤད་པ་གསལ་སྒྲོན་ལག་བརྒྱུད་མ།

འབྲས་སྤུངས་སྒོ་མང་གློག་རྡུལ་གཙུག་ལག་དེབ་ཨང་།༼༥༠༽
༄༅། །འདུས་པ་འཕགས་ལུགས་ཀྱི་ས་ལམ་བགྲོད་ཚུལ་དང་ཞར་

བྱུང་རྒྱུད་སྡེ་འོག་མའི་ལུགས་ཀྱི་ས་ལམ་བགྲོད་ཚུལ་མདོར་བསྡུས་

གནད་འདྲིལ་དུ་བཀོད་པ་ཙིནྟ་མ་ཎིའི་འཕྲེང་མཛེས་ཞེས་བྱ་

བཞུགས་སོ།།

རྒྱ་ཆེན་མང་དུ་ཐོས་པའི་སྤྲིན་ཆེན་དཀྲིགས། །འཆད་པ་དབྱར་སྐྱེས་རྔ་གསང་

དལ་གྱིས་རྒོད། །སྡེབ་ལེགས་རྩོམ་པའི་སྤྲིན་གྱི་མེ་ཏོག་འཛུམ། །གསུམ་ལྡན་རྡོ་རྗེ་འཛིན་

པས་རྣམ་ཀུན་སྐྱོངས། །དེ་ལ་འདིར་རྗེ་ཐམས་ཅད་མཁྱེན་པས། དེ་ལྟར་རྒྱུ་དང་འབྲས་

བུའི་ཐེག་ཆེན་གྱི། །ལམ་མཆོག་གཉིས་ཀར་དགོས་བའི་ཐུན་མོང་ལམ། །ཇི་བཞིན་

བསྐྱེད་ནས་མཁས་བའི་དེད་དཔོན་གྱི།། མགོན་ལ་བསྟེན་ནས་རྒྱུད་སྡེ་རྒྱ་མཚོ་

ཆེར། །ཞུགས་ནས་ཡོངས་རྫོགས་མན་ངག་བསྟེན་པ་དེས།། དལ་འབྱོར་ཐོབ་པ་དོན་དང་

ལྡན་པར་བྱས། །རྣལ་འབྱོར་ངས་ཀྱང་ཉམས་ལེན་དེ་ལྟར་བྱས། །ཐར་འདོད་ཁྱེད་ཀྱང་དེ་

བཞིན་བསྐྱངས་འཚལ་ལོ། །ཞེས་གསུངས་པ་ལྟར། སྟོན་པ་མཉམ་མེད་ཤཱཀྱའི་རྒྱལ་བོའ་ི

བསྟན་པ་ཚང་ལ་མ་ནོར་བ་ཡོངས་སུ་རྫོགས་པ་ལ། ཐོས་བསམ་སྒོམ་པ་ཡ་མ་བྲལ་བ་

བྱས་ཏེ་རྫོགས་པའི་བྱང་ཆུབ་ཏུ་བགྲོད་པའི་ཚུལ་ནི། མཁས་མཆོག་དབྱིག་གི་གཉེན་

པོས། ཚུལ་གནས་ཐོས་དང་བསམ་ལྡན་པས། །སྒོམ་པ་ལ་ནི་རབ་ཏུ་སྤྱོར། །ཞེས་གསུངས་

པ་ལྟར་བྱེད་པ་ནི་རྒྱུད་རོྡ་རྗེ་རྩེ་མོ་ལས། སྡོམ་པ་གསུམ་ལ་བཀོད་ནས་ནི།  །དེ་ལས་

གསང་སྔགས་བསྟན་པར་བྱ།། ཞེས་པ་ལྟར་རྟེན་ཁྱད་པར་ཅན་གྱི་དབང་དུ་བྱས་ན། དང་

པོ་སོ་ཐར་གྱི་སྡོམ་པ་ཅི་རིགས་བླངས་ནས་ཚུལ་བཞིན་བསྲུངས་པ་གཞིར་བཅས་ཀྱི་

སྟེང་ནས་མཚན་ལྡན་བཤེས་གཉེན་དམ་པ་བསམ་སྤྱོར་གཉིས་ཀྱིས་ཚུལ་བཞིན་དུ་



སྨད་རྒྱུད་ཁྲི་ཆེན་དགེ་འདུན་རྒྱལ་མཚན་གྱིས་མཛད།

- 110 -

འབྲས་
སྤུངས་

སྒོ་མང
་གློག་རྡུ

ལ་གཙུ
ག་ལག

་དེབ་ཨ
ང་།༼༥

༠༽

བསྟེན་ཏེ། མགོ་བཤེས་གཉེན་བསྟེན་ཚུལ་ནས་ཞི་ལྷག་གི་བར་གྱི་སྐྱེས་བུ་གསུམ་གྱི་

ལམ་གྱི་རིམ་པ་ལ་བློ་ལེགས་པར་སྤྱངས་ཏེ་ཉམས་འགོ་ཏུ་ཚུད་ངེས་བྱ་བ་སྣོད་རུང་དང་

པོ། རྒྱུད་སྡེ་གོང་འགོ་གི་དབང་བསྐུར་པའི་མཚན་ཉིད་ཡོངས་སུ་རྫོགས་བའི་བཤེས་

གཉེན་དམ་པ་ལས་རྒྱུད་སྡེ་སོ་སོའ་ིདབང། ཁྱད་པར་བདེ་གསང་འཇིགས་གསུམ་གྱི་

གཙོས་རྒྱུད་སྡེ་ཁུངས་མ་ནས་བཤད་པའི་བླ་མེད་ཀྱི་དབང་བཞི་ཡངོས་རྫགོས་རྣམ་པར་

དག་པ་སྐུ་བཞིའི་ས་བོན་ཐེབས་ངེས་སུ་ནོད་པ་སྣོད་རུང་གཉིས་པ།  དབང་དུས་སུ་

ཁས་བླངས་པའི་དམ་ཚིག་དང་སྡམོ་པ་མིག་འབྲས་ལྟར་བསྲུངས་པ་སྣདོ་རུང་གསུམ་པ་

སྟེ།  དེ་ལྟར་སྣོད་རུང་གསུམ་གྱིས་རྒྱུད་ལེགས་པར་སྦྱངས་ཏེ། ཕ་རྒྱུད་གསང་བ་འདུས་

པ།  མ་རྒྱུད་འཁོར་ལོ་སྡོམ་པ། གཉིས་མེད་དུས་ཀྱི་འཁོར་ལོའ་ིརྒྱུད་སོགས་ཀྱི་ལམ་རིམ་

པ་གཉིས་ཉམས་སུ་ལེན་ཚུལ་གྱི་མན་ངག་དང། དེ་དག་གི་རྩ་རྒྱུད་བཤད་རྒྱུད་ཕོྱགས་

མཐུན་གྱི་རྒྱུད་དགོངས་འགྲེལ་གྱི་བསྟན་བཅོས་ཚད་ལྡན་རྣམས་ཀྱི་ཁྲིད་བཤད་པ་ལུང་

སོགས་ཉན་ནས་ཐསོ་པས་བློ་མིག་ལེགས་པར་སྦྱངས་ཏེ་ཉིན་མཚན་ཀུན་ཏུ་བསམ་པས། 

ཚང་ལ་མ་ནོར་པ་ཡོངས་སུ་རྫོགས་པའི་ལམ་གྱི་རིམ་པའི་ངོ་བོ་མ་ནོར་བ་གྲངས་མ་

ཆད་པ་གོ་རིམ་ངེས་པའི་ཚུལ་དང།  བཤད་སྒྲུབ་ཇི་ལྟར་བྱེད་ཚུལ་གྱི་ཆོ་ག་ཕྱག་ལེན་

ཐིག་རྡུལ་ཚོན་གདངས་དབྱངས་ཚུན་ཆད་ལ་དོགས་པ་ཆོད་ངེས་སུ་བསླབས་ཏེ་ས་

ལམ་གྱི་རིམ་པ་བགྲོད་དགོས་ལ། དེ་ཡང་འདུས་པ་འཕགས་ལུགས་ལྟ་བུ་ལ་མཚོན་ན། 

ཀུན་མཁྱེན་བླ་མས། བླ་མེད་ལམ་འབྲེལ་ངེས་འབྱུང་བྱང་ཆུབ་སེམས། །བཅོས་མིན་རྙེད་

པ་ཚུན་ཆད་ཚོགས་ཀྱི་ལམ།། ཞེས་དང་། རིམ་ལྔ་གསལ་སྒྲོན་ལས། ལམ་ཐུན་མོང་བ་

ནས་བཟུང་སྟེ་སྒོམ་སྟབོས་ཀྱིས་རླུང་ངྷཱུ་ཏཱིར་བཙུད་པ་ཐིམ་པས་སྟངོ་པ་དངསོ་སུ་འདྲེན་

མི་ནུས་པ་དེ་སྲིད་དུ་ནི་ཚོགས་ཀྱི་ལམ་དང་། ཞེས་གསུངས་པ་ལྟར། བླ་མེད་ཀྱི་ལམ་

དང་འབྲེལ་བའི་བྱམས་སྙིང་རྗེ་དང་ངེས་འབྱུང་གི་བསམ་པ་སོགས་ལ་བློ་ལེགས་པར་

སྦྱངས་ཏེ།  སྔགས་བླ་མེད་ཀྱི་ལམ་ལ་བརྟེན་ནས་མཁའ་ཁྱབ་ཀྱི་སེམས་ཅན་ཐམས་ཅད་

ཀྱི་དོན་དུ་ཁ་སྦྱོར་ཡན་ལག་བདུན་ལྡན་གྱི་གོ་འཕང་སྙིགས་དུས་ཀྱི་ཚེ་ཐུང་གཅིག་ལ་

མངནོ་དུ་བྱེད་འདདོ་ཀྱི་བསམ་པ་བཅསོ་མ་མ་ཡིན་པ་རྒྱུད་ལ་སྐྱེས་པ་ནས། སྒམོ་སྟབོས་

 འདུས་པ་འཕགས་ལུགས་ཀྱི་ས་ལམ་བགྲོད་ཚུལ།

འབྲས་སྤུངས་སྒོ་མང་གློག་རྡུལ་གཙུག་ལག་དེབ་ཨང་།༼༥༠༽
ཀྱིས་རླུང་དབུ་མར་ཞུགས་གནས་ཐིམ་གསུམ་བྱས་པ་ལས་བྱུང་བའི་སྣང་བའི་ཡེ་ཤེས་

རྒྱུད་ལ་སྐྱེ་ཁའི་བར་ཚོགས་ལམ་ཡིན་པས་དོན་གྱིས་ན་བསྐྱེད་རིམ་ཚོགས་ལམ། དེ་ལ་

རགས་པ་དྲན་པ་གཅིག་པ་དང། ཕྲ་བ་རྟགོ་བའི་རྣལ་འབྱརོ་གཉིས། སྤྱིར་གནས་སྐབས་

བཞི་ལས། ལས་དང་པོ་བའི་གནས་སྐབས་དང། ཡེ་ཤེས་ཅུང་ཟད་བབས་པའི་གནས་

སྐབས་གཉིས་བསྐྱེད་རིམ་ཁོ་ན་དང། གནས་སྐབས་གསུམ་པ་ཡེ་ཤེས་ལ་ཅུང་ཟད་

དབང་པ་ནས་བསྐྱེད་རྫོགས་གཉིས་ཀའི་ཆ་འབྱེད། གནས་སྐབས་བཞི་པ་ཡེ་ཤེས་ལ་

ཡང་དག་པར་དབང་བའི་གནས་སྐབས་རྫོགས་རིམ་ཁོ་ན་ཡིན་ནོ། །བསྐྱེད་རིམ་ལ་

གསར་དུ་སློབ་པ་ནས་རགས་པའི་རྟེན་བརྟེན་པ་ནམ་གསལ་བཏབ་རེས་ཀྱིས་ཡིད་

ཙམ་རེས་འཆར་ནུས་ཁའི་བར་ལས་དང་པོ་བའི་གནས་སྐབས་ཡིན། དེའི་ཚེ་སྒྲུབ་

ཐབས་ནས་འབྱུང་བའི་བསྐྱེད་རིམ་གྱི་ཆ་ོག་ཐམས་ཅད་རྫགོས་པར་སྒམོ་དགསོ། རགས་

པའི་དཀྱིལ་འཁོར་ཡུད་ཙམ་རེས་མངོན་དུ་བྱེད་ནུས་པ་ནས་ཕྲ་བ་སྐྱེ་མཆེད་དང་སྐུ་

གསུང་ཐུགས་ཀྱི་ལྷའི་སྤྱན་གྱི་དཀར་ནག་ཚུན་ཆད་ཡུད་ཙམ་རེས་གསལ་འདེབས་

ནུས་ཁའི་བར་ཡེ་ཤེས་ཅུང་ཟད་བབས་པའི་གནས་སྐབས་ཡིན་ལ། དེའི་ཚེ་རགས་པའི་

དཀྱིལ་འཁོར་ལམ་གྱིས་དྲན་པར་བྱས་ནས་ཕྲ་བ་སྐྱེ་མཆེད་དང་སྐུ་གསུང་ཐུགས་ཀྱི་ལྷ་

རྣམས་དལ་བུའི་ཆོ་ག་བཞིན་རིམ་ཅན་དུ་གསལ་བཏབ་ནས་སྒོམ་དགོས།  ཕྲ་བ་སྐྱེ་

མཆེད་ཀྱི་ལྷ་རྣམས་ཀྱི་སྤྱན་གྱི་ཆ་ཤས་དཀར་ནག་ཚུན་ཆད་ནམ་འདོད་དུ་ཡུད་ཙམ་

རེས་མངོན་དུ་བྱེད་ནུས་པ་ནས་ཡེ་ཤེས་ལ་ཅུང་ཟད་དབང་བའི་གནས་སྐབས་ཡིན་

པས། འདི་ནས་ཐུན་དང་ཐུན་མཚམས་སུ་བཅད་ནས་སྒོམ་པ་མང་པོ་མི་དགོས་པར་

བསྐྱེད་ཐེངས་རེ་ལ་རྒྱུན་མཐུད་ནས་སྒོམ་པས་ཆོག  སྲུང་འཁོར་བསྒོམ་པས་ཆར་ཆུ་

ལས་སྐྱོབ་ནུས་པ་དང། ཆུ་ལ་མི་བྱིང་བ་དང་ནམ་མཁའ་ལ་བེཌཱུརྱའི་ཐེམ་སྐས་སུ་མོས་

ནས་བགྲོད་ནུས་པ་སོགས་བསམ་གཏན་ཙམ་གྱིས་འགྲོ་བའི་དོན་བྱེད་ནུས་པ་ན་ཡེ་

ཤེས་ལ་ཡང་དག་པར་དབང་ཐོབ་པ་ཡིན། དེ་ཡང་བསྐྱེད་རིམ་གྱི་སྦྱང་བྱའི་གཙོ་བོ་ཐ་

མལ་གྱི་སྣང་ཞེན་ཡིན་ལ། ཐ་མལ་གྱི་ཞེན་པ་ཉོན་སྒྲིབ་དང། སྣང་བ་ཤེས་སྒྲིབ་ཏུ་རྒྱུད་

གྲྭ་སྟོད་སྨད་ཀྱི་ཁས་ལེན་གྱི་རྒྱུན་ཡིན་ཀྱང་དཔྱད་དགོས་ཤིང། སྣོད་བཅུད་ཐ་མལ་བ་



སྨད་རྒྱུད་ཁྲི་ཆེན་དགེ་འདུན་རྒྱལ་མཚན་གྱིས་མཛད།

འབྲས་
སྤུངས་

སྒོ་མང
་གློག་རྡུ

ལ་གཙུ
ག་ལག

་དེབ་ཨ
ང་།༼༥

༠༽

ལ་ཐ་མལ་དུ་ཡིད་ཀྱི་བློ་ལ་སྣང་ཞིང་ཞེན་པ་དང། སྣོད་བཅུད་ཐ་མལ་བ་ལ་བདེན་

གྲུབ་ཏུ་སྣང་ཞིང་ཞེན་པ་གཉིས་ཀ་རེ་རེ་ནས་འཇོག་དགོས་བས། མཆོག་གི་སྣང་ཞེན་

ཁྱད་པར་ཅན་གྱི་སྒོ་ནས་རང་གི་བློ་ལ་ཐ་མལ་དུ་སྣང་ཞིང་ཞེན་པ་འགོག་དགོས་པར་

ཞལ་ཤེས་གནད་ཀྱི་ཐིམ་ཡིག་དང་བསྐྱེད་རིམ་དངོས་གྲུབ་རྒྱ་མཚོར་གསུངས་པ་ལྟར་

ཡིན་ལ། དེ་ཡང་སྣོད་བཅུད་རིམ་པ་བཞིན་རྟེན་གཞལ་ཡས་ཁང་དང་བརྟེན་པ་ལྷར་

འཆར་བའི་སྣང་བ་བསྒྲུབས་པས་ཐ་མལ་གྱི་སྣང་བ་འགོག་དགོས་ཤིང་འབྲས་དུས་ཀྱི་

རྟེན་བརྟེན་པ་དངསོ་ཀྱི་ང་རྒྱལ་བྱས་པས་ཐ་མལ་གྱི་ཞེན་པ་འགགོ་དགསོ་ལ། དེ་འདྲའི་

ང་རྒྱལ་དང་གསལ་སྣང་ཡོད་མེད་ལ་མུ་བཞི་སོགས་ཕྱེ་དགོས་ཤིང་ང་རྒྱལ་གསལ་སྣང་

གཉིས་ལས་ལས་དང་པ་ོབ་ལ་ང་རྒྱལ་གཙོ་ཆེ་ཞིང་བསྐྱེད་རིམ་རགས་པ་མཐར་ཕྱིན་པ་

ལ་ཆ་མཉམ་སྒོམ་པ་གཙོ་ཆེ། བསྐྱེད་རིམ་རགས་པ་མཐར་ཕྱིན་ནས་ཕྲ་མོ་སྒོམ་དགོས་

ཤིང་དེ་ལ་སྤྱིར་ཕྲ་ཐིག་སྒོམ་པ་ལ་གནས་སྐབས་དང་པོ་གཉིས་ཀྱི་ཚེ་བྱིང་རྒོད་གཅོད་

པའི་ཆེད་དུ་སྟེང་འགོ་གི་ཐིག་ལེ་སྒོམ་ཚུལ་གཅིག་དང་། གནས་སྐབས་གསུམ་པའི་ཚེ་

བསྐྱེད་རིམ་ཕྲ་མོ་བསྐྱེད་པའི་དོན་དུ་ལྷ་སྒོམ་པའི་ཚུལ་གཉིས་བསྐྱེད་རིམ་དངོས་གྲུབ་

རྒྱ་མཚོ་སོགས་ནས་གསུངས་ལ། འདིར་རང་ལྷར་གསལ་བའི་སྙིང་ཀའི་ཏིང་ངེ་འཛིན་

སེམས་དཔའ་ལས་རོྡ་རྗེ་སྔནོ་པ་ོརྩེ་ལྔ་བ་ཕྲ་མ་ོསྤྲསོ་ཏེ་སྟེང་གི་སྣ་རྩེར་ཟླ་གདན་སྲན་མ་

ཕྱེད་གཤག་ཙམ་གྱི་སྟེང་དུ་རྡོ་རྗེ་སྔོན་པོ་ཡུངས་འབྲུ་ཙམ་ལ་སེམས་བཟུང་སྟེ་བརྟན་པ་

ན་རིམ་པ་བཞིན་དུ་ཕྱག་མཚན་གཉིས་པ་ནས་བཟུང་སྟེ་བདུན་པ་དང་དེ་ནས་གདོང་

ཁེབ་ཙམ་དང་ནམ་མཁའ་ཁྱབ་པར་སྤྲ་ོཞིང། ཕར་སྤྲ་ོརིམ་བཞིན་ཚུར་བསྡུ་བའི་ག་ོརིམ་

མ་འཆོལ་བར་སྒོམ་པ་གཅིག་དང། རང་གཙོ་བོ་ཡབ་ཡུམ་དུ་གསལ་བའི་ངྷཱུ་ཏཱི་འཕྲད་

མཚམས་སུ་ཐིག་ལེ་དཀར་དམར་ཁ་སྦྱར་ཡུངས་འབྲུ་ཙམ་བསྒོམ་ནས་སེམས་བརྟན་པ་

ན་ཐིག་ལེ་ཆེར་མ་སོང་བར་ཁབ་མིག་ནས་རི་རྒྱལ་མཐོང་བ་ལྟར་རྟེན་བརྟེན་པའི་

དཀྱིལ་འཁོར་ཡོངས་རྫོགས་སྒོམ་པ་བརྟན་པར་བྱེད། དེ་ནས་ཐིག་ལེའི་ནང་གི་དཀྱིལ་

འཁོར་གྱི་གཙོ་བོ་ཡབ་ཡུམ་གྱི་ངྷཱུ་ཏཱི་འཕྲད་མཚམས་སུ་ཁམས་དཀར་དམར་གྱི་ཐིག་ལེ་

ཁ་སྦྱར་བའི་དབུས་སུ་རྟེན་བརྟེན་བའི་དཀྱིལ་འཁོར་ཡོངས་སུ་རྫོགས་པ་སྒོམ་པ་ལ་

 འདུས་པ་འཕགས་ལུགས་ཀྱི་ས་ལམ་བགྲོད་ཚུལ།

འབྲས་སྤུངས་སྒོ་མང་གློག་རྡུལ་གཙུག་ལག་དེབ་ཨང་།༼༥༠༽
བཅོས་མིན་ཀྱི་མྱོང་བ་ཐོན་པ་ན་བསྐྱེད་རིམ་ཕྲ་མོ་ཐོབ། དེ་ཡང་གསང་འདུས་རྩ་རྒྱུད་

ལས། རིན་ཆེན་ཆེན་པོ་ཁ་དོག་ལྔ།། ཡུངས་དཀར་གྱི་ནི་འབྲུ་ཚད་ཙམ། །ཞེས་སོགས་

ཚུལ་བཞིན་བཤད་པའི་དྲང་དོན་གྱི་བཤད་པའི་སྐབས་སུ་སྒྲོན་གསལ་དང་འགྲེལ་བ་

བཞི་སྤྲགས་ལས་འབྱུང་བ་ལྟར་རོ། །དེ་ཡང་བསྐྱེད་རིམ་ཕྲ་རགས་གང་ཡིན་ཀྱང་བྱིང་

རྒོད་ཕྲ་རགས་ཀྱིས་བར་མ་ཆོད་པར་ཉིན་ཞག་གི་དྲུག་ཆ་གཅིག་གམ་ཆུ་ཚོད་བཅུའི་

ཡུན་ལ་མཉམ་པར་འཇོག་ནུས་པ་ན་དེ་དག་ལ་བརྟན་པ་ཐོབ་པའི་ཚད་དང། ལོ་དང་

ཟླ་བ་སོགས་ལ་ཇི་ལྟར་འདོད་འདོད་དུ་མཉམ་པར་འཇོག་ནུས་པ་ནི་མཐར་ཕྱིན་པའི་

ཚད་ཡིན་ནོ། །དེ་ཡང་བསྐྱེད་རིམ་ཕྲ་མོ་སྒོམ་པས་སེམས་གནས་བརྒྱད་པའི་ཚེ་བརྟན་

པ་ཐོབ་ཅིང་དེ་ལ་ཞི་གནས་ཐོབ་པ་ན་མཐར་ཕྱིན་པར་བཤད་པ་ཡོད་ཀྱང་དཔྱད་

དགོས། བསྐྱེད་རིམ་ཕྲ་རགས་མཐར་ཕྱིན་པ་ན་སྒོམ་སྟོབས་ཀྱིས་རླུང་དབུ་མར་ཞུགས་

གནས་ཐིམ་གསུམ་འབྱུང་བའི་ཆེད་དུ་ཕྲ་ཐིག་སྔར་ལྟར་སྒོམ་སྟེ་རླུང་དབུ་མར་ཞུགས་

པའི་རྟགས་ནམ་སྒོམ་རེས་ཀྱིས་སྣ་བུག་ནས་རླུང་མཉམ་རྒྱུ་ཤེད་མཚུངས་ངེས་ཅན་དུ་

ཐེངས་པ་འབྱུང་བ་དང། གནས་པའི་རྟགས་སྣ་བུག་གི་རྒྱུ་བ་འཆད་ཅིང་ལྟོ་བ་མི་

འགུལ་བ་དང། ཐིམ་པ་ལ་ས་ཆུ་ལ་ཐིམ་པའི་རྟགས་ནང་དུ་སྨིག་རྒྱུ་ལྟ་བུའི་ཉམས་

འབྱུང་བ་དང་། ཆུ་མེ་ལ་ཐིམ་པ་ན་དུ་བ་ལྟ་བུ་དང། མེ་རླུང་ལ་ཐིམ་པ་ན་མཁའ་སྣང་

མེ་ཁྱེར་ལྟ་བུ་དང། རླུང་རྣམ་ཤེས་ལ་ཐིམ་པའམ་རླུང་སྣང་བ་ལ་ཐིམ་པར་རྩོམ་པ་ན་

མར་མེ་འབར་འདྲའི་སྣང་བ་དང། རྣམ་ཤེས་སྣང་བ་ལ་ཐིམ་པའམ་རླུང་སྣང་བ་ལ་ཐིམ་

པ་ན་ཐོ་རངས་ཀྱི་ནམ་མཁའ་གཡའ་དག་ལ་ཟླ་འདོ་ཀྱིས་ཁྱབ་པ་ལྟ་བུའི་སྣང་བ་དཀར་

ལམ་པའི་སྣང་བ་ཅན་གྱི་སྣང་བའི་ཡེ་ཤེས་སྐྱེས་པ་ན་ཚོགས་ལམ་ནས་སྦྱོར་ལམ་དུ་

འཕོས་ཤིང་རྫོགས་རིམ་རིམ་པ་དྲུག་གི་ལུས་དབེན་གསར་དུ་ཐོབ་པ་ཡིན། སྣང་བ་

འཆེད་པ་ལ་ཐིམ་པ་ན་སྟོན་གནམ་གཡའ་དག་ལ་ཉི་འདོ་ཀྱིས་ཁྱབ་པ་ལྟ་བུའི་སྣང་བ་

དམར་ལམ་པ་དང། མཆེད་པ་ཉེར་ཐོབ་ལ་ཐིམ་པའི་ཉེར་ཐོབ་རང་དུས་ན་དྲན་བཅས་

དྲན་མེད་གཉིས་ལས་དྲན་བཅས་ཀྱི་ཚེ་སྟོན་གནམ་གཡའ་དག་ལ་སྲོད་ཀྱི་སྨག་འཐུག་

པོས་ཁྱབ་པ་ལྟ་བུ་དང། ཉེར་ཐོབ་འོད་གསལ་ལ་ཐིམ་པ་ན་ཚེས་བཅུ་གཅིག་བཅུ་



སྨད་རྒྱུད་ཁྲི་ཆེན་དགེ་འདུན་རྒྱལ་མཚན་གྱིས་མཛད།

འབྲས་
སྤུངས་

སྒོ་མང
་གློག་རྡུ

ལ་གཙུ
ག་ལག

་དེབ་ཨ
ང་།༼༥

༠༽

གཉིས་ལྟ་བུའི་ཐོ་རངས་ཀྱི་ནམ་མཁའ་གཡའ་དག་ལ་སློད་བྱེད་ཀྱི་སྐྱོན་གསུམ་དང་

བྲལ་བའི་ནམ་མཁའི་རང་མདོག་ཇི་བཞིན་པ་ལྟ་བུའི་སྟོང་སང་གི་ཉམས་འཆར་བ་

ཡིན་ནོ། །ཐིམ་པ་དང་པོ་བཞི་ལ་འཆི་སྲིད་དང་དཔེ་དོན་གྱི་འདོ་གསལ་གྱི་སྔ་ལོག་གི་

སྐབས་སུ་ཕྱི་རྟགས་དང་ནང་རྟགས་གཉིས་རེ་དང་། དེ་ཡང་ནང་གསེས་ཀྱིས་ཕུང་བ་ོལྔ་

ཁམས་བཞི་ཡུལ་ལྔ་མིག་སོགས་སྐྱེ་མཆེད་དྲུག་གཞི་དུས་ཀྱི་ཡེ་ཤེས་ལྔ་ལ་ཐིམ་པའི་

རྟགས་སོ་སོར་འབྱུང་ལ། ཕྱི་མ་བཞིའི་སྐབས་སུ་ནང་རྟགས་ཁོ་ན་འབྱུང་བའི་ཚུལ་

གཞན་དུ་ཤེས་པར་བྱའ།ོ །སྐབས་འདིར་གཏུམ་མོའ་ིརྣལ་འབྱོར་དང་སྦྲགས་ཏེ་དགའ་

བཞི་སྟོང་བཞི་འདྲེན་དགོས་ཤིང། དེ་ཡང་དགའ་བཞི་སྟོང་བཞི་བྲང་སྤྲོད་དུ་འབྱུང་བ་

དང།  གོ་རིམ་མ་ངེས་པར་འབྱུང་བ་ཡོད་ཚུལ་རིམ་ལྔ་གསལ་སྒྲོན་དུ་འབྱུང་བ་ལྟར་ལ། 

དེ་དུས་ཀྱི་སྟོང་བཞིའི་ཡེ་ཤེས་ལུས་དབེན་མཉམ་བཞག་དང། བདེ་སྟོང་སྤྱོར་བ་ལ་

ཆིག་དྲིལ་དུ་མཉམ་པར་བཞག་པའི་སྟོབས་ཀྱིས་རྗེས་ཐོབ་ཏུ་ལངས་པ་ན་གང་སྣང་

བདེ་བ་དང། བདེ་བ་སྟོང་པའི་རྣམ་རོལ་ཏུ་འཆར་བ་ནི་ལུས་དབེན་སོར་སྡུད་ཡིན་ལ། 

སྟོང་པ་ལྷ་སྐུའི་རྣམ་རོལ་ཏུ་འཆར་བ་ནི་ལུས་དབེན་གྱི་བསམ་གཏན་ཡིན་ཞིང། དེ་ལ་

རགས་པར་དཔྱོད་པའི་རྟོག་པ་དང་ཕྲ་བར་དཔྱོད་པའི་དཔྱོད་པ་གཉིས་དང། རགས་

པ་ཉེར་ལྔའི་དང་པོ་ཉི་ཤ ་ལ་ལྔ་རེར་ཕྱེ་བ་ལྷ་སྐུར་འཆར་ཚུལ་གྱིས་དམ་པ་རིགས་བརྒྱ་

དང། ཉི་ཤ ་པོ་དེ་དག་ཕུང་པོ་ལྔར་བསྡུས་ཏེ་རིགས་ལྔར་འཆར་བའི་དེ་ཉིད་རིགས་ལྔ་

དང། གསང་བ་རིགས་གསུམ་དང་གསང་ཆེན་རིགས་གཅིག་གི་ལུས་དབེན་སོགས་

ཡོད་དོ། །ལུས་དབེན་ཞེས་པའི་དབེན་གཞིའི་ལུས་ནི་རགས་པ་ཉེར་ལྔ་དང། གང་གིས་

དབེན་པའི་སྤང་བྱ་ནི། ཡིད་ཤེས་འབའ་ཞིག་ལ་སྣོད་བཅུད་ཐ་མལ་དུ་སྣང་ཞིང་ཞེན་པ་

དེ་ཉིད་དང་དབེན་པར་བྱེད་བའི་ཐབས་ངེས་པ་སྟངོ་ཉིད་ལ་དྲངས་ཤིང་རྣམ་པ་ལྷ་སྐུར་

ཤར་བའི་ལུས་དབེན་སོགས་སོ། །ཇི་ལྟར་དབེན་པའི་ཚུལ་ནི་ཐ་མལ་དུ་སྣང་ཞིང་ཐ་

མལ་དང་བདེན་གྲུབ་ཏུ་ཐ་མལ་དུ་ཞེན་པ་ལྡོག་པ་ལ་བྱའ།ོ །དེ་ཡང་སྐབས་འདིའི་བདེ་

སྟོང་སྦྱོར་རྒྱུའི་སྟོང་པ་ལ་སྤྱིར་རང་རྐྱ་ཐུབ་པའི་རྫས་ཡོད་ཀྱི་བདག་མེད་དང། སེམས་

ཙམ་པའི་འདོད་པའི་ཕྱི་དོན་གྱི་སྟོང་པ་དང། བློ་གནོད་མེད་ལ་སྣང་བའི་དབང་གིས་

 འདུས་པ་འཕགས་ལུགས་ཀྱི་ས་ལམ་བགྲོད་ཚུལ།

འབྲས་སྤུངས་སྒོ་མང་གློག་རྡུལ་གཙུག་ལག་དེབ་ཨང་།༼༥༠༽
བཞག་པ་ཙམ་མ་ཡིན་པར་ཡུལ་རང་གི་སྡོད་ལུགས་ཀྱི་ངོས་ནས་གྲུབ་པའི་སྟོང་པ་

དང། རང་ངོས་ནས་གྲུབ་པའི་སྟོང་པ་བཞི་ལས་རིན་པོ་ཆེ་ལྟ་བུའི་གདུལ་བྱས་བདེ་

སྟོང་སྦྱོར་རྒྱུའི་ལྟ་བ་ནི་ཐལ་འགྱུར་བའི་ལྟ་བ་ཉིད་ཡིན་ཞིང། ཙན་དན་པདྨ་པད་

དཀར་ཨུཏྤལ་ལྟ་བུའི་གདུལ་བྱ་བཞིས་ཕྱི་མ་གསུམ་ཀ་ཅི་རིགས་དང་བདེ་སྟོང་སྦྱོར་བ་

ཡོད་ལ་རང་རྐྱ་ཐུབ་པའི་རྫས་ཡོད་ཀྱི་སྟོང་པ་དང་སྦྱོར་བ་མེད་དོ།། བདེ་སྟོང་སྦྱོར་རྒྱུའི་

བདེ་བ་ཡང་ཞི་གནས་སྐབས་ཀྱི་བདེ་བ་དང། བསམ་གཏན་དང་པོའ་ིདངོས་གཞིའི་

བདེ་བ་དང། མདོའ་ིཐེག་ཆེན་མཐོང་ལམ་གྱིས་ཆོས་ཉིད་མངོན་སུམ་དུ་གསར་དུ་

རྟོགས་པ་དང། རྒྱུད་སྡེ་འགོ་མ་གསུམ་གྱིས་སྲོག་རྩོལ་བསྡམས་ཏེ་སྒོམ་པ་ལས་བྱུང་

བའི་བདེ་བ་ལྟ་བུ་མ་ཡིན་པར་ལྷན་སྐྱེས་ཀྱི་བདེ་བ་ཉིད་ལ་བྱ་བར་རིམ་ལྔ་གསལ་སྒྲོན་

ལས་གསུངས་ས།ོ །བདེ་སྟངོ་སྦྱརོ་རྒྱུའི་སྟངོ་པ་ལ་ཡུལ་ཡུལ་ཅན་གཉིས་ལས་བདེན་གྲུབ་

ཀྱི་སྟོང་པ་རྟོགས་པའི་ལྟ་བ་དང། ལྷན་སྐྱེས་ཀྱི་བདེ་བ་སྦྱར་བའི་བདེ་སྟོང་དབྱེར་མེད་

ཀྱི་ཡེ་ཤེས་ནི་དབང་དུས་དང་བསྐྱེད་རིམ་གྱི་གནས་སྐབས་སོགས་ནའང་ཡོད་ལ། 

བདེན་གྲུབ་ཀྱི་སྟོང་པ་དང་ལྷན་སྐྱེས་ཀྱི་བདེ་བ་དབྱེར་མེད་པའི་བདེ་སྟོང་དབྱེར་མེད་

ཀྱི་ཡེ་ཤེས་ནི་དོན་གྱི་འདོ་གསལ་ནས་འཇོག་དགོས་སོ། །ལུས་དབེན་བསམ་གཏན་གྱི་

ཡན་ལག་དགའ་བདེ་ཏིང་ངེ་འཛིན་གསུམ་མཉམ་བཞག་གི་གནས་སྐབས་དང། རྟོག་

དཔྱོད་གཉིས་རྗེས་ཐོབ་ཀྱི་གནས་སྐབས་ཁོ་ནར་བཞག་གོ །ལུས་དབེན་ཡན་ཆད་ཀྱི་

དམིགས་སྐོར་ཕལ་ཆེར་སད་དུས་ཀྱི་བསྲེ་བ་སྐོར་གསུམ་གྱི་སྒོ་ནས་ཉིན་མཚན་ཀུན་

དང་རྟོགས་པ་ཕྱི་མ་མ་སྐྱེས་བར་འཆི་དགོས་པ་བྱུང་ན་འཆི་དུས་ཀྱི་བསྲེ་བ་སྐོར་

གསུམ་དང་སྦྲགས་ནས་སྒོམ་དགོས་པར་གསུངས་སོ། །ལུས་དབེན་གྱི་སྐབས་སུ་གཏུམ་

མོའ་ིརྣལ་འབྱོར་ལ་བརྟེན་ནས་ཁམས་འབར་འཛེགས་ཀྱི་བདེ་དྲོད་ཀྱི་རྫོགས་རིམ་དང་

པོར་སྐྱེས་པས་ན་སྦྱོར་ལམ་དྲོད་ཅེས་བྱ་ལ། ངག་དབེན་གྱི་སྐབས་སུ་རིམ་ལྔ་འཁོར་ལོ་

ཅན་དང་སྔགས་ཐིག་ཉི་ཚེ་བའི་ངག་དབེན་གྱི་རྣལ་འབྱོར་དང། རླུང་ལྡང་འཇུག་

གནས་གསུམ་གྱི་རང་མདངས་ཡི་གེ་གསུམ་གྱི་གདངས་སུ་འཆར་བའི་སྟེང་འགྲོའ་ིརྡོར་

བཟླས། འགོ་འགོྲའ་ིརྡོར་བཟླས་སྲོག་ཐུར་བསྲེ་བའི་རོྡར་བཟླས་གསུམ་སྟེ་སྟེང་གི་སྣ་



སྨད་རྒྱུད་ཁྲི་ཆེན་དགེ་འདུན་རྒྱལ་མཚན་གྱིས་མཛད།

འབྲས་
སྤུངས་

སྒོ་མང
་གློག་རྡུ

ལ་གཙུ
ག་ལག

་དེབ་ཨ
ང་།༼༥

༠༽

རྩེར་འདོ་ཀྱི་ཐིག་ལེ་བསྒོམ་བའི་སྲོག་རྩོལ་གྱི་རྣལ་འབྱོར་དང། སྙིང་གའི་ཁ་སྦྱོར་བུམ་

པ་ཅན་བསམ་གཏན་གཉིས་དང་འདྲ་བའི་བསྡུད་རིམ་ལས་རྒྱ་དང་སྦྱོར་བའི་རྣལ་

འབྱོར་བཞི་ལ་བརྟེན་ནས་སྙིང་ཀའི་རྩ་མདུད་གྲོལ་ཏེ་ངྷཱུ་ཏཱི་དང་མི་ཤིགས་པའི་ཐིག་ལེ་

ལ་རླུང་རྫོགས་པར་ཐིམ་པས་སེམས་དབེན་མཐར་ཐུག་གི་རྟོགས་པ་འདྲེན་དགོས་ལ། 

ལས་རྒྱ་དང་ཡེ་རྒྱ་ཅི་རིགས་ལ་བརྟེན་ནས་དཀྱིལ་ཀྲུང་བཞི་ལྡན་གྱིས་སྙོམས་པར་

ཞུགས་ཏེ། རྫས་ཀྱི་ཐིག་ལེ་སྒོམ་པའི་སྲོག་རྩོལ་གྱི་རྣལ་འབྱརོ་རྡརོ་བཟླས་ལ་བརྟེན་ནས་

མཉམ་བཞག་གི་སྐབས་སུ་དགའ་བཞི་སྟངོ་བཞི་དྲངས་ཏེ་རྗེས་ཐབོ་ཏུ་གང་སྣང་བདེ་བ་

བདེ་བ་སྟོང་པ་སྟོང་པ་ལྷ་སྐུར་འཆར་བ་བའི་རྣལ་འབྱོར་བསྲེ་བ་གསུམ་སོགས་སྦྲགས་

ཏེ་ཉམས་སུ་བླངས་པས་སྟེང་འགོ་གི་རྩ་མདུད་གྲོལ་བར་བྱེད་པ་ཡིན་ནོ།། རྡོར་བཟླས་

ལ་ཡང་ཁྱབ་བྱེད་མ་གཏོགས་པའི་རྩ་བའི་རླུང་བཞིའི་རོྡར་བཟླས་བྱས་པས་ཞི་རྒྱས་

དབང་དྲག་གི་ལས་བཞི་དང། ཡན་ལག་གི་རླུང་ལྔ་ལ་རྡོར་བཟླས་བྱས་པས་མངོན་

ཤེས་ལྔ་བསྐྱེད་པ་དང། སྔགས་ཀྱི་ཐིག་ལེའི་རྣལ་འབྱོར་དང་ཁྱབ་བྱེད་ལ་རྡོར་བཟླས་

བྱས་པས་གཟུང་འཛིན་གྱི་རྣམ་རྟགོ་བཅུ་གཉིས་བསྐྱེད་པའི་རླུང་མི་ཤིགས་པའི་ཐིག་ལེ་

ལ་ཐིམ་པའི་རྟོགས་པ་འདྲེན་པ་སོགས་ཡོད་ལ། དེ་ཡང་ལུགས་འདིའི་བསྐྱེད་རིམ་པས་

འགོ་སྒོར་ཕྲ་མོ་སྒོམ་པས་རླུང་ཞུགས་གནས་ཐིམ་གསུམ་བྱས་པ་ལས་བྱུང་བའི་སྣང་

བའི་ཡེ་ཤེས་སྐྱེས་པ་ནས་ལུས་དབེན་མཉམ་རྗེས་ཀྱི་རྣལ་འབྱོར་ཚུལ་བཞིན་དུ་

བསྐྱངས་པས་ནརོ་བུའི་དབུས་ཀྱི་རྩ་མདུད་རྫགོས་པར་གྲལོ་ཏེ་རླུང་ངྷཱུ་ཏཱིར་རྩལོ་མེད་དུ་

སྡུད་ནུས་ཤིང། གང་ཤར་བདེ་སྟངོ་གི་རྣམ་རལོ་དུ་མ་བཅསོ་བར་འཆར་ནུས་པ་ན་ལུས་

དབེན་མཐར་ཕྱིན་པ་ཡིན་ནོ། །དེ་འདྲའི་རྣལ་འབྱོར་བས་སྙིང་གའི་སྣ་རྩེར་སྔགས་ཀྱི་

ཐིག་ལེ་བསྒོམས་པས་སྟེང་འོག་གི་རླུང་རྣམས་ངྷཱུ་ཏཱིའི་ནང་དུ་ཞུགས་གནས་ཐིམ་

གསུམ་བྱས་པ་ལས་བྱུང་བའི་སྣང་བའི་ཡེ་ཤེས་སྐྱེས་པ་ན་ངག་དབེན་དུ་འཕོས་ཤིང། 

སྟེང་འགོ་གི་སྣ་རྩེར་འདོ་ཀྱི་ཐིག་ལེ་དང་རྫས་ཀྱི་ཐིག་ལེ་བསྒོམས་པ་ལ་བརྟེན་ནས་

སྙིང་ཀའི་རྩ་མདུད་རྫགོས་པར་གྲལོ་ཏེ། ཁྱབ་བྱེད་མ་གཏོགས་པའི་རླུང་དང་བྱང་སེམས་

རྣམས་སྙིང་ཀའི་མི་ཤིགས་པ་ལ་བསྡུད་ནུས་པ་ན་ངག་དབེན་མཐར་ཕྱིན་པ་ཡིན་

 འདུས་པ་འཕགས་ལུགས་ཀྱི་ས་ལམ་བགྲོད་ཚུལ།

འབྲས་སྤུངས་སྒོ་མང་གློག་རྡུལ་གཙུག་ལག་དེབ་ཨང་།༼༥༠༽
ནོ། །དེའི་ཚེ་རླུང་ལ་དབང་ཐོབ་པས་ས་རླུང་བསྡམས་པས་གྱད་སྟོབས་ཆེན་གྱིས་བསྒུལ་

མི་ནུས་པ་དང། ཆུ་རླུང་བསྡམས་པས་ཚ་རེག་དང་། མེ་རླུང་བསྡམས་པས་གྲང་རེག་

གིས་མི་གནོད་པ་དང། རླུང་གིས་རླུང་བསྡམས་པས་ནམ་མཁར་ལ་བྱ་བཞིན་འཕུར་

ནུས་པ་སོགས་རྫུ་འཕྲུལ་སྣ་ཚོགས་སྟོན་ནུས་པ་དང། དེ་འདྲའི་རྣལ་འབྱོར་བས་ཕྱིའི་

རྐྱེན་ཕྱག་རྒྱ་དང་ནང་གི་རྐྱེན་ཁྱབ་བྱེད་ལ་དམིགས་པའི་རྡོར་བཟླས་ཡང་ཡང་གོམས་

པར་བྱས་པ་ལ་བརྟེན་ནས་ཁྱབ་བྱེད་ཀྱི་རླུང་གི་ཆ་གཅིག་སྙིང་ཀའི་མི་ཤིགས་པ་ལ་

ཐིམ་པའི་སྟོང་པ་དང་པོ་ཤར་བ་ན་སེམས་དབེན་དུ་འཕོས་ཤིང་སྦྱོར་བ་ཡན་ལག་དྲུག་

གི་འཛིན་པའི་ཆར་གཏོགས་པའི་ལམ་ཐོབ་པ་དུས་མཉམ་པ་ཡིན་ནོ། །དེ་ནས་བསམ་

གཏན་གཉིས་དང་འདྲ་བའི་བསྡུད་རིམ་དང། སྙིང་ཀའི་ཁ་སྦྱརོ་བུམ་པ་ཅན་ལས་རྒྱ་ལ་

བརྟེན་པའི་དཀྱིལ་ཀྲུང་བཞི་ལྡན་གྱི་ཏིང་ངེ་འཛིན་བསྒམོ་བའི་སྟབོས་ཀྱིས་ཁྱབ་བྱེད་ཀྱི་

རླུང་ལྷག་མ་མེད་པར་ཐིམ་ཞིང། དེ་ལ་བརྟེན་ནས་ཤིན་ཏུ་ཕྲ་བའི་གཉུག་སེམས་གྱིས་

སྟོང་ཉིད་དོན་སྤྱིའི་ཚུལ་གྱིས་རྟོགས་པ་ནི་སེམས་དབེན་མཐར་ཐུག་གི་དཔེའི་འོད་

གསལ་ཡིན་ལ་དེའི་ཚེ་སེམས་དབེན་མཐར་ཕྱིན་པ་ཡིན་ན།ོ །དེ་ནས་དཔེའི་འདོ་གསལ་

གྱི་བཞོན་པའི་རླུང་གིས་ཉེར་ལེན་དང་འདོ་གསལ་དེས་ལྷན་ཅིག་བྱེད་རྐྱེན་བྱས་པ་ལ་

བརྟེན་ནས་རིམ་པ་གསུམ་པ་མ་དག་པའི་སྒྱུ་མའི་སྐུ་དང། སྦྱོར་བ་ཡན་ལག་དྲུག་གི་

ཏིང་ངེ་འཛིན་གྱིས་བསྡུས་པའི་རྫོགས་རིམ་ཐོབ་པ་དུས་མཉམ་ལ། སྒྱུ་མའི་སྐུ་དེ་ཉིད་རྒྱུ་

དང་ཁོ་དོག་སོགས་ཁྱད་ཆོས་བཅོ་ལྔ་དང་ལྡན་ཞིང་སྒྱུ་མ་སྨིག་རྒྱུ་སོགས་དཔེ་བཅུ་

གཉིས་ཀྱི་མཚོན་ཚུལ་སོགས་རིམ་ལྔ་གསལ་སྒྲོན་སོགས་ལས་ཤེས་པར་བྱའ།ོ །དེ་འདྲའི་

སྒྱུ་མའི་སྐུ་ནི་རོྡ་རྗེའི་སྐུ་རྗེས་མཐུན་པ་དང་སྒྱུ་ལུས་མཚན་ཉིད་པ་ཡིན་ཞིང་ཉོན་སྒྲིབ་

མ་སྤང་བས་ན་མ་དག་པའི་སྒྱུ་མའི་སྐུ་ཟེར་རོ།། སྒྱུ་ལུས་པ་དེས་རྗེས་གཞིག་དང་རིལ་

འཛིན་གྱི་བསྡུད་རིམ་དང་སེམས་དཔའ་དགུ་བརྩེགས་ཀྱི་རོྡར་བཟླས་དང་སྤྱོད་པ་

སགོས་ལ་བརྟེན་ནས་དནོ་གྱི་འདོ་གསལ་འགྲུབ་ཏུ་ཉེ་བ་ན། སྲདོ་ལ་བླ་མ་ཚོགས་འཁརོ་

གྱིས་མཉེས་པར་བྱས་ནས་ཐོ་རངས་ཕྱི་ནང་གི་མངོན་པར་བྱང་ཆུབ་པ་གཉིས་ཀྱིས་མ་

དག་པའི་སྒྱུ་ལུས་ནམ་མཁའ་ལ་སྤྲིན་ཡལ་བ་ལྟར་དག་པ་དང། གཉུག་སེམས་ཀྱིས་



སྨད་རྒྱུད་ཁྲི་ཆེན་དགེ་འདུན་རྒྱལ་མཚན་གྱིས་མཛད།

འབྲས་
སྤུངས་

སྒོ་མང
་གློག་རྡུ

ལ་གཙུ
ག་ལག

་དེབ་ཨ
ང་།༼༥

༠༽

སྟངོ་ཉིད་མངནོ་སུམ་དུ་རྟགོས་པའི་དནོ་གྱི་འདོ་གསལ་ཐབོ་པ་དུས་མཉམ། འདོ་གསལ་

དེ་ཐོབ་པ་ན་སྔགས་ཀྱིས་དང་པོ་དང་ཉོན་སྒྲིབ་ཀུན་ལྷན་གཉིས་ཀའི་དངོས་གཉེན་

མཐོང་ལམ་བར་ཆད་མེད་ལམ་ཐོབ་པ་ཡིན་ནོ། །དེས་དྲངས་པའི་ལུགས་ལྡོག་གི་ཉེར་

ཐོབ་གྲུབ་པ་ན་ཉོན་སྒྲིབ་སྤངས་པའི་རྣམ་གྲོལ་ལམ་དང་སྤངས་པ་ཟུང་འཇུག་དང་

སྔགས་ལུགས་ཀྱི་སྒོམ་ལམ་དང། སྦྱོར་བ་ཡན་ལག་དྲུག་གི་ཏིང་ངེ་འཛིན་དང་རྗེས་

དྲན་གྱི་ཡན་ལག་ཐོབ་པ་དུས་མཉམ། དེ་ནས་རྗེས་ཐོབ་ཀྱི་ཚེ་སྤྱོད་པ་སོགས་ཀྱི་ཐུགས་

དམ་ཉམས་བཞེས་དང། རི་དྭགས་བཤོར་བ་སོགས་ཀྱི་བོག་འབྱིན་ལ་བརྟེན་ནས་སླར་

ཡང་དོན་གྱི་འདོ་གསལ་མངོན་དུ་བྱས་པ་ན། སྐུ་དག་པ་སྒྱུ་མའི་སྐུ་དང་ཐུགས་དག་པ་

དོན་གྱི་འདོ་གསལ་གཉིས་ཟུང་དུ་འཇུག་པའི་སློབ་པའི་ཟུང་འཇུག་ཐོབ་པ་ཤེས་སྒྲིབ་

སྐོར་དགུའི་དང་པོའ་ིདངོས་གཉེན་ཐོབ་པ་དུས་མཉམ། དེ་ནས་སྤྲོས་བཅས་སྤྲོས་མེད་

ཤིན་ཏུ་སྤྲོས་མེད་ཀྱི་སྤྱོད་པའི་བོག་འབྱིན་སོགས་མཉམ་རྗེསསྤེལ་མའི་སྒོ་ནས་ཤེས་

སྒྲིབ་ལྷག་མ་སྐོར་བརྒྱད་ཀྱི་དངོས་གཉེན་དང་དེ་སྤངས་པའི་རྣམ་གྲོལ་ལམ་མངོན་དུ་

བྱེད་ལ། ཤེས་སྒྲིབ་སྐོར་དགུའི་ཐ་མའི་དངོས་གཉེན་ལ་སློབ་པ་མཐའི་དོན་གྱི་འདོ་

གསལ་ཟེར་ར།ོ །དེ་ཡང་ཤེས་སྒྲིབ་འདི་ལྟར་སྤངོ་ཚུལ་ནི། པཎ་ཆེན་བསདོ་ནམས་གྲགས་

པ་ལྕང་སྐྱ་རིན་པོ་ཆེ་ཐང་སག་པ་སོགས་ཀྱིས་བཞེད་དོ། །སྒོམ་སྡེ་ནམ་མཁའ་རྒྱལ་

མཚན་གྱིས་སློབ་པ་མཐའི་དོན་གྱི་འདོ་གསལ་གྱིས་ཤེས་སྒྲིབ་སྐོར་དགུ་གཅིག་ཆར་

སྤོང་ཞིང་སྒོམ་ལམ་སྐོར་དགུ་ཐབས་ཀྱིས་འབྱེད་པ་ལས་ཤེས་སྒྲིབ་སྐོར་དགུའི་གཉེན་

པོར་མི་སྦྱོར་བར་གསུངས་ཀྱང་སྔ་མ་རྣལ་འབྱོར་རོལ་བའི་དགའ་སྟོན་དུ་རྡོ་རྗེ་རྩེ་དགུ་

བའི་ངོས་དོན་བཤད་པའི་སྐབས་ཤེས་སྒྲིབ་སྐོར་དགུའི་གཉེན་པོར་སྦྱར་བ་དང་མཐུན་

ན།ོ །དེ་ཡང་བསྐྱེད་རིམ་དང་ལུས་དབེན་གྱིས་མད་ོལུགས་ས་བརྒྱད་པའི་དདོ་ཐུབ། ངག་

དབེན་ས་དགུ་བའི་དོད་ཐུབ། སེམས་དབེན་ས་བཅུ་བའི་སྟོད་ཀྱི་དོད་ཐུབ། སྒྱུ་ལུས་

བསྐལ་ཆེན་གྲགས་མེད་གསུམ་གྱི་ཚོགས་ཀྱི་དོད་ཐུབ་ཡིན་ལ། ལུས་དབེན་སྦྱོར་ལམ་

དྲོད། ངག་དབེན་གྱི་སྐབས་སུ་སྣ་རྩེ་གསུམ་གྱི་རྣལ་འབྱོར་གཙོ་བོར་སྒོམ་པའམ་སྙིང་

གའི་སྣ་རྩེར་རླུང་བསྡུད་ནུས་པས་སྦྱོར་ལམ་རྩེ་མོ། སེམས་དབེན་གྱི་སྐབས་སུ་ཤིན་ཏུ་

 འདུས་པ་འཕགས་ལུགས་ཀྱི་ས་ལམ་བགྲོད་ཚུལ།

འབྲས་སྤུངས་སྒོ་མང་གློག་རྡུལ་གཙུག་ལག་དེབ་ཨང་།༼༥༠༽
ཕྲ་བའི་གཉུག་སེམས་ཀྱིས་སྟོང་ཉིད་ལ་མི་སྐྲག་པའི་བཟོད་པ་ཐོབ་པས་སམ་ཀུན་

རྟགོས་བརྒྱད་ཅུས་སེམས་མི་གཡ་ོབས་སྡུག་བསྔལ་སྣ་ཚོགས་འབྱུང་བ་བཟདོ་པས་སྦྱརོ་

ལམ་བཟོད་པ། སྒྱུ་ལུས་འཇིག་རྟེན་པའི་ཆོས་དགེ་བ་ཐམས་ཅད་ཀྱི་མཆོག་ཡིན་པས་

ཆོས་མཆོག་ཟེར། དོན་གྱི་འདོ་གསལ་ཚེ་གཉུག་སེམས་ཀྱིས་སྟོང་ཉིད་མངོན་སུམ་དུ་

མཐོང་བས་མཐོང་ལམ་ཟེར།  སྒོམ་ལམ་སྐོར་དགུའི་ཚེ་མཐོང་ཟིན་གོམས་པར་བྱེད་

པས་སྒོམ་ལམ་ཟེར་རོ། །མ་དག་པའི་སྒྱུ་ལུས་ཏིང་ངེ་འཛིན་གྱི་ཡན་ལག་གིས་བསྡུས་

ཀྱང་ཏིང་ངེ་འཛིན་གྱི་ཡན་ལག་མིན་ལ། ཏིང་ངེ་འཛིན་གྱི་ཡན་ལག་དངོས་ནི་སློབ་

པའི་ཟུང་འཇུག་དང་དག་པའི་སྒྱུ་ལུས་ལ་བྱེད་དོ། །དཔེའི་འདོ་གསལ་འཛིན་པའི་ཆར་

གཏོགས་ཀྱང་འཛིན་པའི་ཡན་ལག་དངོས་མིན། དངོས་ནི་དོན་གྱི་འདོ་གསལ་ལ་བྱེད་

དོ། །ལུས་ཕྲ་བ་དང་རགས་པ་ཡང་ཞེས་སོགས་ལྟར་གྱི་མི་སློབ་པའི་ཟུང་འཇུག་སྒྲུབ་

པའི་མཚན་མ་བརྙེས་པ་ན། སྲོད་ལ་བླ་མ་ཚོགས་འཁོར་གྱིས་མཉེས་པར་བྱ་བ་སོགས་

བྱས་ཏེ་ཐོ་རངས་ཕྱི་ནང་གི་མངོན་པར་བྱང་ཆུབ་པ་གཉིས་ཀྱི་སྒོ་ནས་སློབ་མཐའི་འདོ་

གསལ་གྱི་མཇུག་དེ་མ་ཐག་ཏུ་སྒྲིབ་བྲལ་ཡེ་ཤེས་ཆོས་ཀྱི་སྐུ་དང་མི་སློབ་པའི་ཟུང་

འཇུག་ཁ་སྦྱོར་ཡན་ལག་བདུན་ལྡན་གྱི་གོ་འཕང་མངོན་དུ་བྱས་ཏེ། སྤྲུལ་སྐུ་བྱེ་བ་ཐེར་

འབུམ་སོགས་སྤྲུལ་ཏེ་མཛད་པ་བཅུ་གཉིས་དང་འཕྲིན་ལས་ཉེར་བདུན་ཞི་རྒྱས་དབང་

དྲག་གི་འཕྲིན་ལས་ཟད་མི་ཤེས་པའི་སྒོ་ནས་ནམ་མཁའ་ཇི་སྲིད་གནས་ཀྱི་བར་དུ་

བསྟན་འགྲོའ་ིདོན་རྒྱུན་ཆད་མེད་པར་ལྷུན་གྲུབ་ཏུ་འབྱུང་བ་ཡིན་ནོ། །མདོའ་ིགདུལ་བྱ་

གནས་སྐབས་རིགས་ངེས་པ་སོགས་ཀྱི་ལམ་བགྲོད་ཚུལ་ནི། མདོའ་ིལམ་གྱིས་ས་བཅུ་

བའི་བར་དུ་བགྲོད་ཅིང་དེ་ནས་དབང་གསུམ་པ་དངོས་དབང་དུ་བསྐུར་བས་འོད་

གསལ་གྱི་ལམ་མཚོན་པར་བྱས་ཏེ། དོན་གྱི་འདོ་གསལ་བསྐྱེད། དེ་ལས་དག་བའི་སྒྱུ་

མའི་སྐུར་ལྡང་ཞིང་སློབ་པའི་ཟུང་འཇུག་མངོན་དུ་བྱས་ཏེ། སློབ་པ་མཐའི་དོན་གྱི་འདོ་

གསལ་གྱིས་ཤེས་སྒྲིབ་ཕྲ་ཞིང་ཕྲ་བ་སྤངས་ཏེ་འཚང་རྒྱ་བར་བརྟག་གཉིས་ཊཱིཀ་ཆེན་

ལས་བཤད་པ་ལྟར་ལ། རྒྱུད་སྡེ་འགོ་མ་ལྟར་ན་རང་རང་གི་ཆེད་དུ་བྱ་བའི་གདུལ་བྱས་

ཚོགས་ལམ་གྱི་སྐབས་སུ་རང་རང་གི་གཞུང་ལས་འབྱུང་བ་ལྟར་གྱི་མཚན་བཅས་



སྨད་རྒྱུད་ཁྲི་ཆེན་དགེ་འདུན་རྒྱལ་མཚན་གྱིས་མཛད།

འབྲས་
སྤུངས་

སྒོ་མང
་གློག་རྡུ

ལ་གཙུ
ག་ལག

་དེབ་ཨ
ང་།༼༥

༠༽

མཚན་མེད་ཀྱི་རྣལ་འབྱོར་མངོན་དུ་བྱས། དེ་ནས་ལྷའི་རྣལ་འབྱོར་དང་ལས་བཞིས་

གཞན་དོན་སྣ་ཚོགས་སྒྲུབ་པ་དང་འབྲེལ་བར་མཚན་མེད་ཀྱི་རྣལ་འབྱོར་ཡང་ཡང་

གོམས་པར་བྱས་ཏེ་སྟོང་ཉིད་མངོན་སུམ་དུ་རྟོགས་པ་ན། ས་དང་པོའ་ིམཐོང་ལམ་བར་

ཆད་མེད་ལམ་གྱིས་མཐོང་སྤངས་ཀུན་བཏགས་སྤོང་ཞིང་སླར་ཡང་ས་དང་པོའ་ིསྒོམ་

ལམ་མངནོ་དུ་བྱས་ཏེ། སྒམོ་སྤང་ཉནོ་སྒྲིབ་ཆེན་པའོ་ིཆེན་པ་ོལ་ཕྲ་རགས་གཉིས་སུ་ཕྱེས་

པའི་རགས་པ་སོྤངས་ཤིང། དེ་ནས་ས་གཉིས་པ་གསུམ་པ་བཞི་བ་ལྔ་བ་དྲུག་པ་བདུན་

པའི་བར་ཆད་མེད་ལམ་རྣམས་ཀྱིས་སྒོམ་སྤང་ཆེན་པོའ་ིཆེན་པོ་ལ་ཕྲ་རགས་གཉིས་སུ་

ཕྱེ་བའི་ཕྲ་བ་ནས་འབྲིང་གི་ཆུང་ངུའི་བར་རིམ་བཞིན་སྤོང་པ་ཡིན་ནོ། །ས་བརྒྱད་པའི་

ཐོག་མའི་བར་ཆད་མེད་ལམ་གྱིས་དྲངས་པའི་རྣམ་གྲོལ་ལམ་གྱིས་ཉོན་སྒྲིབ་ཆུང་ངུ་

སྐོར་གསུམ་གཅིག་ཆར་སྤངས་ཏེ་དགྲ་བཅོམ་པར་འགྱུར་ཞིང། སླར་ཡང་ས་བརྒྱད་

པའི་སྨད་ཀྱི་བར་ཆད་མེད་ལམ་གྱིས་ཤེས་སྒྲིབ་ཆེན་པོ། ས་དགུ་བའི་བར་ཆད་མེད་

ལམ་གྱིས་ཤེས་སྒྲིབ་འབྲིང་དང། ས་བཅུ་བའི་ཐོག་མའི་བར་ཆད་མེད་ལམ་གྱིས་ཤེས་

སྒྲིབ་ཆུང་ངུ་ལ་ཕྲ་རགས་གཉིས་སུ་ཕྱེ་བའི་རགས་པ་དང། རྒྱུན་མཐའི་ཡེ་ཤེས་ཀྱིས་

ཤེས་སྒྲིབ་ཆུང་ངུ་ལ་ཕྲ་རགས་གཉིས་སུ་ཕྱེ་བའི་ཕྲ་བ་སྤོང་བར་བྱེད་ཅིང། དེས་དྲངས་

པའི་རྣམ་གྲོལ་ལམ་ཐོབ་པ་ན་སྐུ་བཞིའི་ཡོན་ཏན་གཅིག་ཆར་མངོན་དུ་བྱེད་པར་དེ་

དག་གིས་བཞེད་པར་བཤད་དགོས་སམ་དཔྱད། རྣལ་འབྱོར་རྒྱུད་ལྟར་ན་ཡང་མདོའ་ིས་

བཅུ་བའི་སྐབས་སུ་རང་ལམ་གྱིས་སྣོན་པ་འདེབས་མི་དགོས་པར་འཚང་རྒྱ་ནུས་པར་

བཞེད་པར་རིམ་ལྔ་གསལ་སྒྲོན་ལས་སོ། །བླ་མེད་ལྟར་ན་རྒྱུད་སྡེ་འགོ་མ་གསུམ་གྱི་

གདུལ་བྱས་རང་ལམ་གྱིས་ས་བཅུ་བའི་བར་དུ་བགྲོད་ནས་མདོའ་ིཆེད་དུ་བྱ་བའི་

གདུལ་བྱ་ལྟར་དེ་ནས་དོན་གྱི་འདོ་གསལ་ཡན་ཆད་བསྐྱེད་དགོས་སོ། །

སྨྲས་པ། དབྱངས་དང་གསལ་བྱེད་མཐའ་ཅན་རྒྱུད་ཀྱི་སྡེ། །སྟོང་ཕྲག་སུམ་ཅུ་

གསུམ་གྱི་རྩ་བ་མཆགོ །དཔལ་ལྡན་འདུས་པའི་རྩ་རྒྱུད་བཤད་རྒྱུད་དནོ། །ལམ་རིམ་སྟངོ་

ཐུན་གཅིག་ཏུ་དྲིལ་འདིའ།ོ །ལེགས་པར་བྲིས་པའི་གྲོང་ལས་མ་ཕབ་ཅིང། །མགྲིན་སྔོན་

རལ་བའི་ནགས་སུ་མ་བསྐྱིལ་ལ། །དྲང་སོང་ཁྲོས་པའི་ཞལ་ལས་མ་འཕོས་པའི། །སྔོན་

 འདུས་པ་འཕགས་ལུགས་ཀྱི་ས་ལམ་བགྲོད་ཚུལ།

འབྲས་སྤུངས་སྒོ་མང་གློག་རྡུལ་གཙུག་ལག་དེབ་ཨང་།༼༥༠༽
མེད་དག་བྱེད་བདུད་རྩིའི་གཏེར་འདི་རྨད། །འདིར་འབད་རྣམ་དཀར་ཟླ་བའི་དཔལ་

འཕྲགོ་པས། །ཀུན་ཉནོ་ཚ་བའི་གདུངས་པ་བསིལ་བྱེད་ཅིང། །རྒྱ་ཆེན་སྐུ་བཞིའི་ཀུ་མུད་

རྒོད་བའི་འཛུམ། །ཕྱོགས་དུས་ཀུན་ཏུ་གྲོལ་བའི་རྒྱུར་གྱུར་ཅིག །

ཅེས་འདུས་པ་འཕགས་ལུགས་ཀྱི་ས་ལམ་བགྲོད་ཚུལ་དང་ཞལ་བྱུང་རྒྱུད་སྡེ་

འགོ་མའི་ལུགས་ཀྱི་ས་ལམ་བགྲོད་ཚུལ་ལུང་རིགས་ཀྱི་སྤྲོས་པ་དོར་ཏེ་མདོར་བསྡུས་

གནད་དྲིལ་དུ་བཀོད་བ་ཙིནྟ་མ་ཎིའི་འཕྲེང་མཛེས་ཞེས་བྱ་བ་འདི་ནི། བཀའ་བཅུ་རབ་

འབྱམས་སྨྲ་བ་ལྷ་མོའ་ིཚུལ་ཁྲིམས་སམ་བརྡ་སྤྲོད་ཀུན་བཤད་ཀྱི་མིང་གཞན་༸དབྱངས་

ཅན་བཞད་པའི་རྡོ་རྗེ་གཙུག་ལག་འདོད་འཇོ་ཆོས་ཀྱི་སྣང་བར་འབོད་པས་བསྔགས་

འསོ་ཡོན་ཏན་བརྒྱ་ཕྲག་གིས་ཉེ་བར་མཛེས་པའི་མཁས་གྲུབ་ཆེན་པོ། ཤིང་བཟའ་སྤྲུལ་

པའི་སྐུ་རིན་པ་ོཆེ་༸སྐལ་བཟང་ཆསོ་ཀྱི་རྒྱལ་མཚན་པའི་འཛིན་ཆསོ་སུ།  ཕོྱགས་ཐམས་

ཅད་ལས་རྣམ་པར་རྒྱལ་བའི་དཔལ་ལྡན་བཀྲ་ཤིས་གཡས་སུ་འཁྱིལ་བའི་སྡེ་ཆེན་པོར་

སྦེལ་བ། སྤྲུལ་པའི་སྐུ་རིན་པོ་ཆེ་ཉིད་ནས་སོར་མོའ་ིའདུ་བྱེད་གློག་ལྟར་མྱུར་པས་ཡིག་

རིས་སུ་ཕབ་པ་དགེ་ལེགས་སུ་གྱུར་ཅིག  །



སྨད་རྒྱུད་ཁྲི་ཆེན་དགེ་འདུན་རྒྱལ་མཚན་གྱིས་མཛད།

- 122 -

འབྲས་
སྤུངས་

སྒོ་མང
་གློག་རྡུ

ལ་གཙུ
ག་ལག

་དེབ་ཨ
ང་།༼༥

༠༽

པར་བྱང་སྨོན་ཚིག

༈ རྣམ་གྲོལ་ཞི་བའི་རྒྱ་མཚོར་རོ་གཅིག་ཏུ། །

གཞོལ་བའི་མཐའ་ཡས་ཆོས་ཚུལ་དལ་འབབ་ཀླུང༌། །

ཚིག་གི་གཟེགས་མ་རེས་ཀྱང་དུག་གསུམ་གྱི། །

དྲི་མ་ཡོངས་འཁྲུད་ལེགས་བཤད་བདུད་རྩི་འདི། །

དཔར་དུ་བསྐྲུན་པའི་རྣམ་དཀར་ཕུང་པོའ་ིམཐུས། །

ཡང་དག་ཆོས་ཀྱི་སྒོ་མོ་སྟོང་ཕྲག་བརྒྱ། །

གདངས་ཏེ་རྒྱུད་ལྔའི་འགྲོ་བ་མ་ལུས་པ། །

ངེས་ལེགས་ནོར་བུའི་མཛོད་ལ་དབང་འབྱོར་ཤོག །

ཅེས་པ་འདི་ཡང་དེང་དུས་ཡིད་སྲུབ་ཀྱིས་རྒྱུད་བརླམས་པའི་ཀླ་ཀླའོ་ིསྡིག་སྤྱདོ་

མི་ཟད་པས་གངས་ལྗོངས་ཆོས་ལྡན་གྱི་ཞིང་དུ་ཐུབ་པའི་བསྟན་པ་རིན་པོ་ཆེ་ཉིན་མོའ་ི

སྣང་བ་ལྟར་འབར་བ་དེ་མིང་གི་ལྷག་མ་ཙམ་དུ་ཉམ་ཉེས་པར་བྱས། ཕྱོགས་དང་ཕྱོགས་

ན་རྡུལ་ཕྲན་གྱི་མཚོན་ཆ་སོགས་གདུག་པའི་གནོད་འཚེ་གྱ་གྱུའི་སྦྱོར་བ་ཉིན་རེ་བཞིན་

དུ་དར་བ་སོགས་སྒོ་ཀུན་ནས་ལྔ་བདོའ་ིརྒུད་ཚོགས་མཚོ་ལྟར་བརྡོལ་བ་འདི་དག་ལྷག་

མེད་དུ་ཞི་ཞིང༌། བྱང་ཕྱོགས་བོད་ཁ་བ་ཅན་དུ་བསྟན་པའི་མེ་རོ་སླར་ཡང་སྔར་བཞིན་

གསོས་ཏེ་རྒྱ་གར་འཕགས་པའི་ལྗོངས་འདིར་ཡང་ཐུབ་པའི་བཞེད་དགོངས་དྲི་མ་མེད་

པ་དར་རྒྱས་སུ་འཕེལ་སླད་དང༌། འཛམ་གླིང་ཡངས་པའི་ཁྱོན་ལ་འཚེ་མེད་ཞི་བའི་

ལམ་སྟོན་རྣམ་འདྲེན་ཤཱཀྱ་སེང་གེའི་རང་ལུགས་སྒོ་ཀུན་ནས་རྒྱས་པ་སོགས་འཕྲལ་

ཡུན་ལེགས་ཚོགས་དུ་མའི་ཆེད་དུ་དམིགས། ནང་བསྟན་གྲུབ་མཐའ་རིས་མེད་ཀྱི་

གསུང་རབ་དཔར་དུ་བསྐྲུན་དང་བསྐྲུན་འགྱུར་གང་ལའང་སྦྱར་ཆོག་པའི་དགེ་བསྔོའ་ི

 རྒྱུད་སྨད་ཀྱི་བཤད་པ་གསལ་སྒྲོན་ལག་བརྒྱུད་མ།

འབྲས་སྤུངས་སྒོ་མང་གློག་རྡུལ་གཙུག་ལག་དེབ་ཨང་།༼༥༠༽
སྨོན་ཚིག་ཏུ། ཤཱཀྱའི་དགེ་སྦྱོང་ཆོས་སྨྲ་བ་ངག་དབང་བློ་བཟང་བསྟན་འཛིན་རྒྱ་མཚོས་

སྦྱར་བའ།ོ། །།


